
Монгол Улсын Их Хурлын 2007 оны хаврын ээлжит чуулганы 07 дугаар сарын 24-ний өдөр  (Мягмар гараг)-ийн чуулганы нэгдсэн хуралдаан  10 цаг 25 минутад УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Лүндээжанцан хуралдааны ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс нийт 69 гишүүн ирж, 90.7 хувийн ирцтэй байв. Үүнд:


Чөлөөтэй: Ө.Энхтүвшин;


Тасалсан: Ц.Батаа, Б.Жаргалсайхан, М.Зоригт, Л.Одончимэд, Т.Очирхүү, Л.Пүрэвдорж;


Нэг. Засгийн газрыг огцруулах санал 


Хэлэлцэж буй асуудалтай холбогдуулан Монгол Улсын Ерөнхий сайд М.Энхболд, Шадар сайд М.Энхсайхан, Засгийн газрын Хэрэг эрхлэх газрын дарга Су.Батболд, Хүнс, хөдөө аж ахуйн сайд Д.Тэрбишдагва, Үйлдвэр, худалдааны сайд Ц.Даваадорж, Байгаль орчны сайд И.Эрдэнэбаатар, Сангийн сайд Н.Баяртсайхан, Нийгмийн хамгаалал, хөдөлмөрийн сайд Д.Дэмбэрэл, Зам, тээвэр, аялал, жуулчлалын сайд Ц.Цэнгэл, Хууль зүй, дотоод хэргийн сайд Д.Одбаяр, Батлан хамгаалахын сайд М.Сономпил, Барилга, хот байгуулалтын сайд Ж.Наранцацралт,  Эрчим хүчний сайд Б.Эрдэнэбат,  Эрүүл мэндийн сайд Д.Туяа,  Гадаад хэргийн сайд Н.Энхболд, Онцгой байдлын асуудал эрхэлсэн сайд С.Отгонбаяр, Улсын мэргэжлийн хяналтын асуудал эрхэлсэн сайд У.Хүрэлсүх болон Ерөнхий сайдын зөвлөх Н.Батбаяр, н.Даваасүрэн, Улсын Их Хурлын Тамгын газрын Нэгдүгээр нарийн бичгийн дарга Ж.Нарантуяа, зөвлөх Д.Насанжаргал нар байлцав. 

“Засгийн газрыг огцруулах тухай” УИХ-ын тогтоолын төслийн талаар төсөл санаачлагчийн илтгэлийг УИХ-ын гишүүн, УИХ дахь Ардчилсан намын зөвлөлийн дарга Л.Гансүх танилцуулав.

Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно.

Монгол Улсын Засгийн газрыг бүрэн бүрэлдэхүүнээр нь огцруулах саналын талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн, Төрийн байгуулалтын байнгын хорооны дарга Д.Дондог, УИХ дахь МАХН-ын бүлгийн дүгнэлтийг УИХ-ын гишүүн, УИХ дахь МАХН-ын бүлгийн ахлагч Д.Идэвхтэн нар тус тус танилцуулав. 

Төрийн байгуулалтын байнгын хорооны болон УИХ дахь МАХН-ын бүлгийн санал, дүгнэлттэй холбогдуулан УИХ-ын гишүүн С.Ламбаа, Ч.Содномцэрэн, З.Энхболд, Р.Гончигдорж, Л.Гансүх, Л.Гүндалай, А.Мурат, Б.Батбаяр, Б.Мөнхтуяа, Р.Эрдэнэбүрэн, А.Бакей, Б.Батбаатар, Г.Занданшатар, М.Энхсайхан, С.Баярцогт, Ч.Авдай, Л.Гантөмөр, Б.Эрдэнэбат, Э.Бат-Үүл, С.Отгонбаяр нарын асуусан асуултад Төрийн байгуулалтын байнгын хорооны дарга Д.Дондог, УИХ-ын гишүүн, УИХ дахь МАХН-ын бүлгийн ахлагч Д.Идэвхтэн нар хариулж, тайлбар хийв. 

УИХ-ын чуулганы үдээс өмнөх хуралдаан 13.00 цагт завсарлаж үдээс хойших хуралдаан 15 цаг 30 минутад үргэлжлэв.


Үдээс хойшхи чуулганы нэгдсэн хуралдаанд ирвэл зохих 76 гишүүнээс нийт 75 гишүүн ирж, 98.7 хувийн ирцтэй байв. Үүнд:


Тасалсан: Б.Жаргалсайхан;


Хоцорсон: Б.Батбаяр 1.10, Х.Баттулга 1.00, Л.Гантөмөр 0.40, Д.Одбаяр 1.20, Л.Одончимэд 2.30, Л.Пүрэвдорж 1.00, Ч.Улаан 1.30;


Засгийн газрыг огцруулах санал (үргэлжлэл)

Төрийн байгуулалтын байнгын хорооны болон УИХ дахь МАХН-ын бүлгийн санал, дүгнэлттэй холбогдуулан УИХ-ын гишүүн Ж.Наранцацралт, С.Оюун, Ц.Нямдорж нарын асуусан асуултад УИХ-ын гишүүн, Төрийн байгуулалтын байнгын хорооны дарга Д.Дондог, УИХ-ын гишүүн, УИХ дахь МАХН-ын бүлгийн ахлагч Д.Идэвхтэн нар хариулж, тайлбар хийв. 

Уг асуудалтай холбогдуулан УИХ-ын гишүүн Д.Ганхуяг, М.Энхсайхан, Г.Батхүү, Ч.Содномцэрэн, Р.Эрдэнэбүрэн, Ц.Нямдорж, Л.Гансүх, Р.Гончигдорж, Я.Санжмятав, С.Баярцогт, Ц.Сүхбаатар, Р.Амаржаргал, А.Мурат, Л.Гантөмөр, Б.Цэрэнбалжир, Б.Батбаатар, Су.Батболд, Ж.Наранцацралт, Д.Дэмбэрэл, С.Ламбаа, Ц.Батаа, Н.Батбаяр, Ч.Авдай, Ц.Баярсайхан, Л.Гүндалай, З.Энхболд нар санал хэлэв. 

Монгол Улсын Ерөнхий сайд М.Энхболд үг хэлэв. 

Д.Лүндээжанцан: - Төрийн байгуулалтын байнгын хорооны гаргасан “Засгийн газрыг огцруулах шаардлагагүй” гэсэн саналыг дэмжье.

Зөвшөөрсөн: 

46

Татгалзсан:

27

Бүгд:


73

63.0 хувийн саналаар дэмжигдлээ.

Уг асуудлыг 18 цаг 10 минутад хэлэлцэж дуусав. 

Хоёр. Монгол Улсын Их Хурлаас 2007 оны 7 дугаар сарын 06-ны өдөр батлагдсан Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим хэсэгт Монгол Улсын Ерөнхийлөгчийн тавьсан хоригийн тухай
Хэлэлцэж буй асуудалтай холбогдуулан Монгол Улсын Ерөнхийлөгчийн нийгмийн бодлогын зөвлөх Л.Лхагваа, УИХ-ын Тамгын газрын зөвлөх Д.Одсүрэн, Төрийн байгуулалтын байнгын хорооны референт З.Нямцогт, Хууль зүйн байнгын хорооны референт Б.Баасандорж нар байлцав. 

Уг асуудлын талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн, Төрийн байгуулалтын байнгын хорооны дарга Д.Дондог, Хууль зүйн байнгын хорооноос гаргасан санал, дүгнэлтийг УИХ-ын гишүүн, Хууль зүйн байнгын хорооны дарга Ц.Мөнх-Оргил нар тус тус танилцуулав. 

Хэлэлцэж буй асуудалтай холбогдуулан УИХ-ын гишүүн Б.Бат-Эрдэнэ, Ч.Авдай, Ч.Раднаа, Су.Батболд, Ц.Нямдорж, Д.Дондог, Б.Бат-Эрдэнэ, М.Энхсайхан нар санал хэлэв. 

Д.Лүндээжанцан: - 1. Монгол Улсын Ерөнхийлөгчөөс Үндэсний их баяр наадмын тухай хуульд нэмэлт, өөрчлөлт оруулах тухай хуулийн 7 дугаар зүйлийн  7.1, 7.2 дахь хэсэгт тавьсан хоригийг хүлээн зөвшөөрөх боломжгүй гэсэн саналыг дэмжье.

Зөвшөөрсөн: 

22

Татгалзсан:

22

Бүгд:


44

50.0 хувь буюу гуравны нэгээр Ерөнхийлөгчийн хоригийг хүлээж авлаа.

2. Монгол Улсын Ерөнхийлөгчөөс Үндэсний их баяр наадмын тухай хуульд нэмэлт, өөрчлөлт оруулах тухай хуулийн 4 дүгээр зүйлд тавьсан хоригийг хүлээн зөвшөөрөх боломжгүй гэсэн саналыг дэмжье.

Зөвшөөрсөн: 

15

Татгалзсан:

29

Бүгд:


44

34.1 хувийн саналаар дэмжигдээгүй тул Ерөнхийлөгчийн хоригийг хүлээж авлаа.

Уг асуудлыг 18 цаг 35 минутад хэлэлцэж дуусав. 

Бусад. Эцсийн найруулга.

УИХ-ын дарга Д.Лүндээжанцан “Хувиргасан амьд организмын тухай”, “Агаарын бохирдлыг бууруулах талаар хэрэгжүүлэх зарим арга хэмжээний тухай”, “Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд өөрчлөлт оруулах тухай”, “Монгол Улсын 2006 оны төсвийн гүйцэтгэлийг батлах тухай” хууль болон тогтоолуудын эцсийн найруулгыг танилцуулав. /18:35-18:45/


Дээрх хууль болон тогтоолуудын эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хууль болон тогтоолын эцсийн найруулгыг сонсов. 

Хуралдаан 18 цаг 45 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ


Тэмдэгдэл хөтөлсөн: 


ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 07 ДУГААР САРЫН 24-НИЙ ӨДӨР (МЯГМАР ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 25 минутад эхлэв. 

Д.Лүндээжанцан: -  Ирц танилцуулъя. Улсын Их Хурлын гишүүдийн өдрийн амгаланг айлтгая. Одоогийн байдлаар  56 гишүүн хүрэлцэн ирсэн байна. Ирц  73.7 хувьтай. Улсын Их Хурлын  2007 оны  хаврын чуулганы 7 дугаар сарын  24-ний өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя.


Нэг, Засгийн газрыг огцруулах тухай санал, хоёр, Улсын Их Хурлаас  2007 оны 7 дугаар сарын 6-ны өдөр батлагдсан Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим хэсэгт Монгол Улсын Ерөнхийлөгчөөс  тавьсан хоригийн тухай гэсэн ийм  цаг хугацаатай холбогдсон хоёр асуудал байна. Ингээд  эхний хэлэлцэх асуудалд оръё.

Нэг. Засгийн газрыг огцруулах санал


Засгийн газрыг огцруулах тухай саналыг хэлэлцье.


Төсөл санаачлагчийн илтгэлийг Улсын Их Хурлын гишүүн, УИХ дахь Ардчилсан намын зөвлөлийн дарга Л.Гансүх танилцуулна. Л.Гансүх гишүүнийг индэрт урьж байна.


Л.Гансүх: - УИХ дахь Ардчилсан намын Зөвлөлийн гишүүд бүрэн эрхийнхээ дагуу “Үндэсний эв нэгдлийн” гэх Засгийн газрын үйл ажиллагаанд нэгдсэн бодлого, танхимаар ажиллах зарчим алдагдаж, Засгийн газрын гишүүд нь дураараа авирлан хувийн сонирхлоор ажиллаж улмаар нийгмийн эмх замбараагүй байдал гүнзгийрэн төрийн өндөр албан тушаалтан амь насаа алдсантай холбогдуулан М.Энхболдын тэргүүлсэн Засгийн газрыг огцруулах асуудлыг 2006 оны 10 дугаар сарын 13-ны өдөр тавьсан боловч УИХ дахь МАХН-ын бүлэг Засгийн газрын хууль бус үйлдлийг хаацайлан хамгаалж үлдээсэн билээ. Гэвч өнгөрсөн 8 сарын дотор дээрх байдал улам даамжирч, галт тэрэг мөргөлдөж 3 хүний  амь эрсэдсэн, төсвийн хууль зөрчсөн, “100 мянган нарны гэр” хөтөлбөрийн   хөрөнгийг будлиантуулсан  шалтгаанаар Эрүүл мэндийн сайд Л.Гүндалайг МАХН-ын дарга, Ерөнхий сайд М.Энхболд, Зам, тээвэр, аялал жуулчлалын сайд Ц.Цэнгэлийг ИЗН-ын дарга С.Оюун, Үйлдвэр, худалдааны сайд Б.Жаргалсайханыг Ард түмний намын дарга Л.Гүндалай, Нийгмийн хамгаалал, хөдөлмөрийн сайд Л.Одончимэдийг Ардчилсан намын гишүүд, Түлш, эрчим хүчний сайд Б.Эрдэнэбатыг Ардчилсан нам, Иргэний Зориг намын гишүүд тус тус  огцруулахаар  УИХ-д өргөн барьж, Л.Гүндалай, Б.Жаргалсайхан, Л.Одончимэд нар огцорч, ямар ч тайлбаргүйгээр хариуцлага хүлээж огцрох ёстой Ц.Цэнгэл, Б.Эрдэнэбат нарыг МАХН-ын бүлэг олонхиороо түрүү барин авч үлдсэн юм. 


Төрийн ажлын туршлагагүй, намын болон хувийн эрх ашгаа нийгмийн эрх ашгаас дээгүүр тавьж гүйцэтгэх засаглалын ажлыг дампууруулсан, ашиг сонирхлын зөрчилтэй сайдуудын балгаар Монголын ард түмэн төр засагтаа итгэх итгэл алдарч, Засгийн газар үйл ажиллагаагаа цаашид үргэлжлүүлэх ямар ч боломжгүй боллоо. Үүнд:

Нэг. “Гамшгаас хамгаалах тухай”, “Улсын нисэхийн тухай”, “Иргэний нисэхийн тухай”, ”Үндэсний аюулгүй байдлын тухай” Монгол Улсын хуулиуд болон Иргэний нисэхийн дүрэм, журмыг ноцтой зөрчин цаг агаарын таагүй нөхцөлд нэмэлт хүч шаардлагагүй байхад гал түймэр унтраах зорилгоор 22 хүний бүрэлдэхүүнтэй  ОБЕГ-ын удирдах албан тушаалтан, гал сөнөөгч, аврагч, нисэх багийг Сэлэнгэ аймгийн Мандал суманд илгээж, осол гараад байхад нуун дарагдуулж, цаг хугацаа алдсанаас  15 хүн харамсалтайгаар  амь насаа алдлаа. Түүгээр ч зогсохгүй холбогдох албан тушаалтнууд  хариуцлагаас мултрахын  тулд   Ми-8 нисдэг тэрэг осолдсон асуудлын учир шалтгааны талаар хэлэлцсэн УИХ-ын чуулганы хуралдаан дээр Шадар сайд М.Энхсайхан, Онцгой байдлын асуудал эрхэлсэн сайд С.Отгонбаяр, Зам, тээвэр, аялал жуулчлалын сайд Ц.Цэнгэл болон холбогдох албан тушаалтнууд худал мэдээлэл өгч, шүүх эмнэлгийн задлан шинжилгээний дүгнэлтийг улс төрийн дүгнэлт мэт болгон гаргаж, бодит мэдээлэл өгсөн эмчийг хавчин шахаж байгаа нь М.Энхболдын толгойлсон Засгийн газар ажиллах чадваргүй, ёс зүйн эрхгүй болсныг харуулж байна. 

Хоёр. “Төсвийн байгууллагын удирдлага санхүүжилтийн тухай” хуулийг ноцтой зөрчин Засгийн газрын 15 сайд  2006 оны төсвийг 57 тэрбум төгрөгөөр хэтрүүлэн зарцуулсан болох нь Монгол Улсын нэгдсэн төсвийн гүйцэтгэл, Засгийн газрын жилийн эцсийн санхүүгийн тайланд хийсэн Үндэсний аудитын газрын дүгнэлтээр нотлогдлоо.

Гурав. МАХН-ын дарга, Ерөнхий сайд М.Энхболдын цээжээрээ хамгаалж, сайдын албан тушаалд нь авч үлдсэн Түлш, эрчим хүчний сайд Б.Эрдэнэбат 2006 онд УИХ-аас баталсан малчдыг нарны гэрлээр хангах хөрөнгийн эх үүсвэрийг зувчуулж, өнөөдрийг хүртэл  малчдын эрх ашгийг хохироосон хэвээр байна. 

Дөрөв. УИХ-ын гишүүн Ц.Батаа төрийн өмчийн Ми-8 нисдэг тэргийг  зугаацах зорилгодоо ашиглан эрх мэдлээрээрээ далайлган сүрдүүлж осолд оруулан улсад онц их хэмжээний хохирол учруулсан атал Засгийн газар холбогдох албан тушаалтнуудад ямар ч арга хэмжээ авсангүй өнгөрлөө. 

Монгол Улсын Үндсэн хуулийн 43-р зүйлийн 4-т заасны дагуу эдгээр ноцтой үйлдлүүдийн төлөө Үндсэн хууль болон бусад хууль тогтоомж, ард түмний язгуур эрх ашгийг дээдлэн Засгийн газрын гишүүдэд улс төрийн хариуцлага хүлээлгэх Монгол Улсын Ерөнхий сайдын үүргээ хөсөрдүүлэн намын эрх ашгийг дээдлэх нэрээр цөөн хэсэг бүлэг хүмүүсийн  зүй бус явдлыг өмгөөлөн хамгаалж ирсэн тул  хариуцлагыг кабинетын зарчмаар хүлээлгэх ардчилсан зарчмын дагуу М.Энхболд тэргүүтэй Засгийн газар бүрэн бүрэлдэхүүнээрээ огцрох нь зүйд нийцнэ гэж УИХ дахь Ардчилсан намын Зөвлөл, Ард түмний нам, Иргэний Зориг намын гишүүд үзэж, Улсын Их Хуралд энэхүү тогтоолын төслийг өргөн мэдүүлж  байна. 
 


Анхаарал тавьсанд баярлалаа.


Д.Лүндээжанцан: - Л.Гансүх гишүүнд баярлалаа. Одоо төсөл санаачлагчийн илтгэлтэй холбогдуулан асуулт асуух гишүүд асуултаа асууя. Төсөл санаачлагчаас асуух асуулттай гишүүн алга уу?  Алга байна. 


Одоо илтгэлтэй холбогдуулан асуух асуулт байхгүй, дууссан учраас уг тогтоолын төслийн талаар Төрийн байгуулалтын байнгын хорооны санал дүгнэлтийг сонсоё. Санал, дүгнэлтийг Төрийн байгуулалтын байнгын хорооны дарга, Улсын Их Хурлын гишүүн Д.Дондог танилцуулна.

      
Д.Дондог: - Улсын Их Хурлын дарга, Эрхэм гишүүд ээ
Монгол Улсын Yндсэн хуулийн Дөчин гуравдугаар зүйлийн 4 дэх хэсэгт заасны дагуу УИХ-ын гишүүн Л.Гансүх нарын 28 гишүүн Миеэгомбын Энхболдын тэргүүлсэн Засгийн газрыг бүрэн бүрэлдэхүүнээр нь огцруулах тухай саналыг холбогдох тогтоолын төслийн хамт санаачлан өргөн мэдүүлсэн юм. 

Нэр бүхий гишүүдийн тавьсан энэхүү саналыг Төрийн байгуулалтын байнгын хороо 2007 оны 7 дугаар сарын 17-ны өдрийн хуралдаанаараа хэлэлцээд  дараахь санал, дүгнэлтийг нэгдсэн хуралдаанд оруулж байна: 

1. Дээрх нэр бүхий гишүүд “Эв нэгдлийн гэх Засгийн газрын үйл ажиллагаанд нэгдсэн бодлого, танхимаар ажиллах зарчим алдагдаж Засгийн газрын гишүүд нь дураараа авирлан хувийн сонирхлоор ажиллаж, улмаар нийгмийн эмх замбараагүй байдал газар авч байгаад шүүмжлэлтэй хандаж хариуцлагагүй ажиллаж байгаа Засгийн газрын зарим гишүүддээ хууль тогтоомж, ард түмний язгуур эрх ашгийг дээдлэн улс төрийн хариуцлага хүлээлгэх үүргээ Монгол Улсын Ерөнхий сайд биелүүлээгүй тул цаашид энэ Засгийн газар ажиллах боломжгүй гэж үзсэн байна. Төсөл санаачлагчдаас энэ үндэслэлийнхээ талаар Байнгын хорооны хуралдаан дээр саналаа илэрхийлсэн юм. 

Тухайлбал, УИХ-ын гишүүн Р.Бадамдамдин, Б.Батбаяр, Э.Бат-Үүл, С.Баярцогт, Л.Гансүх, С.Ламбаа, А.Мурат, Ч.Содномцэрэн, М.Зоригт нар Засгийн газрын зарим гишүүдийн хариуцлагагүй үйл ажиллагаанаас үүдэн  МИ-8 нисдэг тэрэг осолдож 15 хүний амь,  галт тэрэг мөргөлдөж 3 хүний амь эрсэдсэн, Монгол Улсын нэгдсэн төсвийн гүйцэтгэл, Засгийн газрын жилийн эцсийн санхүүгийн тайланд хийсэн Үндэсний аудитын газрын дүгнэлтээр Төсвийн байгууллагын удирдлага, санхүүжилтийн тухай хуулийг ноцтой зөрчин Засгийн газрын 15 сайд 2006 оны төсвийг 57 тэрбум төгрөгөөр хэтрүүлэн зарцуулсан, “100000 нарны гэр” хөтөлбөрийг будлиантуулж одоо хүртэл бодитой ажил болж хэрэгжээгүй зэрэг ноцтой зөрчил дутагдал гаргасаар байхад тэдэнд хариуцлага хүлээлгээгүй хаацайлан хамгаалж үлдээсэн, улмаар цөөнхөөс тавьсан огцруулах үндэслэлд Засгийн газраас дутагдлыг хаацайлсан утгатай тайлбар ирүүлсэн нь хариуцлагагүй Засгийн газар гэдгээ харуулж байгаа нь огцруулах хангалттай үндэслэл болж байна гэж үзэж байлаа. 

Түүнчлэн Засгийн газар алс хэтийн тодорхой зорилгогүй, зөвхөн гал унтраах маягаар ажиллаж байгаа, боловсрол, эрүүл мэнд, эрчим хүчний салбарт дорвитой шинэчлэл хийгдээгүй зогсонги байдалд байгаа тухай, ядуурал, ажилгүйдлийн талаар дорвитой ажил хийгдэхгүй байгаагаас Солонгос руу боолын хөдөлмөр эрхлэхээр хэдэн мянгаар хүмүүс явж байгаа тухай, дээрх зөрчил дутагдал гарч байгааг шүүмжлэн ярьсаар байхад зарим сайд, тухайлбал, Үйлдвэр, худалдааны сайд хэвлэл мэдээллийн ажилтнуудад гадаад томилолт олгох тухай өөрт хамааралгүй асуудлаар  хууль бус шийдвэр гаргасан, төсөвлөгдсөн зардлыг хэтрүүлж агентлагийн үйл ажиллагааны орлогоос автомашин авсан, хууль бусаар орон тоо нэмэгдүүлсэн гэх зэргээр зөрчил дутагдал гаргаж байгаа талаар шүүмжлэн ярьж энэ бүгдэд хариуцлага тооцох шаардлагатай гэсэн саналыг илэрхийлж байв.  

2. УИХ-ын гишүүн Э.Бат-Үүл нэр бүхий УИХ-ын гишүүдийн Засгийн газрыг огцруулах саналтай холбогдуулан МАХН-ын Удирдах зөвлөлөөс тогтоол гаргасан нь УИХ,  Ерөнхийлөгчийн бүрэн эрхэд халдсан гэж үзэн уг тогтоолыг мөн өдрийн Төрийн байгуулалтын байнгын хорооны хуралдаанаар хэлэлцүүлэх горимын санал гаргасан бөгөөд уг саналыг тус Байнгын хорооны гишүүдийн олонхи дэмжээгүй болно. Харин УИХ-ын гишүүн Л.Гүндалай энэ нөхцөл байдалд МАХН дангаараа биш Ардчилсан нам ч үүнд буруутайг шүүмжлэн, тогтвортой байдлын гэрээг зогсоох, хээл хахуулийг устгах, шударга ёсыг тогтоохыг Засгийн газраас шаардаж байв. 

3. УИХ-ын гишүүн Т.Бадамжунай, Н.Баяртсайхан, Д.Идэвхтэн, Ө.Энхтүвшин, Ц.Нямдорж нар бий болсон нөхцөл байдлыг үнэний нүдээр харж тунгаан үзэх, өнөөгийн амьдралд болж бүтэж байгаа зүйлийг ярьж хэлж Засгийн газрын үйл ажиллагааны талаар ард иргэддээ үнэн зөв ойлголт өгөх нь зүйтэй гэж үзэж байлаа.

Тухайлбал, Засгийн газар 2021 он хүртэлх Үндэсний хөгжлийн цогц бодлогыг боловсруулж нэг хүнд ногдох дотоодын нийт бүтээгдэхүүнийг 12 мянган ам.доллар буюу одоогийн Солонгос улсын хэмжээнд хүргэх, улсын валютын нөөц 1 тэрбум ам.долларт хүрч байгаа, дотоодын нийт бүтээгдэхүүний өсөлт эрчимтэй явагдаж 2006 онд 8.4 хувиар өсөлт гарсан бол 2007 оны эхний хагас жилд 9 хувиас бууруулахгүй байх зорилт  тавьж байгаа, түүнчлэн Оюу толгой, Таван толгойн томоохон төслүүдийг хэрэгжүүлэхээр УИХ-д өргөн мэдүүлээд байгаа тухай, тогтвортой байдлын гэрээнүүдийг нэг бүрчлэн авч хэлэлцэж заримыг нь хүчингүй болгож, заримд нь зохих өөрчлөлт оруулах асуудлыг шийдвэрлүүлэхээр ажиллаж байгаа, тэтгэвэр, тэтгэмж, төрийн албан хаагчдын цалин хөлсийг зохих хувиар нэмэгдүүлсэн, бизнесийн орчинг сайжруулж татварын хувь хэмжээг бууруулж чадсан,  хүүхэд, залуучуудад тавих халамж анхаарал сайжирсан зэрэг ард иргэдийн нийгмийн амьдралыг сайжруулахад чиглэгдсэн тодорхой ахиц дэвшил байгаа тул Засгийн газрын үйл ажиллагааг бүхэлд нь буруутган бүрэн бүрэлдэхүүнээр нь огцруулах шаардлагагүй гэж үзэж байв. 

УИХ-ын гишүүн Н.Баяртсайхан сүүлийн шилжилтийн эдийн засгийн он жилүүдэд нийгмийн амьдрал задгайрсан, сахилга хариуцлага алдагдсан, эдийн засгийн хоцрогдлын хүндрэл бэрхшээл байгааг дурдаад энэ бүхнийг нэг Засгийн газарт хамааруулах нь өрөөсгөл гэж үзэж байв. Түүнчлэн 2006 оны төсөвт зарим бараа бүтээгдэхүүний үнийн өсөлтийн албан татварын орлогыг 86 тэрбум төгрөгөөр тооцож байсан боловч гүйцэтгэлээр 177 тэрбум төгрөгийн орлого орж түүнийгээ нягтлан бодох бүртгэлийн Олон Улсын стандартын дагуу орлого, зарлагын аль алин дээр бичилт хийгдсэнээс төсвийг 57 тэрбум төгрөгөөр хэтрүүлэн зарцуулсан гэх үндэслэлийн гол шалтгаан нь болсон тухай тодорхой тайлбарлан саналаа илэрхийлсэн юм. 

УИХ-ын гишүүн Ө.Энхтүвшин боловсрол, соёл, шинжлэх ухааны салбарт төсвийн хэтрэлт гарсан гол шалтгаан нь 2006 онд төсвийн тодотгол шийдсэний дараа УИХ-аас шийдвэрлэсний дагуу ерөнхий боловсролын сургуулийн 1, 2 дугаар ангийн сурагчдад өдөрт 300 төгрөгөөр тооцож өдрийн цайгаар үйлчлэх ажлыг зохион байгуулах болон сургууль, соёл, шинжлэх ухааны байгууллагуудад 2005 онд үүссэн өрийг барагдуулахад зарцуулснаас болсон тухай тодорхой үндэслэлүүдийг тайлбарлан саналаа илэрхийлсэн. 

УИХ-ын гишүүн Ц.Нямдорж аливаа эрх баригч Засгийн газрын асуудал яригдахад намын шийдвэр гарах шаардлага гардаг тул улс төрийн намуудын нийтлэг энэ жишгээр МАХН-ын Удирдах зөвлөлөөс шийдвэр гаргасан тухай, УИХ-ын гишүүн М.Энхсайхан намын эрх ашгаас болж хэрүүл хийж байх хооронд дунд шатанд хариуцлага задгайрч байгаа тухай, УИХ-ын гишүүн С.Отгонбаяр Ми-8 нисдэг тэрэгний ослын талаар зохион байгуулалттай буруу ташаа мэдээлэл гарсан тухай тайлбарлан саналаа илэрхийлсэн юм. 

Дээрх үндэслэлүүдээр тус Байнгын хорооны хуралдаанд оролцсон УИХ дахь МАХН-ын гишүүд М.Энхболдын тэргүүлсэн Засгийн газрын үйл ажиллагааг бүхэлд нь буруутгаж байгааг шүүмжилж, хийж хэрэгжүүлж байгаа тодорхой ололт амжилтад нь үнэлэлт дүгнэлт өгөх, улс төржихгүйгээр шударгаар хандах, бие биенээ харилцан ойлголцож Засгийн газрыг цаашид хэвийн  ажиллуулах нь зүйтэй гэж үзэж байв. 

Харин УИХ-ын гишүүн Т.Бадамжунай, Н.Баяртсайхан, Д.Идэвхтэн, Ц.Нямдорж, Ө.Энхтүвшин нар хариуцлага алдсан сайд, төрийн удирдах албан тушаалтнуудад хариуцлага тооцох нь зүйтэй гэсэн зарчмыг баримталж байв. 

Төрийн байгуулалтын байнгын хороо УИХ-ын гишүүдийн санал, дүгнэлтийг нэг бүрчлэн сонсож санал хураалт явуулахад тус Байнгын хорооны гишүүдийн олонхи нь М.Энхболдын тэргүүлсэн Засгийн газрыг огцруулахыг дэмжээгүй болно. Харин уг хуралдаанд оролцсон УИХ-ын гишүүн Р.Бадамдамдин, Э.Бат-Үүл, Д.Бат-Эрдэнэ, С.Баярцогт, С.Ламбаа, Ч.Содномцэрэн, М.Зоригт, Д.Одхүү нар Засгийн газрыг огцруулах нь зүйтэй гэсэн зарчмын саналаараа цөөнх болов. 

Улсын Их Хурлын эрхэм гишүүд ээ.

Миеэгомбын Энхболдын тэргүүлсэн Засгийн газрыг бүрэн бүрэлдэхүүнээр нь огцруулах саналын талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.
         
Д.Лүндээжанцан: - Д.Дондог даргад баярлалаа. Одоо  Улсын Их Хурал дахь МАХН-ын бүлгийн санал дүгнэлтийг танилцуулна. Тэгээд асуулт хариулт, дэгээрээ. Хэрэв Улсын Их Хурал дахь намын бүлэг санал дүгнэлт гаргасан бол танилцуулна гэж, бүлгийн дүгнэлт танилцуулсны дараа асуудаг юм байна. Хэрэв Байнгын хорооны дүгнэлтийн дараагаар  намын бүлгүүд дүгнэлт гаргасан бол дүгнэлтийг танилцуулах дэгтэй байна. Үүний дагуу явж байна. Тэгээд Байнгын хорооны санал дүгнэлтээс асуулт асууна. МАХН-ын бүлгийн санал дүгнэлтийг бүлгийн ахлагч Д.Идэвхтэн танилцуулна.

Д.Идэвхтэн: - УИХ-ын дарга, Эрхэм гишүүд ээ!

Монгол Улсын Засгийн газрыг огцруулах тухай асуудлаар УИХ-ын 28 гишүүнээс 2007 оны 7 дугаар сарын 9-ны өдөр Улсын Их Хурлын даргад өргөн мэдүүлсэн тогтоолын төсөл болон үндэслэлийг УИХ дахь МАХН-ын бүлэг хэлэлцээд дараахь дүгнэлтийг хийж байна. Үүнд:
Нэгдүгээрт. Сэлэнгэ аймгийн Мандал сумын нутагт гарсан ойн түймрийн байдал ноцтой хүндэрч, хүрээгээ тэлж, 6-р сарын 10-13-ны өдрүүдэд 10-15 км өргөнтэй 50 км урттай болж Хэнтий нурууг бүхэлд нь хамрах шинжтэй болсон байна. Ийм өргөн хүрээтэй, түргэн тархацтай түймрийг унтраахад орон нутгийн хүч чадал хүрэлцэхгүй болсон нь Онцгой байдлын ерөнхий газраас ойн түймрийг унтраах талаар нэмэгдэл арга хэмжээ авах зайлшгүй нөхцөлийг бүрдүүлжээ. Нөгөө талаас, нислэг хийсэн тухайн өдөр ойн түймэр асч байгаа газраар бороо орох эсэх нь батлагдаагүй, мөн ойн түймэр нэг удаагийн бороонд тэр бүр унтардаггүй, түймрийн олон голомтыг  хүмүүсийн идэвхтэй оролцоотой унтраах шаардлагатай байдаг зэрэг нь тухайн үед шийдвэр гаргахад нөлөөлсөн байна. Иймд Онцгой байдлын ерөнхий газраас 6-р сарын 14-ны өдөр Сэлэнгэ аймгийн Мандал сумын нутаг орчимд Улаанбаатараас нэмэлт хүн хүч явуулсан нь онцгой байдлын үед хэрэгжүүлэх үүргийнхээ дагуу гаргасан шийдвэр байсан гэж үзэж байна. Энэ шийдвэр нь Засгийн газрыг бүрэн бүрэлдэхүүнээр нь огцруулах шалтгаан болохгүй гэж МАХН бүлэг үзэж байна.

Харин нисдэг тэрэг нисгэснээс хойшхи хугацаанд Онцгой байдлын асуудал хариуцсан сайд гаргасан шийдвэрийнхээ гүйцэтгэлд тавих хяналтаа сулруулсан, онгоцны нислэгт хяналт тавьдаг байгууллага хууль, журамд заагдсан үүргээ дутуу биелүүлсэн, нисэгч нар цаг агаарын байдлыг буруу үнэлж, дүгнэсэн зэрэг нь ноцтой осол гарах, олон хүний амь нас үрэгдэхэд нөлөөлсөн гэж үзэж байна.

Хоёрдугаарт. Монгол Улсын 2006 оны төсвийн гүйцэтгэлийн тухайд МАХН-ын бүлгээс дараахи санал, дүгнэлтийг танилцуулж байна. 

2006 оны төсвийн жилд Монгол Улсыг хөгжүүлэх санд хуримтлагдсан хөрөнгө төлөвлөсөн хэмжээнээс 91 тэрбум төгрөгөөр давж биелсэн, Засгийн газрын тусгай сангийн хуулийн дагуу уг сангийн хөрөнгийг зарлага болгон бичилт хийж, төсвөөс тусгаарлаж Монголбанкинд байршуулсан, Төсвийн байгууллагын удирдлага, санхүүжилтийн тухай хуулийн 13.3, 13.4 заалтуудын хүрээнд төсвийн байгууллагууд төлөвлөгөөнөөс давсан орлого, хэмнэгдсэн зардлаа зохицуулсан, өөрийн үйл ажиллагаагаар санхүүждэг зарим агентлагийн орлогын төлөвлөгөө давж биелэснийг журмын дагуу зарцуулсан нь төсвийн орлогын төлөвлөгөө давж биелэсэн, зарлага зарим сайд нарын багцад төлөвлөснөөс хэтэрсэн гэх дүгнэлт хийхэд хүргэсэн байна. Гэхдээ Монгол Улсын төсвийн зардлын  хэтрэлт нь УИХ-аас баталсан хууль, эрх зүйн хүрээнд олгосон эрх, үүргийн хэмжээнд гарсан байна. Монгол Улсын 2006 оны төсвийн гүйцэтгэлээс үзэхэд төсвийн үндсэн үзүүлэлтүүд эерэг гарч, улс орны санхүүгийн байдал сайжирсныг онцолж хэлмээр байна. Ийм учраас 2006 оны төсвийн гүйцэтгэл нь Монгол Улсын Засгийн газрыг огцруулах үндэслэл болохгүй гэж УИХ дахь МАХН-ын бүлэг үзэж байна.


Харин Нийгмийн даатгалын үндэсний зөвлөлийн 24-р тогтоолоор 2.4 тэрбум төгрөгийг өөр зориулалтаар зарцуулж хууль зөрчсөн байна. Энэ байдалд дүгнэлт хийж, нийгмийн халамжийн төсвийн ерөнхийлөн захирагч, менежерүүдэд хариуцлага тооцвол зохино.


Гуравдугаарт. Малчдыг нарны гэрлээр хангах тендерийн шалгаруулалт, гэрээ байгуулсан болон гэрээний биелэлтэд хяналт тавьсан байдлыг судалж үзэхэд тендерийн бүх үйл ажиллагаа Монгол Улсын төсвийн тухай хууль, Төрийн болон орон нутгийн өмч хөрөнгөөр бараа, ажил, үйлчилгээ худалдан авах тухай хуулийн хүрээнд явагдсан байна. Гэвч гүйцэтгэгч байгууллага гэрээгээр хүлээсэн үүргээ биелүүлээгүйгээс болж Түлш эрчим хүчний яамны зүгээс гэрээг цуцалжээ. Гэрээг цуцалснаас улс, орон нутгийн төсөвт хохирол учраагүй байна. Энэ төслийг хэрэгжүүлэх зорилгоор тусгаарлагдсан 2,7 тэрбум төгрөг үрэн таран болоогүй, малчдыг нарны гэрлээр хангах хөрөнгө бүрэн бүтнээрээ байна. Өөрөөр хэлбэл, Түлш эрчим хүчний сайд Б.Эрдэнэбат төсвийн хөрөнгө зувчуулсан  гэх  үндэслэлгүй байна. Малчдыг нарны гэрлээр хангах шинэ гүйцэтгэгч сонгогдсон бөгөөд энэ оны 8-р сард багтааж нарны цахилгаан үүсгүүрийн эхний ээлжийг малчдын гар дээр хүргэхээр ажиллаж байгаа юм байна. Ийм учраас малчдын нарны гэрлийн асуудалтай холбогдуулж Монгол Улсын Засгийн газрыг огцруулах үндэслэл байхгүй гэж МАХН-ын бүлэг үзэж байна.


Дөрөвдүгээрт. УИХ-ын гишүүн Ц.Батаагийн захиалгаар нислэг хийж байсан Ми-8 нисдэг тэрэгний ослын шалтгаан, нөхцөл, ажлын хариуцлагын асуудлыг Батлан хамгаалахын сайдын болон Зэвсэгт хүчний жанжин штабын даргын зөвлөлийн хуралдаанаар авч хэлэлцээд холбогдох албан тушаалтнуудад сануулга өгөх, ажлаас чөлөөлөх, тушаал бууруулах зэрэг арга хэмжээ авсан байна. Осол гарахад хүргэсэн бусад учир шалтгааныг эцэслэн тогтоохоор Улсын мөрдөн байцаах газраас Ми-8 нисдэг тэрэгний багийн гишүүд болон холбогдох хүмүүст эрүүгийн хэрэг үүсгэн шалгаж байгаа бөгөөд одоогоор шүүхийн шийдвэр гараагүй байна.


УИХ-ын эрхэм гишүүдээ!    


Огцруулах үндэслэлд дурьдсан асуудлуудыг бодит баримт, материалд тулгуурлан судалж, хэлэлцээд УИХ-ын 28 гишүүнээс Монгол Улсын Засгийн газрыг огцруулах талаар тавьсан саналыг хүлээн авах боломжгүй гэж УИХ дахь МАХН-ын бүлэг үзэж байна. Энэхүү санал, дүгнэлтийг УИХ-ын чуулганаар хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: -  Одоо дэгд заасны дагуу гишүүд асуулт асууж, үг хэлж болно гэж заасан байгаа. Ингээд Төрийн байгуулалтын байнгын хорооны санал дүгнэлтийг сонссон. Санал дүгнэлттэй холбогдуулж асуух асуулттай гишүүд нэрсээ ирүүлье. Нэрс гарсан байна. С.Ламбаа гишүүн эхлээд асуултаа тавья.

С.Ламбаа: - Би Төрийн байгуулалтын байнгын хорооны даргаас асуулт асуух гэсэн юм. МАХН-ын бүлгийн дүгнэлтээс асууж болох уу? 

Д.Лүндээжанцан: - Болно оо, болно.

С.Ламбаа: - Төрийн байгуулалтын байнгын хорооны дүгнэлтийг би Төрийн байгуулалтын байнгын хороо чинь Байнгын хорооны гишүүдийн хэлсэн үгийг хэлдэг юм бол яахаараа  миний болоод бидний хэлсэн үг байдаггүй юм бэ?  Сайн сайхан юм ярьсан, Н.Баяртсайхан нарын үгийг тоогоор бүгдийг нь дурьдаж, магтан сайшаагаад цөөнхийн зүгээс Улсын Их Хурлын гишүүн С.Ламбаа, Н.Батбаяр, Ч.Содномцэрэн гээд бид нарын хэлсэн үгээс нэг ч үг оруулаагүй. Энэ улсууд нэг ингэсэн юм хийгээд, тэгээд Монгол Улс хөгжиж байгаа, цэцэглэж байгаа, гайхамшигтай юмнуудыг л баахан ярилаа. 

Төрийн байгуулалтын байнгын хорооны дүгнэлт ийм байх ёстой юм уу. Ямар учраас энэ Засгийн газрыг өмгөөлөн хамгаалсан юмыг нь Байнгын хорооны дүгнэлтэд тодорхой, үг үсэггүй, тоо баримт бүхнийг бүгдийг оруулаад, дээр нь бүр нэмж юмнууд яриад, ингэж хийсэн мөртлөө цөөнхийн гишүүдийн хэлсэн үгийг яагаад оруулахгүй байна вэ? Бид нарын хэлсэн үг Улсын Их Хурлын гишүүний хэлсэн үг Төрийн байгуулалтын байнгын хороон дээр хэлсэн үг хэрэггүй болж байна уу?  Дүгнэлтэд орох ёсгүй болж байна уу? Үүнийг Байнгын хорооны дарга хэлээд өгөхгүй юу? 

Хоёрдугаар асуулт, Д.Идэвхтэн даргаас нэг асуулт байна. Улсын Их Хурлын дэд даргын хувьд биш Улсын Их Хурал дахь МАХН-ын бүлгийн даргын хувьд асууж байгаа юм.

Хоёр ноцтой юм бүлгийн дүгнэлтэд гарлаа л даа. Сэлэнгэ аймгийн Мандал суманд түймэр ямар хэмжээтэй болсон барьсан, аймаар сүйд болоод, зайлшгүй хүч хэрэгтэй байсан учраас нэмэгдэл хүч гаргасан гэдгийг буруутгах үндэс байхгүй гэсэн нэг дүгнэлт гарлаа.

Гэтэл Сэлэнгэ аймгийн Мандал суманд 15-ны өглөө нэмэгдэл хүч авах тухай эсэх асуудлыг албан ёсоор мэдэгдэнэ гэсэн хариу нь албан ёсоор байж байгаа шүү дээ. Гэтэл 14-нд нисгэсэн байгаа.  15-ны өглөө  нэмэгдэл хүч хэрэгтэй эсэхийг, ер нь бол хэрэггүй ээ, энд бороо ороод байна, унтрах төлөвтэй байна, зайлшгүй шаардлагатай гэвэл 15-ны өглөө хэлье гэдэг юмыг Сэлэнгэ аймгийн Онцгой байдлын газар өгсөн байгаа шүү дээ. Гэтэл МАХН-ын бүлгийн дүгнэлтэд зайлшгүй шаардлагатай байсан учраас энэ явуулсныг үгүйсгэх аргагүй гэж дүгнэлт хийсэн байна. Энэ ямар учиртай юм бэ? 

Хоёрдугаар асуудал, МАХН-ын бүлгийн дүгнэлтэд нисгэгч нарыг буруутгалаа. Үрэгдчихсэн, амьд биш байгаа нисгэгч нараас гомдол гарахгүй гэж та эр бар, их бардам хэлж байх шив дээ ер нь бол. Нисгэгч нарын буруу үйл ажиллагаанаас болсон гэсэн үг орж ирж байна шүү дээ. Яахаараа хууль хяналтын байгууллага тогтоодог юмыг  МАХН-ын бүлэг өөрийнхөө дүгнэлтэд оруулж ирж байгаа билээ, ингэж нисгэгч нарын алдаа гэж. Бүх юмыг нисгэгч рүү чихдэгээ болимоор байна шүү дээ.  Үнэг хөөц яваад  унасан нисэх 2 нисгэгч, үнэг хөөж яваад сүйрсэн Ми-8-ын ослоос болж хоёр нисгэгч л өнөөдөр амь амьдралаараа хохирч яваа гэдгийг та нар ойлгож байгаа шүү дээ.  Гэтэл өнөөдөр талийгаач болчихсон нисгэгч нарыг буруутгаад сууж байхдаа ичдэггүй юм уу? ямар ичгэвтэр юм бэ? хууль хяналтын байгууллага тогтоохоор л юм ярина гээд байдаг мөртлөө…
Д.Лүндээжанцан: - Д.Дондог даргаас эхлээд хариулъя.

Д.Дондог: - С.Ламбаа гишүүний асуултад хариулъя. Сая дүгнэлтэд бол бүгдийг нь нэр дурдаад, хэлсэн саналуудыг нь  аль алиныг нь тоо баримттай л тусгасан л даа. Ижил төстэй, яг ижил агуулгаар ярьсан саналуудыг нь нэрийг нь нэгтгэж байгаад асуудлыг нь нэг болгоод хийсэн. Тэнд  Р.Бадамдамдин гишүүн, Б.Батбаяр, Э.Бат-Үүл, С.Баярцогт, Л.Гансүх, С.Ламбаа, А.Мурат, Ч.Содномцэрэн, М.Зоригт гишүүн нар дор дурдсан зөрчлүүдийг  бүгдээрээ давтаж хэлж байсан байгаа. Бид нар бас бичлэг уншиж байгаад тэгээд энэ улсуудын санал бол нэг агуулгатай давтаж хэлсэн байна, нэрээр нь нэгтгэе. Эндээс онцолж нэр дурдсан санал бол Э.Бат-Үүл гишүүний санал бол бусад гишүүнийхээ саналтай бол давхцаагүй, МАХН-ын  удирдах зөвлөлийн шийдвэртэй холбогдуулж хэлсэн байна. Гүндалай гишүүний санал бол бас давхцаагүй, арай өөр утга агуулгатай хэлсэн байна, үүнийг нь тусад нь ялгаж хэлсэн байна. 

Энэ дотор орхигдсон, одоо үүнээс хэлснээс орхигдсон гэсэн санаа бол байхгүй. Бүгдийг нь нэр дурьдаж тоотой баримттай нь оруулсан. 

Энэ МАХН-ын гишүүдээс ирсэн саналын тухайд бол бас хэсэгчилсэн байгаа. Энэ дээр хоёр сайд бол арай онцлог саналууд дурьдаж хэлсэн. Түүнийг нь бас тусад нь санаагаар нь тусгасан. Дараа нь Энхсайхан  гишүүн,Отгонбаяр гишүүд бас тус тусдаа саналууд хэлсэн. Тэндээс нь гол санаануудыг нь авч энэ Байнгын хорооны дүгнэлтэд тусгасан.

Тэгэхээр Байнгын хорооны дүгнэлтэд бүх гишүүдийн саналыг нэг бүрчлэн тусгана гэвэл Байнгын хорооны хурлын протоколыг тэр чигээр нь уншихаас өөр аргагүй болж байгаа юм. Бид нар урьд нь  дутуу юм тусгаж байна гэж шүүмжлэлтэй хандаж байсны дагуу энэ удаагийн дүгнэлтийг  аль болох тэр хэлсэн үгнүүдийг нь багтааж оруулъя, аль болох хэлсэн үгнүүдийг нь  нэрийг нь оруулъя гэдэг утгаар бүгдийг нь ингэж оруулж хэлсэн гэж ингэж бодож байгаа. Энэ дээр Байнгын хорооны ажлын албанаас ч юм уу, Тамгын газраас ч юм уу, миний зүгээс нэмж оруулсан үг, өгүүлбэр байхгүй ээ. Хэлэлцсэн, ингэж шийдвэрлэсэн гэсэн юмнуудыг нь л одоо оруулж байгаа болохоос санал дүгнэлтэд нь шууд зохиогоод хэлчихсэн санал энэ дотор ерөөсөө байхгүй.  Би ч тэгж Байнгын хороон дээр олон санал хэлээгүй, тийм утга учиртай гэдгийг хариу болгоё хэлье.

Д.Лүндээжанцан: - Д.Идэвхтэн дарга

Д.Идэвхтэн: - С.Ламбаа гишүүний асуултад хариулъя. Тэгэхээр тэр зайлшгүй хүн хүч явуулах шаардлага байсан юм уу? үгүй юм уу? яагаад зайлшгүй байсан гэж дүгнээд байна вэ гэсэн тийм агуулгаар Ламбаа гишүүн нэгдүгээр асуултаа тавьсан. Бүлгийн дүгнэлтэд орсон байгаа. Энэ  6 сарын  10, 13-ны өдрүүдэд тэр түймэр өргөнөөрөө  10-15 км, уртаашаа 50 км болсон, Хэнтий нурууг бүхэлд нь хамрах ийм шинжтэй болсон. Түймрээ тарахад тархцын хурдац маш их түргэн хурдацтай байсан. Энэ утгаараа ийм их өргөн тархацтай, түргэн тархацтай түймрийг  орон нутгийн хүчээр унтраах боломжгүй байсан учраас төвөөс нэмэгдэл хүч явуулсан байна. Энэ төвөөс нэмэгдэл хүч явуулсныг буруутгах үндэсгүй юмаа гэсэн ийм агуулгаар дүгнэлт хийсэн. Үнэхээр тийм байсан. Дээрээс нь бороо орлоо ч гэсэн нэмэгдэл хүмүүс явуулж, тэр хөвдөн доорх модны үндэс ур доорх түймрүүдийг хүн болгон газар дээр нь очиж унтраахгүй бол бороо орсны дараагаар дахин сэргэдэг ийм ноцтой аюул байдаг юм байна. Тэгэхээр үүнийг хүмүүсийн оролцоотойгоор хийх ёстой, тэр их өргөн тархсан газар нутгийн түймрийг  төвөөс нэмэгдэл хүч очиж байж, орон нутгийн хүчтэй хавсарч байж унтраахгүй бол  түймэр дахин дэгдэх боломжийг нь хаахгүй бол болохгүй байсан гэсэн ийм дүгнэлтийг бүлэгт мэргэжлийн байгууллагууд нь танилцуулсан байгаа. Үүнийг зөв зүйтэй дүгнэлт хийжээ гэж ингэж үзсэн. 

Хоёрдугаар асуулт байна. Тэр нисгэгч нарыг буруутгасан мэтээр ярьж байна. Нисгэгч нарыг бүгдийг нь буруутгасан юм байхгүй. Дүгнэлтэн дээр юу гэж хэлж байна вэ гэхээр цаг үеийн нөхцөл байдлыг буруу үнэлсэн, гаргасан шийдвэртээ тавих хяналтаа сулруулсан гэж Онц байдлын сайдын үйл ажиллагаанд дүгнэлт өгсөн байгаа. Мөн нисэхийг удирддаг мэргэжлийн байгууллагууд, хариуцсан үүргээ бас дутуу биелүүлсэн гэж ингэж үзсэн. Мэдээж нисгэгч нар цаг агаарынхаа нөхцөл байдлыг дутуу үнэлсэн нь энэ осол аваар гарахад нөлөөлсөн гэж  ингэж үзсэн. 

Нислэгийн явц дундуур нэг удаа гэхэд суулт хийж зарим хүмүүсээ буулгаад дахин ниссэн юм билээ. Тэр нэгдүгээр суултынхаа дараа дахин нисээгүй бол тийм осол аваар гарахгүй байсан. Түүнийг нисгэгч нар болоод тэр нисэхийг удирддаг байгууллагуудын хоорондын ажлын уялдаа холбоо муугаас болжээ гэж ингэж үзсэн байгаа.

Тэгэхдээ нэмж хэлэхэд, энэ асуудал чинь бүгдээрээ хууль  хяналтын байгууллагуудад шалгагдаж байгаа шүү дээ.  Энэ бол явц дундах дүгнэлт. Эцсийн шийдвэрийг мэдээж хууль хяналтын байгууллага гаргаж таарна шүү дээ.

Д.Лүндээжанцан: - Манай Их Хурлын Ж.Гүррагчаа гишүүнээр ахлуулсан ажлын хэсэг бас ажиллаж байгаа. С.Ламбаа гишүүн нэг минут. 








(10:25-10:55 Д.Цэндсүрэн)
С.Ламбаа: - Д.Идэвхтэн даргаас тодруулж асуухад хууль хяналтын байгууллага шийдээгүй байхад Засгийн газартай юм ярилаа, барилаа гээд ингээд яриад байсан учраас би асууж байгаа юм, яахаараа хууль хяналтын байгууллагууд нь шийд, ажлын хэсэг, шүүх хурлын ажлын хэсэг хүртэл дүгнэлт гараагүй байхад та ийм дүгнэлтийг уншиж байгаа юм бэ гэдэгт би эмзэглэж байгаа юм. Бүх бурууг нь та тогтоочихлоо шүү дээ, нисэгчийг нь тогтоолоо, нисэхийн байгууллагыг нь тогтоолоо, бүгдийг нь тогтоолоо, одоо энэний дараагаар хууль хяналтын байгууллагууд ямарваа нэгэн асуудлаар дүгнэлт гаргах эрх байхгүй болж байгаа юм. МАХН-ын бүлэг дүгнэлтээ гаргасан учраас цөмийг нь энэ дагуу дууриаж гаргана гэсэн үг. 

Д.Дондог гишүүнээс нэмээд асуухад би хэлж байсан, та өөрийнхөө намын гишүүдийн, өөрийнхөө бүлгийн гишүүдийн ярьсан юмыг протоколоос авдаг, яахаараа бид нарын хэлсэн тэр үгийг протоколоос авч, тэр төр дампуурсан, Монгол Улсад төр гэж байна уу, засаг гэж байна уу?

Д.Лүндээжанцан: - Д.Идэвхтэн дарга хариулъя.


Д.Идэвхтэн: - Бүлгийн дүгнэлт бол эцсийн дүгнэлт биш ээ, тэр хууль хяналтын байгууллагын дүгнэлт гарахад саад болох юм байхгүй.

Д.Лүндээжанцан: - Д.Дондог дарга хариулъя.


Д.Дондог: - Тэгэхээр энэ тогтоолын төсөл, түүнтэй холбогдуулж хийсэн танилцуулгаас бол гол үндэслэл энэ нэгдүгээр зүйл дээр үг, өгүүлбэрээр нь яг үг, үсэг гээлгүйгээр авч хийсэн. Энэ дээр чухал чухал дүгнэлтүүд нь эндээ байгаа шүү дээ. Нөгөө тал дээр протоколыг бүгдийг нь үзэж байгаа шүү дээ, бүгдийг нь үзээд оруулсан нь энэ. Тэрнээс би юу гэж хагасыг нь ялгаад, үлдээгээд тийм юм байх вэ дээ, ойлгох байх. Та бүхний хэлсэн үгнээс чухал чухал үгнүүдийг бүгдийг нь тоо баримтыг нь аваад, нөгөө өгсөн дүгнэлт, танилцуулгаас нь тулгаж байгаад аваад ингээд хийсэн, тэрэнтэй холбоотой хариултыг нь тэр ярьсан хүнээр нь, хүнийх нь нэрээр хийхгүй бол шууд бид нар тэгж хийх үндэслэлтэй бичиг баримт бид нар дээр тэр өдөр чинь байхгүй шүү дээ. Ганцхан 28 гишүүний өгсөн  бичиг, танилцуулга, Л.Гансүх даргын хийсэн танилцуулга л байгаа. МАХН-аас бол энэ дээр өгсөн танилцуулга, юм байхгүй учраас хэлсэн үгээр нь хийхээс өөр арга байхгүй. Энийг нь бол байгаа өгүүлбэрүүдийг нь энд нь авч суулгаад, та бүгдийн хэлсэн үгийг би хэллээ, давтан гараад байсан учраас.

Эцэст нь цөөнх гээд 8 гишүүний нэрийг бүгдийг нь дурдсан. Та бүхэн бас Чуулган дээр энэ асуудлаар хоцорсон юм байвал дурдахад чөлөөтэй байж байгаа. Бүх өгүүлбэрийг ярьсан юмыг бичнэ гэхээр зэрэг энэ дүгнэлт маань нэлээд урт болоод байх юм, бараг л протокол уншина гэсэн үг. Харьцангуй энэ удаагийн дүгнэлт бол бусад дүгнэлтүүдийг бодвол нэлээд дэлгэрэнгүй оруулж ирлээ гэж би ингэж ойлгож байгаа, С.Ламбаа гишүүн ээ. 

Д.Лүндээжанцан: - Ч.Содномцэрэн гишүүн асуултаа асууя.

Ч.Содномцэрэн: - Төрийн байгуулалтын байнгын хорооны даргаас асуулт байна, би бас түрүүчийн асуултыг үргэлжлүүлье гэж байна, би ингээд дүгнэлт аваад үзсэн чинь миний хэлсэн үгийг хассан байх юм. Төрийн байгуулалтын байнгын хорооны гишүүн биш улсуудын үгийг оруулсан байх юм, би уг нь их тодорхой хэлсэн шүү дээ, Д.Дондог дарга аа. Тэр төсөв хэтрүүлсэн асуудлыг Байнгын хороод хэлэлцээд гаргасан дүгнэлтийг нь би ишлэл болгож хэлсэн шүү дээ, жишээлбэл Байгаль орчин, хүнс, хөдөө аж ахуйн байнгын хороо, Хууль зүйн байнгын хороо, Эдийн засгийн байнгын хороо гэж байгаад би бүр дүгнэлтүүдийг нь заримыг нь ишлэл хийж хэлсэн шүү дээ, энийг яагаад оруулж болоогүй юм. Манай байнгын хорооны биш улсуудын дүгнэлтийг, хэлсэн үгийг их өргөн тоо баримттай оруулсан байх юм, нэгдүгээрт.

Хоёрдугаарт Засгийн газрыг огцруулах асуудал бид нар тавьсан шүү дээ, түүнээс Оюутолгой, Тавантолгойн асуудлыг тавиагүй шүү дээ. Та дүгнэлтдээ Оюутолгой, Тавантолгойн асуудлыг их товойлгоод оруулсан байх юм. Энэ одоо ямар учиртай юм, Оюутолгой, Тавантолгойн асуудлыг бид нар дараа нь ярина гэж бодож байгаа, энд Төрийн байгуулалтын байнгын хорооны дүгнэлтэд яагаад Оюутолгой, Тавантолгойн асуудлыг  оруулсан юм бэ? 

Гуравдугаарт нь, Р.Бадамжунай, Д.Идэвхтэн, Ц.Нямдорж, Ө.Энхтүвшин гээд гишүүд үг хэлсэн байна, хариуцлага алдсан төрийн удирдах албан тушаалтнууддаа, сайд нартаа хариуцлага тооцох нь зүйтэй гэсэн байна, энэ дээр  тодорхой хүмүүсийг танд санал болгосон уу, тэр тэр сайд нарт хариуцлага тооцъё гэж, та энэ дүгнэлтдээ хариуцлага тооцох нь зүйтэй гэсэн зарчмыг баримталж байя гээд бичсэн байна. Тэр улсууд танд тодорхой санал хэлсэн үү, үгүй юу?

Өөр нэг зүйл бол Хувьсгалт намын бүлгийн даргаас асууя, энэ таны дүгнэлтэд та өөрөө ч бас сая хэллээ, нисгэгч нарыг буруутгасан ийм дүгнэлт хэллээ шүү дээ, цаг агаараа зөв тооцоогүй, бариагүй гээд, энийг одоо ингэж дүгнэх шаардлага юу байсан юм бэ? Ер нь бол цаг агаарын байдлыг бол танай намын сайд нар чинь зөв тооцоогүй юм биш үү, түүнээс болж 15 хүний амь эрсэдсэн юм биш үү? Ус цаг уурын хүрээлэнгийн мэдээгээр ойрын өдрүүд, тэр тухайн үедээ ойрын 3 хоногтоо бороотой гэж мэдээлж байсан. Тэр  оройны, өмнөх оройны Оросын бүх телевизээр монголын  хил залгаа нутгуудаар аадар орж байна гэж зарлаж байсан, сэрэмжлүүлж байсан шүү дээ. хүчтэй шуурч байна, хүчтэй аадар бороо орж байна гээд бүүр телевизээр харуулж байсан, оросын телевизээр. 

Гуравдугаарт, зарим эх эцэг нь тэгж байна гэсэн, телевизээр харагдаж байсан, ийм усан борооноор түймэр унтраадаг юм байх даа гээд явах гэж байгаа хүүхдийнхээ араас утасдсан чинь уже ниссэн байсан гээд ярьж байсан шүү дээ, энэ хүүхэд үнэн хэлэв үү, ийм борооноор нисдэг л юм байх даа гээд араас нь утасдсан  чинь хүүхэд нь уже ниссэн байсан гэж байгаа шүү дээ. Тэгэхээр энэ цаг агаарын байдлыг нисгэгч нар буруу тооцсон юмуу, нисгэгч нарыг би тушаал аваад нисч байгаа гэж бодож байгаа. Бороотой ч байсан, аянгатай ч байсан, шуургатай байсан, сайд нь нис гээд тушаах юм бол ниснэ шүү дээ. Харин сайд нар нь буруу тооцсон юм биш биз ээ. Та нар энэ дүгнэлтээ хийхдээ энэ талаар ярьсан уу, үгүй юу, дүгнэлтээ бичихдээ бас ярьдаг байх л даа. Гэхдээ энийг аль талдаа байна гэдэг талаар нь ярьсан юмуу, ийм асуулт байна.

Д.Лүндээжанцан: - Д.Дондог дарга эхлээд хариулъя.

Д.Дондог: - Ч.Содномцэрэн гишүүний асуултад хариулъя. Тэгэхээр төсөв хэтрүүлсэн  тухай бол бүгд ижилхэн хэлсэн байгаа юм, үг хэлсэн гээд. Тэгээд нэгтгээд нэрийг нь дурдаад 15 сайд 2006 оны төсвийг 57 тэрбумаар хэтрүүлэн зарцуулсан, Төсвийн байгууллагын удирдлага, санхүүжилтийн хуулийг ноцтой зөрчсөн  байна гээд ингээд дүгнэлтдээ оруулсан, хэрвээ 15 сайдыг хэлнэ гэх юм бол бүгдийнх нь нэрийг хэлэх байсан юм шиг байгаа юм. Тэгэхээр одоо энэ дүгнэлт чинь тэртэй тэргүй ойлгомжтой юм чинь 15 сайдынх нь тухай асуудал, төсвийн гүйцэтгэлээр гараад бид нар тэрий нь нэгтгээд явсан, тэгээд тэрнийг нэг бүрчлэн нэр дурдаад яах вэ, багцалсан энэ саналаар нь хэлчихье гээд хэлсэн байгаа.

Ч.Содномцэрэн гишүүний хэлсэн саналаас Үйлдвэр, худалдааны яамтай холбоотой гарсан зөрчлүүдийг нь бид нар бас энэ төсвийн хэтрэлттэй холбоотой саналуудаасаа өөр санал байна гэж үзэж, үг өгүүлбэрээр нь оруулж тусгаж хийсэн шүү дээ. Төсөвтэй холбоотой саналыг нь яам нэг бүрээр нь дурдаагүй, бүхэлд нь багцлаад 15 сайд гэдгээр нь оруулсан байгаа.

Хоёрдугаарт, Тавантолгой, Оюутолгойг би оруулсан юм бишээ, бас л нөгөө протокол үзэхээр зэрэг энд үг хэлсэн хүний саналыг л тусгасан шүү дээ, тэндээ тэгж хэлсэн байна лээ, тэрнийх нь дагуу ийм өргөн мэдүүлээд байна гэсэн байгаа юм. Өөр ч юм дурдаагүй, энийг нь дурдаад явсан.

Мөн асуудал асуугаагүй байгаа гишүүдийн хувьд бас хэлсэн үгнээс нь дутуу юм байгаа шүү дээ, яагаад гэвэл бүх саналыг энд тусгах боломж байхгүй байна гэж. Онцлогуудыг нь дурдъя. Хариуцлага тооцох нь зүйтэй гэдгийг тэр өдрөө тэр тэр гэж нэр заасан юм байхгүй байна лээ. Ер нь бол төсөв хэтрүүлсэн, тэгээд хариуцлага алдаж байгаа улстай хариуцлага тооцох нь зүйтэй гэдэг саналаа энэ гишүүд хэлж байсан, энийг нь багцлаад нэр  заагаад, нэгтгээд явсан гэж хэлэх байна.

Д.Лүндээжанцан: - Д.Идэвхтэн дарга.


Д.Идэвхтэн: - Бүлгийн дүгнэлт дээр ингэж байгаа л даа, нисдэг тэрэг нисгэснээс хойшхи хугацаанд Онцгой байдлын асуудал хариуцсан сайд гаргасан шийдвэрийнхээ гүйцэтгэлд тавих хяналтаа сулруулсан гэж байгаа, энэ нь хэвлэл мэдээллүүдээр яригдсан, хэлэгдсэн, цаг хугацаа алдсан, бие биеэндээ мэдээлэл дохиолол өгөөгүй, шийдвэр гаргаад тэрнийхээ хойноос бүрэн гүйцэд сайн хяналт тавиагүй гэсэн яриа хааяагүй байгаа, энэнд таарсан дүгнэлт.

Хоёрдугаарт, онгоцны нислэгт хяналт тавьдаг байгууллага хууль журамд заагдсан үүргээ дутуу биелүүлсэн, өөрөөр хэлбэл нисдэг тэрэг хаана байна вэ, цаг агаарын ямар нөхцөлд байна вэ гэдгээ тэр нислэгийг удирддаг төв байгууллага харилцан бие биедээ сайн мэдээлж хяналт тавиагүй, тэр журамдаа богино хугацаанд бие биедээ мэдээлэл дохиолол өгдөг, ниссэн, бууснаа хэлдэг ийм журам, дүрэмтэй юм байна лээ, энэ талаар бас бүлэг дээр тайлбар хийсэн мэргэжлийн улсуудын тайлбараас ингэж дүгнэж үзэх үндэстэй юм шиг байгаа юм. Тэгээд нисгэгч нар цаг агаарын байдлыг буруу үнэлж, дүгнэсэн зэрэг нь ноцтой осол гарах, олон хүний амь үрэгдэхэд нөлөөлсөн гэж үзэж байна гэж үзэж байна. Тэгэхээр олон хүчин зүйлүүд байгаа, түүний дотроос энэ нь гол юм болов уу гэж Бүлэг үзсэн хэрэг.

Гэхдээ энэ бол Бүлгийн дүгнэлт, дээрээс нь мэдээж хууль, хяналтын байгууллагууд шалгаж, хянаж байгаа, эцсийн дүгнэлтээ гаргана, энийг хэн ч эргэлзэж хэрэггүй. Энэ дээр ийм л дүгнэлт Бүлгээс хийсэн байгаа. Нисгэгч нарыг буруутгаад байсан юм бол байхгүй, олон хүчин зүйлүүд байна, түүний нэг нь бас нисгэгч нар цаг агаарын нөхцөл байдлаа нислэгийг удирддаг төв байгууллагатайгаа харилцан уялдаж сайн  зохицуулж чадаагүй байсан байж болзошгүй, энэ нь том осол аваар гарахад нөлөөлсөн байж болзошгүй гэж үзсэн хэрэг.

Д.Лүндээжанцан: - Ч.Содномцэрэн гишүүн тодруулъя.

Ч.Содномцэрэн: - Тэгэхээр би уг нь ингэж асуусан юм, Д.Дондог даргаас. Би бол их тодорхой санал хэлсэн шүү дээ, тэр Үйлдвэр, худалдааны яамны талаар хэлээгүй юм. Би бол ийм ийм Байнгын хороод харъяалагдах яамдынхаа эрхэлсэн сайдуудынхаа төсвийг авч хэлэлцээд, гүйцэтгэлийг, тэгээд ийм ийм дүгнэлт гаргасан байна гэж хэлсэн шүү дээ. Одоо жишээлбэл би бүр тоогоор нь хэлсэн шүү дээ, одоо Нийгмийн бодлого, боловсрол, соёл, шинжлэх ухааны байнгын хороо Боловсрол, шинжлэх ухааны яамны төсөв төчнөөн тэрбум төгрөгөөр хэтэрсэн байна, Эдийн засгийн байнгын хороо, Аюулгүй байдлын байнгын хороо гээд тодорхой хэлсэн шүү дээ. Тэгээд энийг яагаад оруулж болоогүй юм бэ, энэ чинь л одоо их чухал шүү дээ. Түүнээс тэр Оюутолгой, Тавантолгой бол одоогийн энэ хэлэлцэж байгаа асуудалтай онц холбоогүй шүү дээ. Энэ талаар л асуусан.

Д.Лүндээжанцан: - Д.Дондог дарга хариулъя.


Д.Дондог: - Чухал гэсэн асуудлыг би хэлээд байна л даа. 15 сайд төсвөө 57 тэрбум төгрөгөөр хэтрүүлсэн гээд дотроо бүгдэд нь шахуу хэтэрсэн зардал байгаа шүү дээ, бүгдийг нь нэг бүрчлэн  тэд тэд гэдгийг, тэртэй тэргүй бүгдээрээ бичиг баримтаар аваад мэдэж байгаа учраас заавал тэрийг энд оруулаад яах вэ гэсэн,  таны хэлсэн саналууд тийм саналтай байсан бол тэрүүгээр нь явсан. Төсвийн байнгын хороотой холбоотой яригдсан саналыг бид нар энд нэг их тусгаагүй, тэр саналууд нь тэртэй тэргүй тэр Байнгын хороон дээр байж байгаа, Байнгын хороогоор хэлэлцэх үед нь асуудлаа тодорхой болгож ярих нь зүйтэй юм гэсэн. Огт хаясан юм байхгүй, нэгтгээд хийсэн байгаа юм. Тэгээд тэр нь зохимжгүй байгаа бол таны саналыг ахиад энэ хэлэлцүүлгийн явцад та бас саналаа хэлэх боломж байгаа юм чинь нэмээд хэлээд явах биз ээ гэж хэлэх байна. Тэрнээс зориудаар Содномцэрэн гишүүний хэлсэн саналыг хасъя гэж бодож, төлөвлөж хассан юм байхгүй.

Д.Лүндээжанцан: - З.Энхболд гишүүн асуултаа асууя.

З.Энхболд: - МАХН-ын Бүлгийн дүгнэлт гар дээр ирээгүй учраас асуулт асууж болохгүй байна л даа, тэгэхээр би дүгнэлт ирсэн тохиолдолд  Бүлгээс асуух асуултаа асуухаар хугацаагаа аваад одоо бол зөвхөн Байнгын хорооноос асууя. Дондог даргаас нэг ийм асуулт байна. Танай Байнгын хорооны гишүүн биш учраас би хуралд оролцоогүй, энэ яригдсан юмнуудыг хараад байхаар а гэхээр б гээд явсан юм зөндөө байх юм. Огцруулахаар санал гаргасан 28 гишүүний бичиг дотор маш тодорхой 4 үндэслэл байгаа шүү дээ. 

Нэгдүгээрт, нисдэг тэрэгний ослын тухай, шаардлагагүй байхад явуулсан тухай. 

Хоёрдугаарт, аудитын дүгнэлт 57 тэрбумаар хэтэрсэн тухай 15 сайдын төсөв, тэрийг дэмжсэн УИХ-ын 7 байнгын хороо төсөв хэтэрсэн тухай дүгнэлт гаргасан байдаг. 

Гуравдугаарт, нарны гэрлийн тухай, 6 онд нийлүүлэгдэх ёстой гэрэл одоо хүртэл нийлүүлэгдээгүй байгаа. Хөдөө явж байхад байнга л асуудаг сэдэв шүү дээ. 

Дөрөвдүгээрт, Ц.Батаа үнэг хөөж яваад вертолёт осолдуулсан, хэн мөнгийг нь төлөх нь тодорхойгүй байгаа тухай.

Ийм маш тодорхой 4 юм ярьсан. Гэтэл танай байнгын хорооны хурал дээр Засгийн газрыг хамгаалж хэлсэн үгэн дотор энэ 4 үндэслэлийг үгүйсгэх тухай үг үсэг их цөөхөн, харин тэрний оронд Ерөнхийлөгчийн өргөн барьсан 2021 он хүртэлх Үндэсний хөгжлийн цогц хөтөлбөрийг Засгийн газар хийсэн мэтээр бичсэн байна.

Улсын валютын нөөц 1 тэрбум долларт хүрснийг Засгийн газар бүрдүүлсэн юм шиг бичсэн байна, Оюутолгой, Тавантолгойн гэрээг өргөн мэдүүлсэн тухай бичсэн байна. Энэ тухай төсөл өргөн барьсан хүмүүс ерөөсөө юу ч яриагүй шүү дээ. Яригдаж байгаа юмны талаар яагаад хариу мэдээлэл хийлгүйгээр огт өөрөөр юм яриад явсан тухай би гайхаад уншаад сууж байна л даа. Тэгж ярих юм бол Оюутолгой, Тавантолгойн гэрээг монголын ард түмэнд ашиггүй хийсэн байгаа шүү дээ. Бид нар Зөвлөл дээр өчигдөр ярьсан. Одоогийн байгаа хэлбэрээр нь баталж яагаад ч болохгүй юм байна, олон янзын вариантуудыг оруулж ирэх ёстой, яагаад Засгийн газар ганцхан вариантыг бид нарт тулгаад байгаа юм бэ? Бид 30 жил, магадгүй 60 жилийнхээ хувь заяаг тодорхойлох, улсын төсвийн ихээхэн хэмжээний орлого ярих гэж байна. Гэтэл одоо сонголтгүй юм яагаад бидэнд тулгаад байгаа юм? Яагаад энийг Сангийн яамныхан дангаараа хийж чадна гэж үзээд байгаа юм. Ийм хэмжээний гэрээ хийх туршлага бидэнд муу шүү дээ. 

Гадаадын, Үндэсний аюулгүй байдлын зөвлөлийн санал болгосон, тэр гадаадын зөвлөхүүдийг авч ажиллуулж, хөлсийг нь төлж, эн тэнцүү хэмжээнд мэтгэлцэж чадах улсаа яагаад алхмаа хийгээгүй юм, гэх мэтийн олон асуудлууд байгаа юм л даа. Оюутолгой, Тавантолгойн гэрээг Улсын Их Хуралд өргөн барьсан бол Засгийн газрын хийсэн ажил биш, харин ч хийх ёстой ажлаа маш хариуцлагагүй хийсэн нэг жишээ байгаа шүү дээ, тэгээд энийгээ сайн ажил хийсэн мэтээр ярьж байгаа нь бол их сонирхол татаж байна л даа. 

Татварын хувь хэмжээ бууруулсан, Засгийн газар татварын хувь хэмжээг хэзээ бууруулдаг болсон юм бэ? Ажлын хэсгийн гишүүд Ерөнхий сайдын өрөөнд орж байж, татварын хувь хэмжээг Улсын Их Хурлын баталснаар 10 хувьтай батлах уу, эсвэл огцрох уу гэж асууж байж, огцрохоо болъё, татварын хувь хэмжээг бууруулъя, та нарын батлах гэж байгаа хуулийг зөвшөөрье, ажиллая гэж хэлээд бүтсэн хууль шүү дээ. Үндсэндээ Улсын Их Хурлын л хийсэн ажил шүү дээ, энэ бол. Энэ Засгийн газрын хийсэн ажил гэж сайрхдаг нэг ажил нь бол 68.0 хувийн татвар байгаа юм л даа. 68 хувийн татварыг энэ Засгийн газар анхнаасаа эсэргүүцэж байсан, одоо ч гэсэн Оюутолгойн гэрээн дээр авахгүй гэж оруулж ирж байгаа нь энэ татварыг эсэргүүцсээр байгаагийн илэрхийлэл гэж би ойлгож байна.

Энийгээ бас хийсэн ажил гэж ярих дуртай л даа. Тэгээд энэ 68.0 хувийг чинь Улсын Их хурлын нэр бүхий 15 гишүүн гаргасан байгаа юм шүү дээ. Тэгээд батлаад Засгийн газарт хэрэгжүүл гэсэн Засгийн газар хэрэгжүүлэхгүй гэж бичиг өгч байсан, энэ түүхийг монголын ард түмэн мартаагүй байгаа шүү дээ. Тэгээд 4 үндэслэл ярьж байхад яагаад энэ үндэслэлээрээ ярилгүй, тойроод огт өөр юм яриад явсан юм бэ, тэр нь Байнгын хорооны байр суурь шиг ингээд харагдаад дуусч байгаа нь Байнгын хорооны дарга, удирдлагууд ямар дүгнэлт хийж байна вэ гэдэг ерөнхий асуулт байгаа юм л даа.

Д.Лүндээжанцан: - Д.Дондог дарга хариулъя.


Д.Дондог: - З.Энхболд гишүүний асуултад хариулъя, таны дурдаад байгаа 4 үндэслэлийг Байнгын хорооны дүгнэлтэд хийж өгсөн, ийм ийм юм байна гэж зааж өгсөн байгаа. Тэгээд энэ бол дутагдлыг хаацайлсан, хариуцлага тооцоогүй гэдгээ харуулж байгаа нь огцруулах үндэстэй байна гэдгийг дурдаж өгсөн. Гишүүдийн ярьсан саналыг би альных нь ч гэсэн засуулах эрх байхгүй, хэлснээр нь хийж байгаа байхгүй юу, тэрнээс Байнгын хорооны зүгээс энийг энэ дүгнэлтэд ингэж оруулна шүү гэж нэгтгэж санал хураасан юм энэ дээр байхгүй. Нэгтгэж санал хураасан юм нь бол Засгийн газрыг огцруулах үндэслэлтэй гэдэг тавьсан саналаар нь санал хураалт явагдаж, тэр нь нэгдсэн санал болж байгаа.

Бусад дүгнэлтэд тусгагдсан санал бол тухайн гишүүдийн үг хэлэхдээ хэлсэн гол гол санаануудыг энэ дээр тусгаж өгсөн байгаа. Тэрнийг танилцуулдаг ийм л загварын дүгнэлт гарч явж ирсэн шүү дээ. Тэгээд дүгнэлтийг хийхдээ юу гэдэг юм, гишүүд цуглаж байгаад юмуу, эсвэл Байнгын хорооны дарга өөрөө бас хийчихдэггүй юм. Улсын Их Хурлын Тамгын газрын энэ асуудал дээр холбогдож орж ирсэн зөвлөх протоколыг үзэж байгаад ерөнхий төслийг гаргаж ирдэг, тэр нь дээр нь тусгагдсан, тусгагдаагүй юмыг нь бас анхаарч үзэж гарын үсэг, уншиж үзэж гарын үсэг зурж та бүхэнд тарааж байгаа. Энийг бол манайхан мэдэж байгаа. Ер нь цаашдаа тэгээд дүгнэлтийг ийм хэлбэрээр явуулах боломжгүй гэвэл бид нар бас хуульд өөрчлөлт хийгээд гишүүдийн хэлсэн үгийг яаж тусгах юм, энийг Байнгын хорооны дүгнэлт гэж бүхэлд нь хамааруулж үзэх юмуу, гишүүдийн санал гэдгээр нь үзвэл, санал хураасан зүйлүүдээ Байнгын хорооны нэгдсэн дүгнэлт байна, олонхиороо ингэж шийдсэн юм байна гэдгийгээ ойлгож явна гэдгээрээ явж байх нь зүйтэй болов уу гэж бодсон. Тэгээд өөрчлөлт хийвэл тэгж л хийхээс өөр аргагүй. 

Одоогийн нөхцөлд би хэлж байна шүү дээ, энэ чинь яг Байнгын хороон дээр бүгдээрээ санал хураагаад Оюутолгойг оруулах уу, оруулахгүй юу гэж ингэж ерөөсөө яриагүй. Энүүгээр үг хэлсэн гишүүнийг наадахаа боль, өөр юм хэллээ гэж надад юм хэлэх арга байхгүй байна, яагаад гэхээр хэлэхээр өөдөөс шууд би үгээ хэлж байна, эрхээ эдэлж байна гэж хэлнэ шүү дээ, мэдээж хэрэг, хэн ч гэсэн, тэр утгаар нь бүгдийнх нь үгийг сонсоод, тэгээд санааг нь тусгаад явсан, одоо өөрөөр хэлбэл тавигдсан асуудлуудыг гишүүд яасан гэвэл заримыг нь энэ дээр шууд хариултууд өгсөн, өөртэй нь холбоотой асуудлаар хариулт өгсөн байгаа, заримыг нь өгөөгүй, бас өөр юмнууд ойролцоо утгатай юмнууд ярьсан байгаа, тэгээд тэрний нь тусгахаас өөр арга байхгүй гэж ингэж тусгасан.

Д.Лүндээжанцан: - Р.Гончигдорж гишүүн асуултаа асууя.

Р.Гончигдорж: - Баярлалаа, энэ үндсэн зарчмаар асуултуудыг асууя гэж бодож байна. Байнгын хорооны дүгнэлт, МАХН-ын Бүлгийн дүгнэлтүүд ингэж гарах ёстой гэдгийг нь дээрээс нь заагаад өгсөн шүү дээ, МАХН-ын Удирдах зөвлөл хуралдаж, тогтоол гаргаад, тэр тогтоолдоо бүр Үндсэн хуулийг уландаа гишгэх маягтайгаар, Ардчилсан намын гишүүдээс гаргасан Засгийн газрыг огцруулах тухай асуудлыг дэмжих боломжгүй  гэж үзсүгэй гэсэн тогтоол гаргасан үед тэр нам нь олонхи болж байгаа Бүлэг нь, тэр нам нь олонхи болж байгаа Байнгын хороо нь энийгээ яаж хаацайлсан хаацайлалтаар дүгнэлт гарах вэ гэдэг нь ойлгомжтой шүү дээ. Тийм учраас гишүүдээ яагаад тэрний нь оруулалгүй, яагаад энийг нь оруулаагүй вэ гээд асуугаад асуултад хариулт ойлгомжтой. Цаг идэхийн нэмэр болж байна.

Яагаад жишээлэхэд 4 асуудал тавиад 4 асуулт дээр дүгнэлт гарах биш, 4 асуудлыг тойрсон өөр асуудлууд дээр шагшин магтсан тийм дүгнэлт гарахаас өөр арга байхгүй шүү дээ, энэ чинь л өнөөдөр юу хэлээд байна, өнөөдөр бол Засгийн газар гэдэг бол хоёрдугаарт, өөрөөр хэлбэл Ерөнхий сайд гэдэг бол хоёрдугаар албан тушаал, намын дарга гэдэг бол нэгдүгээр албан тушаал, төр гэдэг бол хоёрдугаар эрхэм зүйл, нам гэдэг бол нэгдүгээр эрхэм зүйл гэсэн энэ зарчмаар явсан бүх дүгнэлтүүд гараад байхад энэ бол арга байхгүй шүү дээ. Тийм ч байдлаар өнөөдөр МАХН-ын энгийн гишүүд нь хүртэл энэ асуудлыгаа авч яриад байгаа нь ойлгомжтой юм.

Тийм учраас ерөөсөө л зарчмын асуудал. Өнөөдөр энэ бүр гүнзгийрлээ, өөрөөр хэлэх юм бол шүүх, мөрдөн байцаах байгууллагууд дүгнэлтээ гаргаагүй байхад улс төрийн байгууллага, Зөвлөл бүтэн дүгнэлтийг нь гаргачихлаа шүү дээ, энэнээс цаашхи бүх дүгнэлтүүд шүүх, мөрдөн байцаалтын дүгнэлт энийг дагахаас өөр аргагүй болно. Ийм л байдал бий болоод байсан учраас төр төр шиг байлгахын төлөө, төр хариуцлагатай байхын төлөө, төр гэдэг эрх мэдлийг төлөөлж хэрэгжүүлж байгаа тэр Засгийн газар Засгийн газар шиг байлгахын төлөө л өнөөдөр энэ Засгийн газрыг огцруулах тухай асуудлыг оруулаад байгаа шүү дээ. 

Тэгэхээр зэрэг Д.Дондог дарга аа, танай Байнгын хороон дээр энэ Удирдах зөвлөлийн гаргасан тогтоолын тухай бас зарим гишүүд санал гаргасан байна лээ, үнэхээр Үндсэн хууль зөрчсөн учраас Дээд шүүх үнэн хэрэг дээрээ энэ асуудлыг авч хэлэлцэх байх, тэгээд энийг зохих ёсоор нь шийдэх байх, тэр талаар та бүхэнд яагаад энийг анхааралдаа авсангүй вэ гэж.

Өөр нэг зүйл, хамгийн ноцтой зүйл, өнөөдөр нэг жижигхэн гавъяагаар ерөөсөө бүх алдаа оноог хаадаг ийм зуршлыг төрийн түвшинд бий болгож, энэ бол хамгийн аюултай. Тэгвэл юу гэдэг юм, өнөөдөр ард түмний яриад байгаа баян хүн шүүх дээр дандаа хожиж гардаг болжээ, хөрөнгө мөнгөтэй хүн ял завшдаг болжээ гэж байгаа бол өнөөдөр жаахан гавъяа байгаа бол тэр гарсан бүх алдаа бол ерөөсөө хамаа байхгүй гээд, өөрөөр хэлбэл төрийн эрх мэдлийг завшдаг болчихоод байна шүү дээ. Энэ дээр Төрийн байгуулалтын байнгын хороо ямар дүгнэлт хийж байна вэ?

Тэгэх нь байтугай ер нь Улсын Их Хурал өнөөдөр үнэхээр л ажиллаж чадсан учраас гаргасан тэр шийдвэрүүдийг гүйцэтгэх ёстой, өөр нэг зүйл, энэ хөрөнгө мөнгө нь хэвээрээ байна шүү дээ гэж яриад байх юм, сэргээгдэх эрчим хүчний, хөрөнгө мөнгө нь хэвээрээ байна гэж, тэгвэл Засгийн газар ерөөсөө ажиллахаа больчих л доо, юу ч хийхгүй, Засгийн газрын гаргах ёстой мөнгөнүүд нь хэвээрээ л байж байг, замаа тавихаа ч болъё, зам тавих мөнгө нь хэвээрээ л байж байг, нарны гэрлээр хангахаа больё, тэрэнд зориулсан мөнгө нь хэвээрээ л байж л байг л даа, энэ чинь дүгнэлт мөн юмуу? энэ тухай бол бүлгийн дүгнэлтэд хэлсэнд маш харамсаж байна.

Өөрөөр хэлбэл эс үйлдэл болгон дандаа зөвтгөгдөөд, хийгээгүй ажил гэдэг бол тэр муу зүйл биш, хийгээгүй нь сайн, мөнгөө хадгалаад үлдэж байгаа гэсэн ийм логик руу ороод байна, энэ чинь юу болж байна вэ, энэ дээр ямар дүгнэлт гаргаж хэлж байгаа юм бэ гэдэг дээр тодруулж асуух асуулт зайлшгүй шаардлагатай байна. 

Тэгээд ер нь бол бид нар энэ Засгийн газрыг огцруулах тухай асуудал дээр харамсаж байна. МАХН-ын Бүлгийн дүгнэлт үнэхээр манай төрийн институтцийн хувьд маш том гажилт руу орлоо, бид нөгөө нуухыг нь авах гээд нүдийг нь сохолно гэдэг шиг төрөө яаж төр шиг байлгах вэ гэдэг асуудал ярих тэр хариуцлагатай мөчид төр ерөөсөө төрийн ахиад нэг том институтци руу шүүхийн эрх мэдэл рүү оруулаад явчихлаа. Байнгын хороон дээр бас ялгаа байхгүй, бид ашиг сонирхлын зөрчил гэж ярьдаг, огцруулах тухай асуудал яригдсан кабинетын сайдуудын үгийг Байнгын хорооноос дүгнэлтийн гол юм болгож авсан байх юм. Уг нь ёс зүйгээр бол манай сайд нар бол Төрийн байгуулалтын байнгын хороонд огт дуугарахгүй байх ёстой юм л даа. Төрийн ёс зүйгээ мэддэг бол, яагаад гэвэл гол асуудал яаж байгаа нь энэ шүү дээ. 

Тийм учраас энэ байдал юу үүсгээд байна, төрийн институтцийн хувьд, ерөөсөө Засгийн газрын гишүүнээр Улсын Их Хурлын гишүүд байж болохгүй юм байна гэдэг тийм юм руу ороод байна, уул нь байж болох ёстой байхгүй юу, яагаад болохгүй байна гэхээр өөрийгөө хаацайлах гол институтцээ Их Хурал болгож хувиргаад байна, Засгийн газар чинь. Өөрөөр хэлбэл Засгийн газар дээр Их Хурал хяналт тавьж огцруулах биш, Засгийн газрын дирижёроор Их Хурал ажилладаг болоод байна гэж эндээс гараад байна, энийг яагаад Төрийн байгуулалтын байнгын хорооны дарга анхаарлаа хандуулаагүй юм бэ?

Д.Лүндээжанцан: - Д.Дондог дарга хариулъя.


Д.Дондог: - Р.Гончигдорж гишүүний асуултад хариулъя, тэгэхээр МАХН-ын Удирдах зөвлөлөөс гарсан тогтоолын тухай яагаад анхаарал хандуулаагүй юм бэ гэж байна, бид нарт Э.Бат-Үүл гишүүн санал тавьсан юм, асуудал тавьсан, энийг хэлэлцье гээд, тэгээд ярилцаж байгаад бидэнд албан бичгээр энийг тэгье, ингэе гэсэн санал ирээгүй, тогтоол нь ч бид нар дээр ирээгүй байсан, тэгээд хэлэлцэх үү, үгүй юу гээд Байнгын хороогоор хэлэлцүүлсэн, санал хураалт явагдсан, тэгээд олонхи нь үгүй гэсэн, тэр санааг бол Байнгын хорооны дүгнэлтэд тусгасан.

Хоёр дахь асуудал, одоо хамтын шийдвэр гарч байгаа юм, Байнгын хорооны дүгнэлт бол хамтын шийдвэрээр дүгнэлт гарч байгаа. Тэгэхээр гишүүдийн аль саналын төлөө, өөрөөр хэлбэл Засгийн газрыг огцруулах тухай саналыг дэмжих үү, үгүй юу гэдэг дээр хурал удирдаж байгаа хүн бол ямар нэгэн нөлөөлөгчийн үг хэлэх шаардлага бол байхгүй, ижил эрхтэй гишүүд байдаг учраас саналуудыг нь бүгдийг нь яриулж байгаад би санал хураалт явууллаа, анхааралтай байгаарай гэж байгаад санал хураалт явуулахад ийм шийдвэр гарч байгаа юм. Тэгээд энэ шийдвэрийг Байнгын хорооны дүгнэлтэд тусгахаас өөр үггүй, тэр утгаар нь тусгаж оруулж ирж байгаа.

Засгийн газрын тухай асуудал Байнгын хороон дээр яригдаж байгаа учраас тэрнийг огцруулах тухай асуудал, сайн муугийн тухай асуудал яригдаж байгаа учраас холбогдох Байнгын хорооны гишүүд өөр Байнгын хорооны гишүүд хуулиараа бол аль ч Байнгын хороон дээр орж үгээ хэлж, санал бодлоо илэрхийлэх, асуулт тавих, тухайлсан зарим асуудлаар санал хураалгах энэ бүх эрх нь хуульд нээлттэй байгаа учраас та Засгийн газрын гишүүн шүү, үг хэлэхгүй гэж хэлж болохгүй байгаа юм, үнэхээр хэлж болохгүй байгаа юм. 

Ёс зүйтэй байгаад үг хэлэхгүй гэдгээ сайд өөрөө л тунгааж би энэ дээр хэлэх үү, үгүй юу гэдгээ тунгааж бодно уу гэхээс бид нар тэрийг удирдаж чиглүүлж, бусад гишүүдтэй адилхнаар авч хэлэлцэхээс өөр аргагүй учраас удирдаж, чиглүүлж болохгүй учраас үгээ хэлсэн байхаа гэж бодож байна. Үгээ хэлэхдээ ямар үг хэлэх нь гишүүний өөрийн эрхийн  асуудлаа.

Мөн одоо юу гэдэг юм, ямар нэгэн гавъяа байхад бусад юм нь хаацайлагдаж байна гэж, тэгээд энэ дээр үг хэлсэн гишүүдээс тодорхой санал гарсан л даа, ерөнхий зарчмын саналууд, үнэхээр хариуцлага алдсан, үнэхээр ноцтой зөрчил гаргасан асуудал хариуцсан асуудлын яамны сайдын тухай асуудал бол энэ Засгийн газрыг огцруулах, огцруулахгүй асуудлаар хаагдахгүй, цаашдаа үргэлжлээд хариуцлага алдсан тухайд нь хариуцлагад тооцох тухай яриа гарна, энийг хэлэх нь зүйтэй гэсэн ийм саналууд гарсан. Энийг нь энэ Байнгын хорооны дүгнэлтэд гишүүдийн хэлсэн саналаар нь тусгаж өгсөн байгаа, энэ одоо бүгдийг нь хааж, хориод, хамгаалаад гарч байгаа асуудал бас бишээ гэдгийг хэлье. Тийм санаа ч энэ дүгнэлтэд ерөнхийгөөр байхгүй гэж ингэж ойлгож байна.

Д.Лүндээжанцан: -  Д.Идэвхтэн дарга хариулъя.

Д.Идэвхтэн: - МАХН-ын Удирдах зөвлөлийн шийдвэрийг Их Хурлын гишүүдэд тараагаад өгсөн байна, сонинд нийтлэгдсэн юм, тэр бол зүгээр төсөл хэлбэрээр эцэслэж батлагдаагүй материал сонинд нийтлэгдээд, тэрнийг та бүгдэд тараагаад байх шиг байна, яг баримт материал нь Бүлэгтэй нь зөвлөсөн агуулгатай шийдвэр байгаа, тэрийг бас хэлэх нь зүйтэй байх гэж бодож байна, нэгдүгээрт.

Хоёрдугаарт, тэр дүгнэлтийн гуравдугаарт тэр хөрөнгө мөнгө хөдөлгөөнгүй байна, хөдөлгөөнгүй гэдэг нь ажил хийхгүй байгаа гэсэн үгээ, тийм учраас ингээд байвал яасан юм гэсэн агуулгаар Р.Гончигдорж гишүүн асуулт тавилаа. Бид нар хөрөнгө огт хөдлөхгүй байгааг сайн гэж дүгнээгүй шүү дээ. 

Ардчилсан намын огцруулах үндэслэлийн гуравдугаарт 2006 онд Улсын Их Хурлаас баталсан малчдын нарны гэрлээр хангах хөрөнгийн эх үүсвэрийг зувчуулсан байна, үрэгдүүлсэн байна гэсэн ийм санал, үндэслэл гаргасан юм. Тэгэхээр энэ хөрөнгө мөнгө бол үрэгдээгүй байна гэдгийг баталж хэлж байгаа юм. Тендерийн шалгаруулалт, шалгаруулсны дараахь гэрээ байгуулсан байдал, дараагаар нь тэр шалгарсан компани маань өөрийнхөө үүргийг гүйцэтгээгүй учраас тэр гэрээнд заасан хөрөнгө мөнгө, завсрын дансанд байж байгаад буцаж эргэж төсөвт эргэж шилжиж орж ирсэн, эд бүгд нь хөрөнгө мөнгө үрэгдээгүй байна гэдгийг баталж байгаа хэрэг шүү дээ, нэгдүгээрт.

Хоёрдугаарт, дараачийн шинэ төслийг хэрэгжүүлэгчийг сонгон шалгаруулаад тэгээд үрэгдээгүй хөрөнгө мөнгийг тэрэнд зарцуулаад 8 дугаар сард багтааж малчдыг нарны гэрлээр хангах ажил эхэлнэ гэж ингэж яриад байгаа, тэгээд энэ байдал бодитой хэрэгжих үндэстэй юм байна лээ. Энэ агуулгын үүднээс зөвхөн энэ малчдын нарны гэрлээс шалтгаалж Засгийн газрыг бүрэн бүрэлдэхүүнээр нь огцруулах шаардлагагүй байна гэж манай Намын бүлэг үзсэн хэрэг.

Д.Лүндээжанцан: - Л.Гансүх гишүүн асуултаа асууя.

Л.Гансүх: - Баярлалаа, тэгэхээр МАХН-ын эрх ашгийг дээдлэх нэрээр цөөн хэсэг хүмүүсийн зүй бус явдлыг өмгөөлөн хамгаалдаг намын дарга, Ерөнхий сайд М.Энхболдын энэ үйлдэл бүр хэрээс хэтэрлээ л дээ. Одоо хамгаалж байгаа нэрээр намынхаа удирдах зөвлөлөөс төрд үүрэг өгүүлдэг боллоо, одоо ингээд “Үнэн” сонин дээр гарсан юуг нь бид нар хараад яриад байгаа шүү дээ, тэрнээс бид нарт бичиг ирээгүй л дээ. Тэгээд энэ үүрэг дээрээ шууд төрд үүрэг өгөөд, намын Удирдах зөвлөлөөс шийдвэр гаргаад, тэгээд энэ одоо Засгийн газрыг огцруулах, огцруулахгүй асуудлыг шийддэг юм гэнэ ээ, бид нар Засгийн газрыг муу ажилласан, сайн ажилласан гэдгээр нь биш, хууль зөрчсөнийг нь хэлээд байгаа шүү дээ. Монгол Улсад хүн болгон хуулийн өмнө тэгш эрхтэй, хууль зөрчсөн үйлдэлдээ л хариуцлага хүлээх ёстой.

Гэтэл одоо бүр сүүлдээ энэ нь яваад Төрийн байгуулалтын байнгын хороон дээр зохион байгуулалттай хуйвалдаан хийж байна шүү дээ, тухайлбал би тэнд байсны хувьд юу вэ гэхээр Байнгын хорооны хуралдаан дээр Н.Баяртсайхан сайд ингэж ярьсан байхгүй юу, 172 тэрбум төгрөг чинь Монголбанкинд байна, наад 57 тэрбум төгрөг чинь бичилтийн алдаа, Аудитын газраас энэ 57 тэрбумыг чинь буруу зарцуулсан байна гэдэг л юм хэлсэн шүү дээ. Дээр нь Ө.Энхтүвшин болохоор тэр юу вэ гэхээр хүүхдийн хоолны мөнгийг өгсөн юм, өгөхгүй юм гээд, бид нар чинь 10 сард төсвийн тодотгол хий гэж хэлж байсан гээд, төсвийн тодотгол хий гэхэд Н.Баяртсайхан сайд хийхгүй гээд гарсан байхгүй юу, энийгээ 2006 оны, тэрнээс болоод Л.Одончимэд сайд огцорсон байхгүй юу, бид нар энийг л ярьж байсан.

Жишээлбэл, одоо гэх мэтчилэн ингээд ослын тухай буруу мэдээлэл миний эсрэг зохион байгуулалттай хийсэн гэдэг юм уу, С.Отгонбаярыг гэх жишээний, М.Энхсайхан болохоор өөрийгөө хамгаалсан үйлдэл, тэгэхээр энэ сайдуудын юмнуудыг ингэж хэлүүлж байгаад энийг нь зөвхөн Байнгын хорооны дүгнэлт маягаар ингэж зохион байгуулалттай оруулж ирээд, тэр үед нь би бүр эсэргүүцээд бүр бухимдаад хэлж байсан байхгүй юу. Үгүй, Н.Баяртсайхан сайд аа, та битгий ингэж аудитын байгууллага буруутга, тэнд байгаа мөнгө чинь өөр юм, Ө.Энхтүвшин сайд аа, Н.Баяртсайхан сайд ингээд төсвийн тодотгол хий гэж байхад 10 сард хийхгүй байсан шүү гэх мэтчилэнгээр бүгдийг нь хэлж байсан, осол гэхэд би хэлж л байсан байхгүй юу. Энэ чинь нөгөө ажилтнууд нь өөрөө ингэсэн шүү дээ. 

Тэр асуудал юу ч байхгүй, дээр нь хамгийн ноцтой юм нь Байнгын хороод, Ч.Содномцэрэн гишүүний хэлээд байгаа үнэн шүү дээ, Байнгын бүх хороод ийм ийм дүгнэлт гаргасан шүү, энийг яагаад та нар хэлэхгүй байгаа юм бэ, үл хүндэтгэж байгаа юм бэ гэдгийг хэлж байхад тэр бүх юм чинь энэ дээр гарах л ёстой байхгүй юу. Ч.Содномцэрэн гишүүн тийм тийм Байнгын хороо буруу гэж хэлж байсан гэдэг юм тэгвэл наанаа тусгах л ёстой шүү дээ. 

Тэгэхээр энэ сайдуудад үүрэг өгөөд хэргээр ийм юм хэлүүлээд, улаан цагаан харыг цагаан болж хэлүүлээд, улаан цагаан харыг цагаан болж хэлүүлээд, тэрийгээ эргүүлээд Байнгын хорооны дүгнэлт маягаар Их Хурал дээр тавьж байгаа бол бүр хэрээс хэтэрсэн үйлдэл болж байна. Тийм учраас Д.Дондог дарга аа энд танд ямар шахалтын үүднээс та ийм асуудал руу орсон бэ гэдгийгээ нэгдүгээрт хэлмээр байна.

Хоёрдугаарт, юу вэ гэхээр та Удирдах зөвлөлийн энэ дүгнэлтийн талаар Э.Бат-Үүл гишүүн бүр цөөнх болоод хэлсэн шүү дээ. Энэ дээр цөөнх болоод энэ дээр ийм юм болно шүү, энэ бол болохгүй шүү, тэгэхээр Төрийн байгуулалтын байнгын хорооноос энэ тал дээр байр суурийг нь бас илэрхийлэх ёстой байхгүй юу, энийгээ яагаад хэлээгүй юм бэ, энэ хоёрт хариулж өгөөч.

Д.Лүндээжанцан: - Д.Дондог дарга хариулъя.

Д.Дондог: - Төсвийн гүйцэтгэлтэй холбоотой юм ярьж байгаа, энийг тоогоор нь дурдаад оруулсан гэж, бүр тэр битгий хэл Үндэсний аудитын газрын дүгнэлтээр гэж байгаад тийм хууль зөрчсөн гээд ингээд оруулчихлаа шүү дээ, тэгээд өөрийн чинь нэрийг дээр нь дурдсан байж байгаа, Л.Гансүх гишүүн гээд, энэ маань орчихлоо шүү дээ, тэгээд заавал бүх хэлсэн үгийг нь ингээд нэг бүрчлэн тусгахаар чинь энэ дүгнэлт чинь дүгнэлт биш, протокол болох гээд байна, тэгээд та бүгдийн санааг бүгдийг нь нэгтгээд оруулж байгаа шүү дээ, энийг ороогүй, тусгаагүй байна гээд ингээд үзээд байх юм, сонин санагдаад байна, надад, нэг талаар.

Нөгөө талаар одоо ямар ч үүрэг даалгавар  гишүүдэд өгөгдөөгүй, сайд нар хариулах нь зөв байх гэж бодож байна, миний зүгээс ингэж хэл, тэгж хэл гэж сайд нар дүгнэсэн юм байхгүй, та бүхэн ч хэлсэн юм байхгүй, асуулт байна уу, байхгүй, үгээ хэлье, бүгдийнх нь нэрийг нь дуудаад бүгд үгээ хэлсэн, надад энэ дүгнэлтийг хийх тухай ямар ч шахалт ороогүй, хэн ч надтай ярилцаагүй, би Тамгын газрын зөвлөхтэй ярилцаж байгаад Тамгын газрын зөвлөх ерөнхий төсөл санааг нь гаргаж ирээд, харин энийг 2, 3 дахиж буцааж дутуу юм үлдээвээ гэж байж оруулж ирсэн. Тэгээд энэ дутуу, хөтүү юм байхгүй, болсон уу, болсон, тэгээд уншиж үзээд ерөнхий агуулгууд нь, би хуралдаан удирдаж байхдаа бүх хүний хэлсэн үгийг цээжээр тогтоож үнэхээр амжихгүй, энэ дутуу бол агуулга алдагдаад, орхигдсон, энэ л чухал дүгнэлт хийсэн юм гэсэн юм байхгүй, бүгд санаагаараа нэгтгэгдээд суусан байгаа шүү дээ. Тэр 100 мянган нарны гэрлийн юм суусан, нисдэг тэрэгний ослын юм суусан, төсвийн юм суусан байгаа, галт тэрэгний мөргөлдөөн суусан байгаа, тэгээд эд нарын ийм ийм байна гэдэг ерөнхий дүгнэлтүүд чинь яг өгүүлбэрээр нь бүгдийг нь суулгаад өгсөн.

Д.Лүндээжанцан: - Л.Гансүх гишүүн асууя.

Л.Гансүх: - Би гол нь ач холбогдлоороо ярих юм бол Ч.Содномцэрэн гишүүний хэлсэн, 4 байнгын хороо дөрвүүлээ хууль зөрчсөн гэдгийг хэлсэн шүү дээ, тэр дүгнэлт яагаад энд орж ирэхгүй хэрнээ төсөв ямар ч юу гэдэг юм, мөнгөө зарах нь зөв юмаа гэсэн энэ сайдуудын юман дээр болохоор өгүүлбэр, өгүүлбэр бүгдийг нь хэлж байгаа байхгүй юу, тийм учраас би таныг юу гэж хэлж байгаа вэ гэхээр энэ ач холбогдлоороо бүх Байнгын хороод ийм дүгнэлт хийсэн шүү гэдэг юмыг та яагаад оруулахгүй, хаяж чадаж байгаа хэрнээ, энэ юу гэдэг юм ослын тухай буруу мэдээлэл өгсөн гэсэн сайдын тэр өгүүлбэрийг заавал оруулж чадаж байгаа юм гэдгийг л би хэлж байгаа байхгүй юу. 

Адилхан тэгээд хоёуланг нь оруул л даа, жишээлбэл Ө.Энхтүвшингийн энэ хүүхдийн мөнгөний энэ юу орох ёстой байсан, хоолны гэдгийг хэлж чадаж байгаа юм бол эргүүлээд энэ чинь төсвийн тодотгол тухайн үед нь хий гэж шаардаад байхад хийгээгүй юм шүү гэдэг үгийг яагаад хийж чадахгүй байгаа юм бэ гэж хэлж байгаа юм. Эсвэл хоёуланг нь бич, эсвэл хоёуланг нь бичихгүй бай гэж хэлэх ёстой байхгүй юу. Би танд тэрийг шударга бус байна гэдгийг хэлж байна.

Д.Лүндээжанцан: -  Д.Дондог дарга хариулъя.


Д.Дондог: - Хоёуланг нь тусгасан, бүх үгнүүдийг, хүнд таалагдахгүй бол заавал энийг би та нарт таалагдах ёстой гэж би та нарт тулгаад яах вэ, санаагаа бүрэн дүүрэн илэрхийлж байна. Бүх үгнүүдийг нэгтгээд, базаад тусгалаа, дэлгэрэнгүй бичгийг би протокол барьж байна, энд жишээлбэл төсөв зөрчсөн гэдгийг аудитын дүгнэлтээр, Ардчилсан намын дүгнэлтээр, Байнгын хороодын дүгнэлтээр, гишүүдийн дүгнэлтээр гэж ингэж нэг бүрчлэн тусгах л байсан юм байна л даа. Би бол 15 гишүүн 57 тэрбумаар төсөв хэтрүүлжээ гэдэг одоо тэр өгсөн бичиг баримттай холбоотой юмаа нэгтгээд тусгачих гэж ингэж ойлгож авч байна, цаана нь ийм санаанууд байгаа. Бүгдийг нь нэг бүрчлэн бичээд байвал өргөн барих нь гэж хэлээд байгаа. Дараа дүгнэлт оруулж ирэхдээ протоколоор нь танилцуулж байя, өөр яриа байхгүй юм байна. Ямар ч тохиолдолд протоколыг нь шаардлагатай гэвэл тарааж өгч байя.

Д.Лүндээжанцан: - Л.Гүндалай гишүүн асуултаа асууя.

Л.Гүндалай: -  Тэгэхээр зарчмын газар бол алдаа дутагдал олон гаргасан уу гэвэл гаргасан, энэ Ми-8-ын асуудал байна, тэгээд төсөв хэтрүүлсэн, зарим сайдууд нь хэдэн тэрбумаар нь хэтрүүлсэн, дураараа загнасан, хувийн компани шиг болгосон байгаа шүү дээ, тэр нь дээрээ хариуцлага тооцох ёстой, тэгээд одоо энэ ганцхан Ми-8-ын асуудал дээр анхаарал өгөөд байхаа болъё, С.Отгонбаяр сайдыг сор залах гэж Засгийн газар оролдсон, С.Отгонбаяр сайд тийм ч их дангаараа буруу хүлээх хэмжээнд ийм хүн биш гэж би хувьдаа ойлгоод байгаа. Ниссэн л бол тэгээд Засгийн газрын өөрийнх нь хариуцлага шүү дээ. Гэтэл одоо ингээд С.Отгонбаяр сайдыг огцруулчих юм бол болчихно гэсэн байртай ийм маягаар хандаж болохгүй. Ер нь Засгийн газар тэр чигээрээ, бүгдээрээ хариуцлага хүлээх нь зайлшгүй болсон юм.

Би тэгээд өнөөдөртэй нийлээд 6 хоног, одоо би гараад Сүхбаатарын талбай дээр сууна, 6 хоног Сүхбаатарын талбай дээр сууж ард түмний чинь үгийг сонслоо шүү, би энэ Оюутолгой, Тавантолгой гэдэг ард түмний баялгийг, энэ Засгийн газар цөлмөх гэж байгаа талаар суулт хийж байгаа юм. Энэ асуудлаар олон хоног би суулт хийнэ, тэгээд ард түмэн чинь юу хэлж байна гэхээр энэ Засгийн газар ямар ч чадваргүй байгаа шүү, юун Ми-8-ын асуудал, юун тэр төсөв хэтрүүлсэн асуудал, наана чинь монгол орон, монгол үндэстний аюулгүй байдал аюулд орчихоод байна, монгол үндэстэн устах хэмжээнд хүрчихээд байна, эрхэм Засгийн газраа, эрхэм Улсын Их Хурлаа, эрхэм МАХН-ын бүлгээ, эрхэм эрх баригчид аа, МАХН-ынхан, наана чинь ард түмэн чинь ингэж хэлж байна, юу ярьж байна, монголын бүх юмыг аваад дууслаа, бүх бизнесийг нь гадаадынхан авчихлаа, бүх банкийг нь хусчихлаа, бүх үнэ цэнэтэй аж ахуйн нэгжийг нь авчихлаа, дотоодын олигархууд, гадаадын нөхдийн гар хөл болоод бүгд авчихлаа, энэ болгон нь.

Улаанбаатар хотын төв суурин газрын гайгүй бүх газрууд гадаадынхны мэдэлд орсон, бүх жижиг, дунд бизнес гадаадуудын мэдэлд орсон, тэгээд Оюутолгой, Тавантолгойгоо гадаадуудад өгөх юм байна, ингээд монгол хүнд юу ч үлдэхгүй юм байна, монголын хэдэн ядарсан 2 сая 500 мянган ард түмэн шавхруун дээр нь зодолдож байгаа юм байна. Ингээд ерөөсөө монгол ямар ч эрх чөлөөгүй болж байгаа юм байна, өмч хөрөнгөгүй хүмүүс ямар ч эрх чөлөөгүй, ядуу, боол болж байгаа юм байна. Ингээд зарим нь гадаадад боолчлогддог, зарим нь дотооддоо гадны хүмүүсийн боол болж байгаа юм байна, монголд ерөөсөө тэр хятад хүний шаахай хүрээгүй газар байхгүй болчихож, одоо ерөөсөө монгол хятадын эрхшээлд орж гүйцлээ, юу харж байгаа юм, юу мэдэж байгаа юм бэ гэж асууж байна. 

Энэ Их Хурал, энэ Засгийн газар, энэ МАХН-ын эрх баригчид юу хийгээд байгаа юм бэ, юу яасны чинь Засгийн газар, юу яасны чинь Их Хурал, наана чинь Монгол Улс байхгүй болох гээд байна гэдгийг ард түмэн чинь энэ хэдэн хоногийн хугацаанд миний чихэн дээр хэдэн зуун мянган удаа хэллээ, ярилаа. Үнэхээр ард түмэн чинь цөхрөнгөө барсан байна, ядуурал, ажилгүйдэл гаарсан байна, гэмт хэрэг гаарсан байна, ямар ч мөрөөдөлгүй, ямар ч итгэл, найдах юмгүй болсон байна, тэр ард түмэн чинь. Өдрийн талхны төлөө л хөөрхий амьтад явж байна, боолын боол, босгоны шороо болж гүйцэж байна. 

Тэр Тамсагаа та нар аваа үзээрэй, Тамсагаар чинь дүүрэн хятадууд орж ирчихээд тэр нефтийг чинь зөөж гаргаж байна, монгол хүнд нэг литр ч нефть олдохгүй байна. Өшөө дээр нь олон талбай дээр эрэл хайгуулын лиценз өгчихсөн, цаана чинь хятадууд талхалж гүйцэж байна, монголын газар шороог. Удалгүй монгол үндэстэн дуусах гэж байна, нөхөдөө, юу хийгээд байгаа юм бэ, та нар, бүх бизнес, бүх үнэ цэнэтэй юм, өмч хөрөнгө, баялгийг нь бүгдийг нь гадныхан хураагаад авчихлаа, одоо Оюутолгой, Тавантолгойгоо тавьж туух гэж байна, 34 хувийг төр авч үлдэнэ гэсэн чинь юу гэсэн  юм, хэдэн ч хувь авсан гэсэн гадны нөхөд л авах юм бол, гадаадынхан, тэр тусмаа хятадууд мөнгөөр цохиж тэр орд газруудыг чинь худалдаж авна. Тийм учраас 100.0 хувь хөрөнгө оруулалт өөрсдөө хийхгүй юм бол гадны нөхөд зарчихаад алга болно.

Тэгэхээр энэ орд газруудаа монголын төр өөрөө л ашиглахгүй юм бол тэр Тамсагийн нефтийг Канадууд “СОКО ОЙЛ” гээд компани нээчихээд тэгээд хятад руу гаргаж байгаа, хятадын “Дайчин” компанид зараад гарснаас болоод Тамсагийн тал тамын тал болж байна, яг энүүнтэй адил Тавантолгой, Оюутолгойг чинь авсан нөхөд энэ монголын энэ Ардчилсан, Хувьсгалт намын олигархиуд Тавантолгойг чинь хусчихаад байгаа шүү дээ, энэ нөхөд, энэ Фрийдландын Айвенхоу Майнз, эд нар чинь зарчихаад л гараад явна, монголын  ард түмэнд юу ч олдохгүй, ингээд хэдэн зуун мянган хятад ажилчид хятадад зарна, хятадууд төрийн бодлогоор үнэ цохиж худалдаж авна. Ингээд Монгол Улс хэдэн жилийн дараа Монгол үндэстэн байхгүй болно шүү, ийм учраас энийгээ та нар одоо эртхэн цэгцэлж, энэ Засгийн газартайгаа хариуцлага тооцох болоогүй юмуу гэж ард түмэн чинь хэлж байна. Энэ эрх баригчдад хариуцлага тооцож болоогүй юмуу, өнөөдрийг хүртэл монголын төр засаг байхгүй байна гэж байна.

Д.Лүндээжанцан: - Д.Дондог дарга хариулъя.

Д.Дондог: - Асуулт алга байна гэж ойлгож байна, саналууд хэлэгдлээ, надад хариулахаар юм алга байна.

Д.Лүндээжанцан: - Монголын төр байгаа, энэ 2 төслийг нухацтай хэлэлцэнэ, ажлын хэсгүүд тус бүрт нь байгуулагдана гэдгийг хэлье.

А.Мурат гишүүн асуултаа асууя.

А.Мурат: - Ганц, хоёр зүйлийг тодруулъя, нэгдүгээрт Төрийн байгуулалтын байнгын хороо энэ УИХ дахь Ардчилсан намын зөвлөлөөс тавьсан асуудлыг нэлээд нухацтай авч хэлэлцэх ёстой байсан нь харамсалтай саяын дүгнэлтээс харахад хараахан тийм энэ асуудлыг хэлэлцэж зөв бодит гаргаж чадаагүй байна гэж би хувьдаа ойлгож байгаа.

Тухайлбал би Д.Дондог даргаас асуумаар байна л даа, хадгаламж зээлийн хоршоодын хохирогчид олон мянгаар хохироод түүнийгээ татвар төлөгчдийн мөнгөнөөс хөнгөхөн төлөөд шийдвэр гаргаад аваад өгөхөөр ингээд шийдвэр гарсан, цаана нь хариуцлага тооцогдсон нэг ч албан тушаалтан байхгүй, татварын албанаас нэг ч ноцтой тэр худал хуурамч реклам гаргаж, ард иргэдийг хохирооход оролцсон, татварын албанаас нэг ч албан тушаалтан хариуцлага тооцогдоогүй, урд өмнө Бөмбөгөрийг шатахад монголын нэг компани хохирч, дээр нь олон зуугаад хохирогчид гарахад хариуцлага тооцогдсон нэг ч албан тушаалтан байхгүй. Бас энэ хилийн цэргийн вертолёт осолдоход бас л энэ маягаар өнгөрч байх шив дээ.

Тэгэхээр Д.Дондог даргаа энэ төрөөс цалин авч байгаа, төрийн удирдах албан тушаалтан, тухайн асуудлыг хариуцаж байгаа энэ хүмүүс дээр энэ төрийн албаны хариуцлагын асуудал хэдий болтол ийм байдлаар үргэлжлэх вэ? Энэ асуудлыг эрх зүйг нь зөв болгож, төрийн албаны хариуцлагыг сайжруулах бол манай Төрийн байгуулалтын байнгын хорооны гол үүргүүдийн нэг шүү дээ, түүнийгээ ярихгүй нэг загвараар яваад байдаг, яваад байдаг, хэдий болтол ингэж явах юм бэ?

Тэр төсвийн хэтрэлтийн тухайд бас асуумаар байна. Уг нь Ардчилсан намын зөвлөл аудитын дүгнэлтийг л үндэслэж гаргаж тавьсан байгаа юм шүү дээ, ямар ч улс төр, янз бүрийн  зорилго энүүгээр байхгүй. Тэр аудитын байгууллага чинь өөрөө Улсын Их Хурлаас томилогддог байгууллага, үнэхээр тэр аудитын байгууллагын мэргэжлийн чадвар, чадамж нь хүрэлцэхгүй, буруу дүгнэлт гаргаж байгаа юм бол түүнийгээ ярих хэрэгтэй, Төрийн байгуулалтын байнгын хороо, Их Хурал дээр асуудлыг оруулах хэрэгтэй шүү дээ. Эсвэл Н.Баяртсайхан сайдынх зөв юм болов уу. Аудитынх 57 тэрбум хэтрүүлсэн байна, зөрчсөн байна гээд гаргаад байдаг, Сангийн яам бол энэ бол ердийн үзэгдэл, ингээд гүйлгээ сэлгээ хоорондоо байдаг гээд сууж байдаг, аль нь зөв, аль нь буруу юм. Аль нэгэнд нь ярих хэрэгтэй шүү дээ. Сангийн яамны тооцоо үнэхээр зөв, Н.Баяртсайхан сайдын хэлж байгаа нь үнэхээр үндэслэлтэй байх юм бол энэ аудиттай чинь ярих хэрэгтэй шүү дээ. Яагаад мэргэжлийн чадамж, энэ ердийн хэвийн үзэгдлийг ингээд хууль зөрчсөн байхад дүгнэлт гаргаад байдаг.

Нөгөөтэйгүүр Д.Дондог даргаа би танаас бас Э.Бат-Үүл гишүүний гаргаж тавьсан асуудлын тухай бас яримаар байна л даа, Төрийн байгуулалтын байнгын хороо бас өөрөө төрийн институтцийн бүтцийн хувьд, Улсын Их Хурлын бүтцийн байгууллагын хувьд танай хэрэв энэ Байнгын хороо цааш цаашдаа намын удирдах зөвлөлийн энэ чиглэлээр, энэ маягаар  ажиллаад, ингээд байх юм бол бид Их Хурлын гишүүн болоод тэрэнд санал хэлээд суух нь хэр хэрэгтэй юм бэ, ер нь бол. Төрийн байгуулалтын байнгын хороо нь намтай нь зөвлөлдөөд юмаа гаргаж байна биз, тухайлбал та тэр Байнгын хороонд гишүүн биш ч гэсэн ороод нэлээд өөр, эдийн засгийн асуудлыг гаргаж тавьсан л даа, саяын таны дүгнэлтээс харагдахгүй байна лээ, тэр давхцахаар санал биш байсан л даа. Тэгээд ийм маягаар Байнгын хороо ажиллаж, төрийн институтцийг намтай хутгаж болохгүй л дээ, цааш цаашдаа энийг хэвшил болохгүй гэдгийг хэлмээр байна, энэ 3 асуудлаар та хариулт өгөөч гэж хэлэх гэсэн юм.

Д.Лүндээжанцан: - Д.Дондог дарга хариулъя.

Д.Дондог: - А.Мурат гишүүний асуултад хариулъя, тэгэхээр хадгаламж, зээлийн хоршооны асуудал, вертолёттой холбоотой аюулгүй байдлын асуудал тус тусдаа хариуцдаг байнгын хороо, мэргэшсэн хүмүүс оролцож ярилцаж шийдвэрлэдэг, ийм байнгын хороод байгаа шүү дээ. Тийм учраас тэр бүгдийг манайхан, Төрийн байгуулалтын байнгын хороон дээр задалж, нэг бүрчлэн ярьдаг функц байхгүй гэдгийг хэлье, хуулиар тогтоосон функцтэй. Бид нар бол саяын хэлдгээр Үндэсний аудитын газрын дүгнэлтээр Төсвийн байгууллагын удирдлага санхүүжилтийн тухай хуулийг ноцтой зөрчсөн, 57 тэрбум төгрөгөөр 15 сайд зөрчсөн байна гэдгийг л дүгнэлтдээ оруулж өгч байгаа юм. Яг зөрчсөн үү, үгүй юу гэдгийг манай Байнгын хороо эцсийн дүгнэлтийг нь гаргадаг Байнгын хороо бишээ, ярихын хувьд ярьсан, ингэж зөрчсөн байна гэдгийг дүгнэлтдээ оруулж ирж байна гэж хэлэх байна.

Энэ байдал хэдий болтол үргэлжлэх юм бэ гэж, энэ одоо тэгээд бид нар л асуудалдаа нэлээд чамбай хандаж байж асуудал нэг тийшээ болно шүү дээ, ганц манай байнгын хорооноос шалтгаалах зүйл биш, байнгын хороотой холбоотой асуудал ороод ирэхэд нь ямар ч элдэв дээдийн шахалт, элдэв дээдийн хорио яриагүй, даалгавар, үүрэггүйгээр хуралдуулаад дүгнэлтээ Улсын Их Хуралд оруулж ирж байгаа. УИХ-ын гишүүд дүгнэлтийг зөвшөөрөөд болно гэвэл тэрүүгээрээ явна, болохгүй гэвэл тэгээд дүгнэлт нь санал гараад тэгээд явах ийм хуультай, энэ эрх нь байж байгаа, тэгээд энэний дагуу манай гишүүд өөрсдөө анхаарч хуралдаандаа хуралдах байх.

Э.Бат-Үүл гишүүний саналын хувьд бид нар үндсэн хэлэлцэж байгаа асуудал бол Засгийн газрыг огцруулах тухай асуудал яригдсан, тэрүүгээрээ санал хураагаад цөөнх болсон, болоогүйгээр ярьж байгаа, нөгөө асуудлыг хэлэлцэх үү, үгүй юу гэдэг дээр цөөнх болсон болохоос биш хэлэлцэж явж байгаад дотроос нь асуудал гаргаж цөөнх болоогүй, хэлэлцэх асуудлын төлөвлөгөөнд байгаагүй ийм л зүйл байгаа юм. Эхдээ Э.Бат-Үүл гишүүн энэ асуудалтай холбоотойгоор  энэ тухай асуудлаа Чуулган дээр ярих эрх нь энэ цөөнх болсон гишүүдийн нэрэн дотор байж байгаа учраас би ийм асуудал тавиад дэмжигдээгүй гэдэг саналаа хэлэх боломж нь нээлттэй байж байгаа. Энэ дотор нэр нь дурдагдчихсан, энэнтэй холбоотойгоор асуудлаар гэсэн учраас, энэнтэй холбоотой асуудал гаргаж ирж ярьсан учраас тэрүүгээрээ нээлттэй байгаа гэж үзнэ гэж бодож байна.

Намын удирдах зөвлөлийн зүгээс Төрийн байгуулалтын байнгын хороонд үүрэг даалгавар өгсөн юм байхгүй, хутгалдсан юм байхгүй, би Удирдах зөвлөлийн гишүүн биш, гэхдээ бидэнд Удирдах зөвлөлийн зүгээс та нар энийг заавал ингэ, тэг гэж бидэнд зөвлөгөө өгч, тусад нь гишүүдийг цуглуулж уулзсан юм байхгүй, надад үүрэг даалгавар өгсөн юм байхгүй, би бас төрийн албыг нэлээд хэдэн жил хийлээ, бас төрийн албыг  төрийнх нь юмыг төрийнхөөр нь, намынх нь юмыг намынхаар нь тус тусдаа явж байх нь зүйтэй.

Мэдээж улс төрийн асуудалтай холбоотой ийм асуудал орж ирж байхад намынх нь удирдах зөвлөлүүдийн дүгнэлтүүд гарах байх, хуулиараа тийм л байгаа шүү дээ, хуульд өөрчлөлт хийгээд сонгууль болсны дараагаар улс төрийн намууд төрийн үйл ажиллагаанд оролцохыг нь хориглочихсон ийм зүйл заалттай бол аль аль талаасаа ийм юм гарах ч үгүй, яригдах ч үгүй байх. Одоо хуулиудаараа бол энэ асуудлууд нь аргагүй хөндөгдөж яригдаж байгаа учраас хуульд оруулах уу гэвэл өөрчлөлт оруулж болно, ийм зохицолтойгоор явна гэвэл энийгээ хаа хаанаа ойлгох ёстой, аль ч талаас дүгнэлт орж ирж л байдаг. Ардчилсан намын зөвлөлөөс ч орж л байдаг, МАХН-ын зөвлөлөөс орж л байдаг, ямар ч дүгнэлт гаргаж оруулсан бол тухайн намын удирдаж байгаа хүмүүсийн бүрэлдэхүүний шийдсэн асуудал шүү дээ гэж хэлэх байна.

Гэхдээ юу гэдэг юм, дүгнэлтэд юм тусгаагүй байна гэх юм, тэгээд яах вэ хэлсэн өгүүлбэрүүдийг бүгдийг нь нэг бүрчлэн оруулж болохгүй гэдгийг би түрүүн хэлсэн, гэхдээ огт тусаагүй байна гэж ингэж гүтгэж ярьж болохгүй, бүгд хөндөгдсөн байгаа, энэ дотор, дүгнэлт гэдэг маань тэрийг л хэлнэ шүү дээ, бүгдийг нь хөндөгдсөн асуудлаар. Манай Байнгын хороотой холбогдоогүй нарийвчилсан юман дээр бид нар дүгнэлт өгч бас болохгүй юм, ялангуяа төсөвтэй холбоотой, аюулгүй байдалтай холбоотой юм, тэгээд яах вэ, бас энэ аюулгүй байдалтай холбоотой, Ми-8-ын асуудалтай холбоотой Засгийн газрын гишүүнийг чөлөөлж өгөх тухай Засгийн газрын санал ороод ирсэн байж байгаа, гишүүн өөрөө хүсэлт гаргасан, сайд. 

Энэ асуудлыг үргэлжлэн хэлэлцэх гэтэл завсарлага аваад явсан байгаа, хүлээгдээд байж байгаа. Манай Байнгын хороотой холбоотой хариуцлага сахилгын юм яригдаж байгаа юман дээр бид хариуцлага юмаа тооцоод явна. Одоо Төрийн албаны хуулийг боловсронгуй болгохоор Төрийн албаны зөвлөлийн тайланг хэлэлцээд арга хэмжээ авах талаар асуудлыг боловсронгуй болгох талаар тогтоол гарч байгаа, энэ бүгдийг мөрдөх тал дээр анхаарал хандуулж ажиллана, ер нь төрийн албатай холбоотой юман дээр ажиллаж явж байгаа. Орон нутгийн боловсон хүчний хувьд бид нар нэлээд асуудал хандсан, одоо төвийн яам, агентлаг, гүйцэтгэх байгууллагуудын боловсон хүчинтэй асуудлыг  бас шалгуур үзүүлэлттэй байх тухай, хариуцлагатай ажиллах тухай, ёс зүйтэй, шударга ажиллах тухай зүйлүүдийг хуульд нь суулгаж өгнө.

Д.Лүндээжанцан: - Батжаргалын Батбаяр гишүүн асуултаа асууя.

Б.Батбаяр: - Тэгэхээр ийм л дээ, энэ Засгийн газрыг огцруулах асуудлыг манай энэ Зөвлөл, Иргэний зориг нам, Ард түмний нам ерөөсөө монгол төрийн язгуур эрх ашиг хөндөгдсөн гэж л тавьсан шүү дээ, энэ ч нотлогдож байгаа. Энэ Засгийн газар чинь ерөөсөө ажиллах боломж алга гэсэн ийм үндэслэлийг гаргаж тавьсан байгаа, энэ 4 тов тодорхой үндэслэлүүд байгаа л даа. Тэгээд энэ саяын Төрийн байгуулалтын байнгын хорооны дүгнэлт, МАХН-ын бүлгийн дүгнэлтийг харахад ерөөсөө энэ Засгийн газар огцрохгүй гэдэг нь ойлгомжтой болж байна, ингэж би үзэж байна л даа. Энэ дээр осол болж, олон хүн амь үрэгдэхэд Отгонбаяр сайд буруутай, Засгийн газар, МАХН олонхи бол ямар ч буруугүй гэж ингэж ярих жишээтэй.

Төсвийн зардлын хэтрэлт эрх зүйн хүрээнд болсон гээд ингээд ярих жишээтэй. Тэгэхээр энэ Засгийн газрыг огцорно гэхэд би итгэхгүй байна л даа. Тэгэхээр юу гэхээр энд надад Үнэн сонины 2007 оны 7 сарын 17-ны дугаарт гарсан МАХН-ын Удирдах зөвлөл хуралдаж тогтоол гаргалаа гээд, тогтоол гэчихсэн юм байж байна, энэ дээр юу гэсэн гэхээр МАХН бол ерөөсөө Удирдах зөвлөл нь тогтоол гаргаад Улсын Их Хурал, Засгийн газраа барахгүй, одоо бүр манай Ардчилсан намын зөвлөлд зориулж, Зөвлөлийн асуудлыг дүгнэж, ингэж тогтоол гаргадаг болсонд би бол үнэхээр харамсаж байна.

Энэ чинь одоо юу гэсэн үг вэ гэхээр өнөөгийн монгол төр гэдэг бол МАХН юм байна гэдгийг энэ тогтоолоороо баталж өглөө гэж би үзэж байгаа юм л даа. Тэгээд энэ дээр нэмээд хэлэхэд ер нь Улсын Их Хурал бол Засгийн газрынхаа гарт орсон шүү дээ, Улсын Их Хурал нь МАХН-ын Удирдах зөвлөлийнхөө гарт орж байгаа, энийг л би энд хэлэх нь зүйтэй, энийг та ер нь юу гэж үзэж байгаа юм бэ, хэн нь хариулдаг юм, би мэдэхгүй.

Ер нь ёс зүйт хууль сахидаг улс оронд бол Засгийн газар нь Улсын Их хуралд, Парламентад өргөн барьж байгаа хуулийнхаа 60-аас дээш хувийг Засгийн газар нь өргөн  барьсан байвал тэр улсыг, тэр Засгийн газрыг, тэр  Парламентыг Засгийн газрынхаа гарт орсон Засгийн газар гэж үздэг гэж би ингэж уншиж байсан, тэгвэл манайх бараг 100 хувь Засгийн газар нь өргөн барьдаг биз дээ. Түүгээр барахгүй энийг би түрүүний миний хэлдэг энэ нэг шинж тэмдэг нь гэж ингэж үзэж байгаа юм.

Хоёрдугаарт, юу гэхээр зэрэг одоо энэ Засгийн газрын 18 сайдын 16 нь Улсын Их Хурлын  гишүүн байгаа, ерөөсөө 2-хон сайд гаднаас байгаа. Тэгэхээр энэ Засгийн газрыг чинь ер нь Улсын Их Хурлынхаа гарт орсон гэж үзэх бас нэг үндэслэл юм гэж би бодож байна. Тэгээд энэ дээр та нэг хариулт өгнө үү.

Хоёрдугаарт, би энэ Төрийн байгуулалтын байнгын хорооны хурал дээр нэг асуудлыг хөндөж тавьсан юм, ямар асуудал вэ гэхээр Ч.Содномцэрэн гишүүн бид хоёрыг манай УИХ дахь Ардчилсан намын зөвлөлийн шийдвэрээр Ашигт малтмал, газрын тосны хэрэг эрхлэх газарт очиж ажил төрөлтэй нь танилцаад дүгнэлт гаргаад ир гээд явуулсан байгаа юм, тэгээд бид 2 очоод танилцсан л даа. Энэ талаар бид Төрийн байгуулалтын байнгын хороон дээр маш тов тодорхой хууль зөрчсөн, хууль тогтоомжууд гаргасан, төсөв хэтрүүлсэн, сайдын тушаалаар төсөв хэтрүүлсэн талаар нэлээд тодорхой ярьсан, энэ талаар ямар ч юм байхгүй байх юм, та энэ дээр бас хариулна уу?  

Д.Лүндээжанцан: - Д.Дондог дарга хариулъя. (10:55-11:55 Ч.Алтанцэцэг)

Д.Дондог: - Тэр намтай холбоотой асуудлыг манай бүлгийн дарга хариулах байхаа. 

УИХ Засгийн газар тарсан тухайд бол УИХ-ын гишүүн, Засгийн газрын гишүүнээр давхар ажиллаж байгаатай харьцуулж авч үзэж ярьж байна. Тэгэхээр энэ асуудлаар бол Үндсэн хууль тогтоогчид буюу Үндсэн хууль баталж байсан хүмүүсээс бид нарт асуудал тавьсан байдаг юм. Энийг ёстой ярилцаж байгаад нэг тийшээ болгоно, ийм байгаа явдал нь зохимжтой байна, Засгийн газрынхаа саналыг дагаад байна гэж үзэж байгаа бол энийг өөрчлөлтөө хийгээд зохицуулах асуудал. Бид нар тэгнэ гэвэл хэлэлцүүлэхэд бэлэн байж байгаа.

Ер нь 4, 5 гишүүн энэ тухай асуудлаар хууль санаачлаад бас санал авах гээд өгчихсөн байж байдаг юм. Дээрээс нь тийм санал орж ирсэн. Энэ бол бид бүгд ярилцаад шийдэх асуудлаа гэж.

Таны өөрийн байгууллага шалгасан тухай дүгнэлт бол энд орсон байгаа юм. Үйлдвэр, худалдааны яам Ашигт малтмалын Хэрэг эрхлэх газар дээр очиод хууль бус шийдвэр гаргасан, зардал хэтрүүлсэн, хууль бусаар машин техник авсан, орон тоо нэмэгдүүлсэн. Энэ бүх дутагдал гаргаж байгаа, шүүмжлэлтэй хандаж хариуцлага тооцох шаардлагатай гэсэн саналыг илэрхийлж байна гээд тусгачихсан байж байгаа. Тэгээд энэний дагуу дүгнэлтэд тусгагдсан асуудлуудаар үргэлжлээд ажил төрлийн асуудал, энэ юу гэдэг юм бэ хариуцлага тооцох тухай асуудал ямар буруу, зөрүү юм болж вэ гэдэг нь аяндаа ялгагдах байхаа гэж бодож байна.

Д.Лүндээжанцан: - Б.Мөнхтуяа гишүүн асуултаа асууя.

Б.Мөнхтуяа: - Бид нар өнөөдөр Засгийн газрыг огцруулах асуудал ярьж байна л даа. Энэ бол улс төрд байдаг хууль эрх зүйт төртэй газар байдаг ердийн л асуудал. Засгийн газраа огцруулна гэдэг бол хариуцлага тооцож байгаа асуудал. Хууль зөрчсөн ийм Засгийн газартаа хариуцлага тооцож байгаа асуудал гэж ойлгож байна.

Монгол Улсад өнөөдөр хариуцлага тооцох зарчим алдагдсан, шударга ёс алдагдсан, хээл хахууль авилга газар авснаас болж Монгол Улсын хөгжил хойшилж байна, монголын ард түмэн туйлдаж байна гэж бодож байна. Өнөөдөр улс орны эдийн засаг жилдээ 7, 8 хувийн өсөлттэй байгаа боловч сүүлийн 6, 7 жил Монгол Улс дахь ядуурлын хэмжээ 30 гаруй хувьтай байсаар байна. Үүнээс харахад өнөөдөр авч хэрэгжүүлж байгаа төрийн бодлого зөв бус байна гэдэг нь харагдаж байна гэж ойлгож байна. Өнөөдөр иргэд бол хүүхдийн мөнгө гэх мэтчилэнгийн тэтгэвэр, тэтгэмжийн мөнгөөрөө өдөр, хоногийг аргацааж амьдарч байгаа иргэд бол манай хүн амын 30 гаруй хувь нь байгаад бол сэтгэл эмзэглэж явдаг.

Тэгэхээр хариуцлагыг ярихад зарим жишээг хэлье гэж бодож байна.

Иргэний нисэхийн ерөнхий газартай хариуцлага тооцох ёстой гэж боддог. Тэгэхэд Иргэний нисэхийн ерөнхий газрын харьяа иргэд дээрээ терроризмын эсрэг туршилтыг хийчихдэг ийм байгууллага, саяын өнгөрсөн Ми-8-ын осолтой холбогдож яаралтай арга хэмжээ авч чадаагүй хариуцлага алдсан. Саяхан гэхэд 7, 8-хан хоногийн өмнө Хятад Улсын “Эйр Чайна” гэдэг иргэний агаарын тээврийн онгоцыг ямар ч шалтгаангүйгээр олон улсын гэрээ, конвенциудыг зөрчөөд З цаг зогсоочихсон байгаа. Тэгээд энэ байгууллагыг удирдаж байгаа нөхдүүд, хүмүүс бол олон улсын өмнө хүлээсэн гэрээ, конвенциудыг мэддэг л байх гэж ойлгож байна. Энэ хариуцлага тооцох явдлыг бид нар дотроосоо хэрэгжүүлж чадахгүй байна. Энэ “Эйр Чайна”-гийн Иргэний агаарын тээврийн онгоцыг саатуулснаас болоод Солонгосын Элчин сайдын яамнаас, Хятадын Элчин сайдын яамнаас эсэргүүцэл, нот бичиг ирүүлсэн нөхөд өө. 

Энд хариуцлага алдсан хүмүүстээ арга хэмжээ авч өгөөчээ гэсэн ийм хүсэлтийг гадны улс гүрэн хүртэл бидэнд явуулж байх юмаа. Үнэхээр ичгүүртэй байгаа биз дээ. Дээр нь би Онцгой байдлын ерөнхий газрыг хэлэхийг хүсэж байна. Хариуцлага алдсан газрууд жишээлбэл. Онцгой байдлын ерөнхий газарт хариуцлага дээд зэргээр алдагдсан. Саяын Ми-8-ын осолтой ч гэсэн холбогдуулж Онцгой байдлын ерөнхий газрыг бид хууль зөрчсөн, хариуцлага алдсан гэж буруушааж байна.

Улсын төсвийн хөрөнгийг энэ газар хувийнхаа компани шиг зарцуулдаг ийм газар. Саяын 2006 оны төсвийн гүйцэтгэл ярихад тэрбум гаруй төгрөгийн төсвийг хэтрүүлчихсэн ингээд байж байх жишээний. Энэ хүмүүстэй яагаад өдий хүртэл хариуцлага тооцохгүй, энэ олон жил энэ албан тушаал дээр нь ажиллуулдаг юм бэ. Тэгээд Онцгой байдлын асуудал хариуцсан сайдынхаа тушаалыг Онцгой байдлын асуудал эрхэлсэн ерөнхий газрын дарга нь хүчингүй болгочихдог ийм эх толгойгүй, засаг замбараагүй ийм байдал Онцгой байдлын ерөнхий газар байх юм. Хувийнхаа аж ахуйн нэгжийн бараа, таваарыг өгч байгаа юм шиг улсын нөөцөнд байдаг тос, шатахууныг хүртэл хувийн аж ахуйн нэгжүүдэд зүгээр зээлээр л өгөөд явуулчихдаг. Ямар ч бичиг баримт, гэрээ, хэлцэл байхгүй. 

Энэ мэтчилэнгээр харахад дээрээсээ доошоо хүртэл Монгол Улсад үнэхээр хариуцлага гэдэг юм байхгүй болоод байгаагийн жишээ байна. Төмөр замыг ч гэсэн би энд ярихыг хүсэж байна. Төмөр замд аваар осол болсон. Энэ үед төмөр замыг хариуцаж ажиллаж байсан, үүрэг гүйцэтгэж байсан хүмүүсийг бид нар өнөөдөр, өнөөдрийн Засгийн газарт Төмөр замын дарга болгоод тавьчихсан байж байгаа. Сая нэг сарын өмнө бид Замын-Үүдэд, өнөөдөр ч гэсэн тэр ачаа тээврийн бөөгнөрөл түгжээ Замын-Үүд өртөөн дээр үнэхээр хэцүү түвэгтэй байгаа. Тэгээд энэ асуудлыг УИХ-ын Эдийн засгийн байнгын хорооноос гишүүд очиж шалгаад энэ хүмүүстээ арга хэмжээ ав, ажлаа сайжруулж гэж хэлсэн.

Д.Лүндээжанцан: - За 1 минут, асуулт явж байгаа шүү дээ. Дараа нь үг хэлэх чинь нээлттэй байгаа шүү дээ.

Б.Мөнхтуяа: - Ингэхэд Замын-Үүд өртөөнийхөө даргыг сольсон байна, ачих буулгах ангийнхаа даргыг сольсон байна. Гэтэл тэнд хэн солигдсон бэ гэхээр энд сууж байгаа хүмүүсийн ах дүүс очоод томилогдчихсон байж байгаа байхгүй юү. Бүр тодорхойлж ярих юм бол энэ асуудлаа хариуцаж байгаа хүмүүс өөрсдийнхөө ах дүүсийг аваачаад томилчихсон байх жишээний. Энэ чинь одоо юу болж байгаа юм бэ. Энэ улсын төрийн алба гэдэг чинь ах дүүсээрээ, эрх мэдэлтнүүдийн ах дүүс нь очиж арилжаа наймаа хийдэг, бизнес хийдэг ийм газар биш ээ гэж ойлгож байна. Тэгэхээр энэ Төрийн байгуулалтын байнгын хороо өнөөдрийн хууль зөрчсөн Засгийн газартаа тооцоо хариуцлага тооцож үнэн зөв бодит дүгнэлт гаргахын оронд яагаад ингэж буруу дүгнэлт гаргав аа. Энэ хууль зөрчсөн үзэгдэл Монгол Улсад цаашдаа байг гэж үзэж байгаа юмуу гэдэг асуултыг Төрийн байгуулалтын байнгын хорооноос асууя гэж бодож байна. Баярлалаа.

Д.Лүндээжанцан: - Д.Дондог дарга.

Д.Дондог: - Б.Мөнхтуяа гишүүний эхний асуултад хариулъя. Эхний хэсэг нь ерөнхийдөө санал хэлчихлээ. Хамгийн сүүлд нь буруу дүгнэлт гаргалаа гэж байна. Тэгэхээр энэ бол хамт олны шийдвэр. Оруулж ирсэн асуудлаар Засгийн газрыг огцруулахыг дэмжих үү гэсэн санал хураалт явуулахад дэмжихгүй гээд саналаа өгчихсөн. Энэ саналыг нь би буруу байна, энийг өөрчилж оруулна гэх эрх нь Байнгын хороон даргад байхгүй. Байнгын хорооны гишүүдийн олонхи нь саналаа гаргачихсан учраас энэ дүгнэлтийг нь УИХ-д байгаагаар нь танилцуулах үүрэгтэй энэний дагуу танилцуулж байгаа юм. Тэгээд буруу, зөвийг УИХ-аас үргэлжлүүлээд ялгаж салгаад шийдвэр гаргах байхаа гэж бодож байна.

Д.Лүндээжанцан: -  Б.Эрдэнэбүрэн гишүүн асуултаа асууя.

Р.Эрдэнэбүрэн: - Баярлалаа. Хоёр товчхон асуулт асуух гэсэн юм.

Нэгдүгээрт, Д.Идэвхтэн дарга, Д.Дондог дарга хоёроос нэг ийм зүйл асуух гэсэн юм. Ер нь Намын бүлгийн дүгнэлт, Байнгын хорооны дүгнэлт хоёр дээр ихэвчлэн эдийн засаг сайжирлаа, мөнгө их олж байна гэдэг ч юмуу ийм талаараа нэлээд дөвийлгөж гол нь энийгээ ярьсан байна. Тэгэхээр мөнгө олж байгаа асуудал бол бидэнтэй огт хамаагүй юм. Энэ хэн нэгэн Засгийн газартай ч огт хамаагүй. Энэ бол цэвэр ашигт малтмалын үнийн өсөлтөөс шалтгаалж байгаа зүйл. 

Бид нар хэдэн төгрөг орж ирэхийг нь хүртэл мэдэхгүй байгаа шүү дээ. Тэгэхээр бидний хийх ажил бол олдож байгаа энэ мөнгөө яаж зарцуулах вэ, хэрхэн хуулийн дагуу зарцуулах вэ, зөв зарцуулах вэ гэдэг дээрээ л асуудал байгаа гэж бодож байгаа юм. Тэгээд одоо сайд нар энэ Засгийн газарт хариуцлага тооцох гэсэн гол үндэслэл бол энэ төсөв хэтрүүлсэн гэдэг үндэслэл байгаа л даа. Энэ бол зөвхөн М.Энхболд Ерөнхий сайдтай, хэдэн сайдуудтай холбоотой ч асуудал биш цаашдаа бид нар орж ирж байгаа, бид нараас хамааралгүйгээр орж ирж байгаа энэ мөнгийг мөнгө олдож байна гээд задгай зарцуулаад явах юмуу, зөв зарцуулж явдаг тийм жишгээр явах уу гэдэг дээр л ирээд байгаа юм л даа. 

Яах вэ намын бүлгийн дүгнэлт, Байнгын хорооны дүгнэлт бол ихэвчлэн яг одоогийн энэ ситуацитай их зориулж дүгнэлт гаргасан байна. М.Энхболд гэдэг хүнтэй, намын даргатай холбож их гаргасан байна гэж ойлгож байна. Энийг ирээдүйгээ харж, ирээдүйгээ харсан иймэрхүү байдлаар шийдвэр гаргаж болсонгүй юу. Иймэрхүү байдлаар явж болсонгүй юу Д.Идэвхтэн дарга аа, Д.Дондог дарга аа. 

Дараагийнх нь асуудал нь намын бүлгийн дүгнэлт дээр бороо орох нь батлагдахгүй байсан гэх мэтчилэнгээр тийм өгүүлбэрүүд байна л даа. Яг тэр явсан хүмүүсийн бичлэг дээр онгоцны буудлаас эхлээд нэлийтэл ус асгачихсан бороотой л байсан шүү дээ. Тэгээд ийм зүйлийг заавал одоо, бүлэг бол мэдээж Засгийн газраа хамгаалж таараа, гэхдээ иймэрхүү байдлаар, ийм өгүүлбэр оруулж олны нүдэн дээр ил байсан бүх юмыг ингэж худлаа гуйвуулж бичиж хамгаалах шаардлага байсан юмуу гэсэн ийм хоёр асуулт байна.

Д.Лүндээжанцан: - Эхлээд Д.Дондог дарга хариулъя.

Д.Дондог: - Баярлалаа. Асуултад хариулъя. Энэ байнгын хорооны дүгнэлт, Байнгын хорооны дүгнэлтэд орсон гишүүдийн хэлсэн санаанууд тусдаа юм шүү гишүүд тэрийг зөв ойлгох байх гэж бодож байна. Яагаад гэвэл өмнөх чуулганууд дээр Байнгын хорооны дүгнэлтүүд дээр миний хэлсэн санаа тусаагүй байна, ийм асуудал хөндөгдөөгүй байна гэж саналууд нэлээд гарч байсан юм. Тийм учраас энэ удаагийн дүгнэлтийг нэлээд харьцангуй дэлгэрэнгүй оруулаад тэгээд хэсэг бүлгээр нь ойролцоо саналуудыг нь нэгтгээд оруулсан нь яг дүгнэлт юм шиг хүмүүст ойлгогдчихоод байна. Энэ саналууд нь дандаа илэрхийлсэн байна, энэ зарчмыг барьсан байна, гэж үзэж байна гээд гишүүдийн хэлсэн үгийг яг тэр утгаар нь тусгаж оруулж байгаа юм. Яг одоо Байнгын хорооны дүгнэлт нь  ерөөсөө орж ирсэн тогтоолынхоо төслөөр бол Ерөнхий сайд Миеэгомбын Энхболдын тэргүүлсэн Засгийн газрыг бүрэн бүрэлдэхүүнээр нь огцруулсугай гэдгийг Байнгын хороо юу гэж үзэж байгаа юм бэ гэсэн асуудал өмнө нь тавигдаж байгаа юм.

Энүүгээр санал хураахад олонхи нь огцруулах, дэмжихгүй гэсэн ийм л дүгнэлт орж ирж байгаа юм. Бусад нь бол гишүүдийн саналыг оролцоогүй бусад гишүүдэд ийм саналууд гарч байсан байна тэрийг нь ойлголт өгөхийн тулд мэдээлэл маягаар саналуудыг нэгтгэж авч дүгнэлтэд оруулсан байгаа.

Д.Лүндээжанцан: - Д.Идэвхтэн дарга хариулъя.

Д.Идэвхтэн: - Засгийн газрыг огцруулахгүй гэж бүлэг дүгнэлт гаргахдаа ер нь эдийн засгийн нөхцөл байдал, төсвийн орлого, зарлагын байдал, улс орны хөгжлийн ерөнхий чиг хандлага, хөрөнгө оруулалтын өсч байгаа хэмжээ энэ бүгд бол сайн үйл явдлуудаа. Энэ утгаараа Засгийн газрын үйл ажиллагаанд сайн юмнууд байна. Сайн ба алдаа дутагдлыг нь дүгнэж цэгнэж үзэх юм бол сайн нь олон дахин давж байна. Огцруулах үндэслэгээнд заасан 4 баримт үндэслэлийг бүлэг дээр хэлэлцээд эд бүгд нь Засгийн газрыг бүрэн бүрэлдэхүүнээр нь огцруулах үндэслэл болохгүй юм. Харин тухайн асуудалтай холбогдуулж зарим сайд, газар агентлагийн дарга нартай хариуцлага тооцох ёстой гэсэн ийм агуулгаар дүгнэлт гарсан байгаа.

Тийм учраас зөвхөн энэ 4 үндэслэл Засгийн газрыг огцруулах бүрэн үндэслэл болохгүй гэж үзэж байгаа юм. Засгийн газрын хийж байгаа сайн ажлуудыг дүгнэж цэгнэж, үнэлэх ёстой л доо. Энэ агуулгаар манай бүлэг хандсан. Хоёрдугаарт байгаль цаг агаартай холбогдсон, гал түймэр унтраахтай холбогдсон асуудлаар гуйвуулсан, мушгисан юм байхгүй, тэр өдөр бол хур бороотой өдрүүд байсан, гэхдээ хур бороо бол нийт нутгийг хамарсан биш түр зуурын энд тэнд, ойчин, цойчин бороотой, цаад яг түймэр гарч байгаа газраа бороо орох орохгүй нь тодорхойгүй байсан гэж ус цаг уурын хүмүүс мэдээлэл өгсөн. Улаанбаатар хотод бороотой байсан, замдаа бороогүй газар  нисдэг тэрэг өөрөө буусан. Эргээд нисэх үед нь нисгэгч нар тэр нислэгийг удирдах газрынхан бол бороотой, бороогүй байгаагаа бие биеэндээ нарийн сайн мэдээлээгүй гэх мэтчилэнгийн олон учир шалтгаанууд байгаа юм байна лээ. Энэ бүгдийг олон талаас нь ярьж байгаад бүлгээс ийм дүгнэлт гаргасан юм.

Д.Лүндээжанцан: - А.Бакей гишүүн асуултаа асууя. Р.Эрдэнэбүрэн гишүүн тодруул.

Р.Эрдэнэбүрэн: - Д.Идэвхтэн даргаас дахиад тодруулчихъя.

Ер нь яах вэ энэ Засгийн газартаа хариуцлага тооцох нь цаашдаа энэ төсөв хэтрүүлэхтэй холбоотой, төсвийн сахилга баттай холбоотой энэ үйл ажиллагаанд жижиг болохгүй гэж үзэж байна гэж үзэж болох уу. Та тэгж бодож байна уу. Үнэхээр хууль зөрчиж төсвийг хэтрүүлж зарцуулсан бол хариуцлага тооцох ёстой. Бүлгийн дүгнэлтэд бас энэ тухай тэмдэглэсэн байгаа. Тухайлбал Нийгмийн даатгалын үндэсний зөвлөлийн 24 дүгээр тогтоолоор УИХ-ын баталсан хуулийг давж хууль бус шийдвэр гаргаж 2.4 тэрбум төгрөгийг нийгмийн халамжийн арга хэмжээнд хэтрүүлж зарцуулсан байгаа. Энэ хууль зөрчсөнийх нь төлөө тэр нийгмийн халамжийн асуудал хариуцсан төсвийн ерөнхийлөн захирагч менежерүүдэд хариуцлага тооцох ёстой гэж бүлгээс дүгнэлт гаргасан байгаа. Энэ дүгнэлтийн ерөнхий агуулга нь бол цаашдаа хууль зөрчсөн тохиолдлуудад хариуцлага хүлээж байх ёстой гэсэн агуулгыг илэрхийлж байгаа юм. Тэр төсөв хэтрүүлэн зарцуулсан сайд нарын нөхцөл байдлыг үзэхээр хэмнэгдсэнээ зарцуулдаг, төлөвлөгөөнөөс давсан орлогоо зохицуулж зарцуулах эрхийг Сангийн сайдын тушаалаар урьд нь олгогдсон байсан энэ хүрээндээ хийчихсэн юм байна гэж үзсэн.

Бас Монгол Улсыг хөгжүүлэх санд орж ирсэн орлогоо сангаас тусгаарлаж тэр Монголбанкинд хадгалуулахдаа тэр дансны бичилтээс болж 56 тэрбум төгрөг хэтэрч зарцуулагдсан байна гэдэг нь бас тогтоогдож байгаа. Ийм учраас ерөнхий том утгаараа бол хууль зөрчсөн үйлдэл байхгүй гэж үзэж байгаа юм.

Д.Лүндээжанцан: - А.Бакей гишүүн асуулт асууя.

А.Бакей: - Төрийн байгуулалтын байнгын хорооны дүгнэлт дээр нэг сонин дүгнэлт байна.

Улс төржихгүйгээр шударгаар хандах хэрэгтэй гэж. Улс төржихгүйгээр шударгаар ханд. Энэ өгүүлбэрийг би сайн ойлгохгүй байна. Өөрөөр хэлбэл УИХ-ын гишүүд хуулиар тогтоосон бүрэн эрхийнхээ дагуу шударга бус байдлыг таслан зогсоохын төлөө, шударга ёсыг тогтоохын төлөө Засгийн газарт шаардлага тавьж байгааг улс төржихгүйгээр шударга ханд гэж хэлж болж байгаа юмуу. Энэ юу гэсэн үг вэ. Өөрөөр хэлбэл ялангуяа төрийн өндөр дээд албан тушаалтнууд хуулийг өөрсдөө уландаа гишгээд хуулийг зөрчөөд яг хариуцлага тооцох, хууль бус үйлдлийг таслан зогсоох болоод ирэхээр хамаг гол хариуцлагыг доош нь чихээд, өөрөөр хэлбэл дунд, доод тушаалын албан тушаалтнуудыг ажлаас нь халаад өөрсдөө нэр цэвэр үлдчихдэг. Энэ бол ерөөсөө Монгол төрд бол амь бөхтэй байж байгаа үзэгдэл л дээ. Тэгэхээр дарга нар төрийн өндөр дээд албан тушаалын дарга нар бол өөрсдөө хариуцлага хүлээхгүй байгаа нь шударга ёс юмуу. 

Тийм нөхцөлд улс төржихгүйгээр, сөрөг хүчинд улс төржихгүйгээр шударгаар хандаач ээ гэж ингэж хэлж болж байгаа юмуу, үгүй юү. Ер нь Монгол Улсад эрх зүйт төр гэж байна уу. Өөрөөр хэлбэл хуулийг эрхт зүйт төр гэдэг чинь бол одоо төрийн өндөр дээд албан тушаалтнууд өөрсдөө хуулийг дээд зэргээр дээдэлж хуулийн дагуу иргэдтэйгээ бусад субъектүүдтэй харьцахыг хэлж байгаа шүү дээ. Гэтэл хуулийг ингэж улан дээр гишгээд тэгээд шударга төр бүрдүүлнэ гэж ярьж болж байгаа юмуу, үгүй юү. Ер нь шударга төр бүрдүүлэхийн тулд Төрийн байгуулалтын байнгын хороо одоо юу хийж байна вэ. Ийм дүгнэлт хийж болж байгаа юмуу, үгүй юү гэсэн ийм үндсэн асуултад хариулт авмаар байна.

Д.Лүндээжанцан: -  Д.Дондог дарга хариулъя.

Д.Дондог: - Тэгэхээр УИХ-ын хуульд гишүүдийн бүрэн эрхтэй холбогдуулаад хэлсэн үгнийхээ төлөө хариуцлага хүлээх гээд байж байдаг. Тэгээд УИХ-ын гишүүдийн хэлсэн үгийг л өнөөдөр шүүмжилж асуугаад байна л даа. УИХ-ын гишүүдийн хэлсэн үгийг шүүмжилж асуугаад байна л даа. Гишүүд өөрийнхөө бодож санаж байгааг чөлөөтэй илэрхийлнэ. Энэнийхээ төлөө хариуцлага хүлээхгүй гээд хуулийн заалттай. Энэ хэлсэн үгийг нь энд иш татаж мэдээлэл өгөх зорилгоор оруулж ирж байгаа юм.

Харин А.Бакей гишүүнд баярлалаа. Бас санааг хөндөж тавилаа. Тэр санаануудыг энэ гишүүд хэлсэн байна. Улс төржилгүйгээр энэ төрийн ажлыг явуулъя гэдгийг хэлсэн байна гэдэг дээр анхаарсанд баярлалаа. Нөгөө талаас Байнгын хорооны дүгнэлт гээд  хэлээд байна шүү дээ. Би түрүүн хэлсэн шүү дээ Байнгын хорооны дүгнэлт нь дороо тавьсан асуудлаар нь тодорхой саналыг санал хурааж гарсан. Энэ бол гишүүдийн олонхиор гарч ирж байгаа дүгнэлтээ. Бусад нь гишүүдийн хэлсэн саналаа. Саналын хувьд бид нар Их Хурлын гишүүддээ ийм ийм саналууд хэлж байлаа. Ийм байр суурьтай байлаа. Ингэж үзэж байлаа гэдгийг танилцуулсан мэдээллийг дүгнэлтдээ оруулсан юм.

Яагаад вэ гэвэл бидний хэлсэн үгийг оруулахгүй байна гээд гишүүд шүүмжлээд байгаа юм. Оруулахаас өөр та нар ингээд ингээд оруулчихлаа тэр хүний үгийг ингээд оруулчихлаа, энийг оруулахгүй байна гэсэн юм хэлээд байна. Тэгж болохгүй дээ. Бүгдийнх нь саналыг оруулбал бүгдийг нь оруулаад, оруулахгүй бол болих санал дээр л явна шүү дээ. Түрүүний Байнгын хорооны хурлууд дээр дутуу оруулаад байна гэсэн, сая бүгдийнх нь хэлсэн үгнээс гол гол юмнуудыг авч оруулсан. Түрүүн С.Отгонбаяр сайдын хэлсэн үгийг орууллаа л гэж байна лээ. Тэгээд гишүүн хүн хурал дээрээ орж ирээд саналаа хэлж байхад оруулахгүй байна гээд би яах вэ одоо. Тийм асуудал хэлснийг нь чи боль оо чиний асуудлыг ярихгүй, чи энэ асуудалтай холбогдсон, чиний саналыг оруулахгүй гэх эрх байхгүй шүү дээ. Бүрэн эрх нь байгаа гишүүний хувьд оруулахаас өөр арга байхгүй. Тэгээд энийг жишээ дурдаж ярьж байгаа шүү дээ. А.Бакей гишүүний хэлж байгаа юмтай арай өөр л дөө.

Д.Лүндээжанцан: -  А.Бакей гишүүн нэг минутаа ав.

А.Бакей: - Тэр улс төржихгүйгээр шударгаар хандана гэдгийг бол УИХ дахь МАХН-ын гишүүд хэлсэн юм байна гэж ойлголоо. Тэгэхдээ одоо Байнгын хорооны дүгнэлтэд тэр болгоныг бүгдийг нь тоочиж оруулаад Байнгын хороо гэдэг чинь УИХ-ын хамгийн гол нэгж байгаа шүү дээ. Тэгэхээр тэрийг базаж Байнгын хороо улс төрийн бас чухал асуудалд Байнгын хорооны үүднээс чухал дүгнэлтийг базаж гаргаж яагаад болдоггүй юм бэ. Ер нь би түрүүн асуусан л даа. Шударга төрийг бүрдүүлэхийн тулд Төрийн байгуулалтын байнгын хороо юу хийж байгаа юм бэ. Зүгээр орж ирсэн асуудлыг гишүүдэд тэр тэгж байсан, энэ ингэж байсан гэж биччихээд суугаад байгаа юмуу, эсвэл Байнгын хороо тодорхой хийж байгаа юм харагдахгүй байна. Энэ талаар асуух гэсэн юм.

Д.Лүндээжанцан: - Д.Дондог дарга.

Д.Дондог: - Тэгэхээр Байнгын хороо гишүүдийн хэлсэн үгийг нэгтгээд дүгнээд байх юу бол байхгүй юм. Оруулж санал хураалгаж байгаа асуудлаар нь нэгдсэн дүгнэлт гаргана уу гэхээс биш Байнгын хорооны дарга энийг нэгтгээд гишүүд ингэж хэлсэн байна ийм байр суурь гаргалаа гэж бас хуулийн заалт байхгүй, тэр утгаараа болохгүй, боломжгүй байгаа болоод Байнгын хороо тусгайлан дуугарахгүй, оруулж ирсэн асуудал дээрээ санал хураагаад тэр саналыг нь Байнгын хорооны гишүүдийн гаргасан санал болгоод, олонхиор гаргасан санал, Байнгын хорооны дүгнэлт гэж ингэж оруулж ирж байгаа юм.

Төрийн байгуулалтын байнгын хорооны хувьд төрийн ажилтай холбоотой асуудлыг авч үздэгийн хувьд бол бид нар боловсон хүчний томилгоо, шалгуур, ёс зүйтэй холбоотой асуудлуудыг олон удаа ярьж байгаа шүү дээ. УИХ-ын гишүүдийн болоод төрийн өндөр албан тушаалтны ёс зүйн асуудлыг УИХ-ын гишүүдийн ёс зүйн дүрэм гээд батлах гээд явж байтал манай Байнгын хорооны зарим гишүүд төрийн өндөр албан тушаалтны ёс зүйг дүрэм болгоно гээд санал гаргаад дараа дахиж ярья гэсэн. Тэгээд санаачилсан улсууд нь болохоор бид нар Их Хурлын гишүүний ёс зүйн дүрэм оруулсан. Энийг бид нар бүрэн дүүрэн хүлээж авч болохгүй байна гээд ингээд зогсоод дахиж асуудал нь орж ирэхгүй байгаад байгаа юм.

Төрийн албаны зөвлөлтэй холбоотой асуудлыг бид нар өнгөрсөн 7 хоногт тайланг сонсоод тогтоол гаргах гэж байна, тогтоолын төсөл бэлэн болчихсон байна. Ингээд З дахь асуудал нь Төрийн албаны тухай хуульд, бидний зүгээс санаачилж хууль боловсруулъя гэж бодож байсан. Өнгөрсөн чуулганы намрын хуралдаан дээр Ерөнхийлөгч хууль санаачилна гэсэн учраас тэрийг хүлээж манай Байнгын хорооноос хоёр гишүүн энэ хуулин дээр ажилласан байгаа бүрэлдэхүүнд нь орж. Ингээд хууль нь хэлэлцэх эсэхийг ярьж байгаа. Хуулин дээр нэлээн нухацтай ажиллая, ер нь төрийн албан хаагчдад тавих шалгуурыг анхан шатнаас нь дэвших зарчмаар, чангатгах зарчмаар мэдлэгтэй, туршлагатай ийм хүмүүсийг ахиулж явж байя гэдэг ийм шалгуурыг хийж байгаа.

Орон нутгийн боловсон хүчинтэй холбогдуулаад хуулиудад нэлээн өөрчлөлтүүд хийж өгсөн байгаа. Өөрөөр хэлбэл төрийн албаны шалгалтад тэнцсэн, энэ албанд З-аас доошгүй жил ажилласан ийм хүн хариуцлагатай алба хашиж байх нь зүйтэй юм. Төрийн алба гэдэг бол хэн хэн нь гэнэтхэн орж ирж ингэж хийдэг алба бишээ. Бэлтгэгдсэн, тэгээд доод шатнаас нь ажилласан ийм хүмүүс ажиллах нь зүйтэй гэдэг ийм зарчмыг барьж байгаа. Одоо төрийн албан хаагчидтай холбоотой асуудлаар уулзалт хийхдээ, зөвлөлгөөн хийхдээ, семинар хийхдээ шударга зарчмыг баримталж энэ тавигдаж байгаа сөрөг үзэгдлүүдээс давж гарах талаар байнгын зөвлөлгөөн өгч ингэж ажиллаж байгаа. Одоо энэ Төрийн албаны хуулийг гарахаар нэлээд зүйл боловсронгуй болох байхаа гэж бодож байна.

Д.Лүндээжанцан: - Б.Батбаатар гишүүн асуултаа асууя.

Б.Батбаатар: - Байнгын хорооны дүгнэлт бол оруулж байгаа асуудлаар, санал хураалтаар дүгнэлт нь гарч тэрийгээ Их Хуралд танилцуулах ёстой. Тэр ч дагуу гарсан. Тэгээд Засгийн газрыг огцруулах нь үндэслэл муутай зүйл байна. Засгийн газрыг энэ хэвээр нь бүрэн бүрэлдэхүүнээр нь ажиллуулах нь зүйтэй гэсэн дүгнэлтүүд орж ирсэн байна.

Нэгэнт нэр бүхий гишүүд олонхи болж Засгийн газрыг авч үлдэхээр Байнгын хорооны шийдвэрийг гаргуулж чаджээ. Тэгэхдээ энэ шийдвэр гаргуулж чадсан, олонхи болж чадсан гишүүд нь өөрсдөө энэ ер нь үнэхээр ноцтой зөрчил гаргасан сайдууд байна, энэ сайдуудад хариуцлага тооцох хэрэгтэй гэдгийг нэлээд олон гишүүд Байнгын хороон дээр олонхи болж чадсан гишүүд энийг олон удаа давтаж хэлсэн юм шиг байна. Тэгэхээр энэ ноцтой зөрчил гаргасан, хариуцлага тооцох ёстой сайдууд гэж хэн хэнийг хэлээд байгаа юм бэ. Засгийн газрын 18 сайдаас хэн хэн гэдэг сайд нарыг хэлж энэ асуудалдаа оруулж байгаа вэ. Энийгээ олонхи болж чадсан, хэрвээ Байнгын хороо хэлж мэдэхгүй байгаа бол олонхийг бүрдүүлж чадсан Байнгын хорооны гишүүд нь нэрээр нь хэлж өгнө үү гэж хүсмээр байна.

Ахиц дэвшил байгаа, ийм ийм зүйлүүд шийдэгдсэн учраас Засгийн газрыг бүрэн бүрэлдэхүүнээр огцруулах шаардлагагүй гэж үзэж байна гээд нэг 10-аад зүйлийг жагсаагаад ар араас нь үргэлжлүүлээд биччихсэн байна. Энэ 10-аад зүйлийг жагсаахад энэн дотроос татварын хувь хэмжээ буруулсан, хүүхэд залуучуудад нийгмийн халамж тавьсан, мөн улсын валютын нөөц тэрбум долларт хүрсэн, мөн Мянганы хөгжлийн зорилт гэх мэтээр энэ бүх асуудлыг бичжээ Засгийн газар хийлээ гэж.

Тэгэхээр УИХ-ын шийдэж гаргасан асуудлуудыг УИХ-ын баталсан хуулиудыг Байнгын хороо Засгийн газрын ажил гэж үзэж байна уу. Нэг ёсондоо УИХ-ын шийдвэрүүдийг үгүйсгэж Байнгын хороо Засгийн газрын шийдвэр талд байна. Засгийн газар болгож өөрчилж байна гээд. Энэ дотроос харин нэг л зүйлийг нь хэлсэн байгаа. 10-аад зүйлээс Оюутолгой, Тавантолгойн төслүүдийг хэрэгжүүлэхээр гэрээний төслийг оруулж ирсэн гэдгийг. Энэ нь Засгийн газрын хийсэн ажил гэдэгтэй санал нэгдэж байна. Тэгэхдээ энэ маань өөрөө тийм зөв зүйтэй зүйлээр ороод ирсэнгүй гэдэг дээр их олон хүмүүс ярьж байгаа. Энийг юу гэж үзэж байгаа юм бэ. 

Олонхийн санал, дүгнэлт шийдвэр болж байгаа гэдэг утгаараа цөөнхийн зарчмын зөрүүтэй оруулсан саналыг хэлэлцэх асуудлаар Байнгын хороо тогтоолын төсөл оруулах боломж байгаагүй юү гэдгийг асуух гэсэн юм.

Д.Лүндээжанцан: -  Д.Дондог дарга хариулъя

Д.Дондог: - Б.Батбаатар гишүүний асуултад хариулъя.

Нэлээд олон зүйл заалтыг жагсаагаад оруулж хийчихсэн байна дүгнэлт гаргахын тулд гэж байна. Энэ дүгнэлтүүдийн, З дахь асуудал л даа. Гишүүд нэр заагаад хэлсэн байгаа. Тухайлбал ийм ийм саналууд хэллээ гээд гишүүдэд хамааралтай, хэлсэн саналуудыг нь бид нар түрүүний тэр нэгдүгээр зүйлд заасан саналуудтай адилхан багцлаад хийчихсэн юм. Гишүүдийн л хэлсэн санал, тэрнээс Байнгын хороо энэ дээр ийм байна, ийм юм байна гэсэн нэгтгэсэн дүгнэлтүүд бишээ. Байнгын хорооны нэгтгэсэн дүгнэлт ганцхан зүйл дээр санал хураалт гарсан гэж яриад байгаа шүү дээ. Бусад нь гишүүдийн хэлсэн үгийг танилцуулж, мэдээлж байгаа юм гэж хэлмээр байна.

Засгийн газрын асуудал мөн үү гэвэл Байнгын хороо тийм дүгнэлт, санал хэлээгүй, өөрөөр хэлбэл аливаа нэгэн хууль, гарсан шийдвэрүүд бүгд Засгийн газрынх, Их Хурлын биш, эсвэл бүгд Их Хурлынх гэж юм хэлээгүй, зүгээр ер нь Засгийн газар нь хуулиа өргөн бариад Их Хурал нь шийдсэн тохиолдолд хамтын шийдвэр л байгаа ерөнхий цаг хугацаа нэлээд шаардсан, Засгийн газар нь саналаа боловсруулж тооцож ирүүлсэн, Их Хурал нь тэрийг нь шийдэж өгсөн, тэгээд Засгийн газар гүйцэтгэдэг энэ горим зарчмаараа л явж байгаа. Тэрнээс энэ дээр ийм ийм асуудлыг Засгийн газар шийдсэн, энийг шийдээгүй гэж Байнгын хорооноос өгч байгаа дүгнэлт биш. Б.Батбаатар гишүүн энийг зөв ойлгох байхаа гэж бодож байна.  

Хамгийн сүүлд нь дэмжихгүй гэсэн, өөрөөр хэлбэл Засгийн газрыг огцруулъя гэсэн саналыг дэмжиж санал гаргаж болоогүй юмуу гэсэн асуулт асууж байгаа үндсэндээ бол яагаад дэмжихгүй гэж гаргасан бэ гэхээр гишүүд саналаа өгч байгаа болохоор энийг чинь гишүүдийн саналын олонхийг барьж байж дүгнэлтээ тавьсан шүү дээ.

Д.Лүндээжанцан: - Б.Батбаатар гишүүн тодруулъя. Батбаатар.

Б.Батбаатар: - Байнгын хороо бол УИХ-ын бүтцийн томоохон нэгж байгууллага, тэгэхээр энэ дээр ингэж Байнгын хорооны дүгнэлт бол би асуухдаа хэлсэн. Олонхийг бүрдүүлж байгаа хүмүүс Байнгын хорооны санал дүгнэлт, шийдвэрийг УИХ руу оруулж ирж байгаа. Харин тэр олонхийг бүрдүүлж байгаа хэсэг маань тодорхой ахиц дэвшил байгаа тул Засгийн газрын үйл ажиллагааг бүхэлд нь буруутган бүрэн бүрэлдэхүүнээр огцруулах шаардлагагүй гэж үзэж байна гэж байна. Тэгэхээр олонхи энэ ахиц дэвшил байгаа болохоор бүхэлд нь буруутган бүрэн бүрэлдэхүүнээр нь огцруулах шаардлагагүй гэж үзсэнээр Байнгын хорооны дүгнэлтийг гаргасан, шийдвэрийг гаргасан. Тэгэхээр энэ маань өөрөө Их Хурлын баталсан шийдвэрүүдийг Засгийн газрын хэрэгжүүлж байгаа арга хэмжээ болгож Засгийн газрын бий болгосон арга хэмжээ бол.

Д.Дондог: - Эхний асуудалд үндсэндээ би түрүүн хариулж өгсөн дөө. Гишүүдийн хэлсэн саналыг базаад нэгтгээд ийм саналууд хэллээ, ингэж үзэж байсан байна гэдэг л санал. Сүүлийн тэр ноцтой зөрчил гаргасан ямар ямар сайдууд байгаа юм бэ гэж. Яг байнгын хороон дээр тэр тэр сайдуудыг огцруулъя гэдэг санал энэ удаа гараагүй юмаа. Ийм ёс зүйн ноцтой зөрчил гаргасан хүмүүстэйгээ хариуцлага тооцож ажиллах нь зүйтэй гэдэг ерөнхий саналыг хэлж байсан. Тэр хэлсэн улсынх нь нэрийг энд дурдаад өгчихсөн байж байгаа. Гараагүй саналын тухай би тэр байгаа болов уу гэж багцаалж хэлэх боломжгүй шүү дээ тиймээ.

Д.Лүндээжанцан: - Г.Занданшатар гишүүн.

Г.Занданшатар: - Баярлалаа. Төрийн байгуулалтын байнгын хорооноос асуух нэг асуулт байна.

Төрийн байгуулалтын байнгын хорооны дүгнэлттэй холбоотойгоор гишүүд асуулт асуугаад бас гишүүдийн хэлсэн үг, санал, дүгнэлт ороогүй байна гэж яригдаад байна л даа. Ер нь Байнгын хорооны дүгнэлтийг танилцуулахад бүх гишүүдийн санал, дүгнэлтийг бүрэн тусгаж байх ёстой байдаг юмуу үгүй юү. Энийг би юутай холбож асуух гээд байна вэ гэхээр өнгөрсөн 5 дахь өдрийн чуулганаар төсвийн гүйцэтгэлийн асуудлыг хэлэлцэхэд Төсвийн зарлагын хяналтын дэд хорооноос Төсвийн зарлагын хяналтын дэд хорооны санал, дүгнэлт гэсэн нэртэйгээр Төсвийн зарлагын дэд хороон дээр огт яригдаагүй, хэлэлцэгдээгүй асуудлыг Дэд хорооны дарга санал, дүгнэлт болгоод танилцуулчихсан л даа. Энэ маань Төсвийн зарлагын хяналтын дэд хороогоор яригдаагүй, гишүүдийн санал тэнд огт тусгагдаагүй, хэлсэн ярьсан үг нь огт тусгагдаагүй ийм практик Их Хуралд байгаад байна. Энийг нэг харьцуулж хэлж өгөөч.

Төсвийн зарлагын хяналтын дэд хороон дээр бидний гарсан саналаар бол одоо энэ огцруулах үндэслэлд ороод байгаа 15 сайд Төсвийн хууль зөрчсөн байна гэдгийг З шалтгаантай байна гэж үзсэн. Нэгдүгээрт нь энэ УИХ-ын өөрийнх нь баталсан хууль тогтоомжийн дагуу Төсвийн тухай хуульд өөрчлөлт оруулаад гэнэтийн ашгийн татварыг Монгол Улсын хөгжлийн санд шилжүүлж байхаар төсвийн зарлага болгож бүртгэж шилжүүлж байхаар, Монголбанкинд шилжүүлж байхаар тусгасан.

Энэ нь үндсэндээ бодит зарлага биш 94.1 тэрбум төгрөгөөр Төсвийн орлого давж биелсэн, гэнэтийн ашгийн татвар давж биелсэн, тэр хэмжээгээрээ төсвийн зарлага бичигдээд 94.1 тэрбум гэдэг бол 57 тэрбум төгрөгөөс их байгаа биз дээ. Энгийн арифметик бодоод үзэхэд. Энэ төсвийн зарлагын бичилт үнэн хэрэг дээрээ төсвийг хэтэрсэн болгож харагдуулж байгаа. Төсвийн хууль, сахилга зөрчсөн бус ийм асуудал байна гэдгийн нэгдэх шалтгаан.

Хоёрдугаар шалтгаан бол энэ төсвийг дээрээс баталж өгсөн төсвийн орлогыг олоод цаашаа орлого олох боломжийг олгохгүй байх, хайхгүй байх, төсвийн гарсан зардлыг бүгдийг нь зарцуулж байх тэр хоцрогдсон сэтгэлгээг халахын тулд төсвийн давсан орлогыг хянаж байх, зардлыг зарцуулж байх ийм хоёр дахь шалтгаан Төсвийн байгууллагын удирдлага, санхүүжилтийн тухай хуулийн дагуу ийм боломжийг сайд нарт өгчихсөн энэ хуулийнхаа дагуу хийчихсэн ийм хэтрэлт байгаа.

Гурав дахь нь, зарим нэг төсвийн менежер, төсвийн ерөнхийлөн захирагч нар төсвийг хэтрүүлэн зарцуулсан ийм гурван шалтгаантай асуудал байгааг хавтгайруулж ингэж байгааг Төрийн байгуулалтын байнгын хороо хэлэлцэж үзээд Засгийн газар нийтдээ огцруулах үндэслэл биш юм байна, энэ улс төржилгүй шударгаар асуудлыг шийдье, харин тэр хариуцлага тооцох ёстой хүмүүст нь тооцъё гэсэн санал оруулж ирсэн гэж ойлгож болох уу Төрийн байгуулалтын байнгын хорооноос асууж байна.

Гуравдугаарт нь, энэ Төрийн байгуулалтын байнгын хороог буруу дүгнэлт гаргасан гэж хэлэх гээд байна л даа. Буруу дүгнэлт гаргасан гэж хэлэх гээд байгаа юм бол Төрийн байгуулалтын байнгын хорооны саналаар Засгийн газрыг огцруулъя гэж хэлээд байх юм. Тэгээд С.Баярцогтод хандаад нэг юм хэлчихмээр байна. Өчигдрийн, уржигдрын Лхагвасүрэн гуайн бичсэн нэг ярилцлагаа байна лээ. Тэр нь дээр муу далавчтай болохыг хүсэх нь ердөө л сарьсан багваахайг амталж үзэх гэсэн хэрэг гээд биччихсэн байна лээ. Тэгээд тэрийг олж уншвал зүгээр байх шүү гэж бодож байна. Тэгээд дандаа Засгийн газар огцруулах, сайд нарыг огцруулах асуудал дээр идэвхиждэг, бусад үед нь энэ төсөв зөрчигдөж байх үед сөрөг хүчин хаана нь хяналтаа тавьж байсан юм бэ, процесс үедээ бас хяналт тавьж байх хэрэгтэй шүү. Тийм учраас энэ дээр улс төржихгүй гэдэг шалтгаанаар энийг хэлсэн байх гэж бодож байна. Тайлбар хийгээд байгаа учраас би хариулаад байна. Ингээд Төрийн байгуулалтын байнгын хороонд баярлалаа. 

Д.Лүндээжанцан: - Д.Дондог дарга.

Д.Дондог: - Байнгын хорооны  дүгнэлтэд УИХ-ын гишүүдийн хөндөж тавьж байгаа асуудлуудыг тусгах ёстой гэж ойлгож байгаа. Гэхдээ нарийвчлан тийм тийм асуудлыг нь тусгана, тийм тийм асуудал тусгахгүй гэсэн юм байхгүй. Ерөнхийдөө гишүүдийн зарчмын гэж үзэж байгаа, өөрийнхөө анхаарлыг хандуулж, төвлөрүүлж хэлж байгаа үгнүүдийг яг хэлсэн өгүүлбэрээр нь цувуулаад бичнэ гэвэл үгүй, энэ протоколд орж байгаа учраас базаад асуудлуудыг нь хөндөхөөр хэмжээнд хийгээд тэгээд өнөөдөр тэр хэмжээндээ асуудлуудаа хөндөж ярьж байна гэж ойлгож байна.

Аль нэгэн байнгын хорооны хуралдааны санал, дүгнэлтэд огт яригдаагүй, хөндөгдөөгүй асуудал тусгагдах үндэслэл байхгүй, энэ бол харин хуулиар байж болохгүй зүйлээ гэж хэлэх байна. Ер нь цаашдаа гишүүд Байнгын хорооны хурал дээр миний саналыг яг энийг тусгаарай гэж давхар хэлж баймаар юм байна. Тэгвэл тэр саналыг хэрвээ орхигдуулсан байвал би хэлсээр байтал энэ саналыг орхичихлоо гэж ингэж хэлэх, зүгээр Байнгын хорооны хурал дээр хэлсэн үгийг нь бүгдийг нь тусгана гэвэл боломжгүй зүйл гэж ойлгогдохоор байна.

Хариуцлага тооцож болох уу гээд ямар зүйл асуучихав. Төрийн байгуулалтын байнгын хорооноос, хариуцлага алдсан хүмүүстээ хариуцлага тооцож болох тухай саналыг гаргасан гишүүд тэрнийг би энэ дээр дурдсан. Одоо асуудлыг чинь оруулж ирдэг субъектүүд байна тиймээ. Зарим нь өөрөө хүсэлтээ гаргана, зарим нь саналаа оруулж ирнэ, энэтэй хариуцлага тооцъё гэдэг юм Засгийн газраас, Их Хурлаас аль алинаас нь ороод ирж байгаа бол Байнгын хороогоор хэлэлцээд шийдвэрүүд гаргах боломжтой. Тэгээд Их Хурал дээр танилцуулна, Их Хурал эцсийн шийдвэрийг гаргах ийм процессоор явна.

Д.Лүндээжанцан: - Г.Занданшатар гишүүн тодруулах юм байна.

Г.Занданшатар: - Төрийн байгуулалтын байнгын хорооны дүгнэлттэй холбоотойгоор бас буруу байна гээд санал, шүүмжлэл гараад байна л даа. Тийм учраас Төрийн байгуулалтын байнгын хорооны Засгийн газрыг огцруулах тухай саналыг дэмжих боломжгүй гэсэн дүгнэлтийг тэгвэл Засгийн газрыг огцруулъя гэсэн дүгнэлтээр өөрчлөх боломж байгаа юү. Тэгж үзэж болох уу, тийм санал гарч байна гэж үзэж болох болов уу.

Д.Дондог: - Надаас асууж байна уу тиймээ. Тэгэхээр Байнгын хороо хуралдаад нэг л удаа хуралдаад шийдвэр гаргачихвал Их Хурал дээр ийм юм яригдаж байна, одоо буцаад нөгөө шийдвэр гаргая гэхгүй шүү дээ.

Г.Занданшатар: -  Их Хурал өөрөө санал хураахдаа.

Д.Дондог: - Их Хурал өөрөө санал хураагаад тэгээд тэр Байнгын хорооны санал дэмжигдэхгүй бол нөгөө санал нь дэмжигдээд л явна шүү дээ. Байнгын хороон дээр ярихдаа бол нэр бүхий гишүүдийн тавьсан саналаар санал хураалт явагдсан. Одоо Байнгын хорооны дүгнэлт дээр санал хураалт явагдана. Дэмжих боломжгүй байна гэсэн дүгнэлтээр санал хураалт явагдаад хажуугийн санал нь  дэмжиж огцруулъя гэдэг санал нь үлдэнэ.

Д.Лүндээжанцан: - М.Энхсайхан гишүүн асуултаа асууя.

М.Энхсайхан: - Баярлалаа. Ардчилсан намын зөвлөлөөс Засгийн газрыг огцруулах санал бол үнэн хэрэг дээрээ Засгийн газартай хариуцлага тооцох тухай биш 2008 оны сонгууль руу харсан улс төр гэдэг нь ойлгомжтой, энийг хэн ч гэсэн ойлгож чадна гэж бодож байна.

Тэгээд ялангуяа ярьж байгаа өнгө аясаас нь харах юм бол 2008 оныхоо сонгуулийг бодсон ийм явган улс төр явж байна. Хамгийн гол нь Засгийн газрыг огцруулах асуудал яригдах энэ хэмжээгээр нийгэм өөрөө тавгүй байдалд ордог, хийж байгаа ажлууд цалгарддаг, дунд болоод доод шатанд хариуцлага алдардаг. Энийг бүгд ойлгож байгаа байхаа. Тийм учраас энд тавьж байгаа асуудал бол тийм үндэслэлтэй санал бишээ. Гэхдээ яригдаж байгаа асуудал дотор жишээлбэл МАХН-ын Удирдах зөвлөл Засгийн газрыг огцруулахгүй гэсэн ийм саналыг гаргалаа. Нам нь дээр нь гарчихжээ гэдэг ийм асуудлыг их яриад байх юм. Тэгээд би зүгээр Ардчилсан намд байсан хүний хувьд, бас Ардчилсан намын урьд нь хийж байсан ажлынх нь хувьд харахад өөрсдөө бас ийм шийд гаргаж байсныгаа мартаа юу гэж сануулах гээд байгаа юм. Яах вэ өөрсдөөс нь асуугаад тодруулчихъя гэж бодож байгаа юм.

1996 онд жишээлбэл Монгол оронд Засгийн газрыг огцруулдаг энэ ажил эхлэхэд Ардчилсан нам, тэр нь дотор Ц.Элбэгдорж, Э.Бат-Үүл, Социал демократ нам Р.Гончигдорж, С.Баярцогт бүгдээрээ л хамтарч хуралдаад Засгийн газрыг огцруулъя гэдэг санал гаргаж байснаа мартчихаа юу. Энэ бол би та нарыг буруутгаж байгаа хэрэг биш угаасаа шийдвэр гаргах арга механизм өөрөө ийм байсан юм, одоо ч ингэж явж байгаа. Энэ нэг их тийм буруу эд биш ээ. Энийг хоосон тойрч улс төржүүлээд байх хэрэггүй. Энийгээ та бүгд олны өмнө хэлээд өгөхгүй юү гэдэг нэг асуултыг тавимаар байна.

Нөгөө талаас Л.Гансүх гишүүн, С.Ламбаа гишүүн нар ингэж их ярих юм. Хуулийн өмнө бүгд тэгш тэгш л гээд яриад байх юм. Тэр зарчим бол нэг их тийм үнэнд нийцдэг зарчим биш шүү дээ. Мөнгөтэй хүний өмнө хууль тэгш байж чаддаг юм уу, жишээлбэл энд сууж байгаа Мо даргын өмнө хууль тэгш байх уу, Г.Батхүүгийн өмнө хууль тэгш байх уу, гудамжны нэг Дорж юмуу, Дондогтой харьцуулахад та нар хуулийн өмнө тэгш байж чадах юм уу. Ер нь зүгээр Их Хурлын гишүүн, дарга нарын өмнө хууль тэгш үйлчилж чадах юм уу. Асуудлын гол нь хуулийг яаж тэгш үйлчлүүлэх вэ гэдэг асуудал байдаг. Хуулийн өмнө тэгш байх тухай асуудал байдаг. Тэгэхээр хуулийг тэгш үйлчлүүлэхийн тулд энэ Их Хурлын гишүүд, энэ дарга нарт яаж хуулийг тэгш үйлчлүүлэх вэ, энд сууж байгаа Ардчилсан намын гишүүдэд яаж хуулийг үйлчлүүлдэг болгох вэ. Та нар өөрсдөө хууль зөрчөөд байгаа юм биш үү. Энэ дээр санал нэгдэж чадах уу гэдэг ийм асуудлыг асуумаар байгаа юм.

Ер нь энэ яригдаж байгаа асуудал бол ойлгомжтой, нэг их шинэ биш юм байгаа юм. Гэхдээ энэ асуудлыг шийдэхийн тулд шинэ арга зүй хэрэгтэй. Энэ дээр би хариуцлагатай ардчилал гэж манай Үндэсний шинэ намын ярьж байгаа юмыг анхааралдаа авмаар байна. Хариуцлагатай ажил гэдэг бол үнэн бодит мэдээлэл дээр тулгуурлаж улс төр хийхийг хэлдэг юм.

10 мэдээллийн чинь 9 нь худлаа байхаар яаж хариуцлагатай ардчилал байх юм бэ, яаж асуудлыг шийдвэрлэх юм бэ, дотор нь ганцхан хувийн, 10 хувийн үнэн юм явж байхад тэрийг нь ялгаад шийдчих бололцоо өгөхгүй байна шүү дээ та нар. Яг энэ бололцоо өгөхгүй байгаа хэлбэрээрээ та нар хариуцлагагүй байдлыг даамжруулаад, хариуцлагагүй байдлыг хамгаалаад, ялангуяа дунд шат, доод шатан дээр байгаа хариуцлагагүй байдлыг өмгөөлөн хамгаалагчид болж хувираад байна шүү дээ. Энэ дээр та нарыг би ухаараач гэж хэлмээр байна. Би хэнийг ч өмгөөлж хамгаалахгүй. Ялангуяа Ми-8 онгоцтой холбоотойгоор энд сууж байгаа бүх хүмүүс буруутай, амьд үлдсэн бүх хүмүүс буруутай гэж би хэлмээр байна.  Тэр бол ганц удаагийн үйлдлээр биш олон жилийн үйл явдлаар бий болсон буруутай.

Бид нар хариуцлага тооцмоор байна. Энэ тооцох гэсэн үйлдлийг та нар Засгийн газрын асуудал ярьж байгаа учраас цаг алдагдуулж байна гэж би хэлмээр байна.

Д.Лүндээжанцан: - Асуулт уу наадах чинь, санал, шүүмжлэл.

Үгүй ээ асуухгүй. Төрийн байгуулалтын байнгын хорооноос л асууна. С.Баярцогт гишүүн асуултаа асууя. Төрийн байгуулалтын байнгын хороо хариул.

Д.Дондог: - Надаас асуулт асуугаагүй.

Д.Лүндээжанцан: - С.Баярцогт асуулт дээрээ тэрийгээ ярь.

С.Баярцогт: - Монгол Улсын Засгийн газрын Шадар сайд Монгол Улсын Үндсэн хуулийн 2 дугаар бүлгийн 14 дүгээр зүйлийн 1 дүгээр заалт буюу Монгол Улсад хууль ёсоор оршин суугаа хүн бүр хууль, шүүхийн өмнө тэгш байна гэдгийг бол хүлээн зөвшөөрөхгүй байна. Өөрөөр хэлбэл Монгол Улсын Шадар сайд Үндсэн хуулийг зөвшөөрөхгүй байна. Тийм хүмүүс бол төрийн албанд ажиллах нь битгий хэл Монгол Улсын иргэн байж болохгүй юм байгаа юм. Монгол Улсын Үндсэн хуулийг хүлээн зөвшөөрөхгүй байх юм бол. 

Дээрээс нь хэлэхэд М.Энхсайхан гишүүн бол маш харамсалтай үг хэлж байна. Хувь заяаны тоглоомоор бол Монгол Улсын түүхэнд анх удаа огцруулах асуудал тавиулсан хүн бол М.Энхсайхан сайд өөрөө Ерөнхий сайд байхдаа 1997 онд МАХН-ын зүгээс тавиулж байсан юм. Тэгэхэд бид нар хамгаалж байсан юм. Тэгэхэд цөөнхөөсөө болж огцордог олонхийн Засгийн газар байхгүй гэж хэлээд хамгаалж байсан. Энийг бол мартсан байна, би сануулж байгаа юм.

Д.Лүндээжанцан: - Хөөе энэ асуулт, хариулт юм шүү дээ. Түрүүн хоёр, гурван хүн асуулт хариулт биш шүүмжлэл болгоод хувиргачихлаа шүү дээ. Хоёр, гурван хүн дээр гарсан тэр бол. За асуултаа.

С.Баярцогт: - Ийм байдлаар асуудалд хандаж байгаа, ийм байдлаар Засгийн газраа авч үлдэхийн тулд Үндсэн хуулиас дээгүүр ярьдаг ийм Засгийн газрын гишүүд, ийм Шадар сайдтай Засгийн газар огцрох хэрэгтэй. Хэрвээ огцордоггүй юм бол би харин М.Энхболд Ерөнхий сайдаас шаардаж байна. Шадар сайдаа энэ хурлын дараа шууд огцруулах хэрэгтэй. Монгол Улсын Үндсэн хуулийн Хүний эрхийн хамгийн эхний заалтыг Монгол Улсад үйлчлэхгүй гэж ярьж байна шүү дээ. Тэгээд хувь заяаны эрхээр 1997 оныг М.Энхсайхан гишүүн мартсан байна. Энд сууж байгаа олон хүн мартсан байна. Таныг хамгаалж гарч байсан байхгүй юу. Цөөнхөөсөө болж огцордог Засгийн газар гэж байхгүй гэж хэлж байгаад хамгаалж гарч байсан. Та бол 1998 онд огцорсон байхгүй юу. 1998 онд та огцорсон. Тэр шийдвэр бол Үндэсний ардчилсан намын шийдвэрээр та огцорч байсан. Тэр бол тухайн намын дотоод хэргийн асуудал. Одоо бол бид нар өөр юм ярьж байна. Бид нар 4 үндэслэл тавиад асуудлыг оруулсан. Би Төрийн байгуулалтын байнгын хороо одоо бол Д.Дондог даргыг шүүгээд байгаа юм шиг тийм байдалтай харагдаж байна. 

Тэгэхдээ би УИХ-ын даргад хандаж, Төрийн байгуулалтын байнгын хорооны даргад хандаж хэлэх гэж байна. Дүгнэлт бол дандаа буруу болж байна субъективный болж байна. Өөрөөр хэлбэл энэ дүгнэлт дотор нэг ч дүгнэлт байхгүй байгаа. Дандаа процесс, ингэсэн байна, тэгсэн байна. Одоо бүгдээрээ уншаад үз. Нэг ч дүгнэлт байхгүй. Дүгнэлт бол юун дээр үндэслэж гарах ёстой вэ гэхээр бид нар 4 зүйл тавьсан. Ми-8-ын осолд  Засгийн газрын тодорхой гишүүд буруутай, дээрээс нь Засгийн газрын тодорхой гишүүдэд хариуцлага хүлээлгээгүй Ерөнхий сайд буруутай. Тийм учраас бид энэ үндэслэлээр Засгийн газрыг огцор гэдэг асуудал тавьсан. Энэ асуудлыг дүгнэлтэд ерөөсөө оруулаагүй байна. Зөвхөн хэлэлцүүлгийн явцад ийм асуудал хөндөгдсөн. Энийг оруулах ёстой нэгдүгээр асуудал. Хоёрдугаар асуудал нь бид нар Аудитын дүгнэлтээр энэ Засгийн газрын 15 сайд, төсвийн эрх захирагч 21 хүн төсвөө хэтрүүлсэн байна. 

Д.Лүндээжанцан: - С.Баярцогт 1 минут.

С.Баярцогт: - Хоёрдугаар асуудал нь бид нар 57 тэрбумыг бид нар өөрсдөө асуудал тавиагүй, Аудитын дүгнэлтээр энэ бол зөрчсөн байна. Тийм учраас энэ Засгийн газар тухайн тухайн сайд нарт арга хэмжээ авах ёстой. Хэрвээ авч чадахгүй бол энэ Засгийн газар өөрөө огцрох ёстой. Яагаад вэ гэвэл Төсвийн хэлэлцүүлэг явж байхад Н.Баяртсайхан сайд хэлсэн. 4 хүртэл сайдад арга хэмжээ авч болно. Үнэхээр ноцтой зөрчсөн байгаа гэж хэлж байсан. Тэр битгий хэл сая төсвийн гүйцэтгэлийг хэлэлцэж байх явцад Н.Баяртсайхан сайд маш олон тайлбарууд ярьж байсан боловч Эдийн засгийн байнгын хорооны даргын асуултад үнэхээр зөрчсөн нь үнэн гэсэн ийм хариулт өгсөн. Энэ бол УИХ-ын протоколд байгаа асуудал байгаа байхгүй юу. Энэ асуудлаар бас дүгнэлт гараагүй.

З дугаар асуудал нь Нарны зайн гэрлээр бүх малчдаа хангах асуудлыг бид нар юу гэж тавьсан бэ  гэхээр энэ асуудал хэрэгжихгүй байна, хоёр жил дамнаж байна, гурав, дөрвөн удаа худлаа мэдээлэл өгсөн. 

Д.Лүндээжанцан: - С.Баярцогт гишүүн 5 секунд.

С.Баярцогт: - Юун 5 секунд.

Д.Лүндээжанцан: - Үгүй ээ, харин 5 секунд. Би харж байсан юм чинь яг энэ дээр. Баярцогт гишүүн 5 секунд.

С.Баярцогт: - Тэгээд би Д.Идэвхтэн даргаас асуух гэж байгаа юм уучлаарай. Та бол ингэж хэлж байгаа байхгүй юү. Тэр нарны батарейг яагаад хэрэгжүүлээгүй юм бэ гэж асуусан чинь мөнгө нь бол үрэгдээгүй учраас огцруулахгүй. Энэ сайдыг мөнгөө хадгал гэж суулгасан юмуу, эсвэл 2 жилийн дотор нарны цацрагаар ард түмнээ ханга гэж суулгасан юмуу. Ийм асуудал ярьсан шүү дээ.

Д.Лүндээжанцан: - Хариулья, Д.Дондог дарга, тэгээд Д.Идэвхтэн дарга.

Д.Дондог: - С.Баярцогт гишүүний асуултад хариулъя.

Д.Лүндээжанцан: - Гол нь асуулт биш шүүмжлэл нь их яваад байна шүү дээ.

Д.Дондог: - Дүгнэлт, асуулт болгоноор дүгнэлт алга байна гэж байна. Тэгээд Байнгын хороон дээр зарим нь ярилцсан шүү дээ. Ярилцаж байгаад манай Байнгын хороотой холбоотой асуудлууд биш байна, энэ дээр бид нар төсөв зөрчсөн дүгнэлт гаргахгүй юм байна гэж. Би таны асуултад хариулж байна. Процессыг нь ч бичсэн байгаа, дүгнэлт нь ганцхан асуудлаар тогтоол дээр чинь Засгийн газрын огцруулсугай гэсэн асуулт гарсан. Тэгээд гишүүдийн саналыг сонсож байгаад тэр 4 асуудлыг харилцан саналууд хэлэлцэж байгаад тэр асуудал дээр нэг бүрчлэн яръя, нэг бүрчлэн санал хураая гэдэг асуудал хэн нь ч тавиагүй, зүгээр оруулж ирсэн саналаар санал хураалт явуулъя гээд тэгээд санал хураалт явсан.

Тэгээд энэ дээр 15 хүний амь хохирсон Ми-8 нисдэг тэрэг эд нар чинь тэгээд эсрэг юмуу. 57 тэрбум төгрөгөөр төсөв хэтэрсэн гэдэг чинь эсрэг саналууд юмуу. Бүгд байж байна шүү дээ. Тэгж гүтгэж болохгүй ээ С.Баярцогт гишүүн ээ. Тийм юм байж болохгүй. Чиний санаанд нийцвэл дүгнэлт болдог, нийцэхгүй бол тийм дүгнэлт гардаг юм биш.

Арга хэмжээ авах тухай асуудлыг түрүүн зөндөө л хариулсан. Энэ дээр яг нэг бүрчлэн санал гишүүд аль нь ч гэсэн тэр нь дээр тэгье гэж тусгай санал гараагүй, Засгийн газраа огцруулъя, Засгийн газар ажиллах үндэсгүй байна гэсэн олон удаагийн тайлбар саналыг зөвшөөрч тэрүүгээр санал хураалт явагдсан.

С.Баярцогт: - Ардчилсан нам 4 тодорхой санал тавьсан шүү дээ. Тэр тухай та ярихгүй байгаа байхгүй юү.

Д.Дондог: - Тэгээд гишүүд та нар ярихгүй байхад яах юм бэ тэгээд. Байнгын хороон дээр яриад нэг бүрчлэн санал хураалгая гээгүй шүү дээ. Энэ орж ирж байгаа тогтоол чинь, үндэслэлд дурдсан юмыг энэ дээр нэг бүрчлэн 4 саналыг чинь тусгачихсан. Тэгээд энэ тогтоол дээр чинь Ерөнхий сайд Миеэгомбын Энхболдын тэргүүлсэн Засгийн газрыг бүрэн бүрэлдэхүүнээр нь огцруулсугай гэж гол асуудал чинь энүүгээр л санал хураана шүү дээ. Урд нь дандаа ингэж л хурааж явж байсан. 4 үндэслэлээр санал хураа гэсэн энэ дотор чинь ерөөсөө байхгүй, огт байхгүй. 

Д.Лүндээжанцан: - Д.Идэвхтэн дарга үлдсэн дээр нь хариулъя.

Д.Идэвхтэн: - Энэ С.Баярцогт гишүүн Засгийн газрыг огцруулахаар тавьсан үндэслэгээнээсээ буцаад байх хэрэггүй л дээ. Үндэслэгээнийхээ З дугаарт ингэж байгаа юм. Түлш, эрчим хүчний сайд Б.Эрдэнэбат 2006 онд УИХ-аас баталсан “Малчдыг нарны гэрлээр хангах” хөрөнгийн эх үүсвэрийг зувчуулж малчдын эрх ашгийг хохироосон хэвээрээ байна гээд байгаа юм. Тэгэхээр хөрөнгө зувчсан уу, үгүй юү гэдэг асуудлыг тавиад байна шүү дээ. Тэгэхээр хөрөнгө нь зувчаагүй юм байна аа 2.7 тэрбум төгрөг анхны тендерт шалгарсан компанид тоног төхөөрөмжөө нийлүүлбэл өгнө гээд банкинд тусгаарлагдан хадгалагдсан байсан, анхны тендерт шалгарсан компани хүлээсэн үүргээ биелүүлээгүй, тийм учраас хөрөнгө мөнгө тэр тендерт шалгарсан компанид шилжээгүй банкны дансанд байж байгаад эргээд төсвийнхөө сан руу орсон.

Дээрээс нь нарны гэрлийн тендерт шалгарсан компани хүлээсэн үүргээ биелүүлээгүй учраас хоёрдогч компанийг шалгаруулаад энэ компани нь 8 дугаар сард багтааж малчдад эхний ээлжийн цахилгаан эх үүсвэр, нарны эрчим хүчнийг цахилгааны эх үүсвэр болгодог энэ тоног төхөөрөмжийг нийлүүлнэ гэж байна шүү дээ. Тийм учраас малчдын эрх ашиг хохироогүй байна, хөрөнгө мөнгө зувчиж үрэн таран болоогүй байна гэж үзэж байна шүү дээ. Хэрвээ 2006 оны асуудал 2006 оны сүүл дунд үед шийдэгдсэн 5, 6 сарын хугацаанд, тийм учраас зувчуулаагүй, хөрөнгө мөнгө идэж ашиглаагүй, малчдыг эрчим хүчээр хангах энэ үүрэг нь хэвээрээ байгаа. 8  дугаар сараас эхлээд малчдын гар дээр түрүүчийн тоног төхөөрөмжүүд очих нээ гэж ингэж ойлгож байгаа. Энэ нь Засгийн газрыг огцруулах үндсэн шалтгаан болохгүй, тэр тусмаа бүрэн бүрэлдэхүүнээр огцруулах шалтгаан болохгүй гэж үзсэн хэрэг ээ.

Д.Лүндээжанцан: - Ч.Авдай гишүүн.

Ч.Авдай: - Би асуучихъя. Миний асуух гэсэн зүйлүүд гарчихлаа. Асуулт тавьж байгаа улсууд Төрийн байгуулалтын байнгын хороогоор хэлэлцсэн асуудалтайгаа уялдуулахгүй ингээд өөр өөр юм асуугаад хурлыг удаашруулдагаа болиочээ гэж би хүсэх гэж байна. Би асуултаа тооцоод миний асуултанд хариулснаар тооцчихъё баярлалаа.

Д.Лүндээжанцан: - Л.Гантөмөр гишүүн асуултаа асууя.

Л.Гантөмөр: - Тэгэхээр би Хувьсгалт намын бүлэг, тэгээд Төрийн байгуулалтын байнгын хорооноос нэг зүйлийг асуумаар байна. Сайд нар Төсвийн хууль зөрчөөд төсвийн хөрөнгийг зориулалтын бусаар зарцуулжээ гэдэг дүгнэлтийг Аудитын ерөнхий газар гаргасан байгаа. Тэгээд улс төрчид бид нар юу ярьж байна вэ гэхээр улс төрийн хариуцлагыг энэ улсуудад тооцох хэрэгтэй, хариуцлага хүлээлгээд огцруулъя гэдэг асуудлыг тавьсан. Тэгээд Хувьсгалт намын бүлэг бол улс төрийн хариуцлага хүлээлгэх шаардлагагүй гэдэг дүгнэлтийг гаргасан байна л даа.

Тэгээд би Эрүүгийн хуулийн нэг заалтыг тодруулж асуумаар байгаа юм. Эрүүгийн хуулийн 273 дугаар зүйлд байгаа Төсвийн хөрөнгийг зориулалтын бусаар зарцуулах гээд. Тэгээд 273.1 нь төсөв захирагч төсвийн хөрөнгийг тэгээд 273.1.1-д зориулалтын бусаар зарцуулсан, тэгээд 273.2-т нь их хэмжээний хохирол учруулсан тохиолдолд тухайн албан тушаалтыг 2 жилээр хашихгүй байх, цаашлаад онц их хэмжээний хохирол учруулах юм бол 2-5 жил хүртэлх хугацаагаар хорих гэж байгаа юм. Энэ Эрүүгийн хуулийн энэ заалтуудыг та нар яаж тайлбарлах юм бэ. 

За сайд нарт улс төрийн хариуцлага тооцохгүйгээр өнгөрлөө гэж бодоход цаана нь зөрчил гаргасан агентлагийн дарга нарыг яах юм бэ. Одоо нөгөө сайд нь улс төрийн хариуцлага хүлээгээд С.Отгонбаяр сайд огцрох өргөдлөө өгөөд байхад цаана нь Агентлагийн дарга Даш гэдэг нөхөр бол сонин болгоноор сайдаа гөвөөд явж байна шүү дээ. Тэгээд Хувьсгалт намын бүлэг бол ерөнхийдөө тэр хүний толгойг илж байна гэж харагдаж байгаа юм.

Ийм дээд шатандаа хариуцлагаа тооцож чадахгүй бол доошоогоо ядаж хариуцлага тооцож төрийн ажлыг зөв явуулдаг болмоор байна шүү дээ. Энэ ажлуудыг яагаад хийхгүй байгаа юм бэ. Яаж хийх юм бэ гэдэг зүйлийг хариуцлагатай холбогдуулаад нэгдүгээрт асуумаар байна.

Хоёрдугаарт, би мэдээж хэрэг Засгийн газар бол УИХ-ын баталсан хууль тогтоомжуудад захирагдаж УИХ-аас баталсан төсвийн хүрээнд, мөн Их Хурлаас баталсан Засгийн газрын үндсэн чиглэлийг барьж ажиллах ёстой гэж үзэж байгаа юм. Бид нар 2007 онд том зорилт тавьсан. Мэдээж орж ирэх мөнгөний хэмжээ их байх юм байна, эдийн засгийн өсөлт таатай байна гэдэг үүднээс Засгийн газар өнөөдөр хэрэгжүүлж болох хөтөлбөр нь “Орон сууцны хөтөлбөр” байна гэдгийг тодорхой хэмжээгээр тусгаж өгсөн байгаа юм.

20 мянган өрхийг зээлийн орон сууцанд хамруулах ажлыг эхлүүлээч ээ, хийгээч ээ гээд тоо заагаад өгчихсөн. Би одоо бүлгээс юу гэж асуух гээд байна вэ гэхээр одоо энэ Засгийн газраас юу горьдоод байгаа юм бэ гэж асуумаар байна. Тэр 20 мянган өрхийг зээлийн орон сууцанд хамруулах ажил хаана яваа юм бэ. Та нар энэ дээр шалгаж хянаж байгаа юм байгаа юмуу. Бид нар сөрөг хүчин гээд гүйгээд донгодоод гүйгээд байдаг бид нарын үг хаана ч хүрдэггүй, 9300 айлын орон сууцыг ашиглалтад оруулна гэж байгаа юм. Тэр ажил хаана байгаа юм бэ. 200 сая ам.долларыг гаднаас бага хүүтэйгээр оруулж ир гэж байгаа юм тэр ажил хаана байгаа юм бэ. Энэний хойноос олонхийн бүлэг хариуцлага хүлээгээд ажиллаж байгаа юм байгаа юмуу. Хэдэн сайд томилоод тэр сайд нараа та нар хий гээд орхиж байгаа юмуу. Тэгээд та нар энэ 2007 оны Эдийн засаг, нийгмийн 2007 онд хөгжүүлэх үндсэн чиглэл гэдэг энэ бичиг баримтаа ер нь бүлэг дээрээ ярьсан юмуу одоо 8 сар болчихлоо. Одоо үлдсэн цаг хугацаа ямар байгаа билээ. Тийм болохоор Ардчилсан намын гишүүд энэ асуудлыг тавьж байгаа шүү дээ одоо горьдох юм алга байна. Танхимаараа ажиллаж чадахгүй байна. Томоохон шийдвэр гаргаж чадахгүй байна гэж.

Энэ дээр бүлэг одоо манай тавьсан асуудлыг хэлэлцэхдээ ярилцсан уу энийг тодруулмаар байна.

Д.Лүндээжанцан: - Хэн эхлээд хариулах вэ, Д.Идэвхтэн дарга.

(11:55-12:55 В.Оюун)

Д.Идэвхтэн: - Би хариулах уу. Тэгэхээр бүлэг дээр бол Засгийн газрыг бүрэн бүрэлдэхүүнээр нь огцруулах эс огцруулах асуудлыг хэлэлцэхдээ энэ гарын үсэг зурсан 28 гишүүн Засгийн газрыг огцруулах үндэслэлээ 4 зүйл дээр тодотгож тавьсан юм. Энэ 4 сэдвээр ярьсан. Бусдаар одоо 40 мянган айлын орон сууц,түүний дотроос 20 мянгыг нь Улаанбаатарт гээд тусад нь бас Засгийн газрын мөрийн хөтөлбөрийн хэрэгжилт гээд өргөн хүрээтэй асуудлыг бүлэг дээр Засгийн газрыг огцруулах эсэхтэй холбогдсон асуудлаар ярилцаагүй ээ. Засгийн газар бол 2006 оны 3, 4 дүгээр сард батлуулсан тэр үйл ажиллагааны хөтөлбөрт хийсэн тодотголоо хэрэгжүүлэх, улс орны эдийн засгийн өсөлтийг хангах, хөрөнгө оруулалт, эдийн засгийн бодлогыг хэрэгжүүлэх, нийгмийн хамгааллын хүрээнд тавьсан зорилтоо хэрэгжүүлэхэд сайн ажиллаж байгаа гэж ингэж үзэж байгаа шүү дээ ер нь бол. Ололт амжилтууд бий.

 Гэхдээ энэ ингэж хэлж байгаа нь огт дутагдалгүй гэсэн үг биш. Алдаа дутагдлууд байгаа, байхыг үгүйсгэхгүй. Энийг сөрөг хүчнийхэн хэлж ярьж байгаа. Гэхдээ хэлж ярьж байгаа нь Засгийн газрыг өнөөдөр огцруулах үндэслэл болохгүй ээ. Одоо Засгийн газрыг огцруулаад шинээр Засгийн газар байгуулаад цоо шинэ юм хийдэг цаг хугацаа алга аа. 2008 оны сонгууль болоход жил хүрэхгүй хугацаа үлдлээ. Монголын улс төрийн амьдрал 4 жилийн интервалтай явагддаг. Өнөөдрийн Засгийн газрыг шинээр бүрдүүлэх, эс бүрдүүлэх асуудал бол 2004 оны сонгуулийн дүр төрхтэй шууд холбоотой. Тэр үед хэн нь ч олонхи болоогүй, хамгийн олон суудалтай 2 нам эвсэл, МАХН хоёр байсан, эвсэл нь задарчихсан, тэгээд одоо Засгийн газрыг шинээр бүрдүүлэх юм бол дахиад эвслийн цоохор Засгийн газар бүрдэнэ. Энэ цоохор Засгийн газраас одоогийн Засгийн газрын хийж байгаагаас илүү давж гарах тийм юм байхгүй ээ. Хөлөө олох гэсээр байтал сонгууль болно, энэ нь улс орны, ард түмний дундаж нийтлэг эрх ашигт нийцэхгүй гэж ингэж үзэж байгаа юм.

Д.Лүндээжанцан: - Б.Эрдэнэбат гишүүн асуултаа асууя. За Л.Гантөмөр гишүүн тодруулах юм байна. 1 минутынхаа.

Л.Гантөмөр: - Би улс төр яриагүй ээ. УИХ-ын тогтоолыг ярьж байна. 2007 оны Үндсэн чиглэл эдийн засгийг хөгжүүлэх үндсэн чиглэл гээд Их хурлын тогтоол байгаад байгаа байхгүй юу. Энэ тогтоолоо биелүүлэх тал дээр Хувьсгалт намын бүлэг хариуцлагаа хүлээж ажиллаж байгаа юм уу гэдэг асуудал, тэгж асууж байгаа юмаа?

Д.Идэвхтэн: - Ажиллаж байгаа гэж хариулчихъя, ажиллаж байгаа.

Л.Гантөмөр: - Тэгээд танд би уншиж өгмөөр байна. Хүн амыг орон сууцаар хангах хөтөлбөрийн хүрээнд цалингаараа орон сууцтай болох төслийг дэмжих дэс дараатай арга хэмжээг төлөвлөн хэрэгжүүлэх замаар орон сууцны санхүүжилтийн тогтвортой тогтолцоог бий болгох, арын заалт нь орон сууцны урт хугацаат зээлд хамрагдах иргэдийн тоо 20 мянга гэж байгаа юм. Энэ дээр ямар түвшинд энэ ажил явж байгаа юм бэ, та нар анхаарал тавьж, шалгаж үзэж байгаа юм байгаа юм уу, бид нарт харагдаж байгаагаар огт урагшаа алхахгүй байгаа юм. 

Д.Идэвхтэн: - Тэгэхлээр орон сууцаар хангах гэхээсээ илүү орон сууцыг иргэд худалдаж авах асуудал номер нэг байгаа шүү дээ. Өөрөөр хэлбэл нийлүүлэлтийг бол барилгын байгууллагууд орон сууц барьдаг байгууллагууд хийж чадахаар байна. Тэнд асуудал байгаа тэрнийг шийдэх ёстой, нөгөө талдаа баригдсан орон сууцыг худалдан авах чадварыг нэмэгдүүлэх асуудал байгаа. Энэ утгаараа энэ Засгийн газар бол тодорхой алхмууд хийж чадаж байгаа. Хүн амын мөнгөн орлогыг нэмэгдүүлэх чиглэлээр олон арга хэмжээнүүд авсан. Төрийн албан хаагчдын цалин нэмэгдэж байна, өндөр насны тэтгэвэр нэмэгдэж байна, хүн амын мөнгөн орлогыг нэмэгдүүлэх ажил хийгдэж байна, бизнесийн байгууллагын татварын хувь хэмжээ буурсан, эндээс бизнесийн байгууллагад үлдэх ашгаасаа ажилтан, албан хаагчдынхаа ажилчдынхаа цалинг өсгөх, нэмэгдүүлэх, мөнгөн орлогыг нэмэгдүүлэх боломж нэмэгдэж байна. Ажлын байр нэмэгдүүлж, хүн амын орлого нэмэгдэж байна. Энэ утгаараа хүн амын орлого өсч нэмэгдэж, өссөн нэмэгдсэн орлогоороо орон сууцыг урт хугацаатай зээлээр худалдан авах боломж бүрдэж байгаа шүү дээ. 

Энэ дээр зээлийн тогтолцоон дээр ч бас яригдаж байгаа зүйлүүд байна. Үл хөдлөх хөрөнгийг барьцаалж банкнаас урт хугацаатай бага хүүтэй зээл авах, авсан зээлээ цалингаараа төлөх, өөрөөр хэлбэл цалингаараа орон сууцтай болох ийм бодлого төрийн бодлого болоод хэрэгжиж байгааг хэлэх байна.

Д.Лүндээжанцан: - Б.Эрдэнэбат гишүүн асуултаа асууя. Тэрийг жич том сэдэв, тусгайд нь авч үзэх ёстой байх.

Б.Эрдэнэбат: - Засгийн газрын асуудлыг хэлэлцэж байна л даа. Би сая хөдөө орон нутаг яваад энэ бүтээн байгуулалтын ажлаараа орон нутгийн газар дээр нь ажил байдалтай танилцаад ирсэн.

Д.Лүндээжанцан: - Асуулт, энэ дээр юу ярихыг нь мэдэхгүй байна шүү дээ.

Б.Эрдэнэбат: - Энэ дээр бол товчхон юм хэлье. Жишээлбэл 110-ын шугам, 35-ын шугам, 15-ын шугам, 10 киловольтын цахилгаан дамжуулах агаарын шугам бол улсын төсвийн хөрөнгөөр бол 66 хувьтай байна. 7 дугаар сарын 20-ны байдлаар. Сэргээгдэх эрчим хүч бол 64 хувьтай байна. Түлш нь бол 59 хувьтай байна. Ингээд Монгол улсыг хөгжүүлэх сангийн хөрөнгөөр саяын хэлдэг 110 киловольт, 35 киловольт, 15 киловольт, 10 килвольтын цахилгаан дамжуулах шугам бол 55 хувийг өнөөдөр гүйцэтгэсэн байна. Ингээд хөдөө орон нутагт малчид хөдөлмөрчид маш сэтгэл өндөр байна. Бүтээн байгуулалтын энэ их том ажил сүүлийн олон арван жил яригдсан, нэг жилийн дотор өнөөдөр 59 сумыг холбоно гэдэг бол хэзээ ч байгаагүй том ажил болжээ гэж. Харин тэр саяын хэлээд байгаа цөөхөн УИХ-ын байнгын ярьдаг, байнгын огцруулах, унагаах ямар нэгэн юмыг нураах гэж яриад байдаг…
Д.Лүндээжанцан: - Асуултаа асууна шүү.

Б.Эрдэнэбат: - …би асуух гээд байна. Асуултынхаа өмнө оршлоо яриад байна шүү дээ. Цөөхөн хэдхэн хүмүүсийг бид УИХ-ын гишүүд хүрч ирээд энэ тойрог дүүргээр яваад яаж ард түмний амьдрал дээшилж, яаж бүтээн байгуулалт, ажлын байр нэмэгдэж байгааг хараач ээ гээд байна. Энийг үнэндээ С.Баярцогт гишүүн, Л.Гансүх гишүүн нар очиж харах хэрэгтэй. Тэрийг ард түмэн өөрсдөө хүсч байна шүү. Тэгээд хамгийн гол юм бол ямар нэгэн байдлаар хууль зөрчиж, худлаа ярьж, ямар нэгэн юмыг гүтгэж дайрахыг чинь ард түмэн ялгаж салгадаг болчихжээ. Та нарын яриад байгааг чинь ор үндэслэлгүй, зохион байгуулалттай цөөхөн хэдхэн хүмүүс л эрх мэдлийн төлөө хөөрхий амьтан яриад байна гэж, тэрнийгээ очиж тайлбарлах хэрэгтэй байна.

За тэгээд сая хэлээд байна нарны цахилгаан үүсгүүр гэсэн юм яриад, энэ бол сая улсууд хэлж байна шүү дээ. Манай байнгын хороон дээр яриад байна. Бүгд хуулийн дагуу явагдсан, өнөөдөр бүгдээрээ, хамгийн гол нь Баярцогт гишүүн бол яах вэ гэхээр хуулиа өөрөө ойлгодоггүй, хуулиа мэддэггүй, тэгээд дандаа хууль зөрчсөн юм ярьдаг тийм учраас өнөөдөр хуулийн дагуу яриад байгаа юмыг улс төржүүлж ингэж ярихаа болиоч ээ, энийгээ та одоо юу гэж үзэж байна аа. 

Өнөөдөр 8 сараас эхлээд 100 мянган нарны гэрлийн цахилгаан үүсгүүрүүд нийлүүлэгдэж эхэлнэ. Бүгд хуулийн дагуу явна, хөдөө орон нутагтаа бол малчдад энэ хүрнэ. Энэ дээр санаа зоволтгүй ээ, бүх юм хууль журмын дагуу байгаа гэж таны яриад байгаа энэ зүйл дээр хариулмаар байна. Дээр нь малчид хөдөлмөрчид юу гэж хэлж байна вэ гэвэл одоо ерөөсөө тэтгэвэр тэтгэмж нэмэгдсэн, цалин нэмэгдсэн, хүүхдийн мөнгө авч байна аа, орлого нэмэгдсэн ийм он жилүүд бол огт байгаагүй ээ. Ийм учраас энийг дэмжиж ажиллаач, УИХ-ын гишүүдэд тэр ойлгохгүй байгаа гишүүддээ очиж бас нэг хэлж өгч, дамжуулаач гэсэн юм. Тэрнийг бас дамжуулж хэлж өгье.

Энэ дээр саяын тэр яриад байгаа хоёр гурван зүйлүүд байна л даа. Гэхдээ алдаа оноог гарч байгааг бид үгүйсгэхгүй ээ. Тэрнийгээ бид засч залруулж ажиллах ёстой. Аль болохоор бид бүгдээрээ нийлж нэгдэж энэ бүтээн байгуулж байгаа, энэ явуулж байгаа том ажил, амжилтаа хамтарч хийж хэрэгжүүлээч ээ гэж өнөөдөр сая малчид тэгж байна, хөдөлмөрчид тэгж байна шүү. Аль болохоор хэдүүлээ одоо нийлээд нэгдээд ажиллая л даа. Энэ дээр болохгүй бүтэхгүй юм алга. Биднийг Засгийн газар шүүмжилж, шүүмжлэлийг бид хүлээж авъя, алдсан оносон буруу зүйлээ бид засаж залруулах чадвар байна, хамгийн гол нь өнөөдөр энэ дээрээ цөмөөрөө нэгдэж нийлээд аль болохоор олон хүнийг ажлын байртай болгож, ингэж энэ жилийнхээ тавьсан зорилтыг хэрэгжүүлэх юм бол ард түмэн биднийг өнөөдөр маш сайнаар ялгаж салгахгүй, Ардчилсан нам, МАХН, Эх орон нам гэхгүйгээр өнөөдөр биднийг сайшааж хүлээж авахаар байна.

Д.Лүндээжанцан: -Энэ асуулт яваад байгаа шүү дээ. Манай гишүүд.

Б.Эрдэнэбат: - Энэ эхлүүлсэн том том бүтээн байгуулалтын зүйлүүдээ цөмөөрөө одоо нэгдэж нийлж, хамтарч эв нэгдэлтэй сайхан ард түмнийхээ хүссэнээр хэрэгжүүлье гэдгийг бас хэлье. Би  бас С.Баярцогт гишүүнээс сая нэг зүйлийг тодрууллаа шүү дээ.

Д.Лүндээжанцан: - Үгүй үгүй. С.Баярцогтоос асуухгүй шүү дээ, зөвхөн Д.Дондог дарга, Д.Идэвхтэн даргаас. Хариулахгүй ээ хариулахгүй. За Э.Бат-Үүл гишүүн. Ер нь асуулт асууна гэхээр санал шүүмжлэл үг хэлэх эрх бол нээлттэй байгаа шүү дээ дараа нь. Үг хэлэх гишүүд юугаа аваад үг хэлнэ шүү дээ. За Бат-Үүл гишүүн.

Э.Бат-Үүл: - Энэ эрх баригчдын худлаа ярихыг сонсоод суугаад л байлаа, суугаад л байлаа, худлаа яриад л байлаа, худлаа яриад л байлаа. Зөндөө суулаа даа. Сая Б.Эрдэнэбат сайдын ярьж байгааг сонсоод би манай Р.Амаржаргал гишүүн ийм утга учиргүй юм сонсоод бухимдаад ирэхээрээ хэдүүлээ сайхан ая барьчихвал яасан юм бэ гэж. Хэдүүлээ нэг сайхан ая баривал яасан юм бэ ер нь. Энхрий хайрт нам, албан тасалгааны цонхоор амьдрал сайхан харагдаж байна гээд барьчихмаар ая бол зөндөө бий шүү дээ. 

Тэгээд би Д.Идэвхтэн дарга, Д.Дондог дарга хоёроос асуух юм их байсан юм. Тэгээд намынхаа даалгавраар худлаа яриад байгааг нь хараад бүр дур гутаад асуух ч сонирхолгүй болчихлоо. Тэгээд би цөөнх болж 2 удаа үг хэлэх ёстой. Тэр үедээ би үгээ хэлнэ. Нэг нь оруулсан саналаараа, нөгөөх нь Засгийн газрыг огцруулахгүй байх явдлыг эсэргүүцсэн ийм 2 удаа үг хэлэх ёстой. Тэр нь дээрээ үгээ хэлье.

Д.Лүндээжанцан: - За СОтгонбаяр гишүүн. Асуултаа асууя. Асуулт шүү нөхөд минь ээ.

С.Отгонбаяр: - Жил болгоны 7 дугаар сарын 17-ноос эхлээд Засгийн газрыг огцруулах тухай асуудал хөндөгдөж тавигддаг ийм уламжлал тогтож байх шиг байна л даа. Тэгэхлээр энэ Засгийн газрын хийж бүтээсэн ажил нэлээдгүй байгаа, ялангуяа нийгмийн чиг баримжаатай авч хэрэгжүүлж байгаа ажил бол ард түмэнд нэлээн хүртээлтэй.Бүтээн байгуулалт хөрөнгө оруулалтын асуудал бол нэлээн таашаалтай хүрч байгаа гэж ойлгож байгаа. Цаг агаарын таагүй нөхцөлд энэ нисдэг тэрэг явуулж осол болсон гэдэг ийм асуудлыг яриад байна л даа. Байнгын хороон дээр  энэ талаар бас ярилцаж байхад саналаа хэлж байсан. Цаг агаар бол үнэхээр хүндрэлтэй байсан. Ерөөгийн орчимд бол 800 гаруй га талбай бүхэлдээ шатаж байсан гэдгийг хүн болгон мэдэж байгаа. Ялангуяа Улаанбаатар хотод 6 хоног үргэлжилсэн утаа униар ямархуу байсныг та бүхэн эргэн нэг санах шаардлагатай байх аа гэж бодож байгаа. Яагаад вэ гэвэл энэ хүнд хэцүү болчихсон байгалийн гамшиг тохиолдож байгаа нөхцөлд нэмэлт хүч явуулах шаардлага байсан уу гэвэл байсан. Энэ явуулах асуудлыг би ч биш, миний оронд хэн ч байсан ийм шийдвэртэй арга хэмжээ авч энэ эх оронд тулгараад байсан түймрийн аюулыг дарах ийм ажиллагаа явагдах ёстой байсан гэдгийг энд зориуд хэлмээр байгаа юм.

Байнгын хорооны хурал дээр хэлж байсан дүгнэлтэд бас ороогүй байх шиг байна л даа. Цаг агаарын тааламжгүй нөхцөл гэж ерөөсөө байгаагүй. Цаг агаар бол хүндрэлтэй байсан. Хүндрэлтэй байхдаа ой хээрийн түймэр газар авч хүндэрсэн байсан гэдгийг зориуд дүгнэлтэд оруулж өгөөч ээ гэж би санал тавьж байсан. Энэ байнгын хорооны дүгнэлтэд ороогүй байх шиг байна. Төсөв хэтрүүлсэн гээд яриад байгаа талаар бол 1.8 тэрбум төгрөгийг Онцгой байдлын сайдын багц хэтэрсэн гэсэн ийм дүгнэлт гаргаад яриад байна л даа. Энэ тийм биш юмаа. Улсын нөөц бүрдүүлэх, түүний орлогыг төрийн санд төвлөрүүлдэг, 20 хүртэлх хувийн нөөцийн бараа бүтээгдэхүүнийг борлуулаад тэр борлуулсан орлогоо төрийн санд төвлөрүүлээд тэр нь 1.8 тэрбум төгрөгөөр төсвийн багцад нэмэгдэж тусгагдсантай холбогдуулж харагдаж байгаа ийм дүн байгаа гэдгийг зориуд хэлмээр байгаа юм. Энийг бол байнгын хорооны олон хуралдаан дээр бас ярьсан, тайлбарласан. Тодорхой мэдээллүүдийг нь өгсөн байгаа. Сангийн яамны дүгнэлт гарсан байгаа. Энэ дээр бол эргээд төрийн санд төвлөрч байгаа хөрөнгө чинь өөрөө үндсэн багцан дээрээ нэмэгдсэн учраас энэ дүгнэлт тоо нэмэгдэж харагдаж байгаа ийм дүн гарсан шүү гэдгийг хэлэх нь зүйтэй байх аа гэж бодож байна.

Өнөөдөр би тэр агентлагийн даргаас тодорхой мэдээллүүдийг авч төсвийн багц хэрхэн хэтэрсэн юм уу, хэтрээгүй юм уу гэдэг тал дээр өөрөөс нь тодорхой мэдээллийг авсан. Байгаа нөхцөл байдал бол энэ хэтэрсэнтэй холбогдож гарч байгаа асуудал биш үндсэндээ бол тэр төрийн санд төвлөрсөн хөрөнгө нэмэгдэж тусгагдаж харагдсантай холбоотой асуудал байна лээ шүү гэдгийг энд албан ёсоор зориуд хэлэх нь зүйтэй байх аа гэж бодож байна.

Дараагийн нэг асуудал улсын нөөц сэлгэх, шинэчлэх ажлыг гардан зохион байгуулдаг асуудал нь бол Засгийн газрын 57 дугаар тогтоолыг үндэслэж, агентлагийн даргын хуулиар олгогдсон бүрэн эрхийн хэмжээнд хийгдэж явдаг ийм ажил байгаа. Энийг ямар нэгэн хэлбэрээр буруу зүйл хийсэн, аж ахуйн нэгж байгууллагуудад сэргэлт шинэчлэлийг хийдэггүй, олгодоггүй мэтээр ингэж ярьж байгаа бол энэ буруу ташаа ийм ойлголт төрүүлж байна аа гэж би үзэж байгаа. Яагаад вэ гэвэл он удаан жил улсын нөөц сэлгэх, шинэчлэх, бүрдүүлэх энэ ажиллагааг 20 хүртэлх хувиар гээд Засгийн газрын тогтоолын дагуу хийгдэж ирсэн ажиллагаа байдаг. Энийг гардан зохион байгуулдаг нь бол агентлагийн дарга буюу ерөнхий менежерийн хийж гүйцэтгэдэг ажил байгаа шүү гэдгийг бас хэлэх нь зүйтэй байх аа гэж бодож байна. Ямар ч тохиолдолд энэ…
Д.Лүндээжанцан: - Отгонбаяр 1 минут. Асуултаа л асуумаар байна.

С.Отгонбаяр: - Би асуултаа асуусан шүү дээ. Дүгнэлтэд Төрийн байгуулалтын байнгын хорооны дүгнэлтэн дээр нисдэг тэрэгний ослыг цаг агаарын тааламжгүй нөхцөлд явуулсан гэж яриад байгаа асуудлыг би тайлбарлаж өгсөн. Тэрийг дүгнэлтэд оруулж хэлж өгөх ёстой. Цаг агаарын тааламжгүй нөхцөл байсан гал, ой хээрийн түймэр бол газар авчихсан байсан, Минжийн хангай руу яваад орох нь бэлэн болчихсон байсан, Улаанбаатарт хүртэл утаанд нь бид нар хордож үхэх гээд энэ ажиллагааг зохион байгуулж яаралтай дараач ээ гэдэг үүрэг даалгаврыг бас авч байсан. Явж үйл ажиллагааг ой хээрийн түймрийг дарах ажиллагаанд оролцсон тохиолдолд бас буруутдаг. Явж оролцоогүй тохиолдолд бас буруутдаг ийм хоёр хандлага газар авчихсан байна аа. 

Тийм учраас энэ санал дүгнэлтийг байнгын хорооны дүгнэлтэд яагаад тусгаагүй юм бэ гэдэг тал дээр би асуух гэсэн юм.

Д.Лүндээжанцан: - Д.Дондог дарга хариулъя. 

Д.Дондог: - С.Отгонбаяр гишүүний асуултад хариулъя. УИХ-ын гишүүн Отгонбаяр Ми-8 нисдэг тэрэгтэй тэрэгний ослын талаар зохион байгуулалттай буруу ташаа мэдээлэл гарсан тухай тайлбарлан саналаа илэрхийлсэн гэж тэрний цаана бол өөрийнх нь тайлбарлаж байгаа саяын тэр цаг агаарын нөхцөл байдал, мөн ярьсан юмнууд чинь бүгд байгаа юм. Бүгдийг нь дэлгэрэнгүй оруулаад байх шаардлагагүй. Ерөнхий санааг чинь ингээд оруулчихсан гэж ингэж хэлж байгаа юм.


Энийг оруулснаараа бол байнгын хорооны дүгнэлтэд орууллаа гэж өнөөдөр нэлээд хүмүүс шүүмжилж асууж байна. Та бол оруулсангүй гэж асууж байна. Би одоо сайн учрыг нь сүүлдээ олохоо байж байна. Зарим нь орууллаа гэх юм, зарим нь оруулсангүй гэх юм. Дундаас нь бол энэ ерөнхий ийм санаа гаргасан гэдгийг чинь би тусгасан гэж ингэж ойлгож байгаа. Дэлгэрэнгүй тайлбар авна гэвэл дахиад дэлгэрүүлээд ярьж болно шүү дээ.

Д.Лүндээжанцан: - 3 хүн үлдлээ. Нэгэнтээ 13.00 цаг болсон учраас завсарлая.     

УИХ-ын чуулганы үдээс өмнөх хуралдаан 13.00 цагт завсарлаж үдээс хойших хуралдаан 15 цаг 30 минутад үргэлжлэв.


Д.Лүндээжанцан: - Засгийн газрын асуудал байна, бусад асуудал байна. Гишүүд. МАХН-ын бүлгийнхэн орж ирнэ шүү. Мөн бусад намынхан Эх орон нам, Үндэсний шинэ намаас байж байна 3 хүн, Иргэний зориг нам байна, Эх орон намынхан ирээрэй. Бүгд Найрамдах намын төлөөлөл, Би бол маш олон удаа Ардчилсан намын зөвлөлийнхөн хуралдаа ир ээ гэж дууддаг. Өмнө дуудаж байсан, одоо бол Хувьсгалт намын бүлэг. Ер нь бол манайхан бол аль нэг нь цуглаж хуралдаад, тэгээд чуулганы хуралдаанаас 30 минут, цаг саатуулж байгаа явдал их олон гарч байгаа шүү. Энийг гаргахгүй байх хэрэгтэй. Завсарлага аваагүй. Харин тэгээд цуглаад байх шиг байна. Би харин дуудаад байна л даа.  Идэвхтэн дарга бүлгийнхээ гишүүдийг хуралд оруулъя. 


Гишүүд орж ирье. Заавал тэгж хэлүүлэх гээд байвал би хэлээд л байна шүү дээ.  Одоо асуултад хариулах Д.Дондог дарга, Д.Идэвхтэн дарга хоёр орж ирмээр байна. Тэрнээс биш үдээс хойшхи хуралдаан шууд үргэлжлээд явдаг юм. Ирцэд бол 70 хүн байна. Асуулт асуух уу, нэрээ авах уу. Д.Дондог дарга орж ирж байна. Одоо Төрийн байгуулалтын байнгын хорооноос асууж байгаа шүү дээ.


Ж.Наранцацралт: - Ер нь ингээд Засгийн газрын асуудлыг яриад маш их цаг алдаж байна. Яг үнэндээ Төрийн байгуулалтын байнгын хороо маш түргэн асуудлыг оруулаад УИХ ч гэсэн шуурхай шийдээд, болохгүй бол үнэхээр огцруулбал огцруулаад чадахгүй бол чадахгүйгээр нь хэлээд хурдан дуусгахгүй бол бид энэ Засгийн газрын асуудлыг ярьсаар байгаад УИХ-ын маш их хугацааг алдаж байна. Тэгэхээр би юу хэлэх гээд байна вэ гэхээр энд сууж байгаа УИХ-ын гишүүд, улс төрчид бүгдээрээ олонхи ч байсан. Цөөнх ч байсан. Асуудал дэндүү ойлгомжтой байгаа шүү дээ. Ерөөсөө л хоорондоо бие биеэ яаж сөргөлдөх вэ? яаж бие биеэ муулах вэ? Яаж бүгдээрээ хамгийн муу муухайгаараа бие биеэ зүхэж доош нь хийх вэ гэдэг ийм уур амьсгал дээр асуудал яваад байгаа учраас энэ маань эргээд эцсийн эцэст төрийг хүчгүйдүүлэх, жинхэнэ төр, ард түмний хоорондын итгэлцлийг үгүй болгох ийм байдал руу явсаар байгаад нэг мэдэхэд эргээд цөөнх ч адилхан, олонхи ч адилхан, эд нар бүгдээрээ нэг тэрэгний хоёр дугуй гэдэг тийм ойлголт бий болоод, бидний хоорондын энэ маргаан, энэ улс төржилт эцсийн эцэст Монголын ард түмэнд, энэ улсад юунд хүргэх вэ гэдгийг цаашдаа бид их сайн бодолцох энэ талаас нь асуудалд хандвал яасан юм бэ гэж бодож байгаа.

Жишээ нь түрүүн ярьж байна. Яг үнэндээ зөв асуулт. Ипотекийн хууль, тэр яагаад иргэдэд удаан хугацааны зээл гарч ирэхгүй байна вэ гэж. Энэ үнэн шүү дээ. Гэтэл өнгөрсөн онд өргөн барьсан Ипотекийн хууль УИХ-аар 8-9 сар хэлэлцэгдээд одоо болтол гарахгүй байна. Ингээд бид нар ярих юм бол бүгдээрэнд нь хариуцлага тооцогдох ийм байдал үүсээд байгаа юм. Өнөөдөр цөөнх ч адилхан, олонхи гэж үзэж байгаа улсууд ч адилхан, УИХ байгаад ч адилхан, Засгийн газарт байгаа улсууд ч адилхан. Энэ бүрэн эрхийнхээ хугацаанд хэрэв ямар нэгэн үр дүнд хүрч, эдийн засаг жаахан дээшилж, Монгол Улсын хүн амд хэрэгтэй жаахан юм хийсэн бол бүгдийнх л бидний ажил бидний үр дүн гэж ярина. Ямар нэгэн алдаа гарах юм бол бүгд бие бие рүүгээ чихээд тэр ингэсэн, энэ ч ингэсэн гэдэг ийм увайгүй улс төрөөр бид цаашдаа явж болмооргүй байна. Би Төрийн байгуулалтын байнгын хорооноос асуудлыг маш тодорхой тавиад, энд байгаа УИХ-ын гишүүдэд ч гэсэн уриалмаар байна. 

Ерөөсөө өөр өөрсдийнхөө саналаар энэ асуудалд хандаад, энэ Засгийн газрын ажлыг хийлгэвэл хийлгээд, хийлгэхгүй бол дараачийн үр уршиг хэн дээр тусах вэ гэдгээ бид бас ойлгож асуудалд хандмаар байна. Төр, засаг тогтвортой байх асуудал, төр, засгийг цаашид ажиллах дэм өгөх асуудал гээд бидэнд ярих асуудал үнэхээр их байгаа. Тийм учраас энэ тал дээр нь Төрийн байгуулалтын байнгын хороо юу гэж үзэж байгаа вэ? Бид байсхийж байгаад хэн өнөөдөр ингээд Засгийн газарт орж ажиллах юм бэ? Хэн ийм нөхцөлд ер нь цөөнх ч байсан, олонхи ч байсан нэг Засгийн газар байгуулаад юм хийх гэж байгаа юм бол хэн ийм нөхцөлд цаашдаа юм хийх юм бэ? Бүгдээрээ адилхан энэ зовлонг нь мэддэг байж, бүгдээрээ өөрсдийнхөө муу муухайг  энэ нийгэмд ингэж гаргаж ирж, эцсийн эцэст хэн нэгний энэн дээр дөрөөлсөн золиос болохын төлөө улс төрчид ажиллаж байгаа юм уу эсвэл. 


Бид ийм учраас Үндэсний шинэ намаас барьж байгаа бодлого бол аль болохоор төр, засаг нь ажиллах үйл ажиллагаагаа харуул, хийх боломжийг нь тавьж өг. 

Д.Лүндээжанцан: - За Ж.Наранцацралт гишүүнд 1 минут.

Ж.Наранцацралт: - Эцэст нь тэр дүнг нь сонгогчид л тавина. Бид нар өөрсдөө дүнгээ тавиулна шүү дээ. 

Д.Лүндээжанцан: - Асуултаа тавиарай.

Ж.Наранцацралт: - Би тавьж байгаа байхгүй юу. Төрийн байгуулалтын байнгын хороо Монгол улсын төрийн энэ тогтворгүй байдал дээр яг энэтэй холбоотой ямар дүгнэлт оруулж ирэх тийм тодорхой асуудлыг тавиач ээ, дүгнэлт өгөөчээ. Яг үнэндээ ингээд өнөөдөр Засгийн газар огцроор нэг их сүрхий юм болоод гэж бодоод байна. Юу ч болохгүй байж болно.  Эцэст нь ямар хөрөнгө оруулалт зогсох вэ? ямар үйл ажиллагаа, бүтээн байгуулалт зогсох вэ? Юу болох вэ? энэ бүгд дээр Төрийн байгуулалтын байнгын хороо ямар дүгнэлт хийсэн бэ? Би энийг асуугаад байна.  Бусдаар хэдэн хүн байх гээд зүтгээд байгаа юм шиг. Хэдэн хүн унагаж бахаа хангах гээд байгаа ч юм шиг ийм байдалтай асуудалд хандсаар байтал өөрсдийнхөө нэр төрийг, монголын төрийн нэр төрийг бид нар бас хамгаалах ёстой улсууд шүү дээ. Энэ талаас нь Төрийн байгуулалтын байнгын хороо хэрвээ асуудалд яг энэ талаас нь хандаж байгаа бол тодорхой үгээ хэлэх, тодорхойлолтоо гаргаж тавихгүй бол болохгүй байна аа.

Д.Лүндээжанцан: - За Д.Дондог дарга.


Д.Дондог: - Ж.Наранцацралт гишүүний асуултад хариулъя. Голдуу санал байна. Нэг тодорхой асуулт асууж байна. Төрийн байгуулалтын байнгын хорооны хувьд ер нь төр, засгийг тогтвортой ажиллуулах, эрх зүйтэй ажиллуулах, шударга ажиллуулах энэ бүхэн дээр байр сууриа байнга оруулж байгаа хууль болгон дээрээ илэрхийлээд, хэлэлцэж байгаа асуудал болгон дээр илэрхийлээд явж байгаа. Энэ асуудлын тухайд бол ийм л юм тавигдсан юм.  Засгийн газрыг огцруулахтай холбоотой Л.Гансүх гишүүний албан бичгийн баланк дээр 28 гишүүн гарын үсэг зураад тэгээд Монгол Улсын Үндсэн хуулийн 26 дугаар зүйлийн 1 дэх хэсэг, 43 дугаар зүйлийн 4 дэх хэсэг, УИХ-ын тухай хуулийн 7 дугаар зүйлийн 7.1.3 дахь хэсэгт заасан бүрэн эрхийнхээ дагуу УИХ-ын нэр бүхий гишүүд бид Засгийн газрыг огцруулах тухай УИХ-ын тогтоолын төслийг УИХ-д өргөн мэдүүлж байна. Энэ тогтоолын төслийг УИХ-ын чуулганаар хэлэлцүүлж өгнө үү гээд.


Тогтоолын төсөл би түрүүн уншиж байсан. Нэгдүгээр заалттай. Хоёрдугаар заалт нь үүрэгт ажлаа гүйцэтгэж байхыг гээд одоогийн байгаа сайд нарт даалгасан нэг заалттай. Хугацааг нь тавина гэсэн онгорхой заалттай ийм тогтоол орж ирсэн. Танилцуулгын хувьд хоёр хуудас танилцуулга байгаа. Хамгийн сүүлийн өгүүлбэр хариуцлагыг кабинетаар хүлээх ардчилсан зарчмын дагуу Энхболд тэргүүтэй Засгийн газар бүрэн бүрэлдэхүүнээрээ огцрох нь зүйд нийцнэ гэж УИХ дахь Ардчилсан намын зөвлөл, Ард түмний нам, Иргэний зориг намын гишүүд үзэж УИХ-д энэхүү тогтоолын төслийг өргөн мэдүүлж байна гэж байгаа. Дотор нь тайлбарууд дөрвөн асуудал ярьсан. Тэрийг нь мэдээж дүгнэлтэд тусгасан. Хугацааны хувьд бол бид нар өнгөрсөн 7 хоногт  хуулиа хугацаанд нь хэлэлцээд, УИХ-аар оруулахаар асуудлаа гаргаад ирсэн. Хэлэлцэх асуудлын төлөвлөгөөнд оруулуулсан. Тэгээд өнгөрсөн долоо хоногт өөр асуудлууд хэлэлцэж ирсэн гишүүдийн олонхийн саналаар хэлэлцэх асуудлаа хойно урд нь оруулаад дараалалд оруулаад ингээд явж байгаа. Өнөөдөр 14 хоногийн хугацаа нь гүйцэж байгаа. Оруулж ирж байгаа дүгнэлт нь тавьсан асуудалтайгаа яг дүйгээд ганцхан санал орж ирж байгаа. Олонхийн саналаар Засгийн газраа огцруулах үндэслэлгүй байна гэсэн санал орж ирж байна. Энүүгээр санал хураалт явуулаад тэгээд байр сууриа тайлбарлаж нэг тийшээ болно гэсэн байр суурьтай байна.


Д.Лүндээжанцан: - С.Оюун гишүүн асуултаа асууя.


С.Оюун: - Би намын бүлгийн дарга Д.Идэвхтэн даргаас асуулт асууж байна. Сая Ж.Наранцацралт сайд, бусад сайдуудын хэлснийг сонсоод байхад Засгийн газрын гишүүд маань хүртэл өөрсдөө амьдралаасаа нэлээн тасарсан, ер нь мэдрэмжээ алдаж эхэлж байгаа юм болов уу, улс орноо удирдаж хөгжлийг урагшлуулах гэхээсээ илүү хойш нь татах ийм байдалд орчихсон Засгийн газар гэдэг нь тов тодорхой байна. Би хэдхэн жишээ хэлье. Түлш, эрчим хүчний сайд маш олон ярьж байгаа. Ганц ч нарны гэрэл ганц ч малчин айлд хүргэж өгч чадаагүй байгаа. Ноднин жил 8.2 тэрбум төгрөг батлаад. Сая өөрөө болохоор амьдрал сайхан байна гээд яриад сууж байдаг. Батлан хамгаалахын сайд саяхан сонинууд дээр гарч байгаагаар дураараа барилгын ангийг хувийнх мэтээр хувьчлаад зараад явж байдаг. Тэгж болохгүй шүү дээ. Туул гол бохирдоод загас олон мянгаар үхлээ гэж байна. Мэргэжлийн хяналтын сайд У.Хүрэлсүх энийг  урьдчилан сэргийлээд зогсоож яагаад чаддаггүй юм бэ? Ямар ч чадавхи байхгүй байна шүү дээ. И.Эрдэнэбаатар сайд ч гэсэн сууж байна. Туул гол дээр яагаад заавал болчихсоных нь дараа бохирдсоны дараа нэг юм хийсэн болоод явж байдаг юм бэ? яагаад энийг урьдчилан сэргийлж зогсоож болдоггүй юм бэ? 

Төмөр зам дээр аваар осол гараад сүүлийн үед замын тендерийн будлиан гарлаа гээд нэлээд баримт бичгүүд орж ирж байна. Тэр нь дээр Ц.Цэнгэл сайд өөрөө оролцсон байж болохоор Н.Баяртсайхан сайдад бичсэн захидлуудаар нэг компанийг лоббидсон маягийн захидлууд хүртэл бичсэн тийм юмнууд явж байна Цэнгэл сайдын хувьд. Тэгээд л зүгээр ажлаа хийж байна гээд байх юм. 

Улаан цайм ийм явцуу эрх ашигт хөтлөгдсөн юмнууд харагдаад байна. 15 сайд төсвөө хэтрүүлж байна гэж байна. Н.Баяртсайхан сайд яагаад тэр санхүүгийн төсвийн сахилгыг хадгалаад хэтрүүлэхгүй байж болдоггүй юм бэ? Онцгой байдлын сайд, Шадар сайд нь Ми-8 онгоцны осол гарсны дараа шуурхай арга хэмжээ авч чадаагүй шүү дээ. Эрүүл мэндийн сайд байна. Сая төсвийн тодотгол орж ирж байхад Эрүүл мэндийн салбарт тоног төхөөрөмж 20-25 жилээр Монгол Улсад дэлхийн жишгээр хоцорсон байна гэсэн судалгаанууд гараад байхад эрүүл мэндийн салбарын тоног төхөөрөмжийг сайжруулах ганц ч санал орж ирээгүй шүү дээ. Эх нялхсын төвд юм уу хүүхдүүдэд зориулсан диализийн [греч. dialysis] аппарат монголд ганц ч байхгүй. Тэрнээс болоод жилд хичнээн олон хүүхэд нас барж байна. Тэгэхэд диализийн аппарат хэдэн сая төгрөг байдаг юм билээ 30 мянган доллар. Тэрийн оруулж ирье гэсэн ганц ч санал байхгүй. Тэгсэн хэрнээ оронд нь янз бүрийн паспорт сайжруулъя ч гэх шиг 24 тэрбум, Төрийн ордныг тойроод тэртээ тэргүй цагтаа дуусгаж чаддаггүй засвартаа 6.5 тэрбум ч гэдэг юм уу, 30 тэрбум төгрөгийн төсвийн тодотгол зөвхөн шал хэрэггүй юман дээр цаг нь болоогүй юман дээр орж ирж байдаг. Маш олон асуудлууд хуримтлагдаад тулгамдсан асуудлууд байхад тэрийг шийдвэрлэх оновчтой асуудлуудад ганц ч реформын ганц ч шинэчлэлийн чанартай асуудлыг М.Энхболд Ерөнхий сайд та ерөөсөө оруулж ирж чадахгүй байгаа.

Өнгөрсөн жил тийм ч юм хийлээ, бүтээн байгуулалт, нийгмийн халамж энээ тэрээ гээд байна. Гэтэл яг ний нуугүй хэлэхэд Засгийн газар дандаа дутуу дулимаг гэрийн даалгавар хийсэн юмнуудыг УИХ-д оруулж ирээд УИХ бүгдийг нь шинэчилж байгаа юм. Сая Б.Эрдэнэбат сайд хэлж байна. Хичнээн олон сумуудад цахилгаан татаж байна гэж. Гэтэл анх Засгийн газар, Б.Эрдэнэбат сайд та өөрөө арван хэдхэн сумыг эрчим хүчээр холбохоор оруулж ирсэн төсвөөр. Ц.Дамиран УИХ-ын гишүүнтэй ажлын хэсэг байгуулагдаад сүүлдээ 66 сумыг холбохоор УИХ тэр төсвийг чинь засаж баталж өгсөн байгаа. 5000 төгрөг хүүхэд бүрт өгнө гэж Засгийн газар оруулж ирэхэд УИХ дээр ажлын хэсэг гарч байж сүүлдээ улирал бүр 25 мянган төгрөг, З мянга гээд 10 мянган төгрөгийг УИХ баталсан. Нийгмийн халамжийн тэтгэмжийг би санаж байна. С.Ламбаа гуай, Т.Ганди гишүүн, Н.Баярсайхан гишүүн санал оруулж байж нэмж байсан. 500 мянгыг ч гэсэн олонхийн бүлгээс оруулж ирсэн. Засгийн газар оруулж ирээгүй. Одонтой эхчүүд, жирэмсэн эхчүүдийн мөнгийг нэмсэн, Б.Мөнхтуяа гишүүн санал оруулж ирж нэмсэн. Засгийн газар хэзээ ч реформын шинжтэй тийм юм оруулж ирээгүй л байхгүй юу. Тэгсэн хэрнээ УИХ-аас төсвөөрөө баталсан хий гэсэн ажлыг одоо хүртэл хийж чадахгүй. Сая төсөв хэмнэгдлээ гэдэг дээр бол нарны гэрлийн 8.2 тэрбум, дээрээс нь 35 тэрбум төгрөгийн ажил тасалдуулсан байсан. Замаа ч барьж чадаагүй, дэд бүтцээ хийж чадаагүй. Тэгсэн хэрнээ сайхан байна гэж яриад байж болохгүй…
Д.Лүндээжанцан: - Тийм асуулт гарсан асууж байгаа юм уу? Д.Дондог дарга. 

С.Оюун: - Д.Идэвхтэн даргаас асууж байгаа юм. Ажлаа хийж чадахгүй. Реформын чанартай ганц ч асуудал М.Энхболд сайд өөрөө оруулж ирээгүй. Өнгөрсөн жилийн татварын реформ ч бай, авилгалын эсрэг хууль ч бай, уул уурхайн хуульд оруулсан нэмэлт өөрчлөлт бай дандаа УИХ-ын ажлын хэсэг дээр, эсвэл урьд нь Ц.Элбэгдорж Ерөнхий сайдын Засгийн газрын оруулж ирсэн саналууд байсан. Ингээд ажлаа хийж чадахгүй, юмыг урагш нь биш хойш нь татаж байгаа Засгийн газрыг хамгаалаад байх шаардлага юу байна вэ гэж би Д.Идэвхтэн даргаас асуух гэсэн юм. Д.Идэвхтэн дарга маань өөрөө байхгүй байна л даа. Жишээлбэл, би ажлаа хийгээгүй гэдэг дээр Б.Эрдэнэбат сайдын нарны гэрлээс гадна, өчигдөр Н.Баяртсайхан сайд 35 тэрбум төгрөг дэд бүтэц, замын ажил хийж чадаагүй гэж байгаа. Та бол амьдрал сайхан байна гээд худлаа яриад яваад байх юм. Хэт явцуу эрх ашигтаа хөтлөгдөөд ажлаа хийж чадахгүй байж байж, чадахгүй бол ажлаа өгчих хэрэгтэй байхгүй юу. Худлаа инээгээд суух ямар ч шаардлага байхгүй Б.Эрдэнэбат сайд аа. Уул нь Д.Идэвхтэн даргаас асуусан юм.

Д.Лүндээжанцан: - За за Д.Идэвхтэн дарга одоохондоо орж ирээгүй байна. Нямдорж гишүүн асуултаа асуух уу? Тэгэхдээ Төрийн байгуулалтын байнгын хороо, юу хоёроос асууна шүү дээ. 

Ц.Нямдорж: - Би энэ Засгийн газрыг огцруулах санал тавьсан Ардчилсан намын гишүүдээс асуух гэж байгаа юм. Ер нь өнөөдөр энэ… аваагүй ээ, аваагүй гэж Их Хурлын дарга хэлээ биз дээ.

Д.Лүндээжанцан: - Үгүй ээ, үгүй, тэгэхээр төсөл санаачлагчдаас асуух асуулт дуусчихсан. Одоо үгэн дотроо л, би хэлээд байгаа шүү дээ, энэ асуулт санал шүүмжлэл ярих гээд байгаа улсууд….. үг хэлэхдээ л ярь гэж.

Ц.Нямдорж: - Миний асуух асуултаас УИХ-ын дарга, Ардчилсан намын нөхөд ч жийрхэж байгаа юм байна. Тэгвэл асууя. 

Д.Лүндээжанцан: - Үгүй ээ, үгүй, тэгэхдээ хариулт авахгүй. Л.Гүндалай суу. За ингээд С.Оюун гишүүний асуултад Д.Идэвхтэн гишүүн хариулна. Засгийн газрыг МАХН-ын бүлэг яагаад өмгөөлж хамгаалаад байна вэ, факт гаргаад байхад гэсэн асуулт тавьсан. Харин тэгсэн асуулт тавьсан. Одоо би дахиж ярихгүй шүү дээ. 5 минут, нэмэлт минутаа авчихсан С.Оюун гишүүн. Тийм учраас Хувьсгалт намын бүлгийн байр суурь яагаад энэ Засгийн газрыг хамгаалаад байна вэ гэдэг асуулт.

Д.Идэвхтэн: - Ер нь сая надад миний туслах хэллээ л дээ. Телевизор сонсож байсан учраас. Би хоцорч ирсэндээ уучлал хүсэж байна. Засгийн газар реформын шинжтэй том өөрчлөлтүүд яагаад хийхгүй байгаа юм бэ? Ийм том өөрчлөлт хийхгүй байгаа Засгийн газрыг танай нам яагаад хамгаалаад байгаа юм бэ гэсэн агуулгаар асуулт тавьсан байна лээ. Тэгэхээр реформын шинжтэй өөрчлөлтүүд хийгдэж байгаа. УИХ, Засгийн газар, сайн юманд эзэн мундахгүй гэгчээр үүнд эзэн болох улсууд их олон бий. Болох хүмүүс ч олон бий, байгууллага ч олон бий. Тийм олон байгаа. Тийм учраас үүнд Засгийн газрын оролцоо бий. Тухайлбал татварын том реформ хийгдсэн. Энэ бол Засгийн газартай ярьж, Ерөнхий сайдтай өөртэй нь ярьж зөвшилцөж байж ийм реформ хийвэл татварын орлогыг нэмэгдүүлж чадах уу? улсын төсвийн орлого, зарлагын тэнцлийг найдвартай болгож чадах уу гэж ярьж зөвлөж байж том татварын реформ хийгдсэн. Энэ бол эдийн засгийн өсөлтөд, бизнесийг хөгжихөд сайн реформ болсон. Үүнд УИХ ч өөрийн оролцоотой. УИХ дотор байгаа намын бүлэг ч оролцоотой. Гишүүд ч оролцоотой. Засгийн газар тэр тусмаа үүнд шууд оролцоотой том реформын шинжтэй өөрчлөлт өө.

Дээрээс нь нийгмийн халамж, хамгааллын хүрээнд том том реформын шинжтэй өөрчлөлтүүд хийгдэж байгаа. Цалин тэтгэвэр нэмэгдүүлэх чиглэлээр онцгой том алхмууд хийгдсэн. Нэг жилийн дотор цалинг 50 орчим хувь өсгөдөг тийм улс орон цөөхөн. Түүний нэг нь монгол улс байгаа. Цаашдаа хүн амын мөнгөн орлогыг нэмэгдүүлэх чиглэлээр реформын шинжтэй өөрчлөлтүүд хийгдэх боломжийг бүрдүүлж байгаа. Цалин тэтгэвэр өсөхийн хэрээр хүн амын мөнгөн орлого, бодит орлого нэмэгдэхийн хэрээр энийгээ эргүүлж урт хугацааны бодит орлого болгох чиглэлээр тодорхой бодлогууд боловсрогдож төслүүд нь УИХ-д өргөн баригдсан байгаа. Жишээлбэл, өнөөдөр Ипотекийн хууль гээд яригдаж байна. 

Ипотекийн хууль гаргах юм бол хүн ирээдүйд олох орлогоо барьцаалж өнөөдөр сайхан амьдрах боломжийг бүрдүүлнэ гэсэн үг. Орон сууцтай болно. Унадаг унаатай болно. Орон сууц нь хөргөгчтэй тохилог сайхан сууц байх жишээний. Сайн хөдөлмөрлөх юм бол ийм боломж бий. Энэ утгын үүднээс реформын шинжтэй өөрчлөлтүүдэд энэ Засгийн газар оролцож хийгдэж байгаа гэдэг нь ойлгомжтой. Мэдээж асуусан хүн бол энэ ганцхан Засгийн газрын гавьяа биш гэж хэлэх байх л даа. Үнэн л дээ. УИХ, Засгийн газар бусад бүтцүүд бүгдээрээ үүнд оролцож байгаа. Гэхдээ Засгийн газрын оролцоо чухал үүрэгтэй байгаа гэдгийг хэлэх байна. Ийм Засгийн газрыг УИХ дахь МАХН-ын бүлэг хамгаалахаас өөр аргагүй. Олонхи Засгийн газраа огцруулах гэдэг ойлголт байж болохгүй гэж хэлэх байна.

Д.Лүндээжанцан: - Байнгын хорооны санал дүгнэлттэй холбогдуулан асуулт асуух гишүүд асуулт асууж дууслаа. Одоо хэлэлцэж байгаа асуудалтай холбогдуулан үг хэлэх УИХ-ын гишүүд үг хэлэх ажилдаа оръё. Д.Ганхуяг гишүүн эхлэх юм байна. 

Д.Ганхуяг: - УИХ дахь Ардчилсан намын зөвлөл Засгийн газрыг огцруулах ёстой гэсэн зүйл тавьсан. Хоёр нисдэг тэрэг нэг нь иргэний нисдэг тэрэг. Нөгөөтөх нь оновчгүй шийдвэр гаргасан нисдэг тэрэгний асуудал. Бид энд маргаад байхгүй. Эрүүл ухаантай хүмүүс бүгд ойлгож байгаа шүү дээ, буруутай гэдгийг ойлгож байгаа. Нарны гэрэл тодорхой. Өнөөдөр 2007 оны З дугаар улирал болж байна. Ганц ширхэг ч байхгүй. Энэ хууль биелүүлээгүй гэдэг нь тодорхой.

Тэгэхээр төсөв хэтрэлтийн асуудал 57 тэрбум төгрөгийн асуудал яригдаж байгаа. Тэгэхдээ бид энийг гаргаж тавиагүй. Энийг Засгийн газраас төсвийн гүйцэтгэлтэй холбоотой ирүүлсэн цэнхэр номон дээр бичсэн байгаа. Аудит ч гэсэн ингэж дүгнэсэн. Тэгэхээр энэ төсвийн асуудал бол Үндсэн хууль, УИХ-ын тухай хууль, Төсвийн байгууллагын удирдлага, санхүүжилтийн тухай хууль гээд хуульд, бүр тусгай Эрүүгийн хуульд заалттай ийм зүйл юм. Тэгээд хэтрэлт гэдэг нь яах вэ тооны хэтрэлтийг яриад байгаа. Үнэнийг хэлэхэд хууль зөрчсөн биелүүлээгүй гэсэн ийм асуудал байгаа. Хэтрүүлсэн нь хууль зөрчсөн. Биелүүлээгүй нь улсад хохиролтой. Тэр хөрөнгө эргэлтэд орохгүй ийм байдалтай байгаа. Тэгэхээр Төсвийн тухай хуулийг биелүүлээгүй тохиолдолд Үндсэн хуульд байж байгаа шүү дээ. УИХ-аас баталсан хууль тогтоомжийг хэрэгжүүлэх ёстой. Төсвийн тухай Монгол улсын хууль хэрэгжээгүй гэдэг нь тодорхой. Ийм тохиолдолд олон тоо яриад өглөөнөөс хойш УИХ дахь олонхийн бүлгийн дарга ярихдаа хоёр гурван тоо яриад байгаа юм. Бичиг дотор тоо цохиж явна гээд хүмүүс ярьдаг. Одоо тоон доторх тоогоо ойлгохоо байсан ийм байдалтай ийм юм яриад байх юм. 

Тэгээд гуравдугаарт улс төрчид бидний хувьд нэг сэтгэлгээний хоцрогдлоос салмаар байна. Хүний хийсэн юмыг бид хийж байгаа гэж ярьдаг. Хүний хийх ёстой юмыг бид хийж байгаа гэж ярьдаг. Өнөөдөр төрийн төсвийн орлогыг татвар төлөгчид бүрдүүлж байгаа. Нийгмийн баялаг ашигт малтмалын салбараас орж ирж байгаа. Тэрийг УИХ хуваарилах шийдвэр гаргаж байгаа. Засгийн газар тендерээ зарлаад гүйцэтгэлд хяналт тавих ёстой. Тэгэхэд өөрөөр хэлбэл гүйцэтгэж, хэрэгжүүлж байгаа нь ард түмэн байгаа юм. Тэгэхээр энийг би хийж байгаа тэгж байгаа гэж ярьдаг. Энэ байдлыг ард түмэн, тусгай залуу үе ийм юм ярьдаг энэ хоцрогдсон байна гэж үзэж байна.

Засгийн газар бол мөрийн хөтөлбөрийн хэрэгжилт хэдэн хувьтай байна. Үр дүн нь тийм байна. Ийм л юм ярих ёстой юм. Тэгэхэд одоо тэнд станц барьж байгаа бид хийж байгаа. Санхүүжилтийг нь татвар төлөгчид төлсөн байна. Шийдвэрийг нь УИХ гаргасан байна. Дэлхий нийтээрээ өнөөдөр мөрийн хөтөлбөр хэрэгжилт тэдэн хувьтай, үр дүн нь тэдэн хувьтай гэж ярьдаг. Ийм байдалтай байгаа. 

Тэгээд бас нэг асуудал нь УИХ дахь олонхи бол өөрийнхөө Засгийн газарт өөрөө хамгийг төрүүлээд цөөнхийн идэш болохгүйн тулд өөрөө хяналт тавих ёстой. Тийм хяналт тавьж чадахгүй. Тэгээд хууль зөрчсөн шийдвэр гарчихвал энэ хортой асуудал болно. Тэгэхээр үнэхээр бид ийм жишиг ийм замаар явж болохгүй. Өнөөдөр орчин үеийн шаардлага өөр байна. Үнэхээр өөрөөр хэлбэл хууль хэрэгжүүлдэг, хууль биелүүлэхгүй байгаа асуудлаар энэн дээр улс төрийн хариуцлага хүлээх ёстой. Угаасаа Үндсэн хуульд бичсэн байгаа юм. УИХ-ын өмнө Засгийн газар биелүүлэх үүрэгтэй гээд. Улс төрчид ёс зүйн хариуцлага, улс төрийн хариуцлага хүлээх ёстой.  Хэрэв зөрчсөн гэж хуулиар тогтоогдох юм бол тэр Төсвийн байгууллагын удирдлага, санхүүжилтийн тухай хууль, Эрүүгийн хуулийн дагуу явах ёстой. 

Тэгэхээр энэ байдлыг мэдээд манай бүлгийн шийдвэр, Удирдах зөвлөлийн шийдвэр буруу гарчихлаа гэдгийг мэдэрч байгаа энэ улс орны гишүүдийн хувьд энэ улс орны эрх ашигт үнэхээр нийцтэй шийдвэр юм. Одоо энэ хоцрогдлоос бид гарах ёстой байна гэсэн санал хэлэх байна.

Д.Лүндээжанцан: - М.Энхсайхан гишүүн үгээ хэлье.


М.Энхсайхан: - Баярлалаа. Ардчиллыг яаж хариуцлагатай болгох вэ гэдэг асуудлаар би юм энд тэндээс харсан юм. Хариуцлагатай ардчилал гэдэг нэр томъёо жишээлбэл дэлхийн улс оронд нэг их байдаггүй юм байна. Тэгэхдээ нэг орон байна. Тэр чинь Израиль байна. Яагаад тэнд хариуцлагатай ардчиллын тухай тэнд ярих шаардлага гарсан бэ гэхээр худал мэдээлэл дээр улс төр хийдэг. Бие биеэ гүтгэн доромжилдог, бие биеэ доош нь хийдэг явдал эцсийн дүндээ улс төрийн аллага бий болгохыг нөхцөлдүүлдэг юм гэнэ ээ. 


Тэнд Рабин [Rabin, Yitzhak (1922-1995)] гээд Ерөнхий сайдын амийг хорлож байсан, ийм үйлдэл гарсан байгаа юм. Тэндээс хариуцлагатай ардчиллын тухай ойлголт бий болсон байдаг юм байна. Эргээд бодоход Монголд хариуцлагатай ардчиллын тухай ярих цаг нь болсон байна. Бид улс төрийн аллага болсныг мэдэж байгаа. Тэрнээс ерөөсөө сургамж аваагүй, өнөөдрийг хүртэл бид нарын улс төр хийдэг арга нь ерөөсөө худал мэдээлэл, гүтгэлэг, доромжлол дээр улс төрөө хийдэг. Ялангуяа хариуцлагатай ардчилал гэдэг бол улс төрчдөөс үгээ цэгнэдэг, зөв ярьдаг байлгахыг шаарддаг. Гэтэл үнэндээ хариуцлагагүй үг ярьдаг улс энд дүүрчихээд байна. Тийм учраас ийм байдлаар явж болохгүй гэж хэлмээр байна. Чухамдаа хариуцлагатай ардчилал гэдэг энэ ойлголтоос эргэж харвал Ардчилсан намын зөвлөлөөс Засгийн газрыг огцруулах асуудлаар дөрвөн үндэслэлтэй материал орж ирсний дотор авах үндэслэл алга гэж хэлмээр байна.

Нэгдүгээрт нь, мэдээлэл худал өгсөн гэдгийг хэн ч нотолж чадахгүй. Энэ мэдээллийг өгсөн хүний хувьд би 100 хувь хариуцлагаа хүлээж чадаж байна. Юу ярьснаа би маш тод мэдэж байгаа. 

Хоёрдугаарт нь, төсөв хэтрүүлсэн гэдэг асуудлыг УИХ ярьж ярьж энэ асуудлыг үгүй юм байна гэдэг ойлголтыг эрхбиш нэг тогтсон юм болов уу гэж бодож байна. Аргачлалын хувьд зөрүү буруу юмнууд зөндөө байсан байх. 

Гуравдугаарт, Б.Эрдэнэбат сайдыг буман нарны гэрлээр хөрөнгө мөнгө зувчуулсан гэж үндэслэл тавьсан. Тэр бас худлаа гэдэг нь энэн дээр гарч байгаа. 

Дөрөвдүгээрт, ерөөсөө УИХ-ын гишүүн Батаа төрийн өмчийн нисдэг тэргийг зугаацах зорилгоор ашигласан хариуцлага тооцохгүй байна гэж байгаа. Бид техникийн комисс болоод хууль хяналтын байгууллагын шалгалтын үр дүнгээр арга хэмжээ авах нь бүрэн ойлгомжтой байгаа асуудал. Тийм учраас яг тавьж байгаа үндэслэлээр үнэндээ Засгийн газрыг огцруулах асуудал алга. 

Ер нь Засгийн газрыг цааш цаашдаа дунд шатны байгууллагуудтай хариуцлага тооцох асуудал бий юу гэвэл бий. Тэрийг та нар харин бид нар УИХ нэгдмэл дуугаар дэмжиж өгөх хэрэгтэй. Энд хэрүүл хийж байх хооронд дунд шатанд юм задгайрчээ гэдгийг олон дахин хэлмээр байна. Чухамдаа зовлон үзсэн улсууд та нар төрийн ажлыг ч хийж үзсэн, энд олонхи цөөнх болж үзсэн бүгд улсууд байж байгаа хэрнээ эцэг хүн шиг, энэ улс орныг эцэг шиг байж, доош доош нь хариуцлага тооцоход туслах ёстой улсууд чинь харин эндээ бужигнаад байгаа нь доорх хариуцлагыг алдагдуулж байна гэдгийг би дахин дахин хэлмээр байна.

Тийм учраас өнөөдрийн энэ бий болсон яриа маргаан бол нэг их тийм сонин биш байна. Тэгэхдээ энэ асуудлыг шийдэх арга бол бид нар нийгмийнхээ юмыг шинээр харах хэрэгтэй болжээ. Ялангуяа Үндэсний шинэ намын яриад байгаа тэр хариуцлагатай ардчилал гэдэг нэр томъёоноос жоохон ухаарал аваач ээ. Энэ дэлхийд бас байдаг юм байна шүү. Улс төрийг чинь бас зөвхөн бодитой үнэн мэдээлэл дээр хийдэг юм байна шүү. Түүнээс биш гүтгэлэг дээр хийж болдоггүй юм байна шүү. Гүтгэлэг дээр хийж, бие биеэ чөтгөр шулам болгож дуудах нь нийгмийн эмх замбараагүй байдлыг нөхцөлдүүлж өгдөг юм байна шүү гэдгийг ойлгох цаг болжээ гэдгийг би энд хэлмээр байна. 

Тийм учраас манай намын хэлээд байгаа юмыг өөрийгөө том гэж тооцоод байгаа намын улсуудын гишүүд анхааралдаа аваач ээ. Тэгж байж энэ бий болсон нөхцөл байдлаас гарах арга зам чинь харагдана. Түүнээс биш бие биенийхээ дээр гарах гэснээр, бие биеэ доош нь хийх гэснээр өнөөдрийн нийгмийн байдал, улс орны байдал дээрдэхгүй гэдгийг энд хэлмээр байна. 

Анхаарал тавьсанд баярлалаа.

Г.Батхүү: - Ер нь хариуцлагатай байгаа, сайн байгаа, сайн ажиллаж байгаа гэж М.Энхсайхан сайд хэлж байх шиг байна. Өөрийнхөө хариуцлагагүй худлаа мэдээлэл өгсөн талаар ч гэсэн өөрийгөө зөвтгөж ярьж байсан байна. Энэ дээр бид нар маргаад байх шаардлагагүй. Энэ дээр ажлыг хариуцсан мэргэжлийн хүмүүс болон хэвлэл мэдээллийн байгууллагууд энийг чинь хэн зөв ярьсан, хэн нь худлаа ярьсныг бүгдийг нь тогтоогоод улс орон даяар зарласан. Эндээс цэвэрхэн гарах гээд яагаад ч нэмэр байхгүй. Ер нь хариуцлагатай сайн ажиллаж байгаа гэж ярих гэж байгаа бол тийм асуудал огт байхгүй. Хариуцлагагүй байгаа. Өчнөөн төчнөөн хүний амь нас үгүйсгэчихээд өнөөдөр хүүгээ алдсан эцэг эхчүүд, эцгээ алдсан хүүхдүүд, нөхрөө алдсан гэргий нар гэртээ өнөөдөр нулимс нь хатаагүй байхад бид нар сайн ажиллаж байгаа, хариуцлагатай ажиллаж байгаа, ямарваа нэгэн нүгэл үйлдээгүй гэж ярих гэж байгаа бол тэр нь шиг худал юм байхгүй. Би нэг л салбарын хариуцлагагүй ажиллаж байгаа тухай хэдхэн жишээ хэлье гэж бодож байна. 

Зөвхөн иргэний нисэхийн салбар гэдэг салбар бол өөрөө маш нарийн, маш чухал ийм салбар байдаг. Яагаад энэ Иргэний нисэхийнхээ салбарыг хариуцсан хүмүүстэй хариуцлага тооцохгүй байгаа юм бэ гэдгийг би эхлээд асуугаад үндэслэлүүдээ ярих гэсэн юм. Су.Батболд сайд тэнд инээд нь хүрээд байх шиг байна. Тийм биш. Өнөөдөр 2007 оны 7 дугаар сарын 13-нд “Эйр Чайна” компанийн онгоц Улаанбаатар-Бээжингийн чиглэлд нисэх гэж байсан онгоцны зорчигчийг суулгахын тулд 2 цаг 57 минут яахаараа саатуулдаг, тийм эрх хэнд байдаг юм бэ? Монгол Улсад тийм эрхтэй хүн байхгүй. Чикагогийн конвенцийн 22 дугаар зүйлд зааснаар зөвхөн нислэгийн аюулгүй байдлыг хангахын тулд зогсоох эрхийг тэр нислэгийг удирдаж байгаа хүнд олгосон байдаг. Ийм эрх мэдэл хэнд байна аа. Яагаад энэ олон улсын нислэг саатуулж, түүгээр дамжин цаашаа явж байсан 60 гаруй хүний нислэгийн цагийг саатуулах ийм үйлдлийг Иргэний нисэхийн ерөнхий газрын дарга нөхөр Батмөнх хийв ээ? Энэ ойлгомжтой асуудал, тэр хүний алдаатай үйл ажиллагаа. 

Мөн Япон Улсын Хунтайж Монгол Улсад 7 дугаар сарын 10-ны өдөр айлчлалаар ирээд онгоц нь зогсоол дээр зогсож байхад онгоцны зогсоолын газар ачааны терминал дээр зогсоол нь цөмрөлт явагдаж бас тийм эвгүй байдалд оруулсан явдал боллоо. 7 дугаар сарын 18-ны өдөр Улаанбаатар-Сөүлийн чиглэлийн онгоцонд МИАТ компанийн үйлчилгээний ажилтнуудын хариуцлагагүйгээс болж зорчигчоо орхиод явгалж явж байгаад буцаж ирж онгоц нь хүнээ авсан ийм тохиолдол гарлаа. 7 дугаар сарын эхээр Герман руу явж байсан зорчигчийг МИАТ компанийн ажилтнууд Япон руу нисгэсэн ийм хариуцлагагүй явдал гаргалаа. Хүн малаа хүртэл бэлчээхдээ салгаад зөв бэлчээдэг болчихоод байхад олон улсын нислэгт зорчигчоо зөв суулгаж чадахгүй ийм ичгэвэртэй явдал зөвхөн Монголд байна. 

Нисдэг тэрэгний асуудалтай холбоотой асуудлаар би олон зүйл яримааргүй байна. Түрүүнд нь нарийн яригдсан. Энэ асуудлыг намжаагаад чимээгүй байлгаж байгаад хаачих гэж байгаа бол тийм асуудал огт байхгүй. Энэ дээр хариуцлага алдсан улсуудыг шүүхийн шийдвэр хүлээж, эрүүгийн хариуцлага хүлээхээс өмнө захиргааны хариуцлага ноогдуулж тэр албан тушаал дээрээс нь дараагийн онгоц унагах хүртэл нь хүлээхгүйгээр огцруулж зайлуулах арга хэмжээг авмаар байна. Өнөөдөр Монголд онгоц унах асуудал хэзээ хэзээгүй тулгарсан байна. Нислэгийн аюулгүй байдлыг хангаж байгаа асуудал огт хийгдэхгүй байна. Энэ бүх асуудалтай холбоотойгоор УИХ, Эдийн засгийн байнгын хорооноос холбогдох байгууллагуудад анхааруулга өгсөн. Зам, тээвэр, аялал жуулчлалын яамнаас чиглэл өгсөн боловч энэ чиглэлээр хийгдэж байгаа ажлууд маш бага байна. Хийгдэхгүй байна. Ажил зохион байгуулагдахгүй байна.  “Эйр Чайна” компанийн 901 дүгээр нислэгийн онгоц 737-300 маркийн онгоц “Чингис хаан” нисэх онгоцны буудалд буух гэж байхдаа нарийвчлалын буулт хийхэд зориулагдсан ILS [International Land Systems] гэдэг систем нь ажиллахгүй болсноос болж далавчаараа бууж тэр онгоцонд гэмтэл учруулсан. Энэ бол онгоцны сүйрэл байсан. Энэ асуудал өнөөдрийг хүртэл яагаад яригдахгүй байна вэ? Хятадын Засгийн газраас энэ асуудлыг, тухайлбал Элчин сайдын яамнаас энэ асуудлыг холбогдох байгууллагуудад нь тавьж байгаа. 

МИАТ компанийн ОМ-557 аяллын дугаартай АН-26 онгоц Хөвсгөлийн чиглэлд явж байгаад мөндөртэй үүлэн дундуур орж, мөндөрт цохиулж ихээхэн хэмжээний гэмтэл авч сүйрэхэд хүрсэн. Гэтэл энэ онгоц өөрөө ийм зүйлийг аянга цахилгаан, мөндрийг мэдэрдэг ийм техник, тоног төхөөрөмжтэй мөртлөө яагаад ийм байдалд хүрэв. Үүний цаана хариуцлагагүй байгаа, бас л удирдлагын асуудал байгаа юм. “Аэро Монголиа” гэдэг компани өнөөдрийн байдлаар 5 удаагийн нислэгийн дутагдал гаргаад байна, 2006 оноос эхлээд. Фоккер-100 онгоц Улаанбаатар-Дорнодын чиглэлд нисэж яваад агаарын битүүмжлэл алдагдсан, Фоккер-50 онгоц Улаанбаатар-Өлгийн чиглэлд нисэж яваад өндөр авалт нь дахиад битүүмжлэл алдагдаж буусан, Хөх хот-Улаанбаатар чиглэлд явж байгаад бас арын салхины хязгаарлалтыг зөвшөөрөгдсөн хэмжээнээс их байсан үед аваарын буулт хийсэн. Мөн олон улсын нислэг үйлдэж яваад агаарын хөдөлгүүр нь доголдож унтарсан гэх мэтчилэнгийн ийм олон дутагдлууд гараад байхад яагаад энэ авиа компанийг нисгээд байна. Энэ авиа компанид ямар учраас хүний амь насаар эрсдэл хийгээд нисэж болоод байна, Монголд. Ийм хариуцлагагүй үйл явдлууд байхад энэн дээр ямар ажлууд хийх гэж байна вэ? 

Д.Лүндээжанцан: - Ч.Содномцэрэн гишүүн үгээ хэлье.

Ч.Содномцэрэн: - Засгийн газрын зарим гишүүд сая үг хэлэхдээ гүтгээд байгаа юм шиг юм яриад байх юм. Үндэсний аудитын газраас гарсан дүгнэлтийг гүтгэлэг гэж үзэх үү? Байнгын хороодоос төсвөө хэтрүүлсэн байна гээд яамдын 2006 оны төсвийн гүйцэтгэлийг шалгаад гаргасан дүгнэлтийг гүтгэлэг гэж үзэх үү? УИХ-ын Төсвийн зарлагын хяналтын дэд хорооноос гаргасан дүгнэлт байж байна. 

Мөн УИХ-ын Тамгын газрын Хяналт шалгалтын хэлтсээс гаргасан дүгнэлт байж байна. Бүгд төсөв хэтрүүлсэн гээд гарсан байгаа. Энэ бүгдийг яахаараа Засгийн газрын гишүүд гүтгэлэг гэж үзээд байгааг ойлгохгүй байна. Үндэсний аудитын газрын дүгнэлтийг би нэлээн сайн бодитой гаргаж ирсэн дүгнэлт гэж бодож байна. 57 тэрбум төгрөг. УИХ дотроо Тамгын газрын хяналт шалгалтын хэлтэс гээд байдаг. Монгол Улсын Ерөнхий сайдын 2006 оны төсвийн гүйцэтгэлийн багцын тухайд 379,7 сая төгрөгөөр хэтэрсэн байна. Нөхөр Шадар сайдын 2006 оны төсөв бас хэтэрсэн гэсэн 123.9 сая төгрөгөөр хэтэрсэн үзүүлэлттэй гарсан байна гээд. УИХ-ын Хяналт шалгалтын хэлтсээс гаргаад УИХ-ын гишүүдэд энэ материалыг өгсөн шүү дээ.

Байнгын хороод, Хяналт шалгалтын хэлтэс, Үндэсний аудитын газар, дээрээс нь Төсвийн зарлагын хяналтын дэд хороо бүгдээрээ хэтэрсэн байна гээд гаргасан байхад энийг гүтгэлэг гэж яриад сууж байгаа нь ямар учиртай юм бэ? Шадар сайд нь тэгээд яриад сууж байна гэхээр энэ чинь ард түмэн юу гэж ойлгох вэ? Энэ дээр эргэж сайн бодмоор юм шиг байна. Засгийн газрын гишүүд үндсэндээ энэ гаргасан дутагдалдаа дүгнэлт хийж чадахгүй. Тэгээд тэрийгээ гүтгэлэг мэтээр ойлгож явдаг нь үнэхээр харамсалтай байна. 

(12:55-16:05 Д.Энэбиш)
За Татварын ерөнхий газраас би асууж үзсэн юм. Өнгөрсөн жил хичнээн байгууллагад хяналт, шалгалт хийсэн бэ гэсэн чинь 12 мянга гаран байгууллагад татварын хяналт, шалгалт хийсэн юм байна. Тэгээд тэр нийтдээ 28 тэрбум төгрөгийн акт тогтоосон гэж байна. Тэрнээс бол одоо 200 гаруй актыг бол шүүхэд шилжүүлээд байгаа гэж байна. Бид нар чинь бол энэ аж ахуйн нэгж, иргэдийг татвараа төлж байна уу, үгүй гэдгийг нь шалгаад, тэгээд одоо зөрчилтэй байх юм бол арга хэмжээ аваад байдаг. Бүр одоо аваачиж хийгээд одоо ингээд шийтгээд байдаг. Тэгсэн мөртлөө тэр хурааж авч, тэр хүмүүсийг шийтгэсэн тэр мөнгөө болохоороо зэрэг дур зоргоороо зарцуулаад байж цаашдаа болох юм уу, үгүй юм уу? Хэрвээ Засгийн газар энэ Их Хурлаас баталснаас гадуур мөнгө зараад байх юм бол ер нь Их Хурлаар төсөв гэж батлуулах шаардлага байдаг юм уу, үгүй юм уу? Ийм асуудал гарч ирж байгаа байхгүй юу. 

Ер нь цаашдаа одоо ингээд Их Хурлаас баталсан төсөв бол хамаа байхгүй ээ, бид нар орж ирснийг нь зарцуулж байх ийм эрхтэй, та нарт хамаа байхгүй ээ гэх юм бол 2008 оноос эхлээд Их Хурал төсөв баталж цаг үрж сууж байх хэрэг алга. Та нар чинь төсөв батлахаараа ингэдэг шүү дээ, нэг сумын, нэг сургуулийн барилгын дээвэр засна гэхэд 5, 10 сая төгрөг гэхээр мөнгө байхгүй гээд өчнөөн юм болдог биз дээ. Гишүүд одоо бичиг цаас өгөөд тэрийг хүлээж авдаггүй биз дээ. Тэгэхээр өөрсдөө болохоор тэрбум тэрбумаар зарцуулаад, тэрийгээ болохоор зэрэг одоо энэ бол та нарт хамаа байхгүй гээд ингээд сууж байж болохгүй шүү дээ. 

Нэгдүгээрт, төсөв хэтэрсэн гэдэг нь бол үнэн гэдгийг би саяны баримтаар хэлж байгаа юм. Төсөв хэтэрсэн. Төсвийг хэтрүүлсэн байх юм бол хариуцлага тооцох ёстой. Доод шатандаа бид нар бол сайн хариуцлага тооцож чаддаг, өөрсдөө болохоороо хариуцлага тооцож чаддаггүй ийм байдлаасаа салах цаг болжээ. Тэгээд тэр саяны татварын жишээгээр хэллээ шүү дээ. Татвараа хураахдаа бүр шалгаад, тэгээд акт тавиад тэгээд өгөхгүй бол аваачаад хийдэг. Тэгээд хурааж авсан мөнгөө болохоороо зэрэг хамаагүй, замбараагүй зардаг. Энэ явдлаасаа салмаар байна. Тэгээд Засгийн газарт одоо хариуцлага тооцох нь зүйтэй гэсэн ийм саналтай байна. 

Д.Лүндээжанцан: - За Р.Эрдэнэбүрэн гишүүн үг хэлье. 

Р.Эрдэнэбүрэн: - За баярлалаа. Ер нь бол одоо яригдаад байгаа энэ эдийн засаг сайжирч байгаа. Параметрүүд сайжирч байгаа бүх асуудал бол ашигт малтмалын үнийн өсөлттэй, дэлхийн зах зээл дээр ашигт малтмалын үнийн өсөлт өндөр байгаатай холбоотой гэдэг дээр бүгдээрээ санал нэгдэж байгаа. Одоо бол эдийн засгийн 40 хувийг одоо ашигт малтмалын орлогоос бүрдүүлдэг ийм байдал руу явж байна. Өөрөөр хэлбэл, уг нь бол мөнгө олох гэж толгойгоо, ухаанаа уралдуулдаг байсан бол одоо бол  ялангуяа энэ цэгээс хойш олсон мөнгөө яаж зарцуулах вэ гэдэг дээрээ л гол нь анхаарлаа хандуулах шаардлагатай болж байна гэж үзэж байгаа юм. Ер нь тийм болох байх аа. 

Тэгэхээр энэ удаагийн хурал бол цаашдаа энэ олсон мөнгөө хуулийн хүрээнд яаж зөв зарцуулж чадах вэ, сахилга байттай байж чадах уу гэдгийг л шийдэх гэж байгаа том чухал цэг болоод байна л даа. Миний хэлэх гээд байгаа санаа бол энэ УИХ төсөв хөрөнгийг зөв зарцуулдаг, хуулийн хүрээнд зарцуулдаг, сахилга хариуцлага тооцож чаддаг тийм жишгийг бий болгож чадах юм бол энэ Монголын ирээдүйн улс төрийн түүхэнд хамгийн том гавъяа байгуулсан ийм Их Хурал болох юм аа гэж ойлгож байгаа. Энэ бол М.Энхболд ерөнхий сайдтай, түүний кабинетэд байгаа хэдэн сайдтай холбоотой асуудал биш ээ. Монголын ирээдүйтэй, одоо ашигт малтмалаас олох гэж байгаа тэр мөнгө төгрөгийг хэрхэн зарцуулах вэ, яаж зарцуулах вэ гэдэгтэй холбоотой маш чухал асуудал байгаа юм. Тийм учраас энэ ирээдүйгээ харж УИХ цаашдаа зөв жишиг тогтоох тал дээр нь анхаарч асуудлыг шийдэх байх аа гэж найдаж байна. За баярлалаа. 

Д.Лүндээжанцан: - Ц.Нямдорж гишүүн 

Ц.Нямдорж: - За баярлалаа. Засгийн газрын үйл ажиллагаанд сөрөг хүчин үнэлэлт дүгнэлт өгч бас тодорхой шаардлага, хяналт тавьж байгааг хуулийн хувьд, ажил хэргийн саналын хувьд ойлгож байна. 

Засгийн газрыг шахаж шаардаж, хяналт тавьж, болохгүй бүтэхгүй байгаа тохиолдолд кабинеттэй нь, зарим тохиолдолд сайд нартай нь хариуцлага тооцох асуудал бол хуулийн дагуу хийгддэг ажил. Энийг нэгдүгээрт хэлмээр байна. 

Ардчилсан намын зөвлөлийн гишүүдийн тавьж байгаа саналын тухайд цаашдаа ажилдаа анхаарч ажиллах зүйл ч байна. Бас дэгсдүүлсэн юм ч байна гэдгийг хэлье. Ер нь бид нар хариуцлагын асуудлыг ярихаараа зөвхөн улс төрийн өнцгөөр хардаг, хуулийн өнцгөөр, төрийн эрх ашгийн өнцгөөр хардаггүй нэг ийм дутагдлаасаа УИХ-ын гишүүд бид бүгдээрээ ангижирмаар байна. 

Энэ нисэхтэй холбогдолтой асуудлаар асуудал ярихаар, төмөр замтай холбогдолтой асуудлаар Ц.Цэнгэл харагдаад байдаг. Цаад талд нь байгаа Д.Ганболд харагддаггүй. Нийгмийн хамгаалал, хөдөлмөрийн яамны чиглэлээр асуудал ярихаар Л.Одончимэд, Д.Дэмбэрэл хоёр харагддаг, цаад талд нь байгаа Ардчилсан намын харъяалалтай Ц.Баярсайхан, Эрдэнэ мэтийн нөхөд харагддаггүй. Ийм улс төрийн зорилготой хариуцлагын асуудал ярьдаг арга барил байж таарахгүй ээ. Хариуцлага алдсан бол сайдтай нь ч ярих хэрэгтэй. Сайдын доод талд ажил гардан хариуцаж байгаа агентлагийн дарга нар, яамдын түшмэдүүдтэй ч гэсэн ярих хэрэгтэй. Хэрвээ Сангийн яам нь дээр хариуцлагын асуудал ярьж байгаа бол Н.Баяртсайхан сайдын зэрэгцээгээр бас тэнд асуудал хариуцаад ажиллаж байгаа Пүрэвсүрэн гэдэг хүнтэй Ардчилсан намын энэ хүнтэй ч асуудлыг холбож ярих мэтээр эзэнтэй, улс төрийн өнцгөөр биш хуулийн өнцгөөр харсан ийм хариуцлагын асуудлыг цаашдаа ярьцгаая гэдгийг би Ардчилсан намын зөвлөлийн гишүүдэд санал болгоё гэж бодож байна. 

Хоёрдугаарт, өнөөдрийн буй болсон нөхцөл байдал 2004 оны сонгуулийн дараа Эх орон-Ардчилал эвсэл тарснаас үүдэлтэй улс төрийн хурцадмал байдал өнөөдрийг хүртэл намжихгүй байна. Хэрвээ өнөөдрийн Монголын улс төр хүндэрсэн бол, асуудал, нөхцөл байдал хэцүү байгаа бол энэний хариуцлагыг МАХН-ын зэрэгцээгээр эвслээ тараасан Эх орон-Ардчилал эвслийн бүрэлдэхүүнд орж байсан улс төрчид, улс төрийн хүчнүүд хариуцлагыг адилхан үүрэлцэнэ. 

Төсвийн тухайд их сонин нөхцөл байдалд бид нар орсон байгаа. Тооцсоноос илүү орлого орж ирээд байдаг. Төсвийн байгууллагын удирдлага, санхүүжилтийн хууль гэж нэг түгжээстэй болчихсон. Тэр хуулиа хурдан өөрчилж, уян хатан ажиллах боломжийг бүрдүүлье гэсэн асуудал ярихаар саналаа дорвитойхон юм оруулж ирж чадахгүй байгаагаас шалтгаалаад одоогийн байдлаар жилд бараг 4 удаа төсөв хэлэлцэх шаардлага гарч ирж байна шүү дээ. Төсвийн хүрээний мэдэгдлийг ярьдаг, гүйцэтгэлийг ярьдаг. Төсвийн тодотголыг хавар, намар хоёр ярьдаг. Тэгээд дээрээс нь дараа оны төсвийг баталдаг. Ингээд нийтдээ Их Хурал жилд 5 удаа төсвийг хэлэлцэх ийм улс төрийн хуулийн шаардлага гарч ирж байна. Ингэж ганцхан төсөвтэй зууралдаж цаашаа ажиллах юм бол төвөгтэй байдалд Их Хурал өөрөө, Засгийн газарч мөнхийн байх болно. Тийм учраас энэ Төсвийн байгууллагын удирдлага, санхүүжилтийн хуулиа өөрчилж, энэ хуульд хамааралгүй байгууллагуудыг үйлчлэлээс нь гаргах байдлаар асуудлыг зохицуулж, бас Засгийн газар жишээ нь Төсвийн байнгын хороотой зөвшилцөөд зарим зарлагын асуудлыг шийдээд, намар нь Их Хуралд илтгэдэг ийм хуулийн хялбар орчныг бий болговол цаашаа энэ өнөөдрийн маргаан тэмцлээс ангид байх болов уу гэж бодох юм. 

Засгийн газрын Ерөнхий сайдыг энэ яригдаад байгаа зүйлийг, сайд нарыг хүлээж авч ажил хэрэг болгох шаардлагатай зарим асуудал дээр хариуцлага тооцох саналаа тун удахгүй УИХ-д оруулж ирэх байх гэж найдаж байна. Ялангуяа энэ нисдэг тэрэгний, сүүлчийн энэ олон хүний амь нас эрсэдсэн асуудлаар ганц нэг асуудал тогтохгүй гэж хувьдаа бодож байгаа юм. Хатуу хариуцлага тооцох хэрэгтэй. Ийм саналыг оруулж ирэх байх аа гэж би бодож байна. 

Эцэст нь миний хэлэх гэсэн үг бол Их Хурлын гишүүд бид нар өөрсдөө бие биенээ төрийн толинд, хуулийн толинд, хариуцлагын толинд нэг харчихмаар байна. Засгийн газрыг огцруулах, хэн нэгэн албан тушаалтныг огцруулах асуудал ярихаар бөөнөөрөө орж ирээд суучихдаг. Байнгын хорооны хурал, нэгдсэн хуралдаанаар бусад асуудал хэлэлцэхээр цагтаа ирдэггүй…
Д.Лүндээжанцан: - Л.Гансүх гишүүн. 

Л.Гансүх: - За баярлалаа. Энэ төр засаг тогтвортой байх тухай сургааль их олон хүн айлдаж байна. Тэгэхээр Ц.Элбэгдоржийн Засгийн газрыг таалагдахгүй байна гээд л ганц өгүүлбэр бичээд л, тэгээд нөгөө удирдах зөвлөлөөс нь үүрэг өгөөд л огцруулж байсан шүү дээ. Тэр Ц.Элбэгдоржийн Засгийн газрын үед тийм хууль зөрчлөө, ийм юм боллоо гэж, ийм хувийн эрх ашигтай сайд нар байна гэж ярьдаггүй л байсан шүү дээ. Тэгээд одоо бид нар болохоор чинь нэг их сайхан Засгийн газраа огцруулах гээд л одоо төр түмэн, Монголын ард түмэнд хор хаях гээд байгаа юм биш шүү дээ. Хууль зөрчсөн үйлдлүүдийг л хэлж байгаа шүү дээ, Ц.Нямдорж дарга аа. Бүр таньд хэлэхэд. Хуульч. Та Монголын “нэг” номерын хууль ч гэж өөрийгөө хэлдэг. Хууль зөрчсөн үйлдлийг чинь л хэлээд байна. Хууль зөрчсөн учраас хуулийн өмнө хүн болгон тэгш эрхтэй байх гэдгийг чинь л хэлээд байгаа юм. Тийм учраас албан тушаалтнууд болохоор хууль зөрчиж болдог. Мөнгөтэй хүн хууль зөрчиж болдог. Олонхийн далбаан доор хууль зөрчиж болдог үйлдлийг чинь бид шүүмжлээд байгаа шүү дээ. 

Гэтэл түрүүн өдөр М.Энхсайхан хэлж байх юм, Шадар сайд. Би харин энэ нөгөө хуулийн өмнө тэгш байхыг чинь өөрчлүүлэх гэж байгаа гээд. Нөгөө албан тушаалын өмнө, хууль бол хууль биш байх тухай ярина гэдэг бол их л хариуцлагагүй юм болж байна даа. Тэгээд одоо энэ албан тушаалтай хүн хуулийн дээгүүр байна гэдгийг өөрсдөө тийм заалт хийх гэж байгаа бол наадахыг чинь эсэргүүцнэ шүү, Шадар сайд аа. 

За сайн юм хийсэн хүн тэгвэл одоо хүн алж болох нь ээ. Одоо манайхан ингэх юм. Уг нь бол Их Хурлаас энэ мөнгө хөрөнгийг нь гаргаад, батлаад, 68.0 хувийн татвараар мөнгөтэй болоод, овоо цалин тэтгэвэр өгөөд, ард түмнээ баярлуулж эхлэх гээд байгаа шүү дээ. Тэгэхдээ муу байгаа учраас л, хууль зөрчөөд байгаа учраас л бид тэрийг чинь шүүмжлээд байгаа болохоос биш хувь хүчний чинь хувьд одоо тийм ийм гэж яриагүй шүү дээ. үйлдлийг чинь л шүүмжлээд байгаа шүү дээ. Сайн хүн учраас өчнөөн тэрбум төгрөгөөр нь төсөв зувчуулж бас болох л юм байна л даа. Тийм учраас ийм байж болохгүй ээ. Энэ чинь доошоо олон төсөв захирагчдыг, Монгол Улсыг луйвар, нөгөө авлигын эх үүсвэр рүү түлхэж байгаа юм чинь та нарын энэ үйлдэл болж байгаа шүү дээ. Яахаараа нэг гар утас хулгай хийсэн шоронд орж болдог, энэ өнөө энэ мөнгөтэй, албан тушаалтай хүмүүс хуулийн дээгүүр олонхийн нэрээр зугтаж болдог юм. Энийг л бид эсэргүүцээд байгаа юм шүү. Хууль хэлж байна. Бид гамшгаас хамгаалах хууль зөрчигдсөн учраас осол гарлаа гэдгийг хэлж байгаа юм. 

Бид нар энд жишээлбэл ганцхан эндээс нэг зүйл хэлье л дээ. Гамшгийн цагийн байдлыг нь та Монгол Улсын Ерөнхийлөгч, УИХ-ын дарга, Ерөнхий сайд шуурхай мэдээлж байна гээд Гамшгаас хамгаалах хуулийн 23.1.6-д заасан байгаа. Та нар мэдээлээгүй шүү дээ. М.Энхсайхан тэр өдөр 14-ний өдөр, 16 цагт манай өрөөнд хурал хийж байсан гэж худлаа ярьсныг нь бүх тэр албан тушаалтнууд бүгд л хэлсэн шүү дээ, улс орон даяар, телевиз, радио, сониноор зөндөө л зарласан. Худлаа гэвэл энэ Ардчилал сонинд өгсөн ярилцлагууд нь байж л байна. Албан тушаалтнуудын. 

Хоёрдугаарт, энэ нисэхийнхэн тэр чигээрээ хууль зөрчсөн. Энэ онгоцыг ерөөсөө энэ цаг өгснөөсөө хойш 30 минутын дараа л мэдэгдэх ёстой шүү дээ. Иргэний нисэхийн хууль, энэ Иргэний нисэхийг 138 дугаар дүрэм, бүгдэд нь байж л байна шүү дээ. Бид хууль зөрчсөн тухай л яриад байгаа юм, Ц.Нямдорж дарга аа. Та бас тийм л юм хэлээд байх шиг байна. 

Хоёрдугаарт, Төсвийн хууль, Монгол Улсын 2006 оны төсвийн тухай хуулийг зөрчсөн. Төсвийн байгууллагын Удирдлага, санхүүжилтийн тухай хуулийг зөрчсөн. УИХ-ын 2001 оны 71 дүгээр тогтоолоор 2000 оноос эхлээд мөн хууль биелүүлэх, энэ хүмүүст хатуу арга хэмжээ авах энэ тогтоолыг зөрчсөн. Тэр байтугай Эрүүгийн хууль зөрчсөн шүү дээ, түрүүн Л.Гантөмөр хэлж л байсан. Гэх мэтчилэн ингээд, энэ олон хуулиудыг зөрчөөд байхад хууль зөрчөөгүй ээ гээд яриад сууж байна гэдэг бол хэцүү шүү дээ. 

Хоёрдугаарт, би бас Ц.Нямдорж даргын үгийг шүүмжилмээр л санагдаад байна. Эх орон-Ардчилал эвсэл тарсан нь буруутай юм гэнэ ээ, энэ хууль зөрчиж байгаа үйлдэлд. Юу вэ гэхээр энэ нөгөө 62-ын бүлэг гээд бид нар муу хэлүүлээд явж байхад улсын эрх ашгийн төлөө л тэр үед хууль эрх зүйн үндэс тусдаа бүлэг байхгүй байсан учраас хамтраад явж байсан. Тэрийг М.Энхболд өөрөө энэ олон өөрийнхөө сайд нараар гарын үсэг зуруулаад л цуцалсан шүү дээ. Би хариуцлагаа 100.0 хувь хүлээнэ гээд л цуцалсан шүү дээ. Энэ Засгийн газарт энэ хүмүүс орно гэж сайдын суудлаар тэр баруун эгнээнд байгаа улсуудыг нэг нэг сайдаар хахуулдаж байгаад л энэ Засгийн газрыг чинь 4-хөн сар дутуу байхад унагаад л. Би хариуцлага хүлээнэ гээд л болоо биз дээ. Одоо яахаараа тэр хариуцлага хүлээх хүний өмнөөс хаа байсан тэр эвсэл тараасан юм ярьж байгаа юм. Жинхэнэ улс төрийн өнцгөөр та хэлж байна шүү дээ. Би бол таньд хуулийн заалтуудыг чинь хэлж байна. Ийм учраас огцрох ёстой юм. 

Хоёрдугаарт, юу вэ гэхээр, энэ эвслийг тараасан улсууд чинь тэгж яривал хаана сууж байгааг та бас зөв хэлээрэй. Хамаагүй улс төрийн өнцгөөр ингэж ярьж болохгүй шүү. Тэр өнцөгт л сууцгааж байгаа шүү дээ. Танай хашаанд. За баярлалаа. 

Д.Лүндээжанцан: - Нэг нь үг хэлж байгаа шүү дээ. Р.Гончигдорж гишүүн. 

Р.Гончигдорж: - За баярлалаа. Олон зүйлүүдийг нуршиж яримааргүй байна. Олон зүйлийг нуршиж яримааргүй байна. Энэ хариуцлагын тухай их сонин сонин тодорхойлолтууд бий боллоо. Монгол Улсын эдийн засаг өсч байна. Төсвийн орлого нэмэгдэж байна. Бид үнэхээр энийг зөв хариуцлагатай хуваарилж, хянаж, зарцуулж, эргээд ард түмэнд тустай дэмтэй, хийж чадахгүй байсан зүйлийг хийх ийм л цаг үе дээр байж байгаа юм. Гэтэл өнөөдөр Ардчиллыг ч өөрөөр тодорхойлж байна, хариуцлагыг ч өөрөөр тодорхойлж байна. Хариуцлагатай ардчиллын тухай гэж ярьж эхэлж байна. Израильтай зүйрлүүлээд. Дайнд хүргэдэг гэж. 

Яг л одоо диктаторууд ингэж л ард түмнээ айлгадаг шүү дээ. Хариуцлагатай ардчилал байхгүй бол дайнд орох нь байна шүү. Хариуцлагатай гэдэг үг бол бид нар дуугардаг үг болохоос биш, мэдэж хэлдэг мэдээлэл болохоос биш олон түмэн, ард түмэн олсон мэдээллээр бидний өмнөөс ярьдаг үг биш шүү гэж байгаа үг байхгүй юу. 

Ийм байдлаар олон нийтийн хөдөлгөөнийг дардаг, ийм байдлаар сөрөг хүчнээ дардаг, ийм байдлаар өөрийнхөө дотор өөрөөр дуугарах гэж оролдсон хүмүүсийг дардаг. Ардчилалд нэг тодорхойлолт, тодотгол оруулахдаа тэр тодотгол нь дандаа түүнийг гажуудуулж байдаг. Бүр ийм хэмжээнд хүртэл өнөөдөр энэ хариуцлагын тухай асуудлыг гуйвуулж, гүжирдүүлж байна. Тэгэхээр зэрэг одоо ойлгож байна. Энэ болгон бол санаатай хийсэн хариуцлагагүй үйлдлүүд байна. Санаатайгаар хийсэн. Санаатай хийж байгаа цаад үйлдэл нь бол тодорхой цөөн, хуульд захирагддаггүй, хууль тэдэнд үйлчилдэггүй, эрх мэдлийн бүлэглэлийг бий болгох, бий болгосныгоо хадгалах гэсэн ийм л ойлголт. Энэ цаашаагаа улс төрийн намууд дотор гүнзгийрч орох юм бол ингээд Монголын төрийг бүрдүүлэх улс төрийн хүчнүүдийн хариуцлагагүй байдал тэр рүүгээ гүнзгийрч орно. 

Тийм учраас өнөөдөр өөрөөр сэтгэж байгаа, бас энэнээс болгоомжилж байгаа ийм байдлыг зогсоох юмсан гэсэн эрүүл саруул сэтгэлгээний хүмүүс энийг чинь бас аль аль талдаа эсэргүүцэж ойлгоод байна шүү дээ. Энийг бол одоо бид нар маш хариуцлагатай бодох ёстой. Төрийн ёс зүйн тухай асуудлыг өнөөдөр ярихгүй бол болохгүй. Өнөөдөр бид нар юу гэдэг юм сайд нартай, сайд нарыг бүрдүүлдэг нэгдмэл кабинетийн зарчимтай Засгийн газартай хариуцлагын тухай ярьж байна. Гэтэл энийг бүр доош нь аваачих тийм сонирхол байна. Бүр улс төрийн үүднээс. Хэрэв та сайд бол, таны доор ажиллаж байгаа тэр хүмүүсийн аль нэг нь хариуцлагагүй үйлдэл гаргахад та өөрөө хариуцлага хүлээж байх ёстой. Ингэж чадаж байгаа бол сайдаараа бай. Энэний төлөө улс төрийн харилцаанд тэр хүн орж ирсэн. Улс төрийн харилцаанд тэр хүн орж ирсэн учраас энэ хүн өөрөө буруугүй ч гэсэн өөрөө буруугүй байлгах ёстой, буруутай байлгасныхаа төлөө тэр хүн хүлээдэг, энийг улс төрийн хариуцлага гэж нэрлэдэг. 

Тийм учраас Ардчилсан нам хамтарсан Засгийн газрыг огцруулсны дараа бид дэд сайдуудаа татсан шүү дээ. Учир нь юу вэ, дэд сайд бол улс төрийн албан тушаалтан. Тийм учраас тэднийг бид татсан. Тэр төрд ажиллаж байгаа төрийн мэргэжлийн албан хаагчдын түвшнийг бол бид асуудлыг орхисон. Өнөөдөр аюулгүй бол тэр рүү нь орж ярих нь л дээ. Тэгээд сайд нарыгаа хамгаалах нь. Тэгээд кабинетээ хамгаалах нь. Ерөөсөө Ерөнхий сайд бол Засгийн газрын үйл ажиллагааг УИХ-ын өмнө хариуцдаг. Тийм л учраас бид нар өнөөдөр хариуцлага алдсан сайд нарыгаа хариуцлага хүлээлгэж чадахгүй байгаа, тэрнийх нь төлөө өнөөдөр Ерөнхий сайд буюу кабинетийг бүхэлд нь огцруулах тухай асуудал тавьж байгаа юм. 

Шат шатандаа байдаг энэ хариуцлагыг ойлгохгүй юм бол өнөөдөр бид нар Монголын хөгжлийн алтан боломж үүсээд байгаа үед энэ алтан боломж арав, тавхан хүний алтан боломж л болж хувирах гээд байна. Тийм учраас Ардчилсан нам энд өнөөдөр хариуцлагын асуудлыг ярьж байгаа юм. Өнөөдөр ярихгүй бол маргааш ярихын аргагүй болсон асуудал. Өнөөдөр бид нар ярихгүй бол өөр ярих тийм улс төрийн хариуцлага хүлээсэн цөөнх сөрөг хүчин алга байна. Тийм учраас Ардчилсан нам энэ асуудлыг Иргэний Зориг нам, мөн Ард түмний намтай хамтарч энэ асуудлыг өнөөдөр тавиад байна. 

Энд өнөөдөр ухаалгаар хандаж, энд өнөөдөр энэ хариуцлагыг тогтоож чадсанаараа дараагийн Засгийн газар илүү хариуцлагатай болно. Дараагийн Засгийн газрыг байгуулж чадсан улс төрийн нам өөрөө хариуцлагатай байж чадна. Энийг өнөөдөр үлдээх юм бол энэ хариуцлагагүй байдал цаашаагаа хаацайлах, хамгаалах муу арга руугаа шилжинэ. Тэр муу арга дандаа барьцааллыг бий болгоно. Барьцаалал нь дараа нь улам гүнзгийрнэ. Энд хамаардаг аалзны торны сүлжээ бол улам цаашаагаа гүнзгийрнэ. Энэ нь ерөөсөө л Монголын өнөөгийн алтан боломжийг булшлах хариуцлагагүйн тийм тогтолцоог бий болгоно гэсэн үг. Энэ бий болоод байгаа учраас өнөөдөр арилгахын төлөө улс төрийн нам харгалзахгүйгээр сэтгэл зүрхээрээ зүтгэж байгаа улсууд бий шүү. 

Энэ үүднээс асуудлыг тавилаа. Энэ үүднээс тавьсан асуудлыг одоо өнөөдөр олонхи болж байгаа бүлэг, бүлэг доторхи ялангуяа хариуцлага хүлээж байгаа, өнөөдөр Ерөнхий сайдаараа, томилогдсон сайдаараа….

Д.Лүндээжанцан: - Өнөөдөр манай Р.Эрдэнэбүрэн гишүүн, манай хамгийн залуу гишүүн Р.Эрдэнэбүрэн гишүүний төрсөн өдөр болж байгаа. Тэгээд одоо Р.Эрдэнэбүрэн гишүүнд улам их зүйлийг хийж мэдэж, туршлагажиж явахын ерөөлийг дэвшүүлж байна, Их Хурлынхаа гишүүдийн өмнөөс. 

За Я.Санжмятав гишүүн эхлүүлчих. За эхлээрэй. 

Я.Санжмятав: - За баярлалаа. Тэгэхээр энэ Засгийн газартай хариуцлага тооцох асуудлаар Ардчилсан нам, бусад намууд олон удаа ярьдаг хэдий ч нөгөө илжигний чих рүү ус хийсэн ч адилхан, алт хийсэн ч адилхан гэж хамгаалж явсаар байгаа ерөөсөө чихгүй толгой л боллоо л доо. Дээрээс нь уг нь МАХН-ыг бас олон жилийн туршлагыг нь харсан ч бас Монголын төрд бас үүрэг гүйцэтгэх, ядаж 2008 онд бас нэг хүчтэй сөрөг хүчин байх нөхцөлийг энэ Засгийн газрыг авч үлдэх юм бол байхгүй болно шүү гэдгийг би хэлэх гээд байгаа юм л даа. Бид хэлээд болохгүй болохоор нь намынх нь бас 13 гишүүн бас энэ хариуцлага тооцох тухай асуудлыг хөндөж тавьж байгаа нь бол үнэхээрийн шударга явдал гэж ингэж хэлэх байна. 

Ардчилсан намаас дэвшүүлэн тавьсан 4 асуудлын хүрээнд би яръя л даа. Нэгдүгээрт нь, нарны самбарын асуудал. Өнөөдөр Д.Идэвхтэн даргын илтгэл дотор яригдахдаа мөнгө зувчуулаагүй байна гээд л чимээгүй өнгөрч байна л даа. Тэгэхээр энэ зувчуулах асуудлыг зогсоосон асуудал бол 4 дүгээр сард болсон Ардчилсан намаас томилогдсон ажлын хэсэг ажиллаж байж энэ мөнгийг нэг юм зогсоож, буцааж, тендерийг нь хүчингүй болгуулаад, тэгээд нэг юм зарласан шүү дээ. Тэгж зарлуулахын өмнөхөн талд, урд өдөр нь Ерөнхий сайд 4 мянган ширхэг нарны самбар ороод ирсэн гэсэн. Тэр хаана байна вэ? Ингэж ард иргэдээ, тэр дундаа малчид аа хуурдаг аа болъё. Ялангуяа малчдын хувьд бол жил хагас, хоёр жилийн хугацаатай нарны самбарыг нь өгсөн бол мэдээлэлд ойрхон, амьжиргаа, ажлаа явуулаад байх ийм боломж бүрдсэн. Энэ дээрээ бас хариуцлага тооцох ёстой гэж би ингэж хэлэх байна. 

Хоёрдугаарт нь, онгоцны сүйрлийн асуудал яримаар байгаа юм. Үнэхээрийн би энийг ярихдаа бас тэнд сүйдсэн хүмүүс, түүний гэр бүлээс бас хүлцэл өчье. Гэхдээ төрийн хэрэг ярьж байгаагийн хувьд энд ярихаас өөр аргагүй байгаа юм. Учир шалтгаан юу вэ гэхээр тэр түймэр болсон газар үндсэндээ галав юүлсэн юм шиг байсан гэж бод л доо. Уртаашаагаа 50 км, өргөнөөрөө 8-аас 10 км газар дээр халуун нурман дунд онгоц сүйрч байна шүү дээ. Сүйрээд сүйрсний дараа ихэнхи хүмүүс нь бараг бурхан болоогүй байсан гэдэгтэй олон улсууд бас энэ хууль хяналтын байгууллагынхан дүгнэлтээ гаргаж байх шиг байна. Тэр дундаа 4 хоног тэр төмөрт гараа хавчуулаад даруулсан хүнийг нэг өөрсдөд дээрээ бас нэг аваад бодоод үзээч. Өөрсдөд дээрээ. Хэрэв энэ одоо суудлаасаа зууралдаад хэцүү байгаа юм бол тэр ширээнийхээ нэг булан дээр, нэг хөлөн доор 4 хоног та нар гараа даруулаад үзээч. Чадахгүй л байх. Энд үлдсэн байгаа нь тэр боловч магадгүй хоёр хоноод, гурав хоноод бурхан болсон улсууд олон байгаа шүү. Энэ улсуудыг бурхны оронд явж байхад нь бас бодоод энэ сандлаасаа бас зайлчих бодол сэтгэл та нарт бас буухгүй байна уу гэж ингэж хэлмээр байна. 

Тийм учраас энэ бүхэнтэй хариуцлага тооцох ёстой. Магадгүй одоо Сугар гуайг бурхан болсны дараагаар ер нь бол одоо нислэгийнхэн эхэлж буусан газраа л байж байхгүй гэж. Үгүй тэр чинь утаан дунд байж байгаа, түймэр дундаас зугтаж гарахын төлөө л одоо арга саам хийж л нисч байгаа шүү дээ. Нисдэг тэрэг буучихаад эргээд төвтэйгээ холбоо барьдаг юм байдаггүй шүү дээ. Тийм техник та нар өгөөд явуулсан байсан юм уу? Тийм учраас энэ шийдэл нь зөв байсан байх, тухайн хүнийхээ хувьд гэж би ингэж хэлэх байна. 

Дараагийн асуудал, төсвийн тухай асуудлаар Үндэсний аудитын газар нь 15 сайд 57 тэрбум төгрөгийг одоо төсөв хэтрүүлсэн байна гэж дүгнээд, Төрийн байгуулалтын байнгын хорооны дүгнэлтэд Д.Дондог гуай зөв оруулж ирсэн байна. Зөрчсөн байна гэдгийг нь бүр оруулаад тавьсан байхад одоо бас зууралдаад байх юм. Энэнээс цааш хариуцлага тооцох арга зам байх уу, үгүй юу? Өнөөдөр М.Энхсайхан дарга зөв хэлж байна. Дунд, дотоод шатандаа ажил цалгардаж байна, хэцүү байна гэж, үнэн. Дээрээ хариуцлага тооцож чадахгүй байгаа юм чинь яаж дунд шатандаа хариуцлагатай байх юм бэ? Өнөөдөр танай яамны ажилтнууд хөдөө орон нутагт очоод ажиллах ямар ч эрх бололцоогүй боллоо. Юу гэхээр сайдтайгаа Засгийн газар нь, Их Хурал нь хариуцлага тооцдоггүй юм чинь надтай хариуцлага тооцож байгаа бол холоо, хуцаа гэж хэлнэ шүү дээ. Тийм учраас төрийн албаны шударга ажиллах, энэ ажилтнуудынхаа нэр хүндийг бодож та бүхэн өнөөдөр Засгийн газраа огцруулах ёстой гэж бодож байна. 

Д.Лүндээжанцан: - С.Оюун гишүүн. С.Оюун гишүүн алга байна. С.Баярцогт гишүүн үгээ хэлье. 

С.Баярцогт: - Бид нар өмнө нь бас нэг удаа Засгийн газрыг огцруулах асуудал тавьсан. Тэгэхдээ бид нар энэ асуудлыг тавихдаа төрийн албан хаагчийг ажлынх нь байран дээр МАХН-аас нэр дэвшээд, Нийслэлийн Иргэдийн төлөөлөгчдийн хуралд ажиллаж байсан хүн дайрч орж маш бүдүүлгээр, зэрлэгээр амь насыг нь хөнөөсний дараа энэ Засгийн газар бол кабинетийн бүрэлдэхүүнээр цаашдаа ажиллаж чадахгүй юм байна гээд асуудал тавьж орж ирсэн. Тэрнээс хойш 5 сайдын асуудлыг яриад 3-ыг нь огцруулсан. 

Тэгээд байдал юу хэлээд байна вэ гэхээр энэ Засгийн газар үнэхээр болохгүй байсан байна гэдэг нь эндээс харагдаж байгаа байхгүй юу. Тэгээд өнөөдөр бид нар дахиад тухайн үед нь нэг хүний амь үрэгдэж байхад бид нар асуудлыг нь шийдсэн бол олон хүний амь үрэгдэхгүй байсан байж магадгүй. Өнөөдөр бид нар дахиад 15 хүний амь үрэгдсэний дараа асуудлыг нь оруулж ирж байгаа юм. Бид нарыг ийм нөхцөлд асуудал оруулж ирлээ, улс төржлөө, ажил хийлгэхгүй байна аа гэж ярих эрх яаж энэ Хувьсгалт намын гишүүдэд байж чадаж байна вэ? Бид нар бүгдээрээ хараад дуугүй сууж байх ёстой юм уу? Японд нэг сайд нь буруу мэдэгдэл хийснийхээ төлөө огцорч байна. Япон, Солонгост Ерөнхий сайд нь нутагт нь аваар гарахад гольф тоглож байсныхаа төлөө огцорч байна шүү дээ. Тэгэхэд манайх олноороо хүмүүс нас барсан, галт тэрэг нь мөргөлдсөн, нисэх онгоцууд нь удаа дараа янз бүрийн байдлаар аваар ослын байдал гаргахад бий болсон, олон улсын гэрээ хэлэлцээрүүд зөрчсөн, нийт иргэдийн дунд энэ Засгийн газар угаасаа байгуулагдахдаа буруу зарчмаар байгуулагдсан учраас болохгүй байна гэсэн энэ нөхцөл тавигдаж байхад бид нар ийм асуудал тавихаас өөр арга байхгүй ээ. Энийг харин угтаа намаа бодож байгаа, Монгол Улсын ардчиллыг бодож байгаа Хувьсгалт намын гишүүд ёстой хүлээж аваад цаашдаа дангаараа хариуцлагаа хүлээгээд явах хэрэгтэй байсан юм. Гэтэл яг хуучин зарчмаараа Удирдах зөвлөл нь шийдвэр гаргаад, дээрээс нь намын бүлэг нь ямар ч мэдээлэлгүйгээр асуудалд хандсан. Би зүгээр ганцхан жишээ хэлэх гэж байгаа. Та нар энэ Д.Идэвхтэн даргынхаа оруулж өнөөдөр уншсан энэ зүйлийг уншаад үзээрэй. Ийм учраас малчдын нарны гэрлийн асуудалтай холбогдуулж Монгол Улсын Засгийн газрыг огцруулах үндэслэл байхгүй байна гэж байгаа юм. Ийм хариуцлагагүй дүгнэлт оруулж ирж болохгүй шүү дээ. Бид нар малчдын нарны гэрэлтэй холбогдуулж асуудал тавиагүй. Малчдыг нарны гэрлээр хангах асуудалтай холбогдуулж тавьсан байхгүй юу. Ийм маягаар асуудалд хандаж байгаа юм. 

Тэгээд би Ц.Нямдорж гишүүний хэлсэнтэй холбогдуулж бас нэг зүйлийг хэлье гэж бодож байна. Ц.Нямдорж гишүүн бол ингэж байна шүү дээ, улс төрийн албан тушаалтнуудад хариуцлага тооцоо, тэгэхдээ давхар Ардчилсан намын харъяалалтай төрийн албан хаагч нарт хариуцлага тооц гэж ярьж байгаа байхгүй юу. Ардчилсан нам түүхэндээ хэзээ ч ийм юм хийж байгаагүй. Манай Засгийн газар огцорч байсан, 1996-2000 онд. Энд би хэдэн нэр дурдъя. Энэ зааланд байгаа хүмүүс. Ц.Дамиран гуай Төрийн нарийн бичгийн даргаар ажиллаж байсан. Бид гурван Засгийн газар хөдлөхөд хөндөөгүй энэ хүнийг. Ц.Сүхбаатар дарга Нийгмийн даатгалын газрын даргаар ажиллаж байсан байх. Би буруу бодоогүй бол. Таныг ерөөсөө оролдоогүй, тийм ээ, мэдэж байгаа шүү дээ. Р.Раш гуай Улаанбаатар төмөр замын даргаар ажиллаж байсан. Р.Буд бас замынхаа газар ажиллаж байсан. Бид нар төрийн албан хаагчдаа хэзээ ч улс төрийн шалтгаанаар хариуцлага тооцож байгаагүй. Гэтэл одоо юу ярьж байна. Энэ Засгийн газрын сайд нарын ард байгаа. Ардчилсан намын цөөхөн хэдхэн хүн. Яг өндөр албан тушаал хашиж байгаа 6, 7 нь хүн байгаа байх. Бүгдийнх нь нэрийг дурдаж байгаа байхгүй юу. Дандаа сонгууль болсны дараа намчирхаж халдаг энэ юм руугаа дахиад асуудлыг дэвшүүлж тавьж байна. Тийм байлгахыг бид нар хэрхэвч хүлээн зөвшөөрөхгүй ээ. 

Би тэгээд муу ёрлож байгаа юм биш, анхааруулж хэлж байгаа юм. Нэг хүний амь нас эрсэдсэн байхад нь энэ Засгийн газрыг огцруулъя гэсэн. Хүлээж аваагүй. Одоо 15 хүний амь нас эрсэдсэн байгаа. Арга хэмжээ авахгүй бол энэ хэд болох юм. Ямар нөхцөлд энэ хүмүүс буруу хүлээх юм бэ? Ийм маягаар л бид нар асуудал тавьж байна шүү дээ. 1996-2000 онд Ардчилсан намын Засгийн газрууд маш эдийн засгийн ашигтай шийдвэр гаргаж байхад тэр шинэчлэлийг хүлээж авахгүй огцруулж байсан. Одоо бол яг хүний амь настай холбоотой, мөнгийг нь гаргаад малчид аа хангах зүйл дээр хангаагүй байгаа, Монголын бүх ард түмэн мэдэж байгаа нисдэг тэрэгүүд уначихсан байгаа, ийм тодорхой зүйл дээр, Аудитын газар 57 тэрбум төгрөгийг хэтрүүлсэн байна гээд дүгнэлт гаргасан, ийм нөхцөлд бид нар Засгийн газрыг огцруулах ёстой гээд асуудал тавьж байхад…
Д.Лүндээжанцан: - Ц.Сүхбаатар гишүүн. 

Ц.Сүхбаатар: - За баярлалаа. Тэгэхээр энэ Засгийн газрыг огцруулах асуудал, Засгийн газрын гишүүдийг огцруулах асуудлыг бараг л одоо жилийн турш хэлэлцэж байна л даа. Тэгээд энэ дээр яах вэ тэр, одоо яг саяны тухайд бол Засгийн газрыг бүрэн бүрэлдэхүүнээр нь огцруулах тухай асуудал тавьсан шүү дээ. Тэгээд МАХН-ын бүлэг дээр Удирдах зөвлөлөөс бид юу гэж ярьсан бэ гэхээр зэрэг энэ бол улс төрийн асуудал гарцаагүй л мөн байгаа юм л даа. Засгийн газрын гишүүний асуудлыг ярьсан ч тэр, Засгийн газрыг бүрэн бүрэлдэхүүнээр нь огцруулах эсэх асуудлыг ч ярьсан гэсэн улс төрийн асуудал, улс төрийн түвшинд тэр аль нэг нам нь энэ асуудлыг ярих гарцаагүй л дээ. Тэр утгаараа зүгээр бүрэн бүрэлдэхүүнээр нь огцруулах асуудал бол биш байна гэж үзсэн. 

Зүгээр энэ дотор тавьсан асуудал дотор тухайн хариуцлага алдсан сайд нар, за тэгээд хариуцлага алдсан хүмүүстэй одоо ямар нэгэн хэлбэрээр хариуцлага тооцохын эсрэг байгаа юм биш ээ. Энэ утгаараа бол одоо энэ тавьсан асуудлыг нь бол одоо хоёр талтай авч үзэж байна гэж ойлгож байгаа юм. Тэгээд ер нь бол яг гадна талд ямар ойлголт байна вэ гэхээр зэрэг ерөөсөө ингээд хамтраад ажилла гээд 2004 оны сонгуулиар ард иргэд шийдсэн. Ингээд одоо бодохоор зэрэг зөвхөн хийдэг ажил чинь Засгийн газрыг огцруулах асуудал яриад байдаг. Энэнийхээ эсрэг одоо та нар эрх барьж байгаа ухаантай юм бол тодорхой хариу өгөөд ингээд цаашаа явж болдоггүй юм уу гэж одоо тэр нөгөө янз бүрийн процесс мэдэхгүй манай сонгогчид яриад байгаа юм л даа. Тэгэхээр энэ өнгөөр аваад үзэх юм бол үнэхээр одоо бид бас хэтэрхий улс төржсөн гэдгийг одоо хаалт нь дотор хэлээд ийм өнгө аясаар одоо хандаад байгаа юм. 

Тэгэхээр би энийг зүгээр Ц.Элбэгдоржийн Засгийн газар огцорсны дараагаар энэ бол идэвхжээд, за тэгээд ямар нэгэн байдлаар одоо шалтаг, дутагдал, шалтгаан бол байлгүй яах вэ. Гэлээ гэхдээ энийг хэтэрхий үргэлжлэн удаа дараа, бүр одоо Засгийн газрыг, гүйцэтгэх засаглалыг ажиллах ямар боломжгүй болтол удаа дараа тавьж байгаагаараа харин Ардчилсан намын нэр хүнд гэдэг юм уу, энд сууж байгаа, нөгөө талд сууж байгаа гишүүдийн маань нэр хүнд нэлээн гадна талд бас дургүйцэлтэй байгаа шүү гэдгийг өөрсдөө бас мэдэж байгаа байх. За мэдсээр байж одоо энэ асуудлыг тавьж байгаа ингэж хэлмээр байгаа юм. 

За тэгээд би тэр, би Л.Гансүх гишүүнээс уучлалт гуйсан л даа. Энд бас нэг эвгүй үг хэлсэн. Гэхдээ МАХН-ын гишүүн намынхаа бодлого ярьсны төлөө хаалт хамгаалагч болж одоо бас янз бүрийн нэр хоч зүйгээд байх нь эвгүй шүү дээ. Тэгэхээр тэр асуулт хариултын дунд яригдаад байна лээ. Удирдах зөвлөлөөс бол улс төрийн чиглэл гарсныг одоо буруутгаад байх хэрэггүй шүү дээ. Эвслийн Засгийн газар байхад мөн л одоо Удирдах зөвлөл маягийн байгууллага нь одоо чиглэл өгөөд тэгээд л Засгийн газруудыг одоо авч хэлэлцэж байсан ийм түүх байгаа шүү дээ. Энэ дээр тэр төрийн албан хаагчдын тухай яриад байна. Тэр улс төрийн шалтгаанаар төрийн албан хаагчдыг халж болохгүй шүү дээ. Энэ дээр санал нэг байна шүү дээ. Харин санал нэг байна. Энийг харин гуйвуулаад алдаа алдсан байсан ч гэсэн улс төрийн ажилтан буюу сайд нь хариуцлага хүлээх ёстой гэсэн өнгө аястай үг гарч байна шүү дээ. Ингэж хоёр талд аваачиж хаяад байж болохгүй ээ. Яг хуулийнхаа дагуу хариуцлага алдсан хэн байна, тэр одоо хариуцлага хүлээх ёстой гэдэг дээр санал нэг байгаа юм. 

Тэр Төсвийн удирдлага, санхүүжилтийн тухай хуулийн хүрээнд, тэгээд тэр сая төсвийн гүйцэтгэлийг нэлээн ярилаа л даа. Би энэ дээр зүгээр нийтдээ 57 тэрбум төгрөг, үүнээс бол яг ингээд тэр нөгөө Монгол Улсын хөгжлийн сан руу хийсэн мөнгөний зөрүү ингээд аваад үзэхэд нийтдээ 34 тэрбум төгрөгийн хэмнэлттэй, одоо энэ бодсон дүнгээр гарч байгаа юм. Ингээд тайлбарлаад байвал хэтэрсэн асуудал нь одоо 4 сайд дээр тодорхой хэмжээний хэтрэлт бол байгаа. Яг хууль бусаар зарцуулсан юм бол байхгүй. Энэ утгаараа бол одоо тэр намын бүлгийн дүгнэлтэд огцруулах үндэслэл бол байхгүй байна гэж хэлж байгааг нь би бас зөвшөөрөөд байгаа юм. Ингээд ерөөсөө хоёр талдаа мэтгэлцээд ингээд яриад байхад энэ нийт ард иргэд бол ер нь одоо аль талыг нь альныг нь одоо зөв хэлж байгаа гэдгийг ойлгоход бэрхтэй ийм тайлбарууд хийгээд байна л даа. 

Нэгэнт одоо эрх барьж байгаа МАХН, Засгийн газар яг бодит байдлаа хэлээд, өөрөөр хэлбэл тэр тавьсан 4 шаардлагаар Засгийн газрыг огцруулах шаардлагагүй гэж байгаа. Энэ тайлбаруудыг үндсэнд нь одоо МАХН дэмжиж, гишүүд, бүлгийн гишүүд хүртэл энэ дээр санал нэг байгаа юм. Энийг харин дотор нь намыг одоо ямар нэгэн байдлаар хагалж бутаргах гэсэн, намыг шинэчлэх гэсэн санаа оноо гаргаж байгаа гишүүдийг одоо хагарал бий болголоо гэх мэтээр гадна дотно ярьж байгаад би бол харамсаж байгаа. Ямар ч байсан…
Д.Лүндээжанцан: - Р.Амаржаргал гишүүн. 

Р.Амаржаргал: - За баярлалаа. Би нэг гурван зүйлийг хэлье гэж бодсон юм аа. Энэ Ардчилсан намаас өргөн барьсан тогтоолын төсөлд эхний заалт нь тэр онгоцтой холбоотой юу ярьсан байна вэ, та нар нэг хардаа. Хууль зөрчсөн байна. Засгийн газрын гишүүд чинь ажил хэргийн мэдлэг нь дутагдаад байна шүү дээ. Хариуцлагаас мултрах гэж оролдоод байна. Худал мэдээлэл өгдөг өө болиоч ээ. Үнэнийг ярьдаг хүмүүсийг хавчин шахдагаа болиоч ээ. Ёс зүйгүй гэдэг энэ асуудлыг л гаргаж тавьсан байгаа шүү дээ. 

Тэгээд энэ бүх юм чинь яаж илэрч байна вэ гэхээр ийм ийм байдлаар илэрч байна гээд маш тодорхой хэлээд өгсөн байж байгаа. Тэгээд ийм үед одоо бид нар хариуцлагын тухай ярилгүй яах юм бэ? Өөр ямар арга байгаа юм бэ? Тэгээд хариуд нь Засгийн газраас өргөн барьсан бас нэг ийм тайлбар байгаа юм л даа. Су.Батболдоо чи одоо бичсэн байх аягүй бол. Энэ тайлбараа уншдаа. 5 дугаар сараас эхлэн хулгайн мод огтлогчид, эвэр түүгчид, хулгайн анчдын, анхааралтай сонсож байгаарай чи. Хулгайн анчдын хайхрамжгүй ажиллагаа гэж байгаа байхгүй юу. Хулгайн анчдын хайхрамжгүй ажиллагаа гэж юу байдаг юм бэ? Яахаараа энэ үйлдлүүд чинь одоо тэгээд хайхрамжгүй үйлдэл болдог юм. Хууль бус үйлдлүүд шүү дээ. Иймэрхүү тайлбар хийгээд байгаа учраас л Засгийн газар огцрох ёстой гэдэг асуудлыг тавиад байгаа юм шүү дээ, эрхмүүдээ.  Нэг иймэрхүү  юмыг за яах вэ гээд тоохгүй явдаг чинь эцсийн дүндээ Засгийн нэр хүндийн асуудал болж хувираад байна шүү дээ. 

Хоёрдугаарт нь, би нэг зүйлийг хэлэх гэсэн юм. Энэ Д.Идэвхтэн даргын ярьж байгаа юм бүр гайхшрал түрүүлчихлээ. Онгоцны уналтад нисэгч нар буруутай гэж авч байна шүү дээ. Нисэгч нар цаг агаарын байдлыг буруу үнэлж дүгнэсэн учраас осолд хүргэлээ гэж ярьж байна. Гэрээ цуцалснаас төсөв хохироогүй, мөнгө үрэн таран болоогүй гэж дүгнэсэн байх юм. 2 жилийн өмнө байсан 100 төгрөгийн үнэ цэнэ өнөөдөр байгаа 100 төгрөгийн үнэ цэнэ гэдэг чинь хоёр ондоо зүйл гэдгийг эрх биш гадарладаг баймаар юм аа даа. Ядаж нэг иймэрхүү юмнуудаа мэддэг байж байж энэ дүгнэлтээ гаргаж байхад яадаг юм бэ гэж үнэхээр хэлмээр байгаа юм. 

Тэгээд дарга нар нь нэг иймэрхүү яриад байхаар аргагүй эрхэнд нөгөө гишүүд нь бухимдаад хүртэл асуудал босгож тавиад байна шүү дээ. Үнэхээр цөөн хэдэн хүний эрх ашгийн тухай асуудал л хөндөгдөөд байгаа байхгүй юу. Тэрнээс тэр гишүүд, жирийн гишүүдийн тухай асуудал даанч алга. Тийм учраас л энэ онцрох тухай асуудал чинь яригдаад байна шүү дээ. 

Гуравдугаарт нь, миний хэлэх гэсэн зүйл бол юу юм бэ гэхээр зэрэг нэг ийм зүйл байна. Одоо бүр хүнд шаардлага тавьж болохоо болилоо. Хаана ч гэсэн шаардлага тавих ямар ч аргагүй болж байна. Нэг юм хэлэхээр л хэлсэн болох гээд байдаг. Хүний муу үзсэн болох гээд байдаг. Улс төржсөн болох гээд байдаг. Тэгээд шаардлага тавихгүй юм бол, алдаа дутагдлыг нь хэлэхгүй юм бол, засаж залруулж чадахгүй байгаа Засгийн газрыг огцруулах тухай асуудлыг тавихгүй юм бол ер нь яаж ажил урагшаагаа явах юм бэ? Ардчиллын хувь заяа энэ тэр гээд том том юм яриад байгаа. Энэ чинь жижиг юмнаас л эхэлж байгаа шүү дээ. Өнөөдөр бид нар бие биедээ шударгаар шаардлага тавьж чадах уу, үгүй юу? Энийгээ ажил хэрэг болгож чадах уу, үгүй юу гэдэг ийм өчүүхэн зүйлсээс л эхэлж байгаа шүү дээ. Ер нь тэгээд эцсийн эцэстээ Монгол орны хөгжлийн хувь заяа бол УИХ-ын эрхэм гишүүд та бид нарын өнөөдрийн үйл ажиллагаатай шууд холбоотой шүү дээ. Бид нар хэдий чинээ зарчимтай байж чадна, бурууд буултгүй байх чадвартай юм уу, үгүй юм уу гэдгээс л Монголын ирээдүй хамаарна гэж би ойлгож байгаа. Буулт хийж болдоггүй, буцаж болдоггүй, ямар нэгэн улс төрийн, намын найраа байж болдоггүй бас тийм үнэт зүйлс байдаг шүү дээ. Тэр үнэт зүйлсээ энэ 76 гишүүн харж, тэрний төлөө шаардлагатай үед иргэн хүнийхээ хувьд, улс төрч хүнийхээ хувьд, төрийн зүтгэлтнийхээ хувьд бас нэг байр сууриа илэрхийлж чадахгүй юм бол дараа нь бид нар хэцүү л байдалд орох байх шүү гэдгийг л хэлэх гэсэн юм. 

Д.Лүндээжанцан: - А.Мурат гишүүн.

А.Мурат: - За баярлалаа. Хэдэн зүйлийг хэлье. Ер нь Засгийн газрыг огцруулах үндэслэлүүдийн тухайд ойлгомжтой доо, энэ ард түмэн ч бас хэдэн хоног сонсоод дүгнэлтээ хийсэн байгаа байх аа. Ямар үндэслэлүүд гаргасан, түүн дээрээ ямар тайлбар хэлж хаацайлж байгааг нь бас удаан нурших хэрэггүй болов уу гэж би бодож байгаа. Би арай өөр зүйлийг үүнтэй холбогдуулж яримаар байна л даа. Бид хамгаалж, хаацайлж байгаа энэ сайн засаглал гэж ер нь юуг ойлгох ёстой гэж. Ажилгүйдэл бол хавтгайрч байна. Хөдөө орон нутагт, Улаанбаатарт. Нийслэл бол хогонд дарагдаж байна. Өдөр тутам, улам л. Нийслэлийн газар зохион байгуулалт замбараагүй болсон л доо. Энийг сайн засаглал гэх үү, юу гэх вэ? Төрийн албан хаагчийн хариуцлага, өдөр тутамдаа бол улам л доошилж байна. 

Өнөөдөр Төрийн байгуулалтын байнгын хорооноос асуухаар зэрэг одоо төрийн албан хаагчийн хариуцлагын асуудал, төрийн албаны, төрийн үйлчилгээний энэ асуудал Төрийн байгуулалтын байнгын хорооны хүрээний асуудал биш мэтээр тайлбарлаад ингээд сууж байгаа юм л даа. Тэгээд УИХ-ын гишүүн, УИХ-ын бүтцийн байгууллага дээр энийгээ ярихгүй өөр хаана ярих болж байна вэ? Засгийн газар дээр нь яриад ч нэмэргүй, Засгийн газар нь түүнийг хүлээж авах чадваргүй, ийм л юм болоод байна л даа. 

Хэрэв заяа, азаар зэсийн үнэ, Монгол Улсын экспортын цорын ганц, дийлэнх хувийг нь бүрдүүлдэг зэсийн үнэ дэлхий зах зээл дээр азаар өсөөгүй бол өнөөдрийн манай магтаад байгаа тэр Засгийн газар ямар байдалд байх бол. Манай ард түмний амьжиргаа, манай улс орны эдийн засгийн үзүүлэлт ямар хэмжээнд байх бол гэдгийг төсөөлөхөд бэрх шүү дээ. Азаар тэр зэсийн үнэ нь өсөөд, тэгээд Ардчилсан намын хэсэг гишүүд нь азаар тэрийгээ санаачилдаг гишүүд нь байгаад, 68.0 хувийн гэнэтийн ашгийн татварыг тогтоож өгөөгүй бол энэ Засгийн газар өнөөдөр ингэж мөнгөөр бялхаж суух байх юм болов уу гэж би бодоод байгаа юм л даа. 

Өчигдөр Төсвийн зарлагын дэд хорооны дүгнэлт дээр Р.Амаржаргал гишүүн, хэрвээ та нар анзаарсан бол нэг юм хэлээд байна лээ. Тэр Монгол Улсын эдийн засгаас энэ зэсийн үнийн гэнэтийн өсөлтийг тусгайлан авч нэг үзвэл гэж. Шар сонин аягүй бол их хүнд эдийн засгийн дүр төрх харагдана даа тэгвэл. Дотоодын боловсруулалтын үйлдвэр бол өдөр тутамдаа одоо хөлөө олохгүй. Жижиг дунд үйлдвэр хөгжих үндэслэл хараахан харагдахгүй. Наад захын хүнсний аюулгүй байдлаа хангаагүй. Өнөөдөр төмсөө хүртэл Эрээнээс татаж авч байгаа ийм л эдийн засаг. Цааш цаашдаа бид нар Эрдэнэтийн зэсийг хараад сууж л байх уу, эсвэл энэ чиглэлээр одоо ажилгүйдлийг үгүй болгох, жинхэнэ боловсруулах чиглэлийн улс орон болох энэ чиглэлээ хэзээ яах вэ гэдэг. 

Тэгэхээр энэ засаг энийгээ санаачилдаг. Түрүүн С.Оюун гишүүний хэлээд байгаагаар реформын шинжтэй томоохон өөрчлөлтүүдийг хийхгүй хүлээсээр байгаад бид олон жилийг үдэж байна л даа. Сангийн сайд ярихдаа бол эдийн засаг асар хурдацтай өсөж байгаа мэтээр өчигдөр уржигдар тайлбарлаад байна лээ. Байнгын хорооны хурал дээр. Зэсийн үнэ өсч байгаа, түүгээрээ эдийн засгийн өсөлтийг түүхий эдээр хэмжиж болохгүй шүү дээ. Боловсруулах чиглэлд, технологи, ажлын байр бий болгох, энэ чиглэлээр ярьдаг болохоос биш. Энэ дээр аягүй болгоомжтой, ялангуяа энэ Сангийн яамныхан их болгоомжтой яримаар юм шиг байгаа юм. 

Нөгөөтэйгүүр би Сангийн яамандаа бас анхааруулж хэлэхэд урд өмнө ийм байсан юм, Ц.Элбэгдоржийн Засгийн газарт ийм байсан юм, өмнө нь Ч.Улаан сайд байхдаа ийм байсан мэтээр яриад байгаа юм. Энэ бол маш хариуцлагагүй зүйл гэж би ойлгоод байгаа юм л даа. Тухайн үед хариуцаж байгаа, тэр тухайн нөхцөл байдалд, тухайн Засгийн газрын гишүүн хариуцсан албан тушаалтан нь хариуцдаг болохоос биш урд нь ийм байсан, одоо бол тэрүүгээрээ байж болно гэдэг ийм зарчмаар явж болмооргүй гэдгийг би хэлмээр байна л даа. Баярлалаа. 

Д.Лүндээжанцан: - Л.Гантөмөр гишүүн үгээ хэлье. 

Л.Гантөмөр: - Би уг нь яагаад Засгийн газрыг огцуурах бичигт гарын үсэг зурсан тухайгаа МАХН-ын гишүүдэд ярьж өгье гэж бодсон юм аа. Гэтэл одоо энэ зааланд МАХН-ын гишүүд бараг байдаггүй. Хэдэн хүн байна, гурав дөрвөн хүн л байна. Сая Д.Идэвхтэн дарга дөнгөж сая орж ирж байна. Засгийн газрын чинь асуудлыг тавьчихаад, сөрөг хүчний чинь гишүүд үгээ хэлж байхад хуралдаа сууж болдоггүй юм уу, Хувьсгалт намын гишүүд ээ. Энэ бол үнэхээр та нарын өнөөдөр асуудалд яаж хандаж байгаа нүүр царайг илэрхийлж байна гэж ингэж бодож байна. Тэгээд одоо олон юм яриад сонсохгүй ч юм шиг байна. Тэгэхдээ хэдэн зүйлийг хэлье гэж бас бодогдож байна л даа. 

Өнөөдөр Монгол Улс хөгжлийн ямар түвшинд гарах вэ гэдгээ шийдвэрлэх чухал тийм он жилүүд ирээд байгаа юм. Та нар бас нэг ном уншдаг, сонин уншдаг, тоо мэддэг хүмүүсийн хувьд харахад Монгол Улсын эдийн засгийн боломж бололцоо, гадаад дотоод хүчин зүйлсийг нэг эргэцүүлээд харах юм бол бидэнд бас нэг гайгүй хувь заяа тохиож байгаа юм болов уу гэж өөрсдөө дүгнэлт хиймээр байгаа юм. Ийм цаг үед бид яаж ажиллах вэ гэдгээ л ярилцах гэж энэ цагийг сонгож авсан шүү дээ. МАХН-ын гишүүд ингэж бодоод байх шиг байна. М.Энхболд нөхөр Ерөнхий сайдаараа байг, намын даргаараа байг, эцсийн хариуцлагыг М.Энхболддоо тооцно гэж. Тийм юм бол байхгүй ээ. Та биднийг энэ улс орныг удирдаж зохион байгуул, ажил хий гэж 76 нөхөрийг сонгосон. Бид нар бүгдээрээ хүлээнэ, тэр хариуцлагыг. МАХН-ын 39 гишүүн цөмөөрөө хариуцлага хүлээнэ шүү. Та нар хариуцлагаас бултахгүй ээ. Тийм болохоор жаахан ажил хэрэгч энэ асуудалд хандах байсан юм аа гэж би хувьдаа хэлмээр байгаа юм. 

Тэгээд одоо энд өнөөдөр сууж байгаа нь Д.Дэмбэрэл сайд, Су.Батболд сайд хоёр байна л даа. Би бас Их Хурлын даргад энэ асуудлыг хэлмээр байна. Бид танай Засгийн газрыг 2007 онд ажиллуулах эдийн засаг, нийгмийг хөгжүүлэх үндсэн чиглэлийг, бид юу байх вэ, бид 76 баталсан. Та нар нэг их юм бодох хэрэггүй. Нэг их авъяас гаргах хэрэггүй. Зөвхөн энэ бичиг баримтын дагуу ажил хийгээд, энэ Их Хурлын тогтоолыг мөрдлөг болгоод өгвөл болоо гэж л хэлээд байгаа шүү дээ. Энийг ажил болгох тал дээр Их Хурлын дарга санаачлагатай ажилламаар байна. Их Хурлын гишүүд, ялангуяа олонхийн бүлэгт хамаарагдаж байгаа гишүүдийг энэ ажилдаа татан оролцуулаачээ гэж хэлмээр байна. Бид нарыг үг хэлж, шүүмжлэл өрнүүлэхээр хэрүүл хийж байна гэж ойлгодогоо болиочээ. Миний нэгэн адил сонгогдсон Их Хурлын гишүүн маань санаа зовоод. Би жишээ нь 20 мянган өрхийг зээлээр орон сууцанд хамааруулна гэдэг тогтоол баталчихаад, би ийм ажил хийсэн гэж тойргийнхоо хүмүүст очиж хэлчихээд, одоо хагас жилийн дараа очоод юу гэж хэлэх юм бэ? Су.Батболд хийгээгүй ээ гэж хэлэх юм уу? Тэрийг миний тойргийн сонгогчид ойлгох юм уу? Бид нар ийм л асуудал ярьж байгаа шүү дээ. Бид нар бүгдээрээ нийлээд баталсан энэ бэлэн бичиг баримтыг ажил болгоод өгөөчээ л гэж гуйж байгаа юм. Ажил болгоод өгөөчээ. Өнөөдөр 2007 оны чинь тал нь яваад өглөө. Энэ чинь ажил болсон юм алга байна. Гол эдийн засгийн ахиц, эдийн засгийн хөгжлийг бодитойгоор тэнд амьдарч байгаа манай ард иргэдийн амьдралд бодитойгоор дэмжлэг үзүүлж болохуйц тэр эдийн засгийн бодлогууд л явуулаад өгөөчээ гэж гуйгаад байгаа байхгүй юу. Тэгээд өнөөдрийг хүртэл байхгүй. 

М.Энхболд бол яах вэ, би Ерөнхий сайдаар одоо ингээд 2008 оны сонгууль хүртэл ажиллая гэж бодож байгаа байх. Тэр хүн Монгол Улсын Ерөнхий сайд байсан ч амьдарч, Ерөнхий сайд биш байсан ч амьдарна. Ойлгомжтой. Гэхдээ бид нарын үр хүүхэд, Монгол Улсын хувь заяа бид нарын гарт байгаа шүү, нөхөд өө. Энэ дээр жаахан ажил хэрэгч байдлаар хандаад, үлдсэн нэг жилийн хугацаанд ямар асуудлуудыг шийдэх вэ гэдгээ тодорхой томъёолж гаргамаар байна. 

Сайдынхаа суудалд суумаар байгаа бол бүх сайд нар би ийм ажил хиймээр байна гэдгээ хэлмээр байна. Тэгэхгүйгээр сөрөг хүчин яах гэж ийм асуудал тавьсан юм бэ гэдэг байдлаар асуудалд битгий хандаач ээ. М.Энхсайхан сайд өөрийнхөө үгийг хэлэх хэрэгтэй. Үлдсэн хугацаанд би энэ ажлыг амжуулна аа, нөхөд өө. Намайг битгий огцруулах гээд бай гэдэг үг ээ хэл л дээ. Ийм байдлаар асуудлыг ярилцаад шийдэх ёстой байхгүй юу. Тэгэхгүйгээр ихэнхи нь гараад явчихсан. 

Д.Лүндээжанцан: - Д.Бат-Эрдэнэ гишүүн. Алга байна. М.Зоригт гишүүн. Алга байна. Б.Цэрэнбалжир гишүүн. Сайд нар орж ирье. Засгийн газрын гишүүд орж ирье. Яагаад гэхээр байна шүү дээ, хугацаа нь яваад байгаа учраас би дундуур нь ороод байж болохгүй байна. Засгийн газрын гишүүд орж ирье, цөмөөрөө. 

Б.Цэрэнбалжир: - За баярлалаа. За энэ өнгөрсөн хаврын чуулган, намрын чуулганы ихэнхи хугацаа Засгийг газрыг огцруулах, Засгийн газрын сайдуудыг огцруулах гэсэн энэ асуудалд зарцуулагдлаа. Тэгэхээр ер нь энэ Засгийн газар үнэхээр одоо болохгүй байгаа юм уу? Эсвэл өөр учир шалтгаан байна уу гэдгийг гаргаж ярих ёстой. Манай зарим гишүүд бол яг бодит байдлыг хэлж байна л даа. Тэгэхээр энийг одоо бас сануулж хэлж ёстой гэж бодож байна. 

УИХ-ын зарим гишүүдийг Ардчилсан намын нэрийг бариад одоо эрх мэдэл, албан тушаалын төлөө явж байгаа энэ мөнхийн сонирхол нь энэ УИХ-ын индэрийг эцэс төгсгөлгүй ийм маргааны индэр болгоод байна. Би яагаад эрх мэдэл, албан тушаалын төлөө гэж яриад байгаа юм бэ гэхээр өмнө нь эдгээр хүмүүс Засгийн газрын бүрэлдэхүүнд байхдаа Засгийн газар нь эрх зүйн чадамжгүй гээд огцрох болохоор албан тушаалдаа үлдэхийн тулд өөр намын бүлэг рүү гүйгээд орсон шүү дээ. Тэгээд түүнийгээ болохоор ер нь үзэл бодол ч гол биш, ерөөсөө төр тогтвортой байх ёстой, төрийн тогтвортой байдлын төлөө бид МАХН-ын бүлэгт орсон гэж ингэж тайлбарласан шүү дээ. Тэгэхдээ гайхах хэрэггүй ээ. Та бүхний одоо энэ хийсэн үйлдлийг л баримтаар ярьж байна шүү дээ. За тэгэхээр албан тушаалаасаа буунгуутаа одоо үг яриа эсрэгээрээ 180 градус эргэсэн. Төрийн тогтворгүй байдлын төлөө явж эхэлсэн. Зөвхөн одоо Засгийн газрыг огцруулах, гишүүдийг огцруулах энэ асуудлыг ярихын тулд тэр улс орны өмнө тулгамдаад байгаа тэр нийгэм, эдийн засгийн чухал асуудлуудыг ярих болохоор байн байн завсарлага аваад л, мэдэж байсан ч дуудаад байхад ирдэггүй ийм байдлаар төрийг гацааж байсан шүү. 

Ер асуудал бол энэ Засгийн газартаа биш юм байна. Ерөөсөө одоо энэ Засгийн газар огцролгүй үлдсэн ч, эсвэл огцроод дараагийн Засгийн газар шинээр гарч ирсэн ч, эдгээр хүмүүс Засгийн газарт эрх мэдэл аваагүй цагтаа л энэ байнгын энэ тэмцлээ явуулах нь. Тэгэхээр одоо энэ, ер нь бол Засгийн газарт шүүмжлэлтэй хандах нь бол мэдээж зүйтэй. Гэхдээ буруутгаж байгаа бол үндэслэлээ одоо баараггүй, тийм нотолгоотой юм оруулж ир ээ. Та бүхний өргөн барьсан бичигт, өгсөн тайлбараас ингээд харж байхад одоо хууль зүйн үндэслэл алга. Энэ шаардлагуудыг чинь харахаар одоо мөрдөгдөж байгаа дүрэм, журмын хүрээнд бүх үйл ажиллагаагаа явуулсан ийм тайлбар өгч байна шүү дээ. Тэгээд тайлбар дээр голлож ярихгүй, зөвхөн хий хоосон хууль зөрчсөн, хуулийн дээгүүр алхсан энэ тэр гэсэн ийм хоосон үгээр ард иргэдийг итгүүлнэ гэж бодож байгаа бол энэ эндүүрэл шүү. Тийм учраас цаашдаа одоо энэ асуудлаа гаргаж ирэхдээ баримт нотолгоотой гаргаж ирж бай гэж ингэж зөвлөмөөр байна. 

Д.Лүндээжанцан: - Б.Батбаатар гишүүн үгээ хэлье. 

Б.Батбаатар: -  Өнөөдөр ингээд Засгийн газрын асуудал хэлэлцэхээр Ардчилсан намын нэр хүнд, Ардчилсан намын та нөхөдийн нэр хүнд уналаа шүү, энэ тэр гэж үгүй мөн санаа зовох юм аа. Тэгээд бидэнд нэг их санаа зовоод хэрэггүй дээ. Бид бол иргэдийн талд, иргэдийн төрд хяналт тавих эрхийнх нь талд зогсож байгаа. Тийм учраас үүнд санаа зовж толгойгоо битгий гашилгаа. Өөрсдийнхөө өмнөх алдаа дутагдлаа яаж засаж залруулах вэ, яаж хариуцлага тооцдог болох вэ гэдэг талаараа анхаараасай гэж хүсэж байна. 

Тэгээд ямар нэг асуудал болохоор ер нь ардчилалд ингээд хариуцлагатай ардчилал байх ёстой, ийм байх ёстой, ингэхгүй бол одоо захиалгат аллага гардаг юм байна, Израильд, хаана гэнэ вэ, Ерөнхий сайд нь нас барсан ч гэх шиг. Ийм байдлаар хадны мангаа гаргаж ирж хүүхэд айлгадаг шиг тоглоом хийхээ болъё. Тэр хүчтэй төр, хариуцлагатай ардчилал гээд байна. Энэ биш юм аа. Энэний оронд харин хариуцлагатай төрийн тухай, хяналттай төрийн тухай ярих ёстой юм. Төрийн мөнгө хаашаа зарагдаж байна гэдэг тухай яригдах ёстой юм. Төрийн мөнгө гэдэг чинь ер нь ард түмний татварын мөнгө шүү дээ. Түүнээс биш төрд өөрийнх нь мөнгө гэж юу байх вэ дээ. Ард түмний өмч хөрөнгө л байгаа юм. Эргээгээд иргэний эрхийг дээдэлж, хариуцлагатай төртэй байж байж энэ төр чинь өөрөө тогтвортой, энэ төр чинь өөрөө чин шударга ажиллаж чадна. 

Сайд, Засгийн газар огцруулах нь муу л гэж байна. Тэгэхдээ муу Засгийн газартай байх нь тэрнээсээ долоон дор муу асуудал байх аа гэж бодож байна. төрийн нэр хүнд, УИХ-ын нэр хүнд уналаа гэж бүгдээрээ гайхан шогширч ярьж байна. Төрийн нэр хүнд, УИХ-ын нэр хүнд уналаа гэдэг ажлыг чинь хэн хийж байгаа юм бэ? УИХ дахь олонхи өөрөө Их Хурлынхаа нэр хүндийг унагаагаад байгаа шүү дээ. УИХ дахь цөөнх Их Хурлын нэр хүндийг, төрийн нэр хүндийг унагааж байгаа гэж ойлгохгүй байна. Өнөөдөр Их Хурал дээр олонхиор хүч түрж асуудал шийдэж байгаа болгон Их Хурлын нэр хүндийг унагааж байгаа. Тэр байдлаараа, янз бүрийн байдлаар хэлэгдээд эхэлсэн. 

Ийм байхад нөгөө шударга ёс, үнэн хаана байх юм бэ? Иргэдэд, жирийн ядарсан хүмүүст хариуцлага тооцдог, тэд нарын үйл ажиллагааг боймолдог, хүнд суртлаар ханддаг, тэгсэн хэрнээ сайд, дарга, эрх мэдэлтэн, албан тушаалтнууд нь хийсэн үйлдэл, хэлсэн үгэндээ хариуцлага хүлээдэггүй, ийм байдлаар удаан оршин тогтнож болохгүй ээ. Энэ дээр хариуцлага тооцдог байх хэрэгтэй. 


Төсвийн гүйцэтгэл 57 тэрбумаар хэтрүүллээ гэж ярьж байна. Тэр нь нотлогдоод Их Хурлын холбогдох байнгын хороод, Үндэсний аудитын газар, хөндлөнгийн байгууллагын дүгнэлт нь ингээд гараад тогтоосон байж байдаг. Тэгэхэд энэ бол хамаагүй гэж байгаа юм. Энгийн үгээр зүйлээд хэлэх юм бол замаар цагаан шугамаар, ногоон гэрлээр гарч байгаа хүнийг энэ замын хөдөлгөөний дүрэм хэрэггүй гээд хойш нь чулуудчихаад хааз гишгээд дайрч байгаатай адилхан л үйлдэл шүү дээ. Их энгийн байдлаар, үйлдлээр нь харах юм бол. Төсөв тэгвэл яах гэж батлах юм бэ? Ийм байхад өнөөдөр Засгийн газрыг хаацайлж, Засгийн газрыг бөөцийлж, ингэж байхын хэрэг улс төрийн нөлөө бүхий, тулгуур хүчнүүдийнх нь нэг нь гэдэг МАХН-д байх шаардлага байгаа юм уу? Өмнө өөрсдөө ингэж ярьдаг. Бид бол улс төрийн нөлөө бүхий хүчин, бид бол улс төрийн тулгуур  хүчин гэж МАХН-ын гишүүд ярьдаг. (16:05-17:05 Ц.Алтан-Од)

Тэгж ярьдаг юм бол түүндээ хүрээд, яаж байгаагаа харуулаад өгөөч гэж та бүхэнд хэлмээр байна. Хаацайлаад авч үлдэж байгаа бол хаацайлж авч үлддэг тулгуур, хаацайлахын тэр тулах цэг нь юм байна, хариуцлагагүй явдлыг хаацайлдаг тулах цэг нь мөн юм байна гэдэг ойлголт цаана нь үлдэх байхаа гэж  бодож байна.  Ингээд асуудалд  намын гэхээсээ өмнө иргэний  эрх, иргэний  өмнөөс хандаасай гэж Их Хурлын гишүүддээ

Д.Лүндээжанцан: - Су.Батболд гишүүн. 


Су.Батболд: - Баярлалаа. Тэгэхээр  Засгийн газрын гишүүний хувьд бараг Улсын Их Хурлын чуулганы хуралдаан дээр үг хэлэхгүй байгаа л даа. Олон асуудал дээр үг хэлмээр санагддаг, гэхдээ бас асуудалд нөхцөл байдлыг бодитойгоор дүгнэж хүлээцтэй хандах ёстой гэсэн үүднээсээ үг хэлдэггүй. Өнөөдөр би бас ганц хоёр зүйлийг зайлшгүй ярих шаардлагатай юм болов уу гэж бодож байна. Бид нар мэдээж тийм хүнд нөхцөлд ажиллаж байгаа Засгийн газар гэж би өөрийгөө ойлгож байгаа юм. Яагаад гэвэл бид нарыг бараг байгуулагдаад эндээс кноп дараад гарсан өдрөөс эхлээд Ардчилсан намын зүгээс, сөрөг хүчний зүгээс энэ Засгийн газрыг огцруулах ёстой гэсэн байр суурьтай ажиллаж байгаа. Тэгэхээр би энэ тухайн үеүдэд сайд нарын огцруулах асуудлаар ч ялгаагүй, Засгийн газрыг бүрэн бүрэлдэхүүнээр огцруулах асуудлаар ч ялгаагүй, тавьж байгаа  энэ үндэслэл нь  өшөө  хорслоо тайлах гэсэн тийм байдлаар асуудалд хандаад байгаа юм уу гэсэн байдал ажиглагдаад байгаа юм. 


Тэгэхдээ хүний амиар бол улс төр хийх хэрэггүй ээ. Бид нар ойлгож байна. Наадахыг чинь ярьсаар байгаад,  би үгээ хэлье Гансүх даргаа. Та нарын хөндүүр газар хатгахаар их хэцүү байх шиг, өвдөж байх шиг байна.  Тэгэхээр би бол түрүү түрүүчийн удаад ч гэсэн та бүхэнд хэлж байсан. Хэдийгээр сөрөг хүчний үйл ажиллагаа, парламентын сөрөг хүчний үйл ажиллагаа нь Засгийн газрыг шүүмжилж ингэж эсрэг байр сууринаас хандах ёстой боловч бас парламент дээрээ энэ Засгийн газрыг дэмжиж ажиллах учиртай. Би ардчилсан намын зүгээс энэ Засгийн газар ийм юмаа ингээд хийгээч ээ, үүнийг чинь бид нар дэмжээд өгье, түүнийг чинь тэгж янзлаад өгье, энэ хуулийг чинь ингэж янзлаад өгье гэж нэг удаа санал оруулж ирж байсныг санахгүй байна. Байнга дарамталж байгаа, бид нарыг Хэрэг эрхлэх газрын хувьд миний хийдэг ажил юу вэ гэхээр та нарын дарамталсан, шантаажилсан асуултад хариулах гэж гүйсээр байтал хамаг цагаа авч байна.


Тэгэхээр сөрөг хүчний нэг хийх ёстой  парламентад хийх ёстой ажил бол энэ Засгийн газрыг дэмжиж ажиллуулах ёстой ажил шүү гэдгийг хэлмээр байна. Тэгээд та нарт энэ байдал чинь  оноо авчрахгүй ээ. Ардчилсан намыг ялгаа байхгүй бүгдийг нь  2008 оны сонгуульд бид нар ингээд ард түмэнд таалагдаад байна, илүү оноо авна гэж бодох юм бол тийм байдалд хүрэхгүй гэдгийг чинь  би хэлмээр байгаа юм. Өнөөдөр бид нарын хийсэн, хийж байгаа ажил, зүтгэж байгаа бүх зүйлийг хараар харлуулж та нар байнга ярьж байгаа. Гэхдээ ард түмний ойлголт бол арай өөр байгаа шүү. Би тэнд өөрсдийгөө магтуулах, шагшуулах гэсэндээ биш.  Та нар ард түмний дунд явж үзээд, хараад яриарай. Хэзээ өмнө нь ингэж нийгэм рүү хандсан, гэр бүл рүү хандсан ийм бодлого явуулж байсан Засгийн газар хаана байсан юм бэ? Бид нарыг та нар  юм хийгээд байгаа учраас, хүнд юм өгөөд байгаа учраас  үнэхээр байж сууж чадахгүй байгаа юм. Тэгээд үүнийгээ болиоч ээ гэж хэлмээр байгаа юм.


Ерөнхийдөө өнөөдөр та нар ордон дотор 1800 орчим хүн ажиллаж байгаа. Одоо энэ намрын ид бэлтгэлийн ажил байна. Энэ  1800 хүн, тэгээд энэ телевизээр харж байгаа бүх хүн өнөөдөр  бид нарын хэрүүлийг хараад сууж байгаа. Цаана нь өчнөөн хийх ажил байна. Одоо энэ нийт нутгаар гандуу байгаа, ямар өвөл болох гэж байна, энэ тал дээр хэн анхаарал тавих гэж байна вэ?  


Өнөөдөр энэ ордон дотор юм хийж байгаа хүн байна уу? бүгдээрээ энэ хэрүүлийг хараад л сууж байгаа шүү. Ийм хэрүүл нь хэнд ашигтай юм бэ? Монгол орны хөгжилд ашигтай юм уу? үүнийг та нар бас нэг бодож үзээч ээ. Хамтраад хийх юм  зөндөө байна шүү дээ. Баярцогт оо чи тэр уулзахаараа  өөр юм ярьдаг. Чи энд  орж ирэхээрээ өөр юм ярьдаг, камер харахаараа өөр юм ярьдаг шүү. Хийх юм зөндөө байна шүү дээ, түүнийг хамтраад хийе л дээ. Бид нар Засгийн газрын зүгээс түүнийг эсэргүүцсэн зүйл ерөөсөө байхгүй шүү дээ. Битгий дандаа тэгж харлуулж,  тэгж хандаач ээ. Бид нар хариуцлагагүй байгаа, одоо энд байгаа Улсын парламент дээр байгаа хариуцлагагүй  байдал,  парламент дээр асуудал шийдэхгүй байгаа байдал, энд ингэж зөрчилдөж байгаа байдал чинь төрийн байгууллагын бүх шатанд нөлөөлж байгаа. Энэ ар хударгаар чинь маш олон хүн тэнд өөр ажил хийж, өөр юм бужигнуулж байна. Бид нар тэд нартаа хяналт тавих, тэд нарыг ажиллуулах боломжийг бас Засгийн газарт олгооч.  Би ингэж хэлмээр байна.


Одоо чи Л.Гантөмөр гишүүн ээ, өнгөрсөн 4 сарын 1-нээс  хойш та нар энэ Их Хурал дээр, парламент дээр юу  баталлаа, ямар шийдвэр гаргасан бэ? үүнийгээ эргээд хар даа. Гэтэл нэг өдөр юм хүлээхгүй, цаана нь хүлээгдэж байгаа зөндөө олон асуудал байна шүү дээ.


Танай тавьсан саналууд дээр үнэхээр түрүүн М.Энхсайхан Шадар сайд хэлсэн. Яг хууль зүйн үндэслэлээр нь аваад үзэх юм бол тэнд үндэслэл байхгүй, зүгээр л болсон, бий болсон байдлыг давтсан тийм юм байсан шүү, тийм учраас бид тийм хариу өгсөн юм. Ийм байдалдаа жаахан бодолтой хандаач ээ. Энэ парламент өөрөө  юмтай үлдье, хийсэн ажилтай байя гэх юм бол энэ Засгийн газрыг дэмжиж, хамтдаа байж асуудлыг шийдвэрлэх ёстой. Одоо ганцхан жил үлдэж байна. 


Д.Лүндээжанцан: - Тэгэхээр байна шүү дээ Засгийн газрын гишүүд юмаа ярьж болно оо, тэгэхдээ битгий ярилцлага болгоод бай. Албан ёсоор үгээ хэлэх хэрэгтэй. Гэхдээ Засгийн газрынхаа байр сууринаас юм уу? Их Хурлын гишүүний гол нь байр сууринаас бас  ярих хэрэгтэй. Ер нь дандаа тийм байдлаар ярьж болохгүй шүү. Ж.Наранцацралт гишүүн үгээ хэл.


Ж.Наранцацралт: - Засгийн газар ажиллаад  нэг жил зургаан сарын нүүр үзэж байна. Мэдээж ололттой зүйлүүд байгаа,  хүндрэлтэй асуудлууд байгаа. Хүндрэлтэй асуудлууд гэвэл аль алиндаа бас  юм дандаа цагаан байдаггүй учраас хүнд асуудлууд гарч байх юмаа. Ямар ч хүн Засгийн газарт ажилласан, Ямар ч улс төрийн хүчин Засгийн газар аваад явсан, байгалийн хүндрэлтэй асуудлууд, гэнэтийн осол, энэ хэнд ч байж тохиолдох асуудлууд бид нар хамтдаа даван туулж байх ёстой. 


Гэхдээ ямар нэгэн асуудлаас болоод төр засгийн тогтворгүй байх асуудлыг нь  улс төрийн зөрчилдөөн болгож шийддэг энэ байдлаас л бид аль болох татгалзах нь зүйтэй гэж л санал хэлмээр байна.  Хэрвээ дандаа ингээд байх юм бол энэ төр засагт хэн ажиллах юм бэ? цаашдаа төр засгийн нэр хүнд, төр засгийн итгэлцэл юунд хүрэх вэ гэдэг дээр л бид нар нэлээн их бодох шаардлагатай гэж үзэж байгаа юм. Өнөөдөр  Монголын ард түмэн чинь төр засгийнхаа төлөө сүү өргөж, залбирч байдаг улсууд. Тийм учраас бид өнөөдөр тэр их сайхан нэр хүндийг нь хааш нь аваачаад хаяв? Юунд хийгээд хаячихав? Юунаас болчихов? Гэдгийг бид нар хамтдаа ярьж, бид энэ жаахан ч гэсэн хугацаанд өөрсдийнхөө  2004 оны сонгуулийн үр дүнд амласан юмаа яаж ийж байгаад хийхийн төлөө бид нар хамтарч ажиллах ийм л итгэлцлэлийг бий болгосон шүү дээ. Тийм учраас би яриад байгаа нь тэр юм. Энд сууж байгаа улсууд бүгдээрээ  төр барьж байсан уу? төр барьж байсан. Өнөөдөр гарч байгаа шүүмжлэлийг хийх цаг нь  байсан уу? бас байсан. Өнөөдөр бодитой юм ийм тийм, ийм тийм гээд цэцэрхэж байгаа, олон үг хэлж байгаа улсууд байгаа. Бүгдэд нь тийм боломж байсан уу гэвэл байсан. Хийж байгаа, цаг хугацааны хувьд хүндрэлтэй байгаа ийм зүйлүүд бол байгаа. 


Тийм учраас Засгийн газрыг огцруулах энэ асуудлуудын энэ дөрвөн шалтгааныг аваад үзэх юм бол ямар ч тохиолдолд хэн ч улс төрийн олонхи төр засгийг хариуцлагыг үүрээд явж байгаагийн хувьд бол энэ дээр өөрсдийнхөө тайлбарыг гаргаж, энэ дээр бид нар зөв ухаанаар асуудалд хандаач ээ гэж би хэлэх гэж байгаа юм.


1996-2000 оны олон төр засаг солигдсон энэ түүхийг бид нар өнөөдөр бүгдээрээ мэдэж байгаа. Үүнээс болж  2000 оны сонгуульд ард түмэн дүн тавьсан. Эцсийн дүнг нь би юу гэж ойлгосон бэ гэхээр аль болохоор төр засаг тогтвортой байгаа ч ээ. Битгий хэдхэн хүн энэ дээр  элдэв бусын шалтгаан, элдэв бусын улс төрийн хийрхэл хийж, энэ төр засгийн нэр хүндийг унагаач ээ гэдэг ийм дүн тавьсан гэж үзэж байгаа.


Тийм учраас ардчилалдаа биш. Эцэст нь ардчиллын нэр хүндийг буруугаар ашиглаж байгаад л асуудал байгаа шүү гэдгийг л би хэлэх байна. Тийм учраас ардчиллын нэр барьж, цаашдаа ингээд бид нар хамт л байсан, бүгдээрээ хамт л байсан. Тийм учраас цаашдаа энэ явдлаа зогсоох хэрэгтэй. Л.Гүндалай би яриад дуусгая. Тийм учраас аль болохоор унага л даа, тэгээд ямар үр дүнд хүрэх юм бэ? хэн цаашаа энэ дээр ажиллах юм бэ? ямар үр дүнд хүрэх юм бэ? ийм л байдлыг бүгдээрээ сайн ажиглаж, асуудалд хандаач ээ гэж хүсэх гэж байна.


Д.Лүндээжанцан: - С.Отгонбаяр гишүүн. С.Отгонбаяр гишүүн алга байна. Д.Дэмбэрэл гишүүн үгээ хэлье.


Д.Дэмбэрэл: - Баярлалаа. Хэдэн зүйлийг хэлье. Энэ Засгийн газрын хариуцлага тооцсон асуудал бол өөрөө бол үнэ цэнэтэй зүйл л дээ.  Гэхдээ үүнийг зөв хариуцлага тооцох асуудлыг цаашдаа зөв хэвшүүлэх, хариуцлага тооцохдоо  нэлээн буурь суурьтай  хандахгүй бол  үүний нэр хүнд цаашдаа их өсч чадахгүй ийм байдалд хүрч магадгүй байна. Яагаад гэвэл энэ хавар, энэ зуны турш л бид нар сайдуудыг огцруулах асуудлыг хэлэлцсээр, дараа нь Их Хурлын даргаа хэрхэн огцруулах вэ гэдгийг хэлэлцсээр, одоо Засгийн газраа яаж огцруулах вэ гэдгийг хэлэлцсээр ингээд ийм их хугацаа зараад байгаа явдал нь өөрөө энэ үнэтэй, цэнэтэй хариуцлага тооцох гэсэн засаг төрийн энэ чухал механизмын үнэ цэнийг улам бууруулахад хүргэж байгаа болов уу гэж би хувьдаа ингэж үзэж байна.


Хоёрдугаарт, Засгийн газрыг унагаах, хариуцлага тооцох тухай асуудалд бол одоогийн тавьж байгаа энэ үндэслэл бол шалтаг төдий л байна л даа. Үүнийг олигтойхон шиг гаргаад, тооцоотой тавьчих тийм боломж манай нөхдүүдэд байгаагүй юм  байх даа. Шалтгаан нь бол би өөр зүйлд байна гэж үзэж байна. Ер нь Монгол Улсын хэмжээнд цааш цаашдаа Засгийн газар ажиллахад нэлээн хүндрэлүүд учрах байх гэсэн ийм бодолтой байгаа юм. Монгол Улсад бол төсвийн орлого 1.3 триллион боллоо. Санхүүгийн нөөц асар их нэмэгдэж байна. Зөвхөн  2006 оны төсвийн  ашиг бол 122 тэрбум төгрөгийг бид нар хөгжлийн санд төвлөрүүлж байна, хөрөнгө оруулалт 300-400 тэрбумд хүрч байна. Энэ их мөнгө хуримтлал, энэ  зээл, энэ зүйл бол  энэ засгийн газар үүнийг аваад явахад үнэхээр бэрхшээлтэй санагдаж байгаа байх л даа. Таван толгойн том орд, Оюу толгойн том ордыг хэн эргэлтэд оруулах вэ? энэ байдалд  улс төрийн бүлэглэлүүдийн санаархал бий болж, энэ нь Засгийн газрыг сэлгээх, Засгийн газрыг авч үзэх ийм түвшин рүү явж байна гэж, би бол асуудлыг хувьдаа ингэж үзэж байна.  Цаашдаа ч гэлээ гэсэн ийм  бэрхшээл бол энэ Засгийн газруудад үргэлжлэх байхаа. 


Засгийн газрыг ялангуяа энэ төсөв хэтрүүлсэн тухай асуудал нэлээн ярьж байгаа. Энэ төсөв хэтрүүлсэн зүйл дотор би нэг жишээ хэлмээр байна.  Энэ  2.4 тэрбум төгрөгийг нийгмийн халамжийн байгууллага  яам илүү зарчихжээ, хэтрүүлчихжээ. Яг энэ төсөв хэтрүүлсэн асуудлыг нарийн аваад үзэхээр цаана нь бас анхаармаар зүйл байгаа юм. Улсын Их Хурал төсвийн тодотголыг хийдэггүй, явц дунд нь тооцооны элдэв зөрүү гарч байгааг анзаарч үздэггүй байдалтай энэ чинь холбоотой юм байна билээ шүү. Тэр төсвийн халамж авах хүний чинь тоо нэмэгдээд, нэг хүний авах халамжийн хэмжээ явц дунд нь  өссөн юм билээ. Үүнээсээ үндэслээд төсвийн тодотгол хийгээгүйгээс болчихсон зүйл байгаа юм.  Ийм зүйлийг ялгаж салгаж тавихгүй бол цаашдаа Улсын Их Хурал юмаа ялгаж, салгаж, хариуцлагаа ярьж чадахгүй ийм байдалтай болно.


Ийм учраас үүнийг ялангуяа энэ төсвийн хэтрэлт, хэмнэлтийг их зөв авч явья. Монгол Улсын төсөв асар их өсч байгаа байдал нь бид арай өөр хариуцлагаар эндээ хандах, жил болгон, магадгүй хагас бүтэн жил тутам төсвийнхөө тодотголыг хийж өгөх, тооцоог нь дахин шалгах ийм юм шаардагдаж байгаа шүү гэдгийг бас энэ далимд тэмдэглэж хэлье. 


Ер нь асуудалд нарийн нягт хандахгүй бол бид нар бие биеэндээ ерөнхий юм тулгаж тавиад чиний зөв, миний зөв гээд ингээд санал хураалтад хүрдэг чинь  нэг их сайн үр дүнд хүрэхгүй байна гэж би хэлэх гэж байна. Баярлалаа.


Д.Лүндээжанцан: - Гишүүдийг үг хэлж байхад  бие биенийхээ хөндлөнгөөс нь ороод юу хийх вэ. С.Ламбаа гишүүн үгээ хэлье.


С.Ламбаа: - Баярлалаа.  Хариуцлагатай ардчилал ч гэх шиг, хариуцлагатай ардчиллын үед хүнийг шүүмжилж болдоггүй ч юм шиг ийм хөгийн юм ярьж энд сууж байна л даа.  Засгийн газрыг тогтвортой ажиллуулах нэрийн дор ер нь хариуцлагагүй, ашиг сонирхлын зөрчилтэй ард түмнээ гэх сэтгэлгүй,  хувийн эрх ашгаа дээдэлсэн ийм хүмүүсийг шаардлага тавьж, хариуцлага хүлээлгэх асуудлыг ярьж болдоггүй ийм үе Монголд бий болсон юм байна гэж ингэж ойлгож байна.


Эцсийн эцэст Монголын хууль бол эрх дархтануудад бол үйлчлэхээ больсон юм байна. Энэ эрх дархыг нь хамгаалдаг намын удирдлагууд гэж байдаг юм байна. Нэгэнт намын удирдлагаар хамгаалуулж байгаа учраас энэ хүмүүс бол Монголын ард түмний өмнө Монголын ард түмний нүдэн дээр юу ч хийхээс буцахаа больсон юм байна. Үүнээсээ ичихээ ч больсон юм байна. Ард түмнээ хэтэрхий доромжилж байна. Монголын ард түмнийг ингэж доромжилж болохгүй. Ард түмэн өнөөдөр үгээ хэлж, сэтгэлийнхээ үгийг илчилсээр л байна. Үүнийг хэн сонсож байгаа юм бэ? төр, Засгийн газар нь сонсохгүй юм бол хэн сонсох ёстой юм бэ? Өнөөдөр  үндэслэл алга гээд байна л даа, 4 үндэслэл. Тэгэхээр Ми-8-ын осолтой  холбогдуулаад Засгийн газарт хариуцлага тооцож болдоггүй юм байна гэж ингэж үзэж байна.


Дараа нь Төсвийн хууль зөрчиж байх нь бол хэнд ч хамаагүй юм байна гэж ингэж ойлгогдож байна. Малчдыг нарны гэрлээр хангах ажлыг саатуулж, хоёр жил саатуулж, дэнгийн гэрэл сүүмэлзүүлж байгаа нь гавьяа юм байна гэж ингэж ойлгож байна.  өнөөдөр өмч хөрөнгө идсэн уусан,  эвдэж сүйтгэсэн хүмүүст хариуцлага тооцож болохгүй юм байна гэж  ингэж үзэж байгаа юм байна. Эцсийн эцэст Монголын хууль яагаад энэ  эрх дархтнуудад үйлчлэхээ болив оо.  Бид өнөөдөр насанд хүрээгүй хүүхдийг хүртэл гар утас хулгай хийснийх нь төлөө  10 жилээр шоронд хорьсон түүхэн сургамж байж л байгаа. Гэтэл эрх дархтнууд болохоор  зөвхөн улс төрийн хариуцлага хүлээж чадахаа больсон юм байна. Уг нь бол эрүүгийн хариуцлага ч хүлээж болно шүү дээ. Төсвийн хууль зөрчсөн тохиолдолд, яагаад болохгүй гэж. Үүнийг өмгөөлөн хамгаалаад байгаагийн учрыг Монголын түмэн наана цаана нь ойлгох болов уу гэж би ингэж бодож байна. 


Ерөөсөө бүх юм буруутгаад байх юм бол буруутангүй болчих юм бол буруутай этгээд гэж Монголд ерөөсөө байхгүй болно. Одоо бүх шатанд буруутай этгээд байхгүй, энэ цаг мөчөөс эхлээд. Би олон удаа хэлж байгаа. Монголын төр засаг бол үнэхээр дампуурч, энэ монголд төр засаг ч гэж байхгүй болжээ гэдгийг өнөөдөр бүрэн дүүрэн нотолж байна. Энэ төрөөрөө оролдоод байх юм бол хэн энэ ирж, энэ сайдыг чинь хийх юм бэ гэж зарим нь тавлаж байх шиг байна. Цаана чинь та нараас илүү сэтгэж, та нараас  их юм хийх хүсэл тэмүүлэлтэй залуучууд Монголоор дүүрэн байна шүү дээ. Энэ улсууд л энэ суудал дээрээ сууж байвал монголын төр болж байгаа юмаа гэж үзэж байгаа бол дэндүү эмгэнэлтэй, дэндүү хариуцлагагүй мэдэгдэл гэж ингэж ойлгож байна. Би ард түмнээ битгий доромжил гэж хэлмээр байна.  Хууль зөрчсөн, хүн алсан, малчдыг хохироосон, төсөв хөрөнгийг буруу зарцуулсан,  ийм хүмүүст хариуцлага тооцохгүй юм бол хэнд хариуцлага тооцох болж байна вэ? Ерөөсөө цөмөөрөө  өндөр албан тушаалын хүмүүст ямар нэгэн  хариуцлага тооцохгүй гэсэн юм гаргаад тавья даа, яршиг. Ингэхгүй бол цаана чинь Монголын ард түмэн бол энэ дээдчүүл бол ерөөсөө хариуцлага хүлээдэггүй, МАХН-ын удирдлага, түүний тойрон хүрээлэгчид нь ямар ч тохиолдолд өмгөөлдөг, хамгаалдаг гэдэг ийм сэтгэл зүйд орчихлоо л доо. Өмөөрөхөөрөө юу хэлдгийг нь ч би бүр гайхаж байна. Бүлгийн удирдлагынх нь уншиж байгаа юман дотор МИ-8-ын ослыг нисэгчээс болсон гээд уншиж байхад үнэхээр эмгэнэлтэй, үнэхээр зэвүү хүрч байна. Амьд байхгүй нисгэгч нарыг хариуцлага тохно гэдэг бол МАХН-ын бүлгийн удирдлагын хийж байгаа ажил юм уу? хууль хяналтын байгууллага үүнийг чинь тогтооно гэж нэг том яриад байсан, өнөөдөр бүгдийг нь өөрсдөө тогтоогоод уншчихлаа шүү дээ. Одоо тэр хууль хяналтын байгууллага үүнд нь тохируулж гаргана л даа.  Харамсч байна, үнэхээр. 


Д.Лүндээжанцан: - Ц.Батаа гишүүнийх байсан уу? энэ сүүлийн хэд байна шүү дээ. Одоо Батаагийнх байгаа, тэгээд Авдай гишүүнийх. Тэгэхээр энэ сүүлийн З.Энхболд, Мөнхтуяа гишүүн хоёрынх, З гишүүнийх л нааш цаашаа  ердөө зарим нь аваад, тэгэхээр үүнийг шалгаж үзээ. Би ерөөсөө хүрээгүй. Энд программ өөрчлөгдөөд байна уу? Батаа гишүүн.  Н.Батбаяр гишүүний нэр эндээс алга болчихлоо. К.Саираан гишүүн анхнаасаа байгаагүй. Ц.Батаа гишүүн, дараа нь Ч.Авдай гишүүн. Программыг дунд нь сахилгүйтээд байгаа юм уу? би өөрөө ерөөсөө энд гар хүрээгүй байна. Энэ З.Энхболд, Б.Мөнхтуяа хоёр л тоглоод байгаа юм шиг санагдаад байгаа юм.  Нэр орсон гишүүд дараар хамгийн сүүлд орчихоод байдаг юм гэнэ. Батаа гишүүн үгээ хэл.


Ц.Батаа: - Баярлалаа.  Энэ онгоц унагаачихсан гээд Ц.Батаа жолоодож яваад унагаасан юм шиг  яриад бүр 2-З дахин боллоо, Гансүх. Тэгээд нүүр харахаар болохоор Ц.Батаа би чамайг ойлгож байна, би тэгээгүй шүү дээ гээд ингээд байдаг. Тэгээд энд гарч ирэхээрээ гуравдугаарт нь, дөрөвдүгээрт нь Батаа жолоодож яваад унагаачихсан учраас Засгийн газрыг огцруул гээд. Би Засгийн газраас мөнгө авч тэр онгоцоор нисээгүй ээ, би Гансүхээс мөнгө авч тэр онгоцоор нисээгүй. Ган билгүүн гэж компани гэрээ хийгээд тэгээд онгоц нь нисээд, миний хувийн урилгаар ирсэн  гадаадын хүмүүс байсан, бид онгоцноос унасан. Би барьж яваад, түүнийг захиалаад, Засгийн газраар мөнгө гаргуулаад, Засгийн ажил хийж яваад, Их Хурлын ажил хийж яваад унагаачихсан бол нэг асуудал. Зүгээр үүнийг 2-З уулзсан, ярьсан тэгээд заавал Ц.Батаагаар далимдуулж, дуугүй байгаад байдаг мангар гэж боддог юм уу хаашаа юм бэ? үүнийг бас нэг гадагш нь биш, энэ дотогш нь зарим улсуудад хэлэхгүй бол тэгээд өнөөдөр өглөө үнэхээр мэдээлэлгүй газар байж байсан. Тэгээд үдээс хойш телевиз харсан чинь Л.Гансүх гуай дөрөвдүгээрт нөхөр Ц.Батаа  унагасан учраас гэж. Уг нь урьд нь уулзахаараа бол үгүй шүү дээ гэдэг, Ц.Батаа чамайг ойлгож байна гэж. 


Тэгээд би бол хөдөлмөр хийж явдаг хүн. Гадны хүн яах гэж авчирсан бэ гэхээр Монгол Улсад хөрөнгө оруулах гэж. Түүнээс биш тэр  ногоон паспортны асуудал биш энэ. Би ажил хийж явдаг хүн. Тэгээд үүнийг хатуу хэлэхгүй бол одоо бас дуугүй байгаад байдаг, энэ ер нь хаашаа янзын тэнэг вэ гэж ойлгоод байдаг юм уу хаашаа юм бэ?  Чи ярьсан юмаа өөрөө мэдэж байгаа бол  үүнийг бас ярих л ёстой асуудал шүү дээ. Хэн нь онгоц унагаасан бэ гэдгийг хуулийн байгууллага байгаа тэр нь шалгаад өгнө, би буруутай юм бол би буруугаа хүлээнэ. Тэнд хэн нь яаж явсан бэ гэдэг нь бүгд байцаалтаар гараад ирж байгаа. Тэгээд түүнийг л хэлэхгүй бол, дуугүй байсны З-4 сар тоглуулсны л буруу юм байна л даа. Би сайд дарга болъё гэж би сониноор тоглоогүй, янз бүрийн юм яриагүй би. Реклам, сурталчилгаа ч хийгээгүй.  Үүнийг л би хатуу хэлье. Зүгээр байхад зүггүй байлгах гээд байдаг бол бас дэндүү сонин асуудал. Баярлалаа, даргаа үг өгсөнд.


Д.Лүндээжанцан: - Одоо Нямжавын Батбаяр гишүүн. 


Н.Батбаяр: - Өнөөдөр би уг нь үг хэлэхгүй байя гэж бодсон юм. Яагаад гэхээр энэ зааланд сууж байгаа улсууд бол үг сонсохоосоо сонсохгүй нь их болчихсон улсууд юм л даа. МАХН-ын дарга л хүн байдаг, бусад нь бүгдээрээ хүзүү. Толгой хаашаа вэ? хүзүү тийшээ гэсэн улсууд. Тэгээд ганц толгой нь гайгүй байвал гайгүй явдаг, ганц толгой нь буруу явахад буруу явдаг тийм улсуудад илжигний чихэнд ус хийсэн ч сэгсэрнэ, алт хийсэн ч сэгсэрнэ гэсэн утгаараа үг хэлээд яах вэ дээ гэж бодсон юм. 


Тэгсэн чинь би сая Батболд, ямар Батболд билээ энэ чинь Төв аймгийн уяач Батболд шүү дээ, тийм үү. Тэр Батболдын хэлэх үгийг сонслоо л доо.  Хүнд бас нэг ичих булчирхай гэж байх ёстой юм Батболд оо, миний дүү, чи бол жаахан хүүхэд шүү дээ. Улс төрд ч жаахан, насаар ч жаахан, ухаанаар бүр жаахан. Юу гэж хэлж байна вэ чи. 


Энэ Засгийн газрыг жаахан мөнгөтэй болоод, энэ Засгийн газрыг нийгмийн асуудлыг явуулаад ирэхээр та нар хорссондоо хэлж байна гэж хэлж байна. Ардчилсан нам дандаа өдөөн хатгасан зүйл хийж байна, ард түмний төлөө ардчилсан нам ганц удаа Их Хурал дээр юм санаачлахад яадаг юм бэ гэж хэлж байна. Үүнийг сонсоод би тэсэхгүй үг хэлж байгаа юм. 


Өнөөдрийн Засгийн газар эртэй сайндаа мөнгөтэй болчихоогүй ээ.  Энэ бол Монголын ард түмний ач буян, заяа буян. Монголын ард түмний заяа буяны хүчээр энэ зэсийн үнэ дэлхийн зах зээл дээр үнэ хүрч, түүнийг нь бид авч ашиглах гэнэтийн ашгийн 68.0 хувийн татварыг Их Хурлын эрхэм гишүүд бид нар санаачилсан юм. Түүний хүчээр орж ирсэн мөнгөөр та нар өнөөдөр гараа угааж байгаа хэрэг. 


Тэгэхэд яалаа, энэ татварыг санаачлаад Засгийн газарт оруулахад би ноён Ерөнхий сайд М.Энхболд дээр орсон. Та бол их азтай хүн юмаа, таны үед сөрөг хүчнийхэн чинь ийм хууль санаачлаад төр засагтаа ингээд, ард түмэндээ гээд бэлэг бариад орж ирэхэд, чиний энэ мөнгө надад хэрэггүй гэж хэлж байсан хүн шүү дээ. Өнөөдөр энэ мөнгөөр  үйл ажиллагаа явуулаад, түүнийгээ минийх гэж хэлж байгаа юм. 


За яах вэ ингээд тэр хүн алдсан биз, ойлгосон биз, одоо яах вэ явна гэж бодсон чинь. Өнөөдөр яаж байна вэ? өнөөдөр Монголын ард түмэнд хэрэг болж байгаа гэнэтийн ашгийн татварыг цуцлах саналыг өнөөдөр энэ хүн оруулж ирээд сууж байна. Тэр нь юу гэсэн үг вэ? Оюутолгойн орд газар дээр гэнэтийн ашгийн  68.0 хувийн татварыг авахгүй гэдэг саналыг оруулж ирж байна. Таван жилийн хугацаандаа  чөлөөлнө гэж хэлж байгаа юм. Би 2-З тоо хэлье. Оюутолгойн орд газрыг ашиглалтад оруулахад 2.7 тэрбум доллар хэрэгтэй гэнэ л дээ. Гэтэл 5 жилийн хугацаанд гэнэтийн ашгийн 68.0 хувийн татварыг чөлөөлөх юм бол тэр нь өнөөдрийн ханшаар 5.5 тэрбум доллар. Зэс хайлуулах үйлдвэр бариулна гэж хэлж байгаа юм. Зэс хайлуулах бариулах үйлдвэрийн зардал нь 350 сая доллар. Уурхайг барьж байгуулаад, зэс хайлуулах үйлдвэр бариад цаана нь чөлөөлөгдсөн татварын орлогоос нь  2 тэрбум төгрөгийн цэвэр ашиг үлдэж байгаа юм. 2 тэрбум долларын хөрөнгө гадныханд өгч байгаа юм, ийм асуудлыг Засгийн газраараа хэлэлцээд оруулаад ирсэн хүн. Түүнийг гардаж хийсэн хүн нь Н.Баяртсайхан, Хүрэлбаатар нар. 


Монгол Улсаа худалдчихаад та нар орж ирж байхдаа ичихгүй байна уу? тэгээд үүнийгээ  та нар өөрсдөө гавьяа гэж хэлж байхдаа юугаа бодож  байдаг юм бэ? Өнөөдөр бид нар яагаад Засгийн газрыг огцруулах гэж ярьж байгаа юм бэ? яагаад гэвэл энэ асуудлыг чинь, энэ Оюутолгой, Тавантолгойн гэрээг чинь буруу хийчих вий гэж санаа зовсны хувьд орж ирж байгаа юм. Өнөөдөр Монгол Улс хөгжлийн ирмэг дээр ирчихсэн байна. Энэ хоёр толгойн асуудлыг зөв шийдэх юм бол Монгол Улс диваажинд очно. Буруу шийдэх юм бол бид нар тамд унана. Өнөөдрийн Засгийн газар, МАХН-ын дарга М.Энхболд тэргүүтэй Засгийн газар Монгол Улсыг тамд орох сонголтыг хийгээд орж ирж байна. Үүнийг бид нар зөвшөөрч чадмааргүй байна. Монголын ард түмэн үүнийг зөвшөөрөхгүй ээ. Та нар яг энэ асуудлыг Засгийн газрыг огцруулах асуудалтай зэрэгцүүлж оруулж ирж байгаа нь тэр мөнгөтэй улсууд та нар  гэрээгээ гаргаж авахын тулд лоббигоо хий. Лоббигоо хийхдээ манай Засгийн газрыг хамтад нь аваад гар гээд мөнгөнийх нь асуудал орж ирж байгаа юм. Тэгээд Их Хурлын гишүүд рүү  мөнгө цутгаж байна, өөрийнхөө намын гишүүд рүү, нэн ялангуяа. 


Ингэж Монголын төрийг та нараар тоглуулахгүй ээ. Хэрвээ та нар ийм байдлаар явна гэвэл ард түмэн үүнийг зөвшөөрөхгүй ээ. Юуны түрүүн Ардчилсан нам зөвшөөрөхгүй, ийм байдал руу явах юм бол Монгол Улс хөгжил, дэвшил рүү биш, иргэний дайн руу явна. Үүнийг Африк,  африкийн олон орны түүх, Латин Америкийн олон орны түүх ийм болгож байгаа юм. 


Би М.Энхболд оо, чамд дахиад хэлье. Чи үнэхээр Монголын төрийн тэргүүн шиг, Засгийн тэргүүн шиг ажиллаж чадахгүй байна. Монгол орныг чи иргэний дайн руу түлхэх гэж байна. Чи үүнийгээ ухамсарлаач. Ингэж болохгүй ээ. Монгол төрийнхөө төлөө бүгдээрээ хамтдаа явахгүй бол бүгдээрээ сайхан жаргалтай байж болмоор байна. Аль болгон ингэж бие биенээ үгүйсгэж явах юм бэ? Тэгээд бид нар энэ ашигтай саналуудыг чинь хамтарч хийгээд явъя гэж хэлж байхад, та нар юу ч хийхгүй байна гэж хэлээд улаан цайн бид нарыг амьд сэрүүн байхад ингэж хэлж байгаа юм чинь дараа нь та нар ер нь юу гэж ярих бол доо.


Монгол Улсынхаа хөгжлийнхөө төлөө гэж бодох юм бол энэ Засгийн газрыг өөрчил. 


Д.Лүндээжанцан: - Ч.Авдай гишүүн үгээ хэлье.


Ч.Авдай: - Би товчхон юм хэлье, Л.Гүндалай чи жаахан чимээгүйхэн шиг байж үзээрэй. Тэгээд өнөөдөр энэ Засгийн газрын асуудлыг ярьж байна, энэ бол зүй ёсны хэрэг байх аа. Бид арай нэг томоор, энэ Улсын Их Хурлын гишүүд алсын ирээдүйтэй юм харж ярих хэрэгтэй байна гэж би бодож байна. Одоо бол энэ дэлхийн том хөгжсөн хүчтэй орнууд бол ядуу буурай орны түүхий эд, ашигт малтмалд тулгуурлаж, үйл ажиллагаагаа явуулж байна. Их 8-ын уулзалт гээд болдог, эндээс гарч байгаа ил тод шийдвэрээс гадна тийм зарладаггүй шийдвэрүүд байдаг. Энэ нь ядуу буурай орнуудыг овойтол хөгжүүлэх гэж бодохгүй байна. Том гүрний хараа хяналтын дор жижиг буурай орнууд бол тэр л түвшиндээ байлгах гэсэн ийм бодлогыг барьж байгаа, үүнийг бол бид бодох ёстой. 


Хоёрдугаарт, одоо дэлхий даяар цаг уурын өөрчлөлт маш хүчтэй болж байна. Энэ нь угаасаа эрс тэс уур амьсгалтай, хуурайшилт, цөлжилт явагдаж байгаа манай орны хувьд бол маш хүндээр нөлөөлж эхэлж байна. Хүн мал усаар гачигдаж байна, тариа ногоо ургахаа больж байна. Жил бүр ургац буурч байна. Бид үүнийгээ цаашдаа яах юм бэ гэдэг юмаа ярих хэрэгтэй байна. 


Гуравдугаарт, гадаад, дотоодын компанийн дээрэнгүй, энэ хууль бус ажиллагаатай уялдаад, энэ байгаль маш их сүйтгэгдэж байна. Ерөөсөө  10-15 жилийн дараа манай улсын энэ байгаль цаг уурын өөрчлөлттэй холбоотойгоор, ашигт малтмалын сувдаг олборлолттой холбоотойгоор бид ер нь манай нутаг чинь юу болох юм бэ гэдгийг харж чадахгүй байна. Өөрөөр хэлбэл төрийн системийн бодлого дутагдаж байна. Бид энэ зүйл дээр анхаарах хэрэгтэй. 


Ажлын хариуцлага, сахилга бат алдагдаж, авилга газар авч, гэмт хэрэг, ядуурал, ажилгүйдэл буурахгүй байна.  Бид ийм асуудлыг ярих ёстой юм. Түүнээс  бидний ухаан, мэдлэг, чадвар, эх оронч сэтгэлгээ дэндүү нимгэн байна гэж би зориуд хэлье гэж бодож байна. Энд өнөөдөр  МАХН буруутай гээд баахан юмнууд яриад л байна л даа. Буруутай юмнууд буруутай л байгаа байх. Тэгэхдээ юмаа бас эргэж харах хэрэгтэй.  2000 онд энэ Ардчилсан нам Засгийн газар барьж байх үед  ямар байдалд орсныг эргэж өөрснөө бодох хэрэгтэй. Эдийн засгийн өсөлт 6.3 байснаа  л 4 жилийн дотор бараг 1 хувь “0” хүртлээ буурчихсан, цалингийн өртэй, тэтгэвэр тэтгэмжийг хугацаанд нь өгөх чадваргүй үүнийг бол ард түмэн мэдэж л байгаа шүү дээ. Ийм юмаа бодох хэрэгтэй байна. Бидэнд эв нэгдэл хэрэгтэй байна. Бид цөөхөн хүнтэй. Нэг хэсэг нь орост, нэг хэсэг нь хятадын харьяат болоод амьдарч байгаа, цөөхөн хүнтэй Монголчууд ийм байна.


Ийм үед бид эвтэй байх хэрэгтэй. Одоо дэлхийн том орнууд энэ жижиг буурай орнуудад энэ шашин хоорондын тэмцэл, дайн өрнүүлж байна. Бид бол бурхны шашинтай. Энэ буддын шашны юм бол энд тэнд муу хэлэгдээгүй одоо байж байна. Бид бол нэг шашинтай, нэг нутаг дээр амьдарч байгаа улсууд ингэж талцаж, нам болж, албан тушаалын хойноос хөөцөлдөж ингэж явамгүй байна. Ийм зүйлийг л би зориуд хэлье гэж бодож байна.


Ер нь тэгээд хэлж байгаа үгийг харахад өчигдөр би хэн байв, өнөөдөр хэн болов? Маргааш манай улс чинь яах юм бэ гэдгийг бид ярих хэрэгтэй. Ийм юман дээр л бид ярих хэрэгтэй байна шүү дээ, Их Хурал маань. Түүнээс одоо наана цаана,  элдэв дээдийг жижиг буурай юм яриад байх  шаардлагагүй ээ. Энэ мөнгө төгрөг олж байгаа энэ чинь бол цаг ууртай холбоотой, цаг хугацаатай холбоотой ажлаа. Энэ ашигт малтмал чинь. Цаашдаа яах юм бэ? малын гаралтай ноос, үс, мах сүү гэдэг бол мал байж байвал жил бүхэн монголын газар дээр байж байнаа. Үүнийгээ цааш нь яаж орон нутагт бүрэн боловсруулж, дэлхийн зах зээлд гаргах юм бэ гэдгийг бодох хэрэгтэй байна. Одоо энэ томоохон орнууд бол энэ жижиг буурай орнуудыг аль болохоор  гадагшаа энэ  барааг нь бүрэн боловсруулж, импортлуулахгүй, экспорт гаргуулах гэсэн ийм бодлого барьж байна, бид үүнийг сөрөх ёстой. Ийм ийм зүйл дээр бид анхаармаар байна. Өнөөдөр нэг тийм жижигхэн юм яриад,  Засгийн газрын асуудал ямар жижиг байх вэ? энэ бол олон улсын хэмжээнд барьж байгаа ерөнхий бодлоготой харьцуулах юм бол бидэнд мэдлэг дутуу өөрсдөө эв түнжингүй байгаа учраас энэ бол дэндүү жижиг асуудал бол надад мэдэгдэж байна. Би бол нэг их мэдэх биш, тэгэхдээ бид юмыг зөв талаасаа ярих цаг болжээ. Энэ дээр бид анхаараач ээ. Биднийг сонгосон ард түмэн, сонгогчид маань биднийг харж байгаа. Ямар өчүүхэн юм бид сонгов оо гэж хэлж байгаа. Үүнээс би ичиж байна. Баярлалаа.


Ц.Баярсайхан: - Засгийн газрыг огцруулах асуудлыг өнөөдөр ярьж байна. Тэгэхээр Засгийн газрын сөрөг хүчин болох Ардчилсан намаас бас Засгийн газрыг түүний гишүүдийг огцруулах асуудлыг байнга тавьдаггүй ээ. Түрүүн тодорхой үндэслэлтэйгээр хэлсэн. Хэн хэнийг огцруулах асуудал тавив? ямар үндэслэлээр тавигдав гэдгийг энд парламентын гишүүд төдийгүй, бас Монголын олон нийт мэдэж байгаа байх гэж бодож байна. Засгийн газрыг огцруулах үндэслэлийн нэг гол асуудал бол энэ төсвийн хууль зөрчсөн асуудал, төсвийн гүйцэтгэлийн асуудал  байлаа шүү дээ. Тэгэхээр түрүүн хэлсэн, өөрөөр хэлбэл гар утас хулгайлсан иргэн хүн өнөөдөр ямар хэмжээний ял авч байна вэ? хэдэн арван тэрбум төгрөгөөр нь хэтрүүлчихсэн, төсвийн зарцуулах ёстой бус зүйлд зарцуулсан хүн л  хариуцлага хүлээхгүй үлдэнэ гэхээр чинь ерөөсөө дээдчүүл бол хуулийн өмнө хариуцлага хүлээдэггүй, хууль Монгол Улсын иргэдэд тэгш үйлчлэхгүй байна гэсэн ийм л асуудал иргэдэд үлдэж хоцорч байна.


Тодорхой зүйл дээр төсөв хэтрэхийг бас үгүйсгэхгүй ээ. Мэдээж үнийн өсөлт гардаг янз бүрийн юм гардаг. Гэтэл зарцуулах ёстой зүйлд нь зарцуулалгүйгээр тэс өөр зүйлд зарцуулсан тухай хариуцлагын асуудлыг бид бас ярьж байна.  Хоёрдугаарт, мэдээж хариуцлага яриад ирэхээр зэрэг дээш доошоо заах ийм хандлага сүүлийн үед хавтгай газар авч байна. Одоо сайдтай нь хариуцлага яриад эхлэхээр зэрэг агентлагийн дарга руу нь, тэнд алба хааж  байгаа төрийн алба хаагчтай хариуцлага тооцох юм яриад эхэлдэг. Тэгээд энэ бол эцэстээ бүгдээрээ л хариуцлага тооцохгүй үлддэг, ийм л жишиг рүү явъя гэж байгаа санаа гэж ингэж харагдаж байна шүү дээ. Тийм учраас буух эзэнтэй, буцах мөртэй, хариуцлага тооцдог ийм л зүйл рүү бид нар явах учиртай. Энд хариуцлага хүлээх чадвар бол энэ Засгийн газарт алга байна. 


Гуравт нь, Засгийн газраас бодож боловсруулж ирсэн нийгмийн шинэчлэлийн чиглэлээр, ирээдүй рүү чиглэсэн ийм алхам ерөөсөө алга байна. Өнөөдөр цалин тэтгэврийг нэмснээ том ажил гэж яриад байдаг болчихож. Цаашдаа эдийн засаг төлөвшөөд энэ бидний  ардчилсан намаас санал болгож байгаа, жишээлбэл цалингийн доод хэмжээг  300 мянгад хүргэе ч гэдэг юм уу? бүтцийн томоохон өөрчлөлт хийсэн цагт бол цалин тэтгэвэр нэмнэ гэдэг бол Засгийн газрын хийх ёстой ажил бишээ. Өөрөөр хэлбэл тэтгэврийн хэмжээ, цалингийн хэмжээ, амьжиргааных нь хэрэгцээг хангаад ирэх юм бол энд ёстой нөгөө цалингаараа амьдарна гэдэг хөтөлбөр чинь хэрэгжээд ирэх юм бол хэн ч энэ асуудлыг сонирхохгүй.


Өнөөдөр гагцхүү амьжиргааны өртөг, цалингийн өсөлтөөс жаахан түрүүлж байгаа учраас л цалин тэтгэвэр нэмсэн чинь их том ажил болж харагдаад байгаа юм. Тийм учраас ийм шийдтэй юмнууд хиймээр байна. Энэ дээр бас нэмж хэлэх зүйл бол энэ Засгийн газраар боловсрогдож Их Хуралд өргөн баригдаж байгаа хуулийн төслүүд бол үнэхээр чанарын муу түвшинд байгаа шүү дээ. Их Хурлын гишүүд нэг хууль өргөн барьдаг, дагаад л Засгийн газар өргөн барьдаг. Төсвийн хууль өргөн барьсан, тэгэхээр зэрэг Удирдлага, санхүүжилтийн хуулийг өргөн барьж байгаа. Жижиг, дунд үйлдвэрийн  төслийг Их Хурлын гишүүд өргөн барьсан. Засгийн газар жижиг, дунд үйлдвэрийн хуулийг өргөн барьсан. Гар аргаар алт олборлогчдын тухай асуудлыг Их Хурлын гишүүд өргөн барьсан, Засгийн газар бас дагуулаад л өргөн барьсан. Энэ мэтчилэнгээр  ажил хийж байгаа нэр хэмээх гэдэг, хуулийн төсөл болгоноос хоцорсондоо хойноос нь гүйдэг энэ зүйл бол гэм биш зан болжээ. Тийм учраас энэ дээр үнэхээр ажлаа хийж чадаж байна гэх үндэслэл харагдахгүй байна.  

Дараа нь хийнэ л гээд яриад байсан. Бид нар ярихгүй ээ хийнэ гээд байсан. Тэгээд хийж байгаа юм нь үндсэндээ миний хувьд харагдахгүй байна. Олон асуудал тавьсан, тойргийн сонгогчдын зүгээс ч тавьсан, мөн тойрогт ажиллаж байгаа орон нутгийн байгууллагуудын хүсэлтийг ч дамжуулж тавьсан. Эндээс үндсэндээ шийдэж байгаа юм алга байна. Хоёр, гурван жил дамжиж тавьсан ганц нэг жишээлбэл Булган суманд эрчим хүчний шугам татах асуудал өнөөдөр мөн л шийдэгдээгүй хэвээрээ. Одоо наадмын өмнө шийднэ л гэсэн байхгүй, одоо намар болоод явж байна шүү дээ. Ингээд өвөл болохоос өмнө шийдэгдэх юм уу? үгүй юм уу?  Ийм л байх жишээтэй явж байна.

Дараа нь Засгийн газар нэрээ хүртэл өөрчлөх хэрэгтэй. Үндэсний эв нэгдлийн Засгийн газар гэж яриад байгаа юм. Ямар юмны чинь үндэсний эв нэгдлийн газар байх вэ дээ. Энэ чинь хоёр ч намын даргыг нь Засгийн газартаа оруулсан, жижиг намын төлөөллийг Засгийн газраасаа хөөгөөд гаргачихсан шүү дээ. Тэгээд үндэсний эв нэгдэл гэж яриад байдаг, үүнийгээ болих хэрэгтэй. Энхболдын Засгийн газар гээд л яв л даа. Ийм  үндэслэлүүдээр энэ Засгийн газарт итгэх итгэл алга байна. Үнэхээр  ард түмэн бол тогтвортой засаглалыг.

Д.Лүндээжанцан: - Л.Гүндалай гишүүн. Энэ хоёр солигдоод байх юм, ямар хэцүү юм бэ?  Л.Гүндалай гишүүн.

Л.Гүндалай: - Энэ Засгийн газар бол ерөнхийдөө амьгүй болчихсон шүү дээ. Үйл ажиллагаа нь ч амьгүй, одоо удахгүй ч гэсэн энэ засгийн газар дуусчихсан шүү дээ, моралын хувьд явчихсан. Дотроос нь 13 хүн үгүй гэдгээ хэлчихсэн. Одоо тэгээд  8 сарын 4-нд Хувьсгалт нам бас яриад намын дарга, ерөнхий сайдаа солино гэж байгаа, юу болох юм бэ? Ерөнхийдөө бол дуусчихсан шүү дээ, цаг хугацааны л асуудал. 8 сардаа багтаад дуусна. Тэгээд дээр нь нэмээд энэ асуудал өнөөдөр шийдэгдэхгүй юм, кнопоор шийдэгддэггүй юм гэлээ гэхэд Ардчилсан нам, Ард түмний нам хоёр хурал хаяад гараад явчихна.  Тэгээд хурлаа яаж хийх юм бэ? яах юм бэ? тэгээд унана шүү дээ, бараг нь ер нь. 

Тэгэхээр ер нь цаг хугацааны асуудал, би ч бас уг нь бөөгийн удамтай, бөө мөргөлтэй хүн шүү би. Би бол ерөнхийдөө 8 сард бодийг чинь хөтөлнө гэж бодож байна. Нээрээ та нар дууссан, угаасаа амьгүй Засгийн газар, амьгүй албатууд сууж байгаа, та нар, энэ инээлдэж байгаа хувьсгалт намынхан бол амьгүй албатууд, та нар дууссан. Ард түмнээ та нар мартчихсан хүмүүс шүү дээ. Ард түмэн чинь үнэхээр гадаа бухимдаж байна. Би талбай дээр 6 хоног хоолойгоо сөөтөл  ард түмэнтэй чинь ярилаа. Тэгээд ард түмэн юу гэж хэлж байна вэ гэхээр бухимдсан ард түмний дайралт гэдгийг хийе гэж байна. Бухимдсан ард түмний дайралт гэдгийг удахгүй энэ  8 сарын эхээр үзүүлээд өгнө та нарт. Үзүүлээд өгнө. 

Ард түмэн чинь өлсөж байна, цангаж байна. Монголын ард түмний идэх талхыг харийнхан булаагаад дуусч байна. Монгол үндэстэн, Монгол Улс орон талхлагдаж гүйцлээ, харийн хар элэгтнүүдэд. Буруутан нь хэн юм бэ? Засгийн газар барьж байсан, олон жил барьсан МАХН, эрх баригчид та нар. Ард түмнээ хараарай. Бүх ажлын байрыг гадаадынхан булаагаад авчихлаа. Бүх бизнес, зах зээлийг нь гадаадынхан эзэлчихлээ. Бүх газар нутгийг нь авчихлаа. Одоо тэр Таван толгой,Оюутолгойг нь та нартай нийлээд хувааж авах гэж байна. Ард түмэнд тэнд юу ч байхгүй, ард түмэн чинь шавхруун дээр нь л зодолдож байна. 

Ард түмний чинь бүх юмыг хуссан, одоо хусуулаагүй үлдсэн хэдэн чавганц, хусуулаагүй үлдсэн нэг хэдэн юмнууд байна. Та нарыг удахгүй бүгдийг чинь хусна. Нээрээ Монголын ард түмэн дуусч байна шүү. Үнэн шүү. Бүх юмыг чинь аваад дууслаа. Бүх баялгийг авлаа, бүх бизнесийг авлаа, ард түмэн чинь ямар ч өмчгүй болсон шүү. Өмчгүй хүн  эрх чөлөөгүй байдаг юм шүү. Ард түмнээ ингэж туйлдуулчихаад, энд тансаглаад сууж байгаа шүү. 

Ард түмэн та нарыг мэдэж байгаа шүү, бүгдийг нь. Хариуцлага тооцох хэрэгтэй. Одоо удахгүй тооцно. 2008 оны сонгуулиар та нарыг үсгүй хусах хэрэгтэй. Ард түмнийхээ төлөө гэсэн сэтгэл зүрхтэй, тархитай аавын хүүхдүүдийг гаргаж ирж, монгол орныг талхалж байгаа харийн нөхдийг хөөж явуулах хэрэгтэй. Монголчуудын талх, бүх юмыг булааж авч байгаа, бүх бизнес, бүх зах зээлийг нь булааж авч байгаа нөхдүүдэд хариуцлага тооцох хэрэгтэй. Тэдний гар хөл болсон өнөөдрийн эрх баригчидтай бүгдтэй нь хариуцлага тооцож, монгол оронд шударга ёсыг тогтоох ёстой. Наад ард түмэн чинь ядуу болсон, ядуу болсон нь туйлдаж ядарч байгаагийн гайгий нь та нар хийж байгаа шүү. Үнэхээр тийм болчихсон шүү. 

Одоо өнөөдрийн талхны төлөө тэд нар чинь явж байна. Бүх юмыг чинь одоо энэ урьд газрынхан булаагаад авчихсан. Та нар бүгдээрээ гар хөл болсон, та нар үүнийг зогсоож чадаагүй. Тэр Тамсагийн талыг очоод хараарай, там болчихсон байгаа. Хятадын муж болчихсон байгаа. Энэ газар шороог чинь бүгдийг нь авлаа. Бүгдийг нь хусчихсан гэж би хэлээд байна. Өмчгүй монголчууд юу юм бэ? бүгдийг нь аваад, бид нарын бүх юмыг булаагаад авлаа. Та нар юугаа харж сууж байгаа юм бэ? гаднаас тэр цагаач ажилчдыг оруулж ирэхийг зогсоож байгаа юм уу? энэ Засгийн газар чинь. 

Энэ их баялгийг түүхийгээр нь өнөөдөр зөөгөөд гаргаж байна шүү дээ, хэд хэдэн газраас. Зогсоож чадаж байгаа юм уу? та нар. Бүгдээрээ л та нар тэр тогтвортой байдлын гэрээ хийсэн хүмүүс. Нэг удаа  ч гэсэн үүнийг зогсоочих гэж Их Хурал, Засгийн газар чинь оролдсон юм уу? хуруугаа ч хөдөлгөхгүй байгаа шүү дээ, та нар.  Та нар тэнд нь ашиг аваад байж байгаа шүү дээ. МАХН-ыг дэмждэг, улс төрчдийг дэмждэг, тэдний гар хөл болсон нөхдүүд байгаа шүү дээ. 

Энэ Их Хурал дотор Таван толгойн лицензийг авсан нөхдүүд сууж байгаа шүү дээ, нөхөд өө. Нарийн Сухайтыг авсан нөхөр байж байна шүү дээ, Хөвсгөлийг авсан Д.Идэвхтэн гээд л байж л байна шүү дээ. Бүгдээрээ л та нар байгаа шүү дээ.  Надаас бусад нь бүгдээрээ лиценз авчихсан юм биш үү? Ер нь тоолоод байхад бүгдээрээ. Өөр хэн байна вэ? гараа өргө тэр лиценз аваагүй нь. Тэгээд гадны нөхдүүдтэй нийлээд, иш чааваас  5-6 амьтан л гараа өргөж байна шүү дээ. 70 дурак энэ лиценз аваад энэ харийханд монголын газрыг талхлуулж дууслаа. Бүх юмыг гадныхан хуслаа, бүгдийг нь хуслаа шүү дээ. Тэгээд нөгөө ядуу ард түмэн чинь өмчгүй үлдэж байна. Хариуцлага тооцно та нартай. Одоо та нар өөрсдийгөө хамгаалаад аваад үлд, түүх та нартай тооцно, эргээд бүгдийг нь тооцно. Үсгүй хусах хэрэгтэй.

Д.Лүндээжанцан: - З.Энхболд гишүүн
З.Энхболд: - Би энэ Д.Идэвхтэн даргын бичсэн бичгийг уншаад сууж байна л даа. Бүлгээрээ оруулсан юм уу, үгүй юм уу мэдэхгүй. Жаахан тиймэрхүү бичиг байна. Уг нь бол Хувьсгалт нам дотор гайгүй улсууд бас байдаг л даа. Тэгээд энэ бичгээс харахад бол Ардчилсан намын тавьсан, Иргэний Зориг намын, Л.Гүндалай  гишүүний тавьсан асуудлуудыг дөрвүүлэнд нь үгүй гэж хариулсан байна. Вагон мөргөлдөөгүй юм байна, хоёр вертолёт онхолдоогүй юм байна,  15 хүн нас бараагүй юм байна. З машинист нас бараагүй юм байна. 57 тэрбум хэтрүүлсэн биш бүр давуулж биелүүлсэн юм байна. Аудит буруу юм байна.  Улсын Их Хурлын Байнгын бүх хороо буруу шийдвэр гаргасан юм байна. Малчдад нарны гэрэл очсон юм байна, 2006 ондоо багтаад. Ингэж л ойлгогдохоор байна. Юмыг гуйвуулж болно, гэхдээ арай ингэж болохгүй л дээ.

Тэгээд энэ бүх үйл явдлууд болсныг бид бүгдээрээ мэдэж байгаа шүү дээ. Бид МАХН-ын мууг ерөөсөө үзэх гээгүй.Бид зүгээр л хариуцлагагүй ажилладаг Засгийн газартай, Улсын Их Хурал хариуцлага тооцох тухай л ярьж байгаа юм. Хэрвээ бид вагон анх мөргөлдөхөд хариуцлага тооцсон бол, дараагийн онгоцны энэ олон сүйрлүүд бол болохгүй байх байсан. Ийм л гашуун замаар бид явж байна шүү дээ. Одоо бид дахиад толгойг нь илээд өнгөрөх юм бол цаашид юу болох юм бэ үнэхээр мэдэхгүй байна. 

Хариуцлага тооцно гэдэг бол дараагийн Засгийн газрын хүмүүс энэ болохгүй, бүтэхгүй байгаа бүх системээ цэгцлэхийг л хэлээд байгаа юм. Тэгээд байнга толгойг нь илж явж байгаа учраас ерөөсөө ухаан орохгүй байна шүү дээ.  Ийм энгийн юмыг л бид хоёр өдөр ярилаа. Уг нь бол биднийг Оюутолгой, Таван толгойн гэрээг Монголын ард түмэнд ашигтайгаар хийгээсэй гэж хүсч байгаа. Уг нь Туул голын үхсэн загасны буруутанг олж түүнийг үхүүлэхэд хүргэсэн албан тушаалтнуудад арга хэмжээ аваасай гэж хүсч байгаа. Гантай байгаа нутгуудад бороо оруулж өгөөсэй гэж хүсч байна. Голын эхэнд алт угааж байгаа алтны компаниудаа хаагаад өгөөч гэж  манай тойргийн сонгогчид хүсч байна. Олон юм л байна шүү дээ. Тэгээд бид энэ  хариуцлага тооцох юмаараа ингэж дэндүү их удаан ярьж байна. 

Одоо ингээд байдлыг нь харах юм бол дахиад толгойг нь илээд өнгөрөх юм шиг байна. Би кноп дарахад ямар хариу гарахыг мэдэхгүй байна л даа.  Маш олон гишүүд хэлж байна. Энэ удаа түрүүчийнх шиг дахиад болж байна, Д.Идэвхтэн даргын намын гишүүддээ даалгавар болгож байгаа энэ маягаар явах юм бол дараа дараагийн шатны хүмүүстэй хариуцлага тооцоход улам хэцүү болно. Танай нам дотор эрүүл саруул хүчин зөндөө байгаа. Түүнийгээ гаргаж ирэхгүй, хэдэн дарга нар чинь өмнөөс чинь ингэж хариу бичээд байна шүү дээ. 

Энэ Ардчилсан намын дүгнэлттэй санал нэгдэж, хариуцлага тооцъё гэсэн гишүүд бол зөндөө л байдаг шүү дээ. Одоо  ингээд намын сахилга бат гэдгээр бүгдээрээ  халхлагдаад, ард нь ороод байна л даа. Тэгээд би үгээ Их Хурлын гишүүний тангарагаар дуусгая гэж бодож байгаа. Энэ Их Хурлын хамгийн сүүлд тангараг өргөсөн гишүүн би байгаа, 15 сарын дараа. Монгол Улсын Их Хурлын гишүүн тангараг өргөхдөө ингэж хэлдэг. 

Монгол Улсын Их Хурлын гишүүн би, ард түмнийхээ элчийн хувьд нийт иргэн, улсын ашиг сонирхлыг эрхэмлэн, төрийн хуулийг дээдлэн сахиж, гишүүний үүргээ чин шударгаар биелүүлэхээ тангараглая гэж төрийн сүлдэнд тангараг өргөнө гэж байгаа. Энд МАХН-ын юм уу, эсхүл Ардчилсан намын ашиг сонирхол гэдэг  үг нэг ч байхгүй. Биднийг сонгосон ард түмэн хараад сууж байна. Хоёр вертолётоо унагаачихсан, 15 шүхэрчнээ буруу тушаал өгч, явж амь нас нь хохирсон байна. Гурван машинист нас барсан байна. 57 тэрбум төгрөг алга болж.  57 тэрбумын төсөв хэтэрсэн гэхээр, 97 тэрбумын хэтрэлттэй байгаа гээд байгаа.  Долоон буудлын Долгор эмээ мэднэ шүү дээ. Төсвийн орлого гэж юу байдаг, зарлага гэж юу байдаг. Энэ хоёр чинь тусдаа юм шүү дээ. Бид зарлагын тухай ярьж байхад, орлогын тухай яриад байх юм. Малчид одоо хүртэл нарны гэрэлтэй болоогүй байгаа. Одоо би Их хурдаар очно дахиад асууна, нарны гэрэл хаана байна вэ гээд.  Юу гэж хариулах юм бэ мэдэхгүй. 

Д.Лүндээжанцан: - Одоо хэлэлцэж байгаа асуудалтай  холбогдуулан үг хэлэх гишүүдээс үг хэлж дууслаа. Одоо Ерөнхий сайд М.Энхболд үг хэлнэ.   Ерөнхий сайдыг индэрт урьж байна. 

Дэг дээр Ерөнхий сайд үг хэлж болно гэсэн заалт байгаа юм, төгсгөлд нь.

М.Энхболд: - Улсын Их Хурлын дарга, эрхэм гишүүд ээ,

Үндэсний эв нэгдлийн Засгийн газар байгуулагдан үйл ажиллагаа эрхэлснээс хойш нэг жил зургаан сар орчим хугацаа өнгөрч байна. Үндэсний эв нэгдлийн засгийн газар Улсын Их Хурлын  2004 оны  24 дүгээр тогтоолоор баталсан их эвслийн засгийн газраас хэрэгжүүлж ирсэн Монгол Улсын Засгийн газрын үйл ажиллагааны хөтөлбөрийг төрийн үйл ажиллагааны залгамж чанарыг хадгалан үргэлжлүүлэн хэрэгжүүлж ирсэн. Ингэхдээ олон улсын жишгийг харгалзан Засгийн газрынхаа бүрэн эрхийн үлдсэн хоёр жил гаруй хугацаанд баримтлах Монгол Улсын Засгийн газрын үйл ажиллагааны тэргүүлэх чиглэлийг  2006 оны  З дугаар сарын 22-нд тодорхойлж, улмаар мөн сарын ЗО-нд  Монгол Улсын Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөг шинэчлэн баталж ажиллаж байна. 

Энэ хугацаанд манай  Засгийн газар улс орны хөгжил дэвшил,  хүн ардынхаа сайн сайхан амьдралын төлөө бүхий л хүчин чармайлтаа дайчлан ажиллаж ирлээ. Засгийн газар байгуулагдмагц улс орны өмнө хөдөө орон нутаг дахь хүн амын аж амьдралд тулгамдаж байгаа асуудалтай биечлэн танилцах, тэдний санаа бодлыг сонсох үүднээс Засгийн газрын гишүүд бүх аймаг, нийслэлд ажиллахаас ажлаа эхэлж, ийм үйл ажиллагааг гурван удаа улсын хэмжээгээр зохион байгуулж, түүний мөрөөр Засгийн газраас явуулах бодлого, арга хэмжээний төлөвлөлтийг тухай бүр боловсронгуй болгон бодитой ажлуудыг хийж, Засгийн газрын үйл ажиллагааны хөтөлбөрийн биелэлтийг Улсын Их Хуралд тайлагнаж ирлээ.

Энэ оныг оролцуулахгүйгээр  2006 оны жилийн эцсийн байдлаар Засгийн газрын үйл ажиллагааны хөтөлбөрийн биелэлт 70 гаруй хувьтай байгаа нь Монголчууд бидний хамтын хүчин чармайлтын үр дүн мөн юм.  2006 онд  улс орны эдийн засагт бодит өсөлт  8.4 хувьд хүрч, 2005 оныхоос 1.4 нэгжээр ахиж нэг хүнд оногдох ДНБ-ний хэмжээ анх удаа  1037 ам долларт хүрч, нэгдсэн төсөв  1.3 триллион төгрөг болж нэмэгдлээ. Төсвийн хөрөнгө оруулалт өмнөх оныхоос  2.6 дахин өслөө.  Аж үйлдвэрийн бүтээгдэхүүний үйлдвэрлэл урьд оноос 16.7 тэрбум төгрөгөөр нэмэгдэж, малын тоо толгой урьд байгаагүй хэмжээнд хүрсэн. Сүүлийн арван жилд аваагүй арвин их ургацыг хурааж авсан.  Татварын шинэчлэлийг хийж манай улс Ази тивдээ хамгийн  бага татвартай улс орон болсон. Нийгмийн баялгийн хуваарилалтыг эрүүл саруул боловсролтой монгол хүнийг өсгөн бойжуулах, хүн бүрийг ажил хөдөлмөртэй болгох, хөдөлмөрийнхөө үр шимээр амьдрах боломжтой байх утгаар хөдөлмөрийн үнэлэмжийг нэмэгдүүлэх, гэр бүлийн хөгжлийг дэмжих, айл өрх бүрийн орлогыг нэмэгдүүлэх зэрэгт чиглэсэн бодлого явуулж ирлээ.

Боловсрол, эрүүл мэнд, нийгмийн хамгаалал, хөдөлмөрийн салбарт зарцуулж байгаа төсвийн хэмжээ  2-2.4 дахин өссөн байна. Боловсролын хамран сургалт нэмэгдэж 11 жилийн шинэ тогтолцоонд шилжин олон арван сургууль, дотуур байр шинээр баригдлаа. Эрүүл мэндийн гол үзүүлэлтүүд болох эхийн эндэгдэл өмнөх таван жилээс 2.4 дахин, нялхсын эндэгдэл бараг 2 дахин буурсан байна. Бүх сумдын эмнэлэг, техник, тоног төхөөрөмжийн тодорхой шинэчлэлд хамрагдсан байна.  53 мянган ажлын байрыг шинээр буй болгож, төсвийн байгууллагад ажиллагсдын цалинг  53 хувиар нэмэгдүүлэн, дундаж цалинг 162 мянган төгрөгт хүргэж, хөдөлмөрийн хөлсний доод хэмжээг  69 мянган төгрөг болгосноор аж ахуйн нэгж байгууллагад ажиллагсдын цалин хөлс  нэмэгдэх үндсийг бүрдүүлсэн байна.

Наадмын өмнөхөн төрийн албан хаагчдын цалинг дахин нэмэгдүүлэх шийдвэр гаргаж, дундаж цалинг  210 мянгад хүргэх боломжийг бүрдүүллээ. Олон Засгийн газар дамжин яригдсан тэтгэврийн зөрүүг арилгаж, дундаж тэтгэврийн хэмжээ З0 гаруй хувиар нэмэгдүүлсэн байна.

Нийгмийн халамжийн тэтгэвэр, ахмад настнуудын халамжийг эрс нэмэгдүүлсэн. Хүүхэд, гэр бүлийг дэмжих цогц бодлогыг явуулж, хүн амд санхүүгийн бодитой дэмжлэгүүдийг үзүүлэх боллоо. Энэ онд эрчим хүчний нэгдсэн хөтөлбөрийг хэрэгжүүлэхэд онцгой анхаарч  4246 км цахилгаан дамжуулах шугам татаж,  66 сумыг байнгын эрчим хүчтэй болгон,  1200 км зам барьж, хөдөөгийн сумдын дийлэнхийг үүрэн телефоны үйлчилгээтэй болгохоор зорьж, нийтдээ  340 орчим тэрбум төгрөгний бүтээн байгуулалтын асар их ажил өрнүүлэн ажиллаж байна.  

2007 онд 80 мянган ажлын байр бий болгох зорилт тавьж, түүнийгээ биелүүлэхийн төлөө шамдан ажиллаж байна. Оны эхний хагас жилийн байдлаар улсын хэмжээнд шинээр  48.6 мянга, үүний дотор нийслэлд  22.4 мянган ажлын байр бий болсон байна. Ойрын хугацаанд томоохон цахилгаан станцуудыг барьж байгуулснаар улс орны эрчим хүчний хувьд бүрэн биеэ дааж, бүх сумыг байнгын эрчим хүчтэй, хөдөлгөөнт холбоотой болгох, хүн амыг урт хугацааны зээлээр орон сууцтай болгох, төсвийн ажиллагсдын цалинг 300 мянгад хүргэх боломжийг бүрдүүлэхийг зорин ажиллах болно.

Энэ бүхнийг дурьдаж байгаагийн учир нь улс орон маань дүр төрх, хөгжлийн ирээдүй өөдрөг харагдаж, иргэд маань амьдралынхаа төлөө эрвийх, дэрвийхээрээ зүтгэж байгааг тэмдэглэх гэсэн хэрэг юм.

Нөгөө талаар хүн ардынхаа сайн сайхны төлөө  төр засгаас бодитой хөрөнгө оруулалт хийж, улс орон ард иргэдийнхээ өмнө тулгамдсан асуудлыг цаг алдалгүй шийдвэрлэхийн төлөө Засгийн газар ажиллаж ирсний үр нөлөө гэдгийг хэлэх хэрэгтэй. Мөн түүнчлэн манай Засгийн газрын боловсруулсан бодлого, дэвшүүлсэн асуудлуудыг Улсын Их Хурлын гишүүд та бүхэн дэмжиж шийдвэрлэж ирсний үр дүн юм. Хамгийн гол нь манай Засгийн газар тогтвортой ажилласны үр дүн мөн. Улс оронд улс төрийн тогтворгүй байдал ямар үр дагаварт хүргэдгийн жишээг холоос хайх шаардлагагүй, зөвхөн 2004 оны сонгуулийн дараахнаас манай Засгийн газар байгуулагдах хүртэлх үйл явдлаас тод томруун харж болох юм. Тэрхүү жил гаруй хугацаанд иргэд, сонгогчдынхоо итгэлийг хүлээн, Эх орон Ардчилал эвслийн нэрээр сонгогдсон Улсын Их Хурлын гишүүд хоорондоо зөрчилдөн эвслээ тарааж, Засгийн газраа эрх зүйн хувьд чадамжгүй болгосноос улс орны хөгжлийн гол гол үзүүлэлтүүд эрс буурч, ажил ихэд цалгардсаныг та бид мэдэх учиртай. 

Үүнээс хойших хугацаанд Үндэсний эв нэгдлийн Засгийн газар байгуулагдан ажиллаж эхэлсэн бараг эхний өдрөөс энэ Засгийн  газарт орж ажиллахад татгалзсан сөрөг хүчний байр сууринд шилжсэн Ардчилсан намын гишүүд манай Засгийн газрыг ямар нэг хэлбэрээр буруутган, хийж бүтээсэн бүхнийг үгүйсгэх замаар, түүнийг огцруулах тухай яриаг байнга тасралтгүй өдөөж, Улсын Их Хуралд албан ёсоор тавьсан боловч Улсын Их Хурал хүлээж аваагүйг та бүхэн мэдэж байгаа. Түүнчлэн Засгийн газрын гишүүдтэй холбоотой үндэстэй, үндэслэлгүй  шалтаг зааж, удаа дараа  огцруулах асуудлыг хөндөн тавьж, түүнийг хэлэлцэж шийдвэрлэхэд  маш их цаг хугацаа зарж, бүтээн байгуулалтын ажилд тэр хэмжээгээр хүндрэл учруулж ирсэн.

9 сарын дараа Засгийн газрыг огцруулах саналыг дахин тавилаа. Энэ мэтчилэнгээр Улсын Их Хурлын үйл ажиллагааг хууль тогтоох үндсэн ажилд нь чиглүүлэхэд зориудын саад тотгор учруулж, Улсын Их Хурлыг зөвхөн огцруулах асуудал хэлэлцдэг газар болгоход хүргэж болзошгүй байна. Сөрөг хүчний зүгээс өөрийн үүргийг зөвхөн одоогийн Засгийн газрын үйл ажиллагааг үгүйсгэх, Засгийн газрын сайдуудыг огцруулах асуудлыг  гаргаж тавих явдал мэтээр эндүүрэн бодож, өөрсдийхөө нэр хүндийг өсгөх ганц боломж хэмээн үзэж байгаа нь туйлын харамсалтай юм. Энэ бүхний цаана эдийн засгийн тодорхой эрх ашгаар холбогдсон зарим улс төрчдийн далд сонирхол байгааг ард түмэн олж харж хэлсээр байна.

Энэхүү асар их хор хөнөөлтэй улс төр, бизнесийн бүлэглэлийн ашиг сонирхлоос төр засгийг ангид байлгахыг манай нам, манай Засгийн газар хүсч байгаа юм. Энэ тухай улс төр, бизнес хоёр ангид байх ёстой гэсэн  санааг би Засгийн газрын тэргүүн, МАХН-ын даргын хувиар хэвлэлээр удаа дараа илэрхийлж байсан. Энэ бодлогоо хэрэгжүүлэхийн төлөө Засгийн газар өнөөг хүртэл зорьж тэмцсээр ирлээ. Бидний хийсэн бүтээсэн зүйлийг ард иргэд өөрсдийн амьдрал дээр мэдэрч, бас үнэлж, цаашид их зүйл хийнэ гэдэгт итгэж байгаагаа хэлцгээж байна. Гэтэл сөрөг хүчний зүгээс хүн ардад маань, улс оронд маань хүндээр тусч байгаа ослоор шалтаг болгон Засгийн газрыг огцруулах асуудлыг Улсын Их Хуралд тавиад байна. Энэ талаар  дараахь товч тайлбарыг хэлэх нь зүйтэй гэж бодож байна. 

 (17:05-18:05 Д.Цэндсүрэн)
Нэгдүгээрт, Ми-8 нисдэг тэрэгний ослын талаар. 

Ослын талаар Улсын Их Хурлын чуулганд тодорхой мэдээлэл хийж танилцуулсан, тухайн асуудлаар эрүүгийн хэрэг үүсгэн шалгаж байгаа тул гэм буруугийн талаар урьдчилан дүгнэлт өгөх боломжгүйг та бүхэн мэдэж байгаа байхаа. Гэхдээ ойрын үед эцэслэн гаргах, ослын шалтгааныг тогтоосон техникийн комиссын дүгнэлтэнд үндэслэн хатуу хариуцлага тооцож ажиллах болно. Харин улс төрийн албан тушаалтны хувьд Онц байдлын сайд Отгонбаяр ёс зүйн хариуцлага хүлээж огцрох хүсэлтээ өөрөө тавьсан нь зүй ёсны хэрэг юм. 

Хоёрдугаарт, Төсөв хэтрүүлсэн гэсэн талаар. 

Монгол Улсын төсөв 57 тэрбум төгрөгөөр хэтэрсэн нь Монгол Улсыг хөгжүүлэх санд 2006 онд 86 тэрбум төгрөг төвлөрөхөөр төлөвлөсөн, гэтэл 177 тэрбум төгрөг орж, уг санд төлөвлөгдсөн орлого 91.4 тэрбум төгрөгөөр давж биелэгдсэнийг зарлага хэлбэрээр бичилт хийснээс шалтгаалан төсөв хэтэрсэн мэт харагдаж байгаа юм. Энэ мөн үнэн хэрэгтээ 2006 онд зарцуулагдаагүй, бүрэн бүтнээрээ төрийн санд байгаа. Аудитын байгууллага ч энэ бодит байдлыг анхааран үзэлгүй дүгнэлтээ гаргажээ.

Санхүүгийн бүртгэл бичилтийг үүнээс өөрөөр бичиж болдог байсан бол 2006 оны төсвийн гүйцэтгэл 32.4 тэрбум төгрөгөөр хэмнэгдэж харагдах байлаа. Ийнхүү буруу ойлголтоор бичилт хийгдсэн нь дүрэм, журам тодорхой бусаас шалтгаалсан ч, мэргэжлийн хүмүүс түүнийг нэг мөр болгон цэгцлэх ажиллагаа явагдалгүй, алдаа гарсныг цаашид засч залруулах ёстой гэж үзэж байгаа.

Гуравдугаарт, Түлш, эрчим хүчний сайд Эрдэнэбатын үйл ажиллагааны талаар. 

Эрчим хүчний сайд Эрдэнэбат Буман нарны гэрэл хөтөлбөрт зориулсан мөнгийг зувчуулсан зүйл үгүй бөгөөд хуулийн дагуу тендерт шалгарсан компанид урьдчилгаа хэлбэрээр 2.7 тэрбум төгрөгийг холбогдох банкинд шилжүүлсэн. Тэр мөнгө нь алдагдаж, үгүй болоогүй. Ажил гүйцэтгэх компанийг дахин сонгон шалгаруулж , энэ оны 8 дугаар сарын 1-нээс эхлэн 9 дүгээр сарын 10 гэхэд 21500 нарны үүсгүүрийг нийлүүлж дуусгахаар ажиллаж байна. Энэ асуудал өмнө нь Улсын Их Хурал дээр хангалттай яригдсаныг та бүхэн санаж байгаа байхаа.

Дөрөвдүгээрт, УИХ-ын гишүүн  Батаагийн зорчиж явсан нисдэг тэрэг осол гаргасан талаар. 

Энэхүү ослын талаар эрүүгийн хэрэг үүсгэн шалгаж, одоо шүүхээр шийдвэрлэх шатандаа байгаа тул шүүхийн шийдвэрээр холбогдох хүмүүст хариуцлага хүлээлгэнэ. Харин албан ажлын хүрээнд Засгийн газрын гишүүний шийдвэрээр 4 албан тушаалтанд албаны хариуцлага хүлээлгэж, 3 хүний ажил, албан тушаалыг өөрчилж, халсан. Түүнчлэн ослын шалтгаанд дүгнэлт хийж, хариуцлага сахилгыг өндөржүүлэх чиглэлээр холбогдох дүрэм, журмуудад шинэчлэл өөрчлөлтийг оруулсан.

Дээр дурдсанаас дүгнэлт хийж үзвэл Улсын Их Хурлын нэр бүхий 28 гишүүний тавьсан санал Засгийн газрыг огцруулах үндэслэл болж чадахгүй байгаа бөгөөд зөвхөн улс төрийн зорилготой болох нь харагдаж байна.

Манай Засгийн газар өнөөдрийг хүртэл сөрөг хүчний болон бусдын амаар дуугарч байгаа ард түмний нэр барьсан зарим нэг хүмүүсийн эсэргүүцэл, гуйвуулгыг үл хэрэгсэн дан ганц ард түмнийхээ төлөө үйлчлэх, тэдний амьжиргааг дээшлүүлэх, эдийн засаг, дэд бүтцээ хөгжүүлэхэд төр засгаас хамаарах бүхнийг хийхийн төлөө нэгэн үзүүрт сэтгэлээр зүтгэж, ажиллаж ирлээ.

Ажлын үр дүн олон түмэнд мэдрэгдэж байгаа гэдэгт эргэлзэхгүй байна. Гэвч энэ бол дан ганц бидний гавъяа биш, төр засгийг удирдаж байгаа хэн ч гэсэн тэгж ажиллах ёстой, тийм үүрэгтэй юм. Бид албан тушаал горилон түүнийг зорилгоо болгосон хоосон чалчигчид бишээ. Бид ард түмнээс Улсын Их Хурлаас хүлээлгэсэн итгэлийг нэр төртэй биелүүлэхийн төлөө бүхий л бололцоогоо ашиглан ажиллаж байна. Гэтэл ийм бололцоог олгохгүй байхын төлөө сөрөг хүчин махран зүтгэж, Засгийн газрын үйл ажиллагаанд байнга саад учруулж байгаад дүгнэлт хийж, асуудлыг бодит байдалд нийцүүлэн шийдвэрлэнэ гэдэгт Улсын Их Хурлын гишүүд та бүхэнд итгэж байна.

Улсын Их Хурлын шийдвэр гагцхүү улс орон, ард түмэндээ ач тустай байгаасай гэж хүсч байна. 

Анхаарал тавьсан явдалд баярлалаа.  

Д.Лүндээжанцан: - Одоо Төрийн байгуулалтын байнгын хорооны саналаар Засгийн газрыг огцруулах шаардлагагүй гэсэн  саналын томъёололоор санал хураалт явуулна. Цөөнх үг гэж байхгүй, би дэгээрээ явж байна.

Тамгын газрынхан байна уу, бид санал хураалттай холбогдуулаад гэдгийг дүгнэлт хийсэн, тэр нь үг хэлэх дотор цөөнхүүд ороод явж байгаа учраас би яг Засгийн газрыг огцруулах гэсэн асуудал, дэгийн 36-ын 2 байгаа, энийг та бүхэнд уншиж сонсгоё. Бид өмнө нь олон удаа энэ Засгийн газрыг огцруулах асуудлыг олон янзын дэгээр хэлэлцэж байлаа, одоо яг энэ дэгээрээ бас өмнө нь хэлэлцэж байсан, тийм учраас энэ дээр ойлголтын зөрүү гэж гарах ёсгүй юм гэж ойлгож байгаа.

Нэгдсэн хуралдаан Байнгын хорооны санал, дүгнэлт гарснаас хойш 7 хоногийн дотор хуралдаж Байнгын хорооны, хэрэв Цэц дүгнэлт гаргасан бол түүний дүгнэлтийг сонсож, илээр санал хураалт явуулж, гишүүдийн олонхи дэмжсэн бол огцруулах тухай тогтоол батална. Байнгын хорооны болон нэгдсэн хуралдаан дээр гишүүд асуулт асууж, үг хэлж болно. Ерөнхий сайд, Засгийн газар, Засгийн газрын гишүүнийг огцруулах асуудлаар нам, эвслийн бүлэг санал, дүгнэлт гаргаж, нэгдсэн хуралдаанд танилцуулж болно. Ерөнхийлөгч, Ерөнхий сайд нэгдсэн хуралдаан дээр үг хэлж болно гэсэн ийм заалт байгаа. Ягүүгээрээ явж байгаа, тийм учраас энэ дээр цөөнх гэдэг нь яг хэлээд тэгээд үг  хэлэх эрх нь нээлттэй байгаа. Ийм учраас санал хураалтад бэлтгэцгээе.

Засгийн газрын гишүүнийг огцруулах асуудал нь тусгай дэгээр явж байгаа учраас энэ дээр маргаад байх юм байхгүй.

Төрийн байгуулалтын байнгын хорооны саналаар Засгийн газрыг огцруулах шаардлагагүй гэсэн саналын томъёололоор санал хураалт явуулъя.

Санал хураалтад 73 гишүүн оролцож, зөвшөөрсөн 46, татгалзсан 27, 63.0 хувийн саналаар Засгийн газрыг огцруулах шаардлагагүй гэж үзлээ.

Дараагийн асуудалдаа оръё.

18 цаг болж байгаа, энийгээ дуусгаад завсарлана, цагийг дэгээс авсан байгаа, яагаад гэвэл 14 хоногийн дотор Засгийн газрыг шаардлагагүй гэж үзсэн, тэгээд үлддэг байхгүй юу, тогтоол гардаггүй.

Уг асуудлыг 18 цаг 10 минутад хэлэлцэж дуусав. 

Хоёр.Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим хэсэгт Монгол улсын Ерөнхийлөгчийн тавьсан хоригийн тухай
Д.Лүндээжанцан: - УИХ-аас 2007 оны 7 дугаар сарын 6-ны өдөр батлагдсан Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим хэсэгт Монгол Улсын Ерөнхийлөгчийн тавьсан хоригийг хэлэлцье.

Энэ чинь бас 14 хоногтой, хугацаатай юм, Ерөнхийлөгчийн тавьсан хоригийн талаар Ерөнхийлөгчийн хуулийн бодлогын зөвлөх Д.Зүмбэрэллхам танилцуулна.

Энэ хугацаатай учраас энэ асуудлаа шийдээд завсарлая гэсэн санал оруулж байна. Горимын саналаар санал хураая, энэ асуудлаа шийдвэрлээд завсарлая гэсэн горимын санал хураалт явуулъя.

Санал хураалтад 63 гишүүн оролцож, зөвшөөрсөн 40, татгалзсан 23, 63.5 хувийн саналаар энэ асуудлаа хэлэлцээд дуусъя гэж байна.

Л.Лхагваа зөвлөх танилцуулна.

Л.Лхагва: - УИХ-ын дарга, Эрхэм гишүүд ээ, 

Монгол Улсын Ерөнхийлөгч Энхбаяр, Монгол Улсын Их Хурал Үндэсний их баяр наадмын тухай хуульд нэмэлт, өөрчлөлт оруулах тухай хууль батлан ирүүлснийг судалж үзээд нэгдүгээрт тус хуулийн 7 дугаар зүйлийн 7-гийн 2 дахь хэсэгт 1024 бөх барилдаж болохоор заасан, 7-гийн дэх хэсэгт улсын баяр наадамд 512 бөх барилдахаар тоог хатуу тогтоосон заалтыг үгүйсгэсэн  агуулгатай байх ба хоорондоо зөрчилдөж хоёрдмол утга санаатай болжээ.

Улсын баяр наадамд барилдах бөхийн тоог ийнхүү хатуу тогтоон, уг баяр наадамд барилдах бөхийн амжилтыг ахиулах боломжийг хуулиар хязгаарлах нь тамирчид амжилт үзүүлэх ижил боломжтой байх спортын нийтлэг зарчимд харшилж байна. Иймд 512 болон 1024 бөх барилдах тохиолдлыг тухайн жилийн баяр наадамд баярлахаар бүртгүүлсэн бөхийн тооноос хамаардаг байхаар, хуульд чөлөөтэй байдлаар тусгах нь зүйтэй гэж үзэж байна.

Хоёрдугаарт үндэсний баяр наадамд бөх, харваач сэргээш хэрэглэх, моринд сэргээш өгөхийг хориглосон агуулгатай бүх заалтуудыг өмнөх хуулиас хассан нь тус хуулийн 4 дүгээр зүйл нь дэлхийн допингийн эсрэг агентлагаас батлан гаргасан Копенгагений тунхаглал зэрэг, энэ талаар тогтоосон олон улсын түгээмэл шаардлагууд болон үндэснийхээ баяр наадмын тэмцээн, уралдааныг шударга өрсөлдөөний зарчмаар явуулах, бөх, харваачийн болон хурдан морины эрүүл мэндийг хамгаалах төрийн бодлогод нийцэхгүй байна гэж үзлээ.

Эдгээр үндэслэлүүдийг харгалзан Монгол Улсын Их  Хурал 2007 оны 7  дугаар сарын 6-нд баталж, 2007 оны 7 дугаар сарын 9-ний өдрийн 11 цаг 30 минутанд ирүүлсэн Үндэсний их баяр наадмын тухай хуульд нэмэлт, өөрчлөлт оруулах тухай хуулийн 7 дугаар зүйлийн 7-гийн 1, 7-гийн 2 болон 4 дүгээр зүйлд тус тус хориг тавьсан болно. Хэлэлцэн шийдвэрлэж өгнө үү, 

Анхаарал тавьсанд баярлалаа.

Д.Лүндээжанцан: - Л.Лхагваа зөвлөхөд баярлалаа. Одоо Төрийн байгуулалтын байнгын хорооны санал, дүгнэлтийг сонсоё. Байнгын хорооны санал, дүгнэлтийг Д.Дондог гишүүн танилцуулна.

Д.Дондог: - Улсын Их Хурлын дарга, Эрхэм гишүүд ээ,

Улсын Их Хурлын Чуулганы 2007 оны 7 дугаар сарын 6-ны өдрийн нэгдсэн хуралдаанаар батлагдсан Үндэсний их баяр наадмын тухай хуульд нэмэлт өөрчлөлт оруулах тухай хуулийн зарим заалтад тавьсан Монгол улсын Ерөнхийлөгчийн хоригийг Төрийн байгуулалтын байнгын хорооны 2007 оны 7 дугаар сарын 18-ны өдрийн хуралдаанаар хэлэлцлээ.

Монгол Улсын Ерөнхийлөгчийн хоригт уг хуулийн 7-гийн 2-т улсын баяр наадамд 1024 бөх барилдаж болохоор заасан нь, 7-гийн 1-д 512 бөх барилдахаар тоог хатуу тогтоосон заалтыг үгүйсгэсэн агуулгатай байх ба хоорондоо зөрчилдөж хоёрдмол утга санаатай болсон, ийнхүү тогтоосноор бөхийн амжилтыг ахиулах боломжийг хуулиар хязгаарласан нь спортын нийтлэг зарчимд харшилсан, бөх, харваач сэргээш хэрэглэх, моринд сэргээш өгөхийг хориглосон заалтуудыг хуулиас хассан нь Дэлхийн допингийн эсрэг агентлагаас батлан гаргасан Копенгагений тунхаглал болон баяр наадмын тэмцээн, уралдааныг шударга өрсөлдөөний зарчмаар явуулах, бөх, харваач, хурдан морины эрүүл мэндийг хамгаалах төрийн бодлогод нийцэхгүй байна гэсэн 2 асуудлыг тусгажээ.

Улсын Их Хурлын  гишүүн Ц.Нямдоржийг хоригийг бүлэг, зөвлөлийн хурлаар ярьсны дараагаар Байнгын хороогоор хэлэлцүүлье гэсэн горимын санал гаргасныг хуралдаанд оролцсон гишүүд дэмжээгүй болно.

Үндэсний их баяр наадамд барилдах бөхийн тоог тогтоосон 7.1, 7.2 дахь хэсгийн заалтууд хоорондоо зөрчилдөөгүй, харин ч 7.10 дахь хэсгийн заалтаа тодорхой болгон заагласан гэдгийг Байнгын хорооны гишүүд хэлж байсан бөгөөд харин тэгш ой гэдгийг нэгээр төгссөн ойн жил гэж ойлгох асуудлыг тодорхой болгох талтай гэж үзлээ.

Улсын Их Хурлын гишүүн С.Баярцогт, Д.Идэвхтэн нар үндэсний их баяр наадам өөрийн онцлогтой бөгөөд олон улсын хэмжээнд явагддаг спортын төрөл биш тул спортод сэргээш хэрэглэхийн эсрэг олон улсын конвенцитэй зөрчилдөхгүй, Улсын  Их Хурлын гишүүн Ламбаа сэргээшийн асуудлыг конвенци батлагдсаны дараа өөр эрх зүйн актаар тусгайлан зохицуулах боломжтой.

Улсын Их Хурлын гишүүн Д.Лүндээжанцан наадамд барилдах бөхийн тоог хатуу тогтоох нь зарим том суманд асуудал үүсгэнэ, сэргээшийн шинжилгээг түүвэрлэж авдаг олон улсын жишгийг баримтлах нь зүйтэй. Дасгалжуулагч нь бөхдөө мэдэгдэлгүй сэргээш өгвөл яаж шийдэх, Улсын Их Хурлын гишүүн Ч.Содномцэрэн сэргээш гэдгийг нарийвчлан тодорхойлох, дахин дахин шинжилгээ авч, улмаар шүүхддэг, нэг лабораторид өгсөн шинжилгээ өөр өөр гардаг зэрэг асуудлыг  нэг мөр болгох, Улсын Их Хурлын гишүүн Р.Бадамдамдин конвенци болгонд нэгдэн ороод байгааг журамлах, УИХ-ын гишүүн Э.Бат-Үүл бөх, уяачийн асуудал том бизнес болж энэ нь эргээд сэргээшийн асуудлаар ашиг сонирхол нь хөндөгдөж байгаа. Зөвхөн наадмаар цол олгож, бөхийн барилдаан  ам авч явагддаг зэргээс сэргээш хэрэглэх байдалд хүргэж байгаа тул сэргээшийг хуульчлах нь зөв.

УИХ-ын гишүүн Ц.Нямдорж амьдралаас тасархай хууль гарсныг засч залруулах үүднээс энэ нэмэлтийг баталсан, сэргээшийн асуудлыг шийдэхдээ цогц байдлаар авч үзэж хэрэгжих боломжийг бүрдүүлэх ёстой, зөвхөн амжилт гаргасан цөөн хэдэн бөх, харваачийг хоригд хамааруулах нь хууль дотроо зөрчилтэй байсныг өөрчилсөн болохоос сэргээшийг чөлөөтэй хэрэглэ гэсэн үг биш. Хууль анх батлагдсан 2003 оноос хойш айрагдсан нийт 150 мориноос сэргээшийн шинжилгээ авч чадаагүй, энд хариуцлагын асуудал гарахыг үгүйсгэхгүй зэрэг санал гаргаж байлаа.

Байнгын хорооны хуралдаанд оролцсон гишүүд хоригийн зүйл, заалт бүрээр санал хураахад түүнийг хүлээн авах боломжгүй гэж олонхи нь үзсэн болно.

Харин УИХ-ын гишүүн Э.Бат-Үүл, С.Ламбаа нар сэргээш нь спортын тэгш, шударга өрсөлдөөнийг үгүйсгэж, тамирчны эрүүл мэндэд сөрөг нөлөөтэй тул хоригийн 2 дахь заалтын талаар цөөнх боллоо. Байнгын хорооны санал, дүгнэлттэй холбогдуулан Ерөнхийлөгчийн хоригийн  тухай УИХ-ын тогтоолын төслийг боловсруулж та бүхэнд тараасан болно.

УИХ-ын эрхэм гишүүд ээ, Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн талаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье, анхаарал тавьсанд баярлалаа.

Д.Лүндээжанцан: - Одоо Хууль зүйн байнгын хорооны дүгнэлтийг УИХ-ын гишүүн, Байнгын хорооны дарга Ц.Мөнх-Оргил танилцуулна.

Ц.Мөнх-Оргил: - Улсын Их Хурлын дарга, Эрхэм гишүүд ээ,

Улсын Их Хурлын Чуулганы 2007 оны 7 дугаар сарын 6-ны өдрийн нэгдсэн хуралдаанаар батлагдсан Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим заалтад тавьсан Монгол улсын Ерөнхийлөгчийн хоригийг Хууль зүйн байнгын хорооны 2007 оны 7 дугаар сарын 19-ний өдрийн хуралдаанаар хэлэлцлээ.

Монгол Улсын Ерөнхийлөгчийн хоригт уг хуулийн 7-гийн 2 дахь хэсэгт улсын баяр наадамд 1024 бөх барилдаж болохоор заасан нь, 7-гийн 1-д 512 бөх барилдахаар тоог хатуу тогтоосон заалтыг үгүйсгэсэн агуулгатай байх ба хоорондоо зөрчилдөж хоёрдмол утга санаатай болсон, ийнхүү тоог  хатуу тогтоосноор бөхийн амжилтыг ахиулах боломжийг хуулиар хязгаарласан нь спортын нийтлэг зарчимд харшилсан, бөх, харваач сэргээш хэрэглэх, моринд сэргээш өгөхийг хориглосон заалтуудыг хуулиас хассан нь Дэлхийн допингийн эсрэг агентлагаас батлан гаргасан Копенгагений тунхаглал болон баяр наадмын тэмцээн, уралдааныг шударга өрсөлдөөний зарчмаар явуулах, бөх, харваач, хурдан морины эрүүл мэндийг хамгаалах төрийн бодлогод нийцэхгүй байна гэсэн 2 заалтыг тусгажээ.

Байнгын хорооны хуралдаанд оролцсон Улсын Их Хурлын  гишүүн Нямдорж сэргээштэй тэмцэх ёстой гэдэгтэй санал нэг байгаа, амьдралд хэрэгжээгүй заалтыг хуулиас хассан, сэргээшийн асуудлыг байлгана гэвэл техник хэрэгслийн нөхцөлийг нь шийдсэний эцэст бүх харваач, морийг хамруулах ёстой.

Сэргээшийн асуудлыг тусдаа хуулиар зохицуулах боломжтой, баяр наадамд барилдах бөхийн тоог тогтоосон заалтуудын тухайд бөхийн тоондоо тохирсон цолны эрэмбэ байдгийг харгалзан шийдсэн асуудал, тэгээд ч аль нэг бөхөөс шалтгаалж тоог өөрчлөн тогтоож байх боломжгүй тул хуульчилсан.

УИХ-ын гишүүн Эрдэнэбүрэн ард түмний зан заншлыг хууль болгох нэрээр алдагдуулаад байгааг өөрчлөх, бөхийн тоог хатуу тогтоосон заалтын талаархи хоригийн хэсгийг хүлээж авах, УИХ-ын гишүүн Баярцогт нэмэлт оруулсан хууль бол олон зүйлийг энгийн болгож чадсан бөгөөд баяр наадамд дарга нар хэт оролцож байгааг багасгах шаардлагатай зэрэг саналыг тус тус гаргаж байлаа.

Хоригийн зүйл, заалт бүрээр санал хураахад Байнгын хорооны хуралдаанд оролцсон гишүүдийн гуравны хоёроос дээш хувь нь түүнийг хүлээн авах боломжгүй гэж үзсэн болно. 

Үүнтэй холбогдуулан Ерөнхийлөгчийн хоригийн тухай Улсын  Их Хурлын тогтоолын төслийг боловсруулж та бүхэнд тараасан болно. 

УИХ-ын эрхэм гишүүд ээ, Үндэсний их баяр наадмын тухай хуульд нэмэлт, өөрчлөлт оруулах тухай хуулийн зарим заалтад тавьсан Монгол Улсын Ерөнхийлөгчийн хоригийн талаар гаргасан Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье, анхаарал тавьсанд баярлалаа.

Д.Лүндээжанцан: - Ерөнхийлөгчийн хориг болон Байнгын хорооны санал, дүгнэлттэй холбогдуулан асуулт асуух гишүүд асуулт асууя. Асуулт асууж, үг хэлж болно гэж дэгд байгаа. Б.Бат-Эрдэнэ гишүүн асууя.
Б.Бат-Эрдэнэ: - Баярлалаа, тэгэхээр би асуух ч юм байхгүй, ерөнхийдөө ойлголт өгье гэж бодоод байгаа юм, түрүүн Их Хурлын нэгдсэн чуулганаар хэлэлцэх эсэх тухай ярьж байхад би бас хэлж л байсан юм. Тэгэхээр хэд хэдэн ойлголтын зөрүү байгаад байгаа юм. Юу гэхээр ерөөсөө энэ үндэсний бөх өөрийн онцлогтой, үндэсний спорт, олон улсын хэмжээнд зохион байгуулагдаж байгаа тэмцээн, уралдаанаас допингийн шинжилгээ авдаг юм байна гэсэн ийм ойлголтын зөрүү байгаа юм.

Тэгэхээр дэлхий нийтийн практик юу гэхээр олон нийтийг хамарсан спорт л бол допингийн шинжилгээ авч байдаг ийм ёстой, зөвхөн мэргэжлийн цөөхөн спортын төрөлд допингийн, сэргээшийн шинжилгээ авдаггүй, тэр ямар учиртай вэ гэхээр тамирчин ашиг орлого олъё гэсэн тэр клубын эзэн хоёрын хооронд гэрээ контрактаар зохицуулагдаж байгаа, тодруулж хэлэх юм бол өөрийнхөө амь нас, эрүүл мэндийг золиосолж тэр эрсдлийг нь тооцохгүйгээр ашиг олъё гэж байгаа тамирчин цөөхөн хүрээнд оролцож байгаа тамирчны хувьд мэргэжлийн спортод допингийн шинжилгээ авдаггүй юм. Түүнээс бусад үндэсний спорт байна уу, олон улсын хэмжээнд хөгжиж байгаа спорт байна уу, энэ бүх спортын төрөлд допингийн шинжилгээг авдаг ийм ёстой юм.

Нөгөө нэг юм нь бол ерөөсөө л допингийн шинжилгээг бүх шатны уралдаан, тэмцээнд авах ёстой, авахдаа бүх оролцогч нарыг хамруулах ёстой гэсэн ийм ойлголт яваад байгаа юм. Тэгэхээр зэрэг бас дэлхий нийтийн практикаар зөвхөн “а” зэргийн олон улсын тэмцээн, тив, дэлхий, олимпийн тэмцээнүүдэд л допингийн шинжилгээ авдаг, бусад дээд зэргийн тэмцээн юмуу, олон улсын бусад тэмцээнүүдэд допингийн шинжилгээг авдаггүй ийм учиртай юм.

Оролцож байгаа бүх оролцогчдоос энэ допингийн, сэргээшийн шинжилгээг авдаггүй, зөвхөн эхний медальт байранд шалгарсан тамирчдаас авдаг ийм л зарчимтай. Яг энэ зарчмаар нь бид үндэсний их баяр наадамд 5 давсан бөхчүүдээс сэргээшийн шинжилгээг авъя гэж, энэ дэлхий нийтийн жишиг ийм юм байгаа юм.

Нөгөө нэг нь манай орны өөрийнх нь боломж, бололцоо муу байна гэсэн ийм ойлголт байгаад байх шиг байгаа юм. Тэгэхээр өнөөдөр олимпийн наадмын медальт байранд орсон тамирчдаас сэргээшийн шинжилгээ авахад бас одоо өнөөдөр манайд мөрдөгдөж байгаатай адилхан 2 сарын хугацаа зарцуулагдаж байгаа. Яагаад тэгж байгаа вэ гэхээр олон улсын хэмжээнд магадлан итгэмжлэгдсэн 30 лабораторид энэ сэргээшийн шинжилгээг ямар ч улс оронд тэмцээн уралдаан явагдсан, ямар ч олимп, тив, дэлхийн тэмцээний сэргээшийн шинжилгээг 30 лаборатори авдаг юм.

Манай бүсийн хувь Солонгост байдаг, Сөүлд байдаг лабораторид аваачиж өгөөд тэгээд энэ нь бас 2 сарын хугацаа зарцуулагддаг юм. Тийм учраас энэ яг өнөөдөр олон улсын практикт яаж явж байна, яг энэ зарчмаар л манай энэ сэргээшийн шинжилгээ юмнууд нь явж байгаа юм. Тэгээд энэ сэргээшийн шинжилгээ өөрөө яагаад ийм хор холбогдолтой юм гэхээр энэ спортын тэгш, шударга өрсөлдөөнийг хааж байдаг, нөгөө нэг хамгийн хор хөнөөлтэй юм бол энэ тамирчдын эрүүл мэндийг баллаж байдаг ийм эд юмаа. Тийм учраас л үүнтэй дэлхий нийтээрээ бид чинь тэмцэл хийгээд ингээд байгаа юм. Тийм учраас энийг орхиж боломгүй ийм зүйл байгаа юм даа, тэгээд энийг та бүхэн маань бодож үзээд шийднэ биз дээ.

Өнөөдөр бол манай энэ ялангуяа монгол бөхөд барилдаж байгаа залуучууд энэ сэргээшийн юмыг хэрэглээд байгаа, байнга наадмын дараа тэр лабораторид явуулсан шинжилгээнээс сөрөг үр дүнтэй байгаад байгаа эд л дээ. Тэгэхээр зэрэг энэ монгол бөхөөр чинь хичнээн олон залуучууд хичээллэж байдаг, монгол бөхий чинь олон залуучууд, хүүхдүүд харж, тэрийг хичээллэх юмсан гэж олон нийтийг хамарсан спорт учраас хор хөнөөл нь аюултай юм, энийг бодож өгвөл их чухал байна.

Д.Лүндээжанцан: - Ч.Авдай гишүүн.
Ч.Авдай: - Сая Б.Бат-Эрдэнэ аварга үг хэлж, Ерөнхийлөгчийн хоригийг дэмжиж байна гэж би ойлгож байна, тэгээд энэ хоригт 2 зүйл зааж л дээ, жил жилд барилдаж байгаа бөхийн тоог хязгаарлаж энэ онд 512, тийм онд 1024 гэх тийм тоо бол хэрэггүй юм, бөх олон байвал мянга хэдээрээ барилдуулдаг юм байгаа биз дээ, тэр бол зөв санаа байна.

Хоёрдугаарт, хуучин хуульд сэргээш хэрэглэхийг хориглож байсан, эртүүд баяр наадмын өмнө манайхан ямар өвчин нь хөдөлцгөөсөн юм, сэргээшийг хэрэглэсэн ч яадаг юм шахуу болоод ингээд явсан, тэгээд тэрэнд дургүйцэж, Ганди гишүүн хэлж байсан шүү дээ, бид сэргээшийн эсрэг олон улсын конвенцид нэгдэх гэж байдаг, гэтэл Баяр наадмынх нь хууль энийг оруулж байдаг гээд, тэр үед би тэр хуульд санал өгөөгүй л дээ, буруу юм баталж байгаа учраас, тийм учраас тэр сэргээшийн шинжилгээ авна, сэргээшийг хэрэглүүлэхгүй байх талаар арга хэмжээ авах нь зүйтэй.

Тэр хол газраас морио уяад ирдэг, сэргээш гэж юу байдгийг мэддэггүй тийм улсууд ирээд манай Төв аймгийн морь мал их олон жил уясан, сэргээш хэрэглэдэг энэ улсуудад чинь нам цохиулж байна шүү дээ, Дондог, мана Батболд эд нар сайн мэдэж байгаа байлгүй, сэргээш хэрэглэдэг улсууд. Тэгэхээр Ерөнхийлөгчийн тавьсан хоригийг хүлээж авах нь зүйтэй, сэргээш бол хэрэггүй. Бөхчүүд бол сэргээш гэдэг юмуу, яадаг юм, дээр үед хүчтэйгээр оруулах гэж хурганы засаа иддэг байсан юм гэнэ лээ, тэр идээд явдаг юм байгаа биз ээ. Тэр сэргээшээ боливол яасан юм бэ гэсэн ийм бодолтой байна. Ер нь бол өөрийнхөө махбодиороо барилдаж, хүчээ үзнэ үү гэхээс биш заавал хажууд нь нэмэлт юм хэрэглээд ингэж уралдаан, тэмцээнд орж нэр тал авах гэж ингэж байх хэрэггүй. Энийг би бас зориуд хэлье гэж бодож байгаа.

Хоёрдугаарт, сэргээш хэрэглэнэ гэдэг чинь тэр хүний биеийн физиологийн хувьд тэр үедээ сайжраад дараа нь муугаар нөлөөлнө шүү дээ, гормонд муугаар нөлөөлнө шүү дээ, тэрийг бол сайн бодох хэрэгтэй юм. Одоо энийг бол хэрэглэдэг бөхчүүд байх юм бол энийгээ болих хэрэгтэй. Манайд хурдан морь уяж байгаа улсууд дотор бас хүний үгэнд ороод морио хамаагүй юмаар тариад морио үхүүлсэн улсууд байж л байгаа шүү дээ, тийм учраас тэрийг болиулах хэрэгтэй байгаа юм. Эртүүд Байнгын хорооны хурал дээр Буд гишүүн ярьж байсан, морь эргэхэд бараг хүзүүн дээр нь шприцтэй улсууд давхиад байна гэж, тэгж ерөөсөө болохгүй шүү дээ, тэгэх муухай байдаг. Иймэрхүү маягтай юмыг хэлье гэж бодож байгаа юм, тэгээд Ерөнхийлөгчийн хоригийг 2 заалтаар нь өөрийнхөө бодол санаагаар 100 хувь дэмжиж байна.

Д.Лүндээжанцан: - Ч.Раднаа гишүүн үгээ хэлье.
Ч.Раднаа: - Баярлалаа, би тэр сэргээшийг хэрэглэхийг эсрэг байгаа хүн, энэ хуулиас хассанд хууль батлагдах үед саналаа хэлж байсан, энэ бол эрийн гурван наадамдаа бараг хар тамхи хэрэглэхийг зөвшөөрдөг улс манайхаас өөр байхгүй, дэлхий ертөнцийн конвенцид нэгдээд байхад манайх эрийн гурван наадамдаа иймэрхүү юм хэрэглэх гээд байдаг, ертөнц дахинаар хорьсон юмыг, жирийн ард иргэд нь хар тамхи хэрэглэхээр орон шоронд ордог, сүйд болдог, тэгээд баясуулж цэнгүүлж байгаа улсууд нь болдог юм шиг ийм баймааргүй байна. Сэргээш хэрэглэдэг, хар тамхи хэрэглэдэг зарим орнууд баригдах юм бол цаазаар авдаг, насаар нь хорьдог, хүнд ялтай орнууд ч байдаг юм билээ. Манайх тэгээд ард иргэдээ цэнүүлдэг юмандаа тийм юмаа хэрэглэх гээд байдаг. Энэний эсрэг би байгаа юм. 

Шинжилгээ авахад нь хүндрэлтэй юм байдаг юм шиг байгаа юм, ямар ч гэсэн тэрийг лаборатори нь байдаггүй юм гэхэд явуулж шинжилдэг ямар арга байдаг юм, байлгадаг юмаа хийлгэж, тамирчид, хурдан хөлгүүддээ хэрэглэхгүй байх талын шахалт байхаас өөр аргагүй юм гэж ингэж үзэж байна. Ерөнхийлөгчийн сэргээшийн талын хоригийг хүлээж авах нь зүйтэй гэсэн ийм ойлголттой байгаа юм.

Д.Лүндээжанцан: - Су.Батболд гишүүн.
Су.Батболд: - Баярлалаа, тэгэхээр энэ сэргээшийн тухай асуудал дээр Монгол улсын Ерөнхийлөгч хориг тавьсан байсан, тэгээд 2 байнгын хороогоор хэлэлцсэн, Засгийн газраас энэ сэргээшийн асуудлыг байх нь зүйтэй гэдэг дээр санал оруулж ирсэн л дээ. Улсын Их Хурлын гишүүдийн ярьж байгаа, Байнгын хороод дээр ярьж байгаа асуудал бол үндэсний спортын гэдэг утгаар нь энэ сэргээшийг хэрэглэхгүй байх нь зүйтэй гэсэн байр суурь баримтлаад байх шиг байгаа юм, тэгээд би энэ санал хураалтын дүн ямар байхыг мэдэхгүй байна, хэрэв энэ хоригийг хүлээ авахгүй гээд гарчих юм бол энэ сэргээшийн асуудлыг Биеийн тамир, спортын тухай хуулиар юмуу, өөр хуулиар зайлшгүй зохицуулахгүй бол болохгүй.

Би энэ Үндэсний баяр наадмыг зохион байгуулах хороонд 2 жил ажиллаж байхад ялангуяа манай залуу бөхчүүдийн дунд хэрэглэх явдал байна гэдгийг манай мэргэжлийн эмч нар хэлж байгаа, морин дээр ч гэсэн хэрэглэж байгаа. Тэгэхээр энийг бид нар өөгшүүлсэн байдлаар төрийн бодлого явж болохгүй байгаа юм. Тэгэхээр хэрэв энэ Баяр наадмын тухай хуулиар зохицуулж болохгүй юм бол бие даасан хууль юмуу, Биеийн тамир, спортын тухай хуулиар зайлшгүй зохицуулах ёстой асуудал шүү гэдгийг би хэлмээр байгаа юм.

Д.Лүндээжанцан: - Ц.Нямдорж гишүүн саналаа хэлье.
Ц.Нямдорж: - Баярлалаа, гишүүдээ, энэ ийм юм байгаа юм. Энэ хууль бол 2 өдрийн наадмын тухай хууль, 7 сарын 11, 12-ны өдрийн хууль гэдгийг нэгдүгээрт бодох хэрэгтэй, хоёрдугаарт моринд сэргээшийн шинжилгээ хийдэг юмыг сүүлийн 7 жил хийгээгүй, хууль гарсан байхад, энэний хариуцлагыг хэн хүлээх юм, тас хорьсон хууль нь 12-т байгаа юм, сэргээш хэрэглэхийг хориглоно гээд, нэг ч удаа шинжилгээ хийгээгүй, нэг жил морины хөлс аваад явуулсан чинь шинжилгээнд тэнцэхгүй гээд буцаад ирсэн юм. Тэгээд энэ шинжилгээ хууль зөрчсөн байхад уяачид цол өгөөд байсан.

2003 онд хууль гарснаас хойш бүтэн 7 жил 2 ерөнхийлөгч дамжин энэ хууль зөрчигдөж байгаа шүү дээ, нэг.

Хоёрдугаарт энэ бөхийн тоон дээр бол дуртай үедээ 128-ыг барилдуулж, 256-г барилдуулж, 1024-ийг барилдуулж, өөрийнхөө дэмждэг бөхөд цол урьдчилж өгүүлэх ийм махинаци хийх л юм хуулин дотор байж байгаа шүү дээ, тийм учраас энэ улсын наадамд нь 512, аймгийн наадамд 128, сумын наадамд 64 гэж хайрцаглаад, тэгш тоотой буюу 10-ын тоотой жилүүдэд улсын  баяр наадмаар 1024 бөх барилдана, тэр тохиолдолд ийм цол нэмж өгнө гэсэн ийм юм хуулинд хийсэн.

Гуравдугаарт миний хэлэх гэсэн юм бол энэ сэргээшийг зөвшөөрөөд байгаа юм байхгүй шүү дээ, ёс суртахуунаа ярих хэрэгтэй, урьдчилан сэргийлэх ажлаа хийх хэрэгтэй. Өөр хууль орж ирэх юм бол тэрийг нь дэмжээд өгөх хэрэгтэй. Хамгийн гол нь хэрэгждэггүй заалт оруулчихаад хэрэгждэггүй хуулийн заалтаар бөхийн дотор будилаан тариад, хэрүүл үүсгээд байгаа байхгүй юу. Моринд ерөөсөө хийхгүй байгаа. Эхний 5 моринд заавал шинжилгээ хийнэ гээд улсын баяр наадмаар хийчихсэн байгаа шүү, тэгээд 5 жилээр тооцохоор 150 орчим моринд шинжилгээ хийлгүй уяачид нь цол өгчихсөн байгаа, бүх бөхөд шинжилгээ хийх ёстой, хуулиар. Яагаад гэхээр тас хорьсон. Сумын наадамд жилд дунджаар 2400 бөх, аймгийн наадамд 2600 бөх, улсын наадамд 512 бөх барилддаг юм байна лээ, нийт дүнгээрээ 26 орчим бөхөд шинжилгээ хийх ёстой, энэ хуулиар.

Ийм хачин юм хийгээд энэ будлианаас гаръя гэж бид сая ярилцаж байгаад энэ удаад энэ наадмын хуулиасаа сэргээшийнх нь асуудлыг аваад хаячихъя, тэр сэргээшийн конвенцид нэгдээд сэргээшийн асуудлыг бүхэлд нь зохицуулсан тийм сэргээштэй тэмцэх хууль гаргая гэх юм бол тэрэн дотроо асуудлаа шингээчихье, энэ хэрэгждэггүй хуулийг больё гэсэн ийм л юм байгаа юм. Тийм учраас Ерөнхийлөгчийн хоригийг хүлээж авч дахин ийм будлиантай байдалд оруулж болохгүй.

Хэрвээ хүлээж авах юм болбол сүүлийн 6 жил сэргээшийн шинжилгээ хийлгүйгээр моринд улсын цол өгсөн, уяачийн цол өгсөн этгээдүүдтэй хариуцлага тооцох хэрэгтэй, энэ гарцаагүй хийгдэх ёстой ажил шүү. Зөвхөн сэргээшийн шинжилгээ хийгээд дүн нь гарсны дараа уяачид цол өгөх ёстой, одоо мөрдөж байгаа хуулиар, энэ шахаад байгаа хуулиар. Ямар ч шинжилгээ хийгдээгүй байхад цол өгсөн, баахан тууз зүүчихсэн хүмүүс давхилддаг биз дээ. Ерөнхийлөгчийн зарлиг гаргуулж байж манлай, алдарт уяач цол авдаг биз дээ, яагаад шинжилгээ хийгээгүй байхад, шинжилгээний хариу гараагүй байхад цол өгсөн юм бэ гэдэг асуудал гарна даа, ийм ийм  юмнууд байгаа учраас энэ хоригийг хүлээж авах боломжгүй гэж үзэж байна. Ийм асуудал Байнгын хороон дээр ярьж ойлголцсон юм, тэрнээс биш допингий нь зөвшөөрөөд байгаа юм бишээ, энэ шал өөр асуудал.

Яг энэ допингийн асуудал ярих юм бол жишээ нь юу болж байна гэхээр улсын баяр наадмын үеэр допинг хэрэглэж боохгүй, бусад барилдаануудад допинг хэрэглэж болно гэсэн  ийм өөр юм бас явж байгаа байхгүй юу. Бүр тас хорьж байна гэх юм бол нөхцөлийг нь бүрдүүлэх хэрэгтэй, ядаж шинжилгээ хийдэг лабораторитой болох хэрэгтэй шүү дээ. Тэгээд ийм хачин зөрчилтэй хууль гаргачихаад түмний өмнө шившиг болоод байх хэрэг төрд байна уу даа. Ийм л юм байгаа. Энэ чинь улсын баяр наадмаар энэ их сонин, шөвгийн 16-д допингийн шинжилгээ хийнэ гээд улсын баяр наадамд стадионд барилдаж байгаа бөхчүүдээс 16-гаас нь авна гэчихээд бусды нь хаячихаж байгаа байхгүй юу. Тэгээд хэрэг дээрээ амьдрал дээр энэ юу гэж уншигдаж байна гэхээр чи шөвгийн 16-д орвол хохь чинь, допингийн шинжилгээ хийнэ, шөвгийн 16-д орохгүй бол аз чинь гэсэн хууль мөрдөөд байгаа байхгүй юу. Яг нэг уяан дээр хоёр морь уяад тэр 2 морь нь допинг гарсан байлаа гэхэд 5-д ирсэн моринд нь шинжилгээ хийж хасаад 6-д ирсэн допингоор гэсэн морь нь 5-д орж байгаа байхгүй юу.

Д.Лүндээжанцан: - Д.Дондог гишүүн.
Д.Дондог: - Байнгын хорооны дүгнэлтийг би танилцуулсан, би Байнгын хорооны процессын тухай ярихгүй, сая Нямдорж гишүүн ярьчихлаа, конвенцид нэгдэхийг дараа нь өөр хуулиар зохицуулъя гэсэн уур амьсгал байнгын хороон дээр бий болж, бараг бүх гишүүд энэ саналыг өгсөн юм, тэр дүнг би танилцуулж байгаа юм. Авдай гишүүний хэлж байгаа үгтэй холбогдуулаад 2 санал хэлье.

Нэгдүгээрт Авдай гишүүн намайг цохиж авч уурлаж байхыг бодоход нэлээд бухимдаж байгаа юм шиг байна, би энийг зохион байгуулсан юм байхгүй. Хоёрдугаарт аймаг, орон нутгаар нь, Төв аймгийнхан сэргээш хэрэглэлээ барилаа гэж болохгүй дээ, Хэрэг эрхлэх газрын дарга, Батболд сайд энэ сэргээшийг харин энэ хуульд суулгах нь зүйтэй гэж оруулж байгаа шүү дээ. 

Д.Лүндээжанцан: - Б.Бат-Эрдэнэ гишүүн.
Б.Бат-Эрдэнэ: - Би дахиад хэлье дээ. Энэ ерөөсөө бүх шатны тэмцээнд сэргээшийн шинжилгээ хийхгүй, зөвхөн олон улсын жишиг би хэлээд байна шүү дээ, бид олон улсын жишгийг дагахаас өөр арга байхгүй. Зөвхөн тив, дэлхий, олимпийн аварга, олон улсын А зэрэглэлийн тэмцээнд шинжилгээ хийнэ, гэхдээ бүх оролцогчдод шинжилгээ хийхгүй, зөвхөн эхний 3 байранд, медальт байранд орсон оролцогчдод шинжилгээ хийнэ, ийм л зарчимтай. Яг энэ зарчмынх нь дагуу улсын их баяр наадамд барилдаж байгаа, тэгээд 5 давсан, шөвгийн 16-д үлдсэн бөхчүүдэд хийе гэж байгаа, 512-т хийхгүй гэсэн үг шүү дээ. энэ бол олон улсын жишгийг дагаад хийе гэж байгаа юм.

Лабораторитой холбоотой юм ярьж байгаа, тэгэхээр зэрэг дэлхийн 200 гаруй орон ийм лабораторитой болох тийм боломж байхгүй. Өнөөдөр дэлхийн  200 гаруй улс орнууд чинь олон улсын олимпийн хорооноос батлагдсан 30-хан лаборатори байгаа,  манай бүсийнх Сөүлд байгаа, бид их шүүмжилдэг л дээ, улсын баяр наадам болоод өнгөрдөг, дараа нь 2 сарын дараа энэ шинжилгээний хариу ирж байгаа юм гээд шүүмжилдэг, тэгэхээр олимп  ч гэсэн ялгаа байхгүй 2 сарын дараа шинжилгээний хариу ирж байгаа. Хэрвээ эхний 3 байранд, медальт байранд шалгарсан тамирчин сэргээшийн шинжилгээ хэрэглэсэн нь нотлогдох юм бол шууд дараагийн 4, 5 дугаар  байранд орсон тамирчин урагшаа гүйгээд медаль авна.

Гэхдээ тэр медаль авч байгаа тамирчинд дахин нөхөж сэргээшийн шинжигээ хийх тухай ойлголт байхгүй. Ер нь явцынх нь дунд шинжилгээ авдаг, тийм юу бий, гэхдээ гарцаа байхгүй энэ манай улсын их баяр наадамд 5 давсан, шөвгөрсөн бөхчүүдээс шинжилгээ авч байгаа бол энэ зөв зүйтэй юм, энэ яг л олон улсын жишгийг дагаж байгаа юм гэж хэлмээр байгаа юм.

Дахин хэлэхэд үндэсний бөхөөр хичээллэж, оролцож байгаа хүмүүсийг допинг гэдэг юмнаас хол байлгах, энэ бол тамирчдын спортынхны дунд байгаа жинхэнэ хар тамхины хор хөнөөлтэй яг адил тэнцүү ийм зүйл шүү дээ. Дэлхий нийтээрээ энэний эсрэг тэмцэж байгаа, энэ бол зайлшгүй чухал юм. Энэ хар тамхи буюу допинг хэрэглэж байгаа нөхдүүдтэй ёс суртахууны зарчмын тухай ойлголт огт байхгүй болж байгаа, тэгш шударга өрсөлдөөний тухай ойлголт огт байхгүй болж байгаа. Тэгээд дээрээс нь тэр хүний эрүүл мэндийн асуудал, бүх эд эрхтэн систем нь байхгүй болоод тэгээд амь нас нь эрсдэлд ордог ийм л зүйл шүү дээ. Тийм учраас энэ дэлхий нийтээрээ тэмцэж байгаад нь бид бас арагшаа ухарч болохгүй гэж ингэж л хэлээд байгаа юм л даа, тэгээд та нөхөд, гишүүд маань өөрсдөө бодож гаргана биз дээ.

Д.Лүндээжанцан: - М.Энхсайхан гишүүн.
М.Энхсайхан: - Баярлалаа, би энд допингийн төлөө байгаа хүн энд нэг ч байхгүй байх гэж бодож байна, бүгд эсрэг байгаа, допинг хэрэглэж болохгүй, тэрний хор холбогдлыг бүгд мэдэж байгаа гэж бодож байна. Гэхдээ би үндэсний их баяр наадмын тухай хуульд допингийн тухай асуудал суух нь тун зохимжгүй гэж бодож байна, тун зохимжгүй. Үндэсний баяр наадам бол зөвхөн спорт биш юмаа, энэ бол зөвхөн хуулиар зохицуулагддаг эд биш юм, энэ бол бас соёл, уламжлал, өөр олон зан заншил, харилцаагаар зохицуулагддаг эрхэм баяр юм. Тийм учраас энэ эрхэм баярын энэ юманд зөвхөн цэвэр спорт гэдэг ойлголтоор хандаж допингийн асуудал суулгах шаардлагагүй гэж бодож байна. Тийм учраас би Их Хурлын гишүүн Нямдорж даргын хэлж байгаа санал их зөв байна.

Бид нар Ерөнхийлөгчийн хоригийг энэ удаа авахгүй байя, зохих ёстой газар нь биш байя гэдгээр авахгүй байя, тэгээд бусад спортын чиглэлээр ялгаварлахгүйгээр хийх газар нь тэр зохимжтой хуулийг хийх, хийхдээ бас материаллаг бааз зэргээ бодож тооцсон байдлаар хийхгүй бол бид нар дэндүү их үндэснийхээ уламжлал соёлтойгоо спорт гэдэг юмыг хольж хутгах нь буруу байна гэсэн бодолтой байна, баярлалаа.

Д.Лүндээжанцан: - Саналаа хураая.

Дэгийн “29.5.Гишүүд энэ дэгийн 29.4-т заасны дагуу үг хэлсний дараа Ерөнхийлөгчийн хоригийг хүлээн зөвшөөрөх эсэх асуудлаар ил санал хураалт явуулах бөгөөд хэрэв хууль, Улсын Их Хурлын бусад шийдвэрийн зарим хэсэгт хориг тавьсан бол тухайн зүйл, заалт нэг бүрээр санал хураалт явуулж дүнг танилцуулна.” гэж байна.

Ерөнхийлөгчийн хоригийг гуравны нэгээр хүлээн авдаг, гуравны хоёроор хүлээн авдаггүй гэдгийг бас Үндсэн хуулийн заалт байгаа гэдгийг та бүхэнд сануулъя.

Байнгын хорооны саналаар санал хураалт явуулна. Одоо танхимд 45 хүн байна. 44 гишүүн санал хураалтад оролцох гэж байна. Карт будлих юм байхгүй. 

Одоо Байнгын хорооны саналаар Монгол Улсын Ерөнхийлөгчөөс Үндэсний их баяр наадмын тухай хуульд нэмэлт, өөрчлөлт оруулах тухай хуулийн  дугаар зүйлийн  7.1, 7.2 дахь хэсэгт тавьсан хоригийг хүлээн зөвшөөрөх боломжгүй гэсэн саналаар санал хураалт явуулна. Энэ бол бөхийн тоо, ингээд хүлээн зөвшөөрөх боломжгүй гэсэн саналын томъёололоор санал хураалт явуулъя.

Санал хураалтад 44 гишүүн оролцож, 22 гишүүн зөвшөөрч, 22 гишүүн татгалзсан, 50 хувь болсон байна, Ерөнхийлөгчийн хориг хүлээн авагдлаа.

Гуравны нэгээр Ерөнхийлөгчийн хоригийг хүлээж авдаг шүү дээ, 33.6-гаар.

Дараагийн томъёолол, Байнгын хорооны саналаар Монгол Улсын Ерөнхийлөгчөөс Үндэсний их баяр наадмын тухай хуульд нэмэлт, өөрчлөлт оруулах тухай хуулийн 4 дүгээр зүйлд тавьсан хоригийг хүлээн зөвшөөрөх боломжгүй гэсэн саналаар санал хураалт явуулъя.

Санал хураалтад 44 гишүүн оролцож, 15 гишүүн зөвшөөрч, 29 гишүүн татгалзсан байна. 34.1  хувийн саналаар Ерөнхийлөгчийн хориг хүлээн авагдаж байна, 66.6-гаар авахгүй, ингээд 2 хориг хүлээн авагдлаа. 

Ийм учраас Төрийн байгуулалтын байнгын хороо хуулийн заалтуудад нь хууль зүйн техникийн дагуу засвар хийгээд оруулж ирээрэй.

Редакци байна, Хувиргасан амьд организмын тухай хууль байгаа, редакци дээр саналтай хүн байна уу, алга байна.

Дараа нь Агаарын бохирдлыг бууруулах талаар хэрэгжүүлэх зарим арга хэмжээний тухай Их Хурлын тогтоолын эцсийн найруулга тараад нэлээд удаж байгаа, энэ дээр саналтай гишүүн байна уу, алга байна, сонслоо.

Дараа нь Улс төрийн хилс хэрэгт хэлмэгдэгсдийг цагаатгах, тэдэнд нөхөх олговор олгох тухай хуулийн төслийн эцсийн найруулга тарсан, саналтай гишүүн байна уу, алга байна.

Монгол улсын 2006 оны төсвийн гүйцэтгэлийг батлах тухай УИХ-ын тогтоолын төсөл эцсийн найруулга тарсан, энэ дээр саналтай гишүүн байна уу? Алга байна, эцсийн найруулгыг сонслоо. 

Хуралдаан 18 цаг 45 минутад өндөрлөв.


Соронзон хальснаас хянаж буулгасан: 

